ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು: ಪ್ರಸ್ತಾವನೆ
ಈ ಪುಸ್ತಕದ ಮುಖ್ಯ ಉದ್ದೇಶ ವಸಾಹತ್ತೋತರ ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳನ್ನು ಕನ್ನಡೀಕರಿಸುವುದು. ಭಾಷೆಯ ಕನ್ನಡೀಕರಣದ ಜತೆಗೆ ವಿಚಾರದ ಕನ್ನಡೀಕರಣವು ಸೇರಿದೆ. ಕರ್ನಾಟಕ ಹುಟ್ಟಿರುವುದೇ ಕನ್ನಡ ಮಾತಾಡುವವರೆಲ್ಲ ಒಂದೇ ಮತ್ತು ಕನ್ನಡೇತರರಿಗಿಂತ ಭಿನ್ನ ಎನ್ನುವ ನೆಲೆಯಲ್ಲಿ ನಮ್ಮ ಚರಿತ್ರೆ, ಬದುಕು, ನಂಬಿಕೆ, ಭಾಷೆ. ಆಚಾರ, ವಿಚಾರ ಇತ್ಯಾದಿಗಳೆಲ್ಲ ಭಾರತದ ಇತರರಿಗಿಂತ ಭಿನ್ನ ಇತರರ ಒಳ್ಳೆಯ ಬದುಕಿನ ಕಲ್ಪನೆಗೂ ನಮ್ಮ ಒಳ್ಳೆಯ ಬದುಕಿನ ಕಲ್ಪನೆಗೂ ವ್ಯತ್ಯಾಸ ಇದೆ. ಇತರರು ತಮ್ಮ ಆದರ್ಶ ಸಮಾಜವನ್ನು ಕಟ್ಟಿಕೊಳ್ಳಲು ಅನುಸರಿಸುವ ಮಾರ್ಗ ಮತ್ತು ನಾವು ನಮ್ಮ ಆದರ್ಶ ಸಮಾಜವನ್ನು ಕಟ್ಟಿಕೊಳ್ಳಲು ತುಳಿಯುವ ಮಾರ್ಗ ಒಂದೇ ಅಲ್ಲ. ಒಟ್ಟಾರೆಯಾಗಿ ಹೇಳುವುದಾದರೆ ಇತರರಿಗೆ ಏನು ಉತ್ತಮ ಅಥವಾ ಒಳ್ಳೆಯದೋ ಅದು ನಮಗೂ ಉತ್ತಮವಾಗುತ್ತದೆ ಎನ್ನುವ ಗ್ಯಾರಂಟಿ ಇಲ್ಲ. ಆದುದರಿಂದ ಇತರರೊಂದಿಗೆ ಒಂದಾಗಿ ನಮ್ಮ ಅಭಿವೃದ್ಧಿಯನ್ನು ಕಲ್ಪಿಸಿಕೊಳ್ಳುವುದು ಅಸಾಧ್ಯ. ಬದುಕನ್ನು ಅವರ ಚರಿತ್ರೆ, ನಂಬಿಕೆ, ಭಾಷೆ, ಆಚಾರ, ವಿಚಾರ ಇತ್ಯಾದಿಗಳಿಗನುಸಾರ ಕಟ್ಟಿಕೊಳ್ಳಲು ಪ್ರತ್ಯೇಕ ರಾಜ್ಯ ಬೇಕೆಂದು ವಾದಿಸಲಾಗಿದೆ ಮತ್ತು ಪಡೆಯಲಾಗಿದೆ. ಹೀಗೆ ಪ್ರತ್ಯೇಕ ರಾಜ್ಯದೊಂದಿಗೆ ಭವಿಷ್ಯದ ಪ್ರತ್ಯೇಕ ಬದುಕಿನ ಹಲವಾರು ಸಾಧ್ಯತೆಗಳು ಜೋತುಕೊಂಡಿವೆ. ನಾವು ನಮ್ಮ ಜನರ ಆಶೋತ್ತರಗಳಿಗೆ ಅನುಗುಣವಾಗಿ ನಮ್ಮ ಬದುಕನ್ನು ಕಟ್ಟಿಕೊಳ್ಳಬಹುದು. ನಮ್ಮ ಜನರ ಬೇಕು ಬೇಡಗಳಿಗನುಸಾರ ನಮ್ಮ ಅರ್ಥ, ರಾಜಕೀಯ, ಸಾಮಾಜಿಕ ವ್ಯವಸ್ಥೆಗಳನ್ನು ರೂಪಿಸಿಕೊಳ್ಳಬಹುದು. ಕನ್ನಡ ಮಾತಾಡುವವರೆಲ್ಲ ಒಂದೇ ಆಗಿರುವುದರಿಂದ ಅವರೊಳಗಿನ ತಾರತಮ್ಯಗಳನ್ನು ಕಡಿಮೆ ಮಾಡುವ ರೀತಿಯಲ್ಲಿ ನಮ್ಮ ಅಭಿವೃದ್ಧಿಯನ್ನು ರೂಪಿಸಿಕೊಳ್ಳುವುದು ಇತ್ಯಾದಿಗಳು ಪ್ರತ್ಯೇಕ ರಾಜ್ಯದೊಂದಿಗೆ ಸೇರಿಕೊಂಡಿರುವ ಆಶಯಗಳನ್ನು ಕಾಪಾಡುವ ರೀತಿಯಲ್ಲಿ ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳನ್ನು ರೂಪಿಸಲಾಗಿದೆಯೇ? ಒಂದು ವೇಳೆ ಈ ಪ್ರತ್ಯೇಕತೆಗಳನ್ನು ಉಳಿಸಿಕೊಳ್ಳುವ ರೀತಿಯಲ್ಲಿ ಯೋಜನೆಗಳನ್ನು ರೂಪಿಸಿಕೊಳ್ಳಲು ಸಾಧ್ಯವಾಗದಿದ್ದರೆ ಯಾಕೆ ಸಾಧ್ಯವಾಗಿಲ್ಲ? ಪ್ರತ್ಯೇಕತೆಯನ್ನು ಕಾಪಾಡುವ ಯೋಜನೆಗಳನ್ನು ರೂಪಿಸಿಕೊಳ್ಳದಿರುವುದರಿಂದ ಅಥವಾ ದೇಶ ಅಥವಾ ಇತರರು ಅನುಸರಿಸುವ ಮಾದರಿಯನ್ನು ಕರ್ನಾಟಕವು ಅನುಸರಿಸುವುದರಿಂದ ಆದ ಪರಿಣಾಮಗಳೇನು? ಇತ್ಯಾದಿ ಪ್ರಶ್ನೆಗಳಿಗೆ ಉತ್ತರಿಸಲು ಈ ಪುಸ್ತಕದಲ್ಲಿ ಪ್ರಯತ್ನಿಸಿದ್ದೇನೆ.
ಪಂಚವಾರ್ಷಿಕ ಯೋಜನೆಗಳೇ ಮಹತ್ವ ಕಳೆದುಕೊಂಡಿರುವ ಇಂದಿನ ದಿನಗಳಲ್ಲಿ ಈ ಎಲ್ಲ ಪ್ರಶ್ನೆಗಳನ್ನು ಯಾಕೆ ಕೇಳಬೇಕನ್ನುವ ಪ್ರಶ್ನೆ ಓದುಗರನ್ನು ಕಾಡಬಹುದು. ಮೂರು ಕಾರಣಗಳನ್ನು ಮುಂದಿಟ್ಟು ಪಂಚವಾರ್ಷಿಕ ಯೋಜನೆಗಳ ಮಹತ್ವವನ್ನು ಅಲ್ಲಗಳೆಯಲಾಗಿದೆ. ಆ ಮೂರು ಕಾರಣಗಳು ಕೂಡ ವಾಸ್ತವದಲ್ಲಿ ನಮ್ಮ ಅಭಿವೃದ್ಧಿಯ ಮೂಲಭೂತ ಸಮಸ್ಯೆಗಳಾಗಿರಲಿಲ್ಲ. ಅದಾಗ್ಯೂ ನಮ್ಮೆಲ್ಲ ಅಭಿವೃದ್ಧಿ ಸಮಸ್ಯೆಗಳಿಗೂ ಈ ಕಾರಣಗಳಿಗೂ ನೇರ ಸಂಬಂಧ ಇದೆಯೆಂದು ಪ್ರಚಾರಪಡಿಸಿ ಮುಕ್ತ ಮಾರುಕಟ್ಟೆ ಅಭಿವೃದ್ಧಿ ಮಾದರಿಯನ್ನು ಕಾರ್ಯರೂಪಕ್ಕೆ ತರಲಾಗಿದೆ. ಈ ಕಾರಣಗಳು ಮತ್ತು ಅವುಗಳನ್ನು ಮುಂದಿಟ್ಟು ತಮ್ಮ ಉದ್ದೇಶಗಳನ್ನು ಈಡೇರಿಸಿಕೊಂಡವರ (ಬಲಾಢ್ಯರ) ಆಸಕ್ತಿಗಳನ್ನು ಸಮಸ್ಯೀಕರಿಸುವ ದೃಷ್ಟಿಯಿಂದ ಮೇಲಿನ ಪ್ರಶ್ನೆಗಳು ಇಂದು ಕೂಡ ಪ್ರಸ್ತುತವಾಗಿದೆ. ಕಾರಣ ಒಂದು, ಯೋಜಿತ ಅಭಿವೃದ್ಧಿ ಮತ್ತು ಕಮ್ಯುನಿಸಂ ನಡುವೆ ನೇರ ಸಂಬಂಧ ಕಲ್ಪಿಸಲಾಗಿತ್ತು ಎರಡು ಬೆಳವಣಿಗೆಗಳಿಂದಾಗಿ ಈ ಸಂಬಂಧ ನಿಜವೆಂದು ಬಹುತೇಕರು ನಂಬುವಂತಾಯಿತು. ರಶ್ಯಾದ ಕಮ್ಯುನಿಸ್ಟರಿಂದ ಪ್ರಭಾವಿತಗೊಂಡು ಯೋಜಿತ ಅಭಿವೃದ್ಧಿ ನಮ್ಮಲ್ಲಿ-ನೆಲೆಕಂಡಿರುವುದು ಮೊದಲನೇಯ ಬೆಳವಣಿಗೆಯಾದರೆ 1977ರಲ್ಲಿ ಸಂವಿಧಾನ ತಿದ್ದುಪಡಿ ಮಾಡಿ ಭಾರತವನ್ನು ಸೋಶಿಯಲಿಸ್ಟ್ ಡೆಮಾಕ್ರಸಿ ಎಂದು ಘೋಷಣೆ ಮಾಡಿದ್ದು ಎರಡನೇ ಬೆಳವಣಿಗೆ. ಯೋಜಿತ ಅಭಿವೃದ್ಧಿ ಮತ್ತು ಸೋಶಿಯಲಿಸ್ಟ್ ಡೆಮಾಕ್ರಸಿ ಎನ್ನುವ ಎರಡು ಪರಿಭಾಷೆಗಳು ಹೊರಪ್ರಪಂಚಕ್ಕೆ ಹಲವಾರು ಸಂದೇಶಗಳನ್ನು ರವಾನೆ ಮಾಡಿವೆ. ಭೂಸುಧಾರಣೆ ತಂದು ಭೂಸಂಬಂಧಗಳನ್ನು ಮೂಲಭೂತವಾಗಿ ಪರಿವರ್ತಿಸುವುದು, ಎಲ್ಲರೂ ಸಮ ಪ್ರಮಾಣದ ಭೂಮಿ ಹೊಂದುವುದು ಅಥವಾ ಖಾಸಗಿ ಆಸ್ತಿಯ ಕಲ್ಪನೆಯನ್ನೇ ರದ್ದುಗೊಳಿಸುವುದು, ಖಾಸಗಿ ಬಂಡವಾಳದ ಬದಲು ಸಾರ್ವಜನಿಕ ಬಂಡವಾಳ ಎಲ್ಲ ಕ್ಷೇತ್ರಗಳಲ್ಲೂ ಕಾರುಬಾರು ಮಾಡುವುದು ಇತ್ಯಾದಿ ಹುರುಳಿಲ್ಲದ ಸಂದೇಶಗಳನ್ನು ಕಮ್ಯುನಿಸಂ ಮತ್ತು ಸೋಶಿಯಲಿಸ್ಟ್ ಡೆಮಾಕ್ರಸಿ ರವಾನಿಸಿದೆ. ಕಾರಣ ಎರಡು, ಯೋಜಿತ ಅಭಿವೃದ್ಧಿ ಮತ್ತು ಕುಂಠಿತ ಸರಕು ಸೇವೆಗಳ ಪೂರೈಕೆ ನಡುವೆ ಸಂಬಂಧ ಕಲ್ಪಿಸಲಾಗಿತ್ತು. ಎಲ್ಲ ಕ್ಷೇತ್ರಗಳಲ್ಲೂ ಸರಕಾರ ಮೂಗು ತೂರಿಸುವುದರಿಂದಲೇ ನಮ್ಮಲ್ಲಿ ಅಭಿವೃದ್ಧಿ ಅಗಲಿಲ್ಲ. ಸರಕಾರದ ಹತೋಟಿ ಅತಿಯಾಗಿರುವುದರಿಂದಲೇ ನಮ್ಮಲ್ಲಿ ಕೆಲವೇ ಬ್ರಾಂಡ್‌ಗಳ ಕಾರುಗಳು. ಟಿವಿಗಳು, ಬೈಕ್‌ಗಳು, ಫ್ರಿಜ್‌ಗಳು ದೊರೆಯುವಂತಾಯಿತು. ಸರಕಾರ ಆಸ್ವತ್ರೆ. ಸರಕಾರಿ ವಿಶ್ವವಿದ್ಯಾಲಯ, ಸರಕಾರಿ ನೀರು ಪೂರೈಕೆ ಹೀಗೆ ಎಲ್ಲವೂ ಸರಕಾರಿಮಯವಾಗಿತ್ತು. ಸರಕಾರ ತನ್ನ ಹಿಡಿತವನ್ನು ಸಡಿಲಗೊಳಿಸಿದ ನಂತರವೇ ನಮ್ಮಲ್ಲಿ ಹಲವು ಬಗೆಯ ಕಾರುಗಳು ಮತ್ತು ಇತರ ಅನುಭೋಗ ಸರಕುಗಳು ಮತ್ತು ಸೇವೆಗಳು ಧಾರಾಳವಾಗಿ ದೊರಕುವಂತಾಯಿತು. ಆದುದರಿಂದ ಎಲ್ಲ ಕ್ಷೇತ್ರಗಳಲ್ಲೂ (ಆರೋಗ್ಯ ಶಿಕ್ಷಣ, ಕುಡಿಯುವ ನೀರು ಇತ್ಯಾದಿಗಳನ್ನು ಸೇರಿಸಿಕೊಂಡು) ಖಾಸಗಿ ನೇತೃತ್ವದಲ್ಲಿ ವ್ಯವಹಾರ ನಡೆದಾಗ ಮಾತ್ರ ನಮ್ಮ ಸಮಾಜ ಉದ್ದಾರವಾಗಬಹುದು.
ಕಾರ‍ಣ ಮೂರು, ಬಡವರ ಉದ್ದಾರ, ಶ್ರಮಿಕರ ಉದ್ದಾರವೆಂದು ಸರಕಾರ ಪುಕ್ಸಟ್ಟೆಯಾಗಿ ಹಲವಾರು ಸವಲತ್ತುಗಳನ್ನು ಸಮಾಜದ ತಳಸ್ತರದ ಜನರಿಗೆ ಕೊಡುತ್ತಿತ್ತು. ಇಂತಹ ಬಡತನ ನಿವಾರಣ ಕಾರ್ಯಕ್ರಮಗಳಿಂದ ಸಾರ್ವಜನಿಕ ಸಂಪನ್ಮೂಲ ನಷ್ಟವಾಯಿತೇ ಹೊರತು ಬಡವರು ಉದ್ದಾರವಾಗಿಲ್ಲ. ಆದುದರಿಂದ ಪುಕ್ಸಟ್ಟೆಯಾಗಿ ಯಾರಿಗೂ (ಬಡವರು, ಊಟಕ್ಕಿಲ್ಲದವರು, ಸೂರಿಲ್ಲದವರು ಮುಂತಾದವರಿಗೆ) ಏನನ್ನೂ ಕೊಡಬಾರದು. ಪ್ರತಿಯೊಬ್ಬರೂ ತಾವು ಪಡೆಯುವ ಸೇವೆಯ ಸ್ವಲ್ಟಾಂಶವನ್ನಾದರೂ ಸಂದಾಯ ಮಾಡಿಯೇ ಪಡೆಯಬೇಕು. ಹಾಗಿದ್ದರೆ ಮಾತ್ರ ಸೇವೆ ಪಡೆಯುವವರಿಗೆ ತಾವು ಪಡೆಯುವ ಸೇವೆಯ ಮೌಲ್ಯದ ಅರಿವು ಸಾಧ್ಯ ಇತ್ಯಾದಿ ವಾದಗಳನ್ನು ಮುಂದಿಟ್ಟು ಕುಡಿಯುವ ನೀರಿನಿಂದ ಹಿಡಿದು ಶಿಕ್ಷಣ, ಆರೋಗ್ಯ ಎಲ್ಲವನ್ನು ಖಾಸಗೀಕರಣಗೊಳಿಸಲಾಗಿದೆ. ಶ್ರಮಿಕರ ಆಸಕ್ತಿಗಳನ್ನು ರಕ್ಷಿಸಲು ಹಲವಾರು ಕಾನೂನುಗಳನ್ನು ಜಾರಿಗೆ ತರಲಾಯಿತು. ಈ ಕಾನೂನುಗಳಿಂದಾಗಿ ಸರಕು ಸೇವೆಗಳಿಗೆ ಬೇಡಿಕೆ ಇದ್ದಾಗ ಕೆಲಸಗಾರರನ್ನು ತೆಗೆದುಕೊಂಡು ಬೇಡಿಕೆ ಕಡಿಮೆ ಆದಾಗ ತೆಗೆದುಹಾಕುವ ಸ್ವಾತಂತ್ರ್ಯವೇ ಖಾಸಗಿ ಬಂಡವಾಳಕ್ಕೆ ಇಲ್ಲದಾಯಿತು. ಕೆಲಸಗಾರರು ಸಂಘಟನೆ ಮಾಡಿಕೊಂಡು ತಮ್ಮ ಯೋಗ್ಯತೆಗೆ ಮೀರಿದ ಮಜೂರಿ ಕೇಳಲು ಆರಂಭಿಸಿದರು. ಕೆಲಸಗಾರರು ಕೇಳಿದ ಸಂಬಳ ಕೊಡಲು ಸಾಧ್ಯವಾಗದ ಉದ್ದಿಮೆದಾರರು ತಮ್ಮ ಉದ್ದಿಮೆಗಳನ್ನು ಮುಚ್ಚಬೇಕಾಯಿತು. ಮಿತಿಮೀರಿದ ಕಾರ್ಮಿಕ ಚಳವಳಿಗಳಿಂದಾಗಿ ಸರಕು ಮತ್ತು ಸೇವೆಗಳ ಉತ್ಪಾದನೆಯಲ್ಲಿ ವಿನಿಯೋಜಿಸಲು ಖಾಸಗಿ ಬಂಡವಾಳ ಉತ್ಪಾದನೇ ತೋರಿಸಲಿಲ್ಲ. ಈ ಎಲ್ಲ ಕಾರಣಗಳನ್ನು ಮುಂದಿಟ್ಟು ಯೋಜಿತ ಅಭಿವೃದ್ಧಿಯನ್ನು ಪ್ರಶ್ನಿಸಲಾಯಿತು. ಯೋಜಿತ ಅಭಿವೃದ್ಧಿ ಸಮಾಜದ ತಳಸ್ತರದ ಜನರ ಅಭಿವೃದ್ಧಿಗೆ ಅತೀ ಹೆಚ್ಚಿನ ಒತ್ತು ನೀಡಿರುವುದೇ ನಮ್ಮ ಸರ್ವಾಂಗೀಣ ಅಭಿವೃದ್ಧಿಗೆ ದೊಡ್ಡ ತೊಡಕಾಗಿತ್ತು ಎನ್ನುವ ಸಂದೇಶವನ್ನು ಈ ಎಲ್ಲ ಚಿತ್ರಣಗಳು ನೀಡುತ್ತಿವೆ. ಭೂಮಿ ಬಂಡವಾಳ ಇದ್ದವರು ಯೋಜಿತ ಅಭಿವೃದ್ಧಿಯಿಂದ ದೊಡ್ಡ ಮಟ್ಟಿನ ಹೊಡೆತ ತಿಂದಿದ್ದಾರೆ. ಇಂತವರಿಗೆ ಮಣೆ ಹಾಕದಿದ್ದರೆ ದೇಶ ಅಥವಾ ರಾಜ್ಯ ಉದ್ದಾರವಾಗುವುದಿಲ್ಲ ಆದುದರಿಂದ ಮುಕ್ತ ಮಾರುಕಟ್ಟೆ ಅಭಿವೃದ್ಧಿ ಮಾದರಿಯನ್ನು ಕಾರ್ಯರೂಪಕ್ಕೆ ತರಬೇಕೆಂದು ವಾದಿಸಲಾಯಿತು. ಯೋಜಿತ ಅಭಿವೃದ್ಧಿಯಿಂದ ಭೂಮಿ ಬಂಡವಾಳ ಇದ್ದವರು ನಿಜವಾಗಿಯೂ ಅನುಭವಿಸಿದ್ದಾರೆಯೇ? ಸಮಾಜದ ತಳಸ್ತರದ ಜನರು ಯೋಜಿತ ಅಭಿವೃದ್ಧಿಯಿಂದ ಹೆಚ್ಚಿನ ಲಾಭ ಪಡೆದಿದ್ದಾರೆಯೇ? ಇತ್ಯಾದಿ ಪ್ರಶ್ನೆಗಳಿಗೆ ಉತ್ತರ ಕಂಡುಕೊಳ್ಳುವುದು ನಮ್ಮ ಅರ್ಥ ವ್ಯವಸ್ಥೆಯನ್ನು ಎಲ್ಲರಿಗೂ ಸಮಪಾಲು ಇರುವ ರೀತಿಯಲ್ಲಿ ಪುನರ್ ಸಂಘಟಿಸಲು ಅನಿವಾರ್ಯ. ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳನ್ನು ಅಧ್ಯಯನ ಮಾಡುವ ಮೂಲಕ ಈ ಪ್ರಶ್ನೆಗಳಿಗೆ ಉತ್ತರಿಸಲು ಪ್ರಯತ್ನಿಸಿದ್ದೇನೆ.
ಈ ಕೆಳಗಿನ ಪೂರ್ವ ತೀರ್ಮಾನಗಳನ್ನು ಈ ಪುಸ್ತಕ ಹೊಂದಿದೆ. ಒಂದು, ಭಾಷೆ, ಸಂಸ್ಕೃತಿ, ಚರಿತ್ರೆ ಇತ್ಯಾದಿಗಳ ನೆಲೆಯಲ್ಲಿ ತನ್ನ ಪ್ರತ್ಯೇಕತೆಯನ್ನು ಸಾಧಿಸಿ ಪ್ರತ್ಯೇಕ ರಾಜ್ಯ ಪಡೆದ ಕರ್ನಾಟಕ ಪಂಚವಾರ್ಷಿಕ ಯೋಜನೆಗಳಲ್ಲಿ ತನ್ನ ಪ್ರತ್ಯೇಕತೆಯನ್ನು ಉಳಿಸಿಕೊಂಡಿಲ್ಲ. ಕೇಂದ್ರ ಸರಕಾರ ಮುಂಚೂಣಿಗೆ ತಂದ ಅಭಿವೃದ್ಧಿ ಮಾದರಿ ಹಾಗು ಯೋಜನೆಗಳನ್ನು ಯಥಾರೂಪದಲ್ಲಿ ಅಥವಾ ಸಣ್ಣಪುಟ್ಟ ಬದಲಾವಣೆಗಳೊಂದಿಗೆ ಕರ್ನಾಟಕ ಅನುಸರಿಸಿದೆ. ಉತ್ಪಾದನೆಯ ಪ್ರಮಾಣವನ್ನು ಹೆಚ್ಚಿಸುವುದಕ್ಕೆ ಈ ಮಾದರಿ ಹೆಚ್ಚಿನ ಒತ್ತು ನೀಡುತ್ತದೆ. ಉತ್ಪಾದನೆಯ ಸಂಬಂಧಗಳನ್ನು ಸುಧಾರಿಸುವುದಕ್ಕೆ ಅಥವಾ ಉತ್ಪಾದನ ಪರಿಕರಗಳನ್ನು ಸಮಾಜೀಕರಣಗೊಳಿಸುವುದಕ್ಕೆ ಈ ಮಾದರಿಯಲ್ಲಿ ವಿಶೇಷ ಅವಕಾಶವಿಲ್ಲ. ಎರಡು, ಹಲವಾರು ಕಾರಣಗಳಿಂದಾಗಿ ಪ್ರತ್ಯೇಕ ಯೋಜನೆಗಳನ್ನು ರೂಪಿಸಿಕೊಳ್ಳಲು ಕರ್ನಾಟಕಕ್ಕೆ ಸಾಧ್ಯವಾಗಲಿಲ್ಲ. ಕೇಂದ್ರ ಮತ್ತು ರಾಜ್ಯದಲ್ಲಿ ಒಂದೇ ಪಕ್ಷ ಅಧಿಕಾರದಲ್ಲಿ ಇದ್ದುದು, ಆ ಪಕ್ಷದ ನಾಯಕತ್ವ ಭೂಮಾಲಿಕ ವರ್ಗದ ಹಿಡಿತದಲ್ಲಿ ಇದ್ದುದು, ಪ್ರಗತಿಪರ ಚಳವಳಿಗಳ ಇತಿಹಾಸದ ಕೊರತೆ, ಪ್ರತ್ಯೇಕತೆಯನ್ನು ಸಾಂಸ್ಕೃತಿಕವಾಗಿ ಕಟ್ಟಿಕೊಂಡಿರುವುದು ಇತ್ಯಾದಿಗಳು ಪ್ರತ್ಯೇಕ ಯೋಜನೆಗಳನ್ನು ರೂಪಿಸಿಕೊಳ್ಳುವಲ್ಲಿ ಪ್ರಮುಖ ತಡೆಗಳಾದವು. ಮೂರು, ಕೇಂದ್ರ ಅನುಸರಿಸಿದ ಅಭಿವೃದ್ಧಿ ಮಾದರಿಯಲ್ಲಿ ಭೂಮಿ, ಬಂಡವಾಳ ಮತ್ತು ಆಧುನಿಕ ಸ್ಕಿಲ್ ಪ್ರಮುಖ ಪಾತ್ರ ವಹಿಸುತ್ತದೆ. ಅಂದರೆ ಭೂಮಿ, ಬಂಡವಾಳ ಮತ್ತು ಆಧುನಿಕ ಸ್ಕಿಲ್ ಇದ್ದವರು ಮಾತ್ರ ಕೇಂದ್ರ ಅನುಸರಿಸಿದ ಅಭಿವೃದ್ಧಿ ಮಾದರಿಯ ಹೆಚ್ಚಿನ ಲಾಭ ಪಡೆಯಲು ಸಾಧ್ಯ. ಈ ಮೂರರಲ್ಲಿ (ಭೂಮಿ / ಬಂಡವಾಳ / ಸ್ಕಿಲ್) ಒಂದೂ ಇಲ್ಲದಿದ್ದರೆ ಇಂತಹ ಅಭಿವೃದ್ಧಿ ಮಾದರಿಯಿಂದ ಹೊರಗುಳಿಯಬೇಕಾಗುತ್ತದೆ. ಇದೇ ಮಾದರಿಯನ್ನು ಯಥಾರೂಪದಲ್ಲಿ ಕಾರ್ಯಗತಗೊಳಿಸಲು ಕರ್ನಾಟಕದ ತನ್ನ ಪಂಚವಾರ್ಷಿಕ ಯೋಜನೆಗಳಲ್ಲಿ ವಿನಿಯೋಜನೆ ಮಾಡಿದೆ. ಇದರಿಂದ ಕರ್ನಾಟಕದಲ್ಲೂ ಭೂಮಿ / ಬಂಡವಾಳ / ಆಧುನಿಕ ಸ್ಕಿಲ್ ಇದ್ದವರು ಯೋಜನೆಗಳ ಹೆಚ್ಚಿನ ಲಾಭ ಪಡೆದರು. ಇತರರು ಯೋಜನೆಗಳಿಂದ ವಿಶೇಷ ಲಾಭ ಪಡೆಯದೆ ಪ್ರತ್ಯೇಕ ಕರ್ನಾಟಕದ ಮೂಲೆಯಲ್ಲಿ ಮೂರು ಹೊತ್ತಿನ ಊಟಕ್ಕೆ ಪರದಾಡುವ ಸ್ಥಿತಿ ನಿರ್ಮಾಣವಾಗಿದೆ ಎಂದು ವಾದಿಸಿದ್ದೇನೆ.
ಈ ಪುಸ್ತಕದಲ್ಲಿ ಬಳಸಿದ ಬಹುತೇಕ ಅಂಕಿ ಅಂಶಗಳನ್ನು ಕರ್ನಾಟಕದ ಸರಕಾರ ಪ್ರಕಟಿಸಿದ ನಾಲ್ಕು ವರದಿಗಳಿಂದ ಪಡೆಯಲಾಗಿದೆ. ಪಂಚವಾರ್ಷಿಕ ಯೋಜನೆಯ ವರದಿಗಳು, ಮಾನವ ಅಭಿವೃದ್ಧಿ ವರದಿ -1999, ಮಾನವ ಅಭಿವೃದ್ಧಿ ವರದಿ -2೦೦5 ಮತ್ತು ಹೈಪವರ್ ಕಮಿಟಿ ಫಾರ್ ರಿಡ್ರೆಸಲ್ ಆಫ್ ರೀಜನಲ್ ಇಂಬೇಲನ್ಸ್ಸ್ ವರದಿ ಇವೇ ಆ ನಾಲ್ಕು ವರದಿಗಳು. ಭೂಮಾಲಿಕರು, ಬಂಡವಾಳಿಗರು ಮತ್ತು ಸಮಾಜದ ತಳಸ್ತರ ಪಂಚವಾರ್ಷಿಕ ಯೋಜನೆಗಳಿಂದ ಪಡೆದ ಲಾಭವನ್ನು ಈ ಕೆಳಗಿನಂತೆ ಲೆಕ್ಕಹಾಕಲಾಗಿದೆ. ಕೃಷಿ, ನೀರಾವರಿ, ವಿದ್ಯುತ್ ಮತ್ತು ಕೈಗಾರಿಕ ಕ್ಷೇತ್ರದ ಮೇಲಿನ ವಿನಿಯೋಜನೆಯ ಶೇಕಡಾ ತೊಂಬತ್ತನ್ನು ಭೂಮಾಲಿಕರು ಮತ್ತು ಬಂಡವಾಳಿಗರ ಪಾಲೆಂದು ವಿಂಗಡಿಸಲಾಗಿದೆ. ಮೇಲಿನ ಕ್ಷೇತ್ರಗಳ ಶೇಕಡಾ ಹತ್ತು ಆರ್ಥಿಕ ಮೂಲಸೌಕರ್ಯಗಳ ಶೇಕಡಾ ಇಪ್ಪತ್ತು ಸಾಮಾಜಿಕ ಮೂಲಸೌಕರ್ಯಗಳ ಶೇಕಡಾ ಮೂವತ್ತು ಮತ್ತು ಅಭಿವೃದ್ಧಿ ಆಡಳಿತ ಸೌಕರ್ಯದ ಶೇಕಡಾ ನಲ್ವತ್ತನ್ನು ಬಡವರ, ದೀನ ದಲಿತರ ಪಾಲೆಂದು ವಿಂಗಡಿಸಲಾಗಿದೆ. ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳನ್ನು ಅಭಿವೃದ್ಧಿ ರಾಜಕಾರಣದ ದೃಷ್ಟಿಯಿಂದ ವಿಶ್ಲೇಷಣೆ ಮಾಡಿದ ಅಧ್ಯಯನಗಳ ತೀರ್ಮಾನಗಳು ಇಲ್ಲದಿರುವುದು ಈ ಪುಸ್ತಕದ ದೊಡ್ಡ ಮಿತಿಯಾಗಿದೆ. ಪ್ರಸ್ತಾಪನೆ ಮತ್ತು ಸಾರಾಂಶಗಳನ್ನು ಹೊರತುಪಡಿಸಿ ಪುಸ್ತಕದಲ್ಲಿ ಒಟ್ಟು ಮೂರು ಅಧ್ಯಾಯನಗಳಿವೆ. ಮೊದಲ ಅಧ್ಯಾಯದಲ್ಲಿ ಕರ್ನಾಟಕದಲ್ಲಿ ಪಂಚ ವಾರ್ಷಿಕ ಯೋಜನೆಗಳನ್ನು ಪರಿಚಯಿಸಲಾಗುವುದು. ಕೇಂದ್ರದ ಯೋಜನೆಗಳಿಗಿಂತ ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು ಭಿನ್ನವಾಗಿಲ್ಲ ಎನ್ನುವ ವಿವರಗಳು ಕೂಡ ಇದೇ ಅಧ್ಯಾಯದಲ್ಲಿದೆ. ಯಾಕೆ ಯೋಜನೆಗಳಲ್ಲಿ ಕರ್ನಾಟಕದ ತನ್ನ ಪ್ರತ್ಯೇಕತೆಯನ್ನು ಉಳಿಸಿಕೊಳ್ಳಲಿಲ್ಲ ಎನ್ನುವ ಪ್ರಶ್ನೆಗೆ ಎರಡನೇ ಅಧ್ಯಾಯದಲ್ಲಿ ಉತ್ತರಿಸಿದ್ದೇನೆ. ಕೇಂದ್ರ ಅಥವಾ ಬಂಡವಾಳ ಕೇಂದ್ರೀತ ಮಾದರಿಯನ್ನು ಕರ್ನಾಟಕ ಅನುಸರಿಸುವುದರಿಂದ ಆದ ಪರಿಣಾಮಗಳನ್ನು ಪುಸ್ತಕದ ಮೂರನೇ ಅಧ್ಯಾಯದಲ್ಲಿ ಚರ್ಚಿಸಿದ್ದೇನೆ.
ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು: ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ “ವಿಕಾಸ” ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ: ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷಾವಿನದ ಮೂಲಕ ಉಳಿಸಿ ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. “ಕನ್ನಡದ್ದೇ ಮಾದರಿ”ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲಿಕ್ಕೆ ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ. ತಂತ್ರಜ್ಞಾನವೇ “ಜ್ಞಾನ” ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ ವಿವರಿಸುತ್ತಾ ಬಂದಿದೆ. ಅಂದರೆ: ಕನ್ನಡ ಅರಿವಿನ ವಿಕೇಂದ್ರೀಕರಣವೇ ವರ್ತ ಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಚರಿತ್ರೆ, ಸಂಸ್ಕೃತಿ, ಭಾಷೆ ಇತ್ಯಾದಿಗಳ ನೆಲೆಯಲ್ಲಿ ಕರ್ನಾಟಕ ಪ್ರತ್ಯೇಕ ರಾಜ್ಯವಾಗಿದೆ. ಪ್ರತ್ಯೇಕಯೊಂದಿಗೆ ಹಲವು ಆಶಯಗಳು ಜೋತುಕೊಂಡಿದೆ. ಹಿಂದಿನಿಂದಲೇ ಬೆಳೆದು ಬಂದ ತಾರತಮ್ಯಗಳನ್ನು ಕಡಿಮೆ ಮಾಡುವುದು, ಸಮಷ್ಠಿಯ ಸಂಪನ್ಮೂಲದಲ್ಲಿ ಸರ್ವರಿಗೂ ಸಮಪಾಲು ಇರುವಂತೆ ಅರ್ಥವ್ಯವಸ್ಥೆಯನ್ನು ಕಟ್ಟಿಕೊಳ್ಳುವುದು, ದಿನನಿತ್ಯದ ಬದುಕಿನಲ್ಲಿ ಪ್ರತಿಯೊಬ್ಬರು ಮಾನಸಮ್ಮಾನದ ಕೊರತೆಯನ್ನು ಅನುಭವಿಸದ ರೀತಿಯಲ್ಲಿ ಸಾಮಾಜಿಕ ಬದುಕನ್ನು ಕಟ್ಟಿಕೊಳ್ಳುವುದು ಇತ್ಯಾದಿಗಳು ಪ್ರತೇಕ ರಾಜ್ಯದೊಂದಿಗೆ ಜೋತುಕೊಂಡ ಆಶಯಗಳು. ಈ ಎಲ್ಲ ಆಶಯಗಳನ್ನು ಈಡೇರಿಸುವ ರೀತಿಯಲ್ಲಿ ಕರ್ನಾಟಕದ ಅರ್ಥ ವ್ಯವಸ್ಥೆಯನ್ನು ಕಟ್ಟಿಕೊಳ್ಳಲಾಗಿದೆಯೇ? ಕಟ್ಟಿಕೊಳ್ಳದಿದ್ದರೆ ಯಾಕೆ ಕಟ್ಟಿಕೊಂಡಿಲ್ಲ? ಮತ್ತು ಪ್ರತ್ಯೇಕವಾಗಿ ಕಟ್ಟಿಕೊಳ್ಳದಿರುವುದರಿಂದ ಆಗಿರುವ ಲಾಭನಷ್ಟಗಳೇನು? ಇತ್ಯಾದಿ ಪ್ರಶ್ನೆಗಳನ್ನು ಕರ್ನಾಟಕದ ಅರ್ಥ ವ್ಯವಸ್ಥೆಗೆ ಸಂಬಂಧಿಸಿದಂತೆ ಕೇಳಲಾಗಿದೆ. ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳನ್ನು ಅಭ್ಯಯನ ಮಾಡಿ ಮೇಲಿನ ಪ್ರಶ್ನೆಗಳಿಗೆ ಉತ್ತರಿಸಲು ಪ್ರಯತ್ನಿಸಲಾಗಿದೆ. ಭಾಷೆ, ಸಂಸ್ಕೃತಿ, ಚರಿತ್ರೆ ಇತ್ಯಾದಿಗಳ ನೆಲೆಯಲ್ಲಿ ತನ್ನ ಪ್ರತ್ಯೇಕತೆಯನ್ನು ಸಾಧಿಸಿ ಪ್ರತ್ಯೇಕ ರಾಜ್ಯ ಪಡೆದ ಕರ್ನಾಟಕ ಪಂಚವಾರ್ಷಿಕ ಯೋಜನೆಗಳನ್ನು ಯಥಾರೂಪದಲ್ಲಿ ಅಥವಾ ಸಣ್ಣಪುಟ್ಟ ಬದಲಾವಣೆಗಳೊಂದಿಗೆ ಕರ್ನಾಟಕ ಅನುಸರಿಸಿದೆ. ಉತ್ಪಾದನೆಯ ಪ್ರಮಾಣವನ್ನು ಹೆಚ್ಚಿಸುವುದಕ್ಕೆ ಈ ಮಾದರಿ ಹೆಚ್ಚಿನ ಒತ್ತು ನೀಡುತ್ತದೆ. ಉತ್ಪಾದನೆಯ ಸಂಬಂಧಗಳನ್ನು ಸುಧಾರಿಸುವುದಕ್ಕೆ ಅಥವಾ ಉತ್ಪಾದನ ಪರಿಕರಗಳನ್ನು ಸಮಾಜೀಕರಣ ಗೊಳಿಸುವುದಕ್ಕೆ ಈ ಮಾದರಿಯಲ್ಲಿ ವಿಶೇಷ ಅವಕಾಶವಿಲ್ಲ. ಪ್ರತ್ಯೇಕ ಯೋಜನೆಗಳನ್ನು (ಅಭಿವೃದ್ಧಿ ಮಾದರಿಯನ್ನು) ರೂಪಿಸಿ ಕೊಳ್ಳಲು ಸಾಧ್ಯವಾಗಿರುವುದಕ್ಕೆ ಕೆಲವೊಂದು ಕಾರಣಗಳನ್ನು ಲೇಖಕರು ಪಟ್ಟಿ ಮಾಡಿದ್ದಾರೆ. ಕೇಂದ್ರ ಮತ್ತು ರಾಜ್ಯದಲ್ಲಿ ಒಂದೇ ಪಕ್ಷ ಅಧಿಕಾರದಲ್ಲಿ ಇದ್ದುದು, ಆ ಪಕ್ಷದ ನಾಯಕತ್ವ ಭೂಮಾಲಿಕ / ಬಂಡವಾಳಿಗ ಮಾರ್ಗದ ಹಿಡಿತದಲ್ಲಿ ಇದ್ದುದು, ಪ್ರಗತಿಪರ ಚಳವಳಿಗಳ ಇತಿಹಾಸದ ಕೊರತೆ, ಪ್ರತ್ಯೇಕತೆಯನ್ನು ಸಾಂಸ್ಕೃತಿಕವಾಗಿ ಕಟ್ಟಿಕೊಂಡಿರುವುದು ಇತ್ಯಾದಿಗಳು ಪ್ರತ್ಯೇಕ ಯೋಜನೆಗಳನ್ನು ರೂಪಿಸಿಕೊಳ್ಳುವಲ್ಲಿ ಪ್ರಮುಖ ತಡೆಗಳಾದವು. ಕೇಂದ್ರ ಅನುಸರಿಸಿದ ಅಭಿವೃದ್ಧಿ ಮಾದರಿಯಲ್ಲಿ ಭೂಮಿ, ಬಂಡವಾಳ ಮತ್ತು ಆಧುನಿಕ ಸ್ಕಿಲ್ ಪ್ರಮುಖ ಪಾತ್ರ ವಹಿಸುತ್ತದೆ. ಅಂದರೆ ಭೂಮಿ, ಬಂಡವಾಳ ಮತ್ತು ಆಧುನಿಕ ಸ್ಕಿಲ್ ಇದ್ದವರು ಮಾತ್ರ ಕೇಂದ್ರ ಅನುಸರಿಸಿದ ಅಭಿವೃದ್ಧಿ ಮಾದರಿಯ ಹೆಚ್ಚಿನ ಲಾಭ ಪಡೆಯಲು ಸಾಧ್ಯ ಈ ಮೂರರಲ್ಲಿ (ಭೂಮಿ / ಬಂಡವಾಳ / ಸ್ಕಿಲ್) ಒಂದೂ ಇಲ್ಲದಿದ್ದರೆ ಇಂತಹ ಅಭಿವೃದ್ಧಿ ಮಾದರಿಯಿಂದ ಹೊರಗುಳಿಯ ಬೇಕಾಗುತ್ತದೆ. ಇದೇ ಮಾದರಿಯನ್ನು ಯಥಾರೂಪದಲ್ಲಿ ಕಾರ್ಯಗತಗೊಳಿಸಲು ಕರ್ನಾಟಕ ತನ್ನ ಪಂಚವಾರ್ಷಿಕ ಯೋಜನೆಗಳಲ್ಲಿ ವಿನಿಯೋಜನೆ ಮಾಡಿದೆ. ಇದರಿಂದ ಕರ್ನಾಟಕದಲ್ಲೂ ಭೂಮಿ / ಬಂಡವಾಳ / ಆಧುನಿಕ ಸ್ಕಿಲ್ ಇದ್ದವರು ಯೋಜನೆಗಳ ಹೆಚ್ಚಿನ ಲಾಭ ಪಡೆದರು. ಇತರರು ಯೋಜನೆಗಳಿಂದ ವಿಶೇಷ ಲಾಭ ಪಡೆಯದೆ ಪ್ರತ್ಯೇಕ ಕರ್ನಾಟಕದ ಮೂಲೆಯಲ್ಲಿ ಮೂರು ಹೊತ್ತಿನ ಊಟಕ್ಕೆ ಪರದಾಡುವ ಸ್ಥಿತಿ ನಿರ್ಮಾಣವಾಗಿದೆ ಎಂದು ಲೇಖಕರು ವಾದಿಸಿದ್ದಾರೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗ ನಿರ್ದೇಶಕರಾದ ಡಾ.ಮಂಜುನಾಥ ಬೇವಿನಕಟ್ಟಿ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ.ಬಿ.ಸುಜ್ಞಾನ ಮೂರ್ತಿ ಅವರಿಗೆ ಅಭಾರಿಯಾಗಿದ್ದೇನೆ.
ಡಾ.ಎ. ಮುರಿಗೆಪ್ಪ
ಕುಲಪತಿ
ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು: ಲೇಖಕರ ಮಾತು
ಹಿಂದಿನ ಮೂರು ವರ್ಷಗಳಿಂದ ವಸಾಹತ್ತೋತರ ಕರ್ನಾಟಕದ ಅಭಿವೃದ್ಧಿ ರಾಜಕಾರಣ ಎನ್ನುವ ಸಂಶೋಧನೆಯ ಕೆಲಸ ನಡೆದಿದೆ. ಡಿಸೆಂಬರ್ 2೦1೦ಕ್ಕೆ ಯೋಜನೆಯ ಅಂತಿಮ ವರದಿ ಸಿದ್ಧಗೊಳ್ಳಬೇಕಿತ್ತು. ನಿರ್ಧರಿತ ವೇಳೆಗೆ ಯೋಜನೆಯ ವರದಿ ಸಿದ್ಧಗೊಂಡರು ಅದನ್ನು ಪುಸ್ತಕವಾಗಿ ಪರಿವರ್ತಿಸಲು ಮತ್ತೆ ಕೆಲವು ತಿಂಗಳ ಕಾಲಾವಕಾಶಬೇಕೆಂದು ಮಾನ್ಯ ಕುಲಪತಿಗಳನ್ನು ವಿನಂತಿಸಿಕೊಂಡೆ. “ಡಿಸೆಂಬರ್ ಅಲ್ಲ, ನವೆಂಬರ್ ೩೦ರೊಳಗೆ ನನಗೆ ಯೋಜನೆ ಪುಸ್ತಕರೂಪದಲ್ಲಿ ಸಿಗಬೇಕೆಂದು” ಕುಲಪತಿಗಳು ಒತ್ತಾಯಿಸಿದರು. ಇಡೀ ಯೋಜನೆಯನ್ನು ಡಿಸೆಂಬರ್ 2೦1೦ರೊಳಗೆ ಪುಸ್ತಕ ರೂಪದಲ್ಲಿ ತರುವುದು ಕಷ್ಟ. ಯೋಜನೆಯ ಅಧ್ಯಾಯಗಳನ್ನು ಮೂರು ಭಾಗ ಮಾಡಿ ಪ್ರತಿ ಭಾಗವನ್ನು ಪ್ರತ್ಯೇಕ ಪುಸ್ತಕ ಮಾಡಿದರೆ ನವೆಂಬರ್ 3೦ರೊಳಗೆ ಎರಡು ಪುಸ್ತಕಗಳನ್ನು ಬರೆದು ಮುಗಿಸಬಹುದು. ಯೋಜನೆಯ ಕೆಲಸದಲ್ಲಿ ಈ ಪರಿವರ್ತನೆ ಮಾಡಿಕೊಳ್ಳಲು ಅವಕಾಶ ಮಾಡಿಕೊಡಬೇಕೆಂದು ಕುಲಪತಿಗಳನ್ನು ಕೋರಿದೆ. ನನ್ನ ಮನವಿಯನ್ನು ಪರಿಗಣಿಸಿ ಕುಲಪತಿಗಳು ಒಪ್ಪಿಗೆ ನೀಡಿದುದರ ಫಲವಾಗಿ ವಸಾಹತ್ತೋತರ ಕರ್ನಾಟಕದ ಅರ್ಥ ವ್ಯವಸ್ಥೆಯ ಅಧ್ಯಯನ “ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು” ಎನ್ನುವ ಪುಸ್ತಕ ಹೊರಬಂದಿದೆ. ಡಾ. ಮಂಜುನಾಥ ಬೇವಿನಕಟ್ಟಿ ಕುಲಸಚಿವರು, ಯೋಜನೆಯ ಕೆಲಸ ಕಾರ್ಯಗಳಿಗೆ ಬೇಕಾದ ರಜೆ ಹಾಗೂ ಹಣಕಾಸಿನ ನೆರವು ನೀಡಿ ಯೋಜನೆಯ ಕೆಲಸವನ್ನು ಅಡೆತಡೆ ಇಲ್ಲದೆ ಮುಂದುವರಿಸಲು ಸಹಕರಿಸಿದ್ದಾರೆ. ಸಹದ್ಯೋಗಿ ಶ್ರೀ ಜನಾರ್ದನ ಅವರು ಪುಸ್ತಕದ ಕರಡು ಪ್ರತಿಯನ್ನು ತಿದ್ದಿದ್ದಾರೆ. ಯೋಜನೆಗೆ ಸಂಬಂಧಿಸಿದ ಮಾಹಿತಿಯನ್ನು ದೊಡ್ಡ ಪ್ರಮಾಣದಲ್ಲಿ ಕರ್ನಾಟಕ ಮತ್ತು ಗುಲ್ಬರ್ಗಾ ವಿಶ್ವವಿದ್ಯಾಲಯಗಳ ಗ್ರಂಥಾಲಯಗಳಿಂದ ಸಂಗ್ರಹಿಸಿದ್ದೇನೆ. ಈ ಎರಡೂ ವಿಶ್ವವಿದ್ಯಾಲಯಗಳ ಗ್ರಂಥಪಾಲಕರು ಹಾಗೂ ಸಿಬ್ಬಂದಿಗಳು ಮಾಹಿತಿ ಸಂಗ್ರಹ ಕೆಲಸಕ್ಕೆ ಆತ್ಮೀಯವಾಗಿ ಸಹಕರಿಸಿದ್ದಾರೆ. ಪ್ರಸಾರಾಂಗದ ನಿರ್ದೇಶಕರಾದ ಡಾ.ಮಂಜುನಾಥ ಬೇವಿನಕಟ್ಟಿ ಹಾಗೂ ಹಿಂದಿನ ನಿರ್ದೇಶಕರಾದ ಡಾ.ಮೋಹನ್ ಕುಂಟಾರ್, ಶ್ರೀ.ಬಿ. ಸುಜ್ಞಾನಮೂರ್ತಿ. ಶ್ರೀ ಕೆ.ಕೆ. ಮಕಾಳಿ ಮತ್ತು ಅಕ್ಷರ ಸಂಯೋಜಿಸಿದ ಶ್ರೀ ಸಾವಳಗಿ ಶಿವಲಿಂಗೇಶ್ವರ ಗ್ರಾಫಿಕ್ಸ್‌ನ ಶ್ರೀಮತಿ ರಶ್ಮಿಕೃಪಾಶಂಕರ್ ಅವರಿಗೆ ಹಾಗೂ ಮುದ್ರಕರಿಗೆ ಕೃತಜ್ಞತೆಗಳು.

ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು: ಒಂದು-ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು
ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳ ಆದ್ಯತೆಗಳನ್ನು ಈ ಅಧ್ಯಾಯದಲ್ಲಿ ಪರಿಚಯಿಸಲಾಗುವುದು. ರಾಜ್ಯ ಅಥವಾ ರಾಷ್ಟ್ರವೊಂದು ತನ್ನ ಅರ್ಥ ಅಥವಾ ರಾಜಕೀಯ ವ್ಯವಸ್ಥೆಯ ಆಧ್ಯತೆಗಳನ್ನು ರೂಪಿಸಿಕೊಳ್ಳುವುದಕ್ಕೆ ಸಂಬಂಧಿಸಿದಂತೆ ಎರಡು ದೃಷ್ಟಿಕೋನಗಳಿವೆ. ಒಂದು ದೃಷ್ಟಿಕೋನ ಪ್ರಕಾರ ರಾಜ್ಯ ಅಥವಾ ರಾಷ್ಟ್ರವೊಂದು ತನ್ನ ಅರ್ಥ ಅಥವಾ ರಾಜಕೀಯ ವ್ಯವಸ್ಥೆಯನ್ನು ತನ್ನ ಬೇಕುಬೇಡಗಳಿಗೆ ಅನುಸಾರ ರೂಪಿಸಿಕೊಳ್ಳಲು ಸಾಧ್ಯವಿಲ್ಲ ಎನ್ನುವ ನಿಲುವು. ಯಾಕೆಂದರೆ ಪ್ರತಿ ರಾಷ್ಟ್ರ ಕೂಡ ಹಲವಾರು ರಾಷ್ಟ್ರಗಳ ಸಮುದಾಯಗಳಲ್ಲಿ ಒಂದು ರಾಷ್ಟ್ರ. ಹೇಗೆ ಒಂದು ಹಳ್ಳಿಯಲ್ಲಿ ಕುಟುಂಬವೊಂದು ತನ್ನ ಅರ್ಥವ್ಯವಸ್ಥೆಯನ್ನು ಹಳ್ಳಿಯ ಇತರರ ಅರ್ಥ ವ್ಯವಸ್ಥೆಗಿಂತ ಸಂಪೂರ್ಣ ಭಿನ್ನವಾಗಿ ರೂಪಿಸಿಕೊಳ್ಳಲು ಸಾಧ್ಯವಾಗುವುದಿಲ್ಲವೋ ಅದೇ ರೀತಿ ರಾಷ್ಟ್ರವೊಂದು ತನ್ನ ಅರ್ಥ ವ್ಯವಸ್ಥೆಯನ್ನು ಅಂತರಾಷ್ಟ್ರೀಯ ಅರ್ಥ ವ್ಯವಸ್ಥೆಗಿಂತ ಸಂಪೂರ್ಣ ಭಿನ್ನವಾಗಿ ರೂಪಿಸಿಕೊಳ್ಳಲು ಸಾಧ್ಯವಾಗುವುದಿಲ್ಲ. ಈ ವಾದವನ್ನು ಮುಂಚೂಣಿಗೆ ತಂದವರಲ್ಲಿ ಅವಲಂಬನಾ ಸಿದ್ಧಾಂತಿಗಳು ಪ್ರಮುಖರು. ಈ ವಾದ ಪ್ರಶ್ನಾತೀತವಲ್ಲ. ಈ ವಾದವನ್ನು ಯಥಾರೂಪದಲ್ಲಿ ಒಪ್ಪಿಕೊಂಡರೆ ಪ್ರತಿ ಅರ್ಥ ವ್ಯವಸ್ಥೆಯನ್ನು ಅಂತರಾಷ್ಟೀಯ ವ್ಯವಸ್ಥೆಯ ಪಡಿಯಚ್ಚು ರೂಪದಲ್ಲಿ ನೋಡಬೇಕಾಗುತ್ತದೆ. ಆದರೆ ವಾಸ್ತವ ಜಗತ್ತು ಆ ರೀತಿ ಇಲ್ಲ. ಪ್ರಪಂಚದ ಬೇರೆ ಬೇರೆ ರಾಷ್ಟ್ರಗಳಲ್ಲಿ ವಿಭಿನ್ನ ರೂಪದ ಅರ್ಥ ವ್ಯವಸ್ಥೆಗಳಿವೆ. ಅವುಗಳು ಅಂತರಾಷ್ಟ್ರೀಯ ವ್ಯವಸ್ಥೆಯ ಕೆಲವು ಗುಣಗಳನ್ನು ಹೊಂದಿರುವ ಸಂದರ್ಭದಲ್ಲೇ ಚಾರಿತ್ರಿಕವಾಗಿ ರೂಪುಗೊಂಡ ತಮ್ಮ ತಮ್ಮ ಸಮಾಜದ ಸ್ವಂತಿಕೆಯನ್ನೂ ಒಳಗೊಂಡಿವೆ. ಪ್ರತಿ ಸಮಾಜದ ಬಲಾಢ್ಯರು ಅರ್ಥ ವ್ಯವಸ್ಥೆಗಳನ್ನು ತಮ್ಮ ಆಸಕ್ತಿಗಳಿಗೆ ಧಕ್ಕೆಯಾಗುವಂತೆ ರೂಪಿಸಿಕೊಳ್ಳುತ್ತಾರೆ. ಇದರಿಂದಾಗಿ ರಾಜ್ಯ ಅಥವಾ ರಾಷ್ಟ್ರವೊಂದರ ಅರ್ಥ ವ್ಯವಸ್ಥೆ ಮೇಲ್ನೋಟಕ್ಕೆ ಅಂತರಾಷ್ಟ್ರೀಯ ಅರ್ಥ ವ್ಯವಸ್ಥೆಯ ಗುಣಗಳನ್ನು ಪ್ರತಿಬಿಂಬಿಸಿದಂತೆ ಕಂಡರೂ ಆಳದಲ್ಲಿ ಅದು ಆಯಾಯ ಸಮಾಜಗಳ ಬಲಾಢ್ಯರ ಆಸಕ್ತಿಗಳನ್ನು ರಕ್ಷಿಸಲು ಪೂರಕವಾಗುವ ರೀತಿಯಲ್ಲಿ ರೂಪುಗೊಳ್ಳುತ್ತವೆ. ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳ ಆದ್ಯತೆಗಳನ್ನು ಇದೇ ದೃಷ್ಟಿಕೋನದಿಂದ ನೋಡಲಾಗುವುದು. ರಾಷ್ಟ್ರೀಯ ಮತ್ತು ಅಂತರಾಷ್ಟ್ರೀಯ ಬಲಗಳು ಯೋಜನೆಗಳ ಆದ್ಯತೆಗಳ ಮೇಲೆ ಬೇರಿದ ಪ್ರಭಾವವನ್ನು ಈ ಅಧ್ಯಾಯದ ಮೊದಲು ಭಾಗದಲ್ಲಿ ಪರಿಚಯಿಸಿದ್ದೇನೆ. ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳ ಆಧ್ಯತೆಗಳ ವಿವರಗಳನ್ನು ಎರಡನೇ ಭಾಗದಲ್ಲಿ ಕೊಟ್ಟಿದ್ದೇನೆ.
ಎರಡನೇ ಮಹಾಯುದ್ಧದ ನಂತರ ಎರಡು ಅಭಿವೃದ್ಧಿ ಮಾದರಿಗಳು ಪೈಪೋಟಿ ನಡೆಸುತ್ತಿದ್ದವು. ಅವುಗಳನ್ನು ಎರಡು ಅಭಿವೃದ್ಧಿ ಮಾದರಿಗಳೆಂದು ಹೆಸರಿಸುವ ಬದಲು ಎರಡು ಅಂತರಾಷ್ಟ್ರೀಯ ಶಕ್ತಿಗಳು ವಿಶ್ವವಿಡೀ ವ್ಯಾಪ್ತಿಕೊಳ್ಳಲು ಪ್ರಯತ್ನಿಸುತ್ತಿದ್ದವು ಎನ್ನಬಹುದು. ಒಂದು ಮುಕ್ತ ಮಾರುಕಟ್ಟೆಯನ್ನು ಪ್ರತಿಪಾದಿಸಿದರೆ ಮತ್ತೊಂದು ಯೋಜಿತ ಅಭಿವೃದ್ಧಿಯನ್ನು ಪ್ರತಿಪಾದಿಸುತ್ತಿತ್ತು. ಮುಕ್ತ ಮಾರುಕಟ್ಟೆಯನ್ನು ಅಮೇರಿಕಾ ಪ್ರತಿಪಾದಿಸಿದರೆ ಯೋಜಿತ ಅಭಿವೃದ್ಧಿಯನ್ನು ರಶ್ಯಾ ಪ್ರತಿಪಾದಿಸುತ್ತಿತ್ತು. ರಾಷ್ಟ್ರ ಪ್ರಭುತ್ವ ಸಾರ್ವಜನಿಕ ಆಸಕ್ತಿ, ಮಾರುಕಟ್ಟೆ ಇತ್ಯಾದಿಗಳನ್ನು ಈ ಎರಡು ಮಾದರಿಗಳು ವಿಭಿನ್ನ ದೃಷ್ಟಿಯಿಂದ ನೋಡುತ್ತಿದ್ದವು. ಮುಕ್ತ ಮಾರುಕಟ್ಟೆಯನ್ನು ಪ್ರತಿಪಾದಿಸುವವರ ಪ್ರಕಾರ ರಾಷ್ಟ್ರವೊಂದು ಕಲ್ಪಿತ ಸಮುದಾಯ. ಇಂತಹ ಕಲ್ಪಿತ ಸಮುದಾಯದೊಳಗೆ ಹಲವಾರು ಆಸಕ್ತಿಗಳು ಇರುತ್ತವೆ. ಈ ಆಸಕ್ತಿಗಳನ್ನು ಮಾರುಕಟ್ಟೆ ಅರ್ಥ ಮಾಡಿಕೊಳ್ಳಬಹುದು ಮತ್ತು ತೃಪ್ತಿಪಡಿಸಬಹುದು. ಪ್ರಭುತ್ವ ಒಂದು ಬೃಹತ್ ಸಾರ್ವಜನಿಕ ಸಂಸ್ಥೆ. ವಿವಿಧ ಆಸಕ್ತಿಗಳು ವ್ಯವಹರಿಸಲು ನೀತಿ ನಿಯಮಗಳನ್ನು ರೂಪಿಸುವುದು ಮತ್ತು ಎಲ್ಲರೂ ನೀತಿ ನಿಯಮನುಸಾರ ನಡೆದುಕೊಳ್ಳುವಂತೆ ನೋಡಿಕೊಳ್ಳುವುದು ಪ್ರಭುತ್ವದ ಕೆಲಸ ಭೌತಿಕ ಮತ್ತು ಸಾಂಸ್ಕೃತಿಕ ಸಂಪನ್ಮೂಲಗಳ ಪೂರೈಕೆ ಅವುಗಳ ಬೇಡಿಕೆಗಿಂತ ಕಡಿಮೆ ಪ್ರಮಾಣದಲ್ಲಿರುತ್ತದೆ. ಇಂತಹ ಕೊರತೆ ಸನ್ನಿವೇಶದಲ್ಲಿ ಈ ಸಂಪನ್ಮೂಲಗಳನ್ನು ಹೊಂದಲು ವ್ಯಕ್ತಿಗಳ ನಡುವೆ ಸ್ಪರ್ಧೆ ಅನಿವಾರ್ಯ. ಈ ಸ್ಪರ್ಧೆಯನ್ನು ಹದ್ದುಬಸ್ತಿನಲ್ಲಿಡದಿದ್ದರೆ ಒಂದು ಬಗೆಯ ಜಂಗಲ್ ರಾಜ್ಯ ಸೃಷ್ಟಿಯಾಗಬಹುದು. ಈ ಸ್ಪರ್ಧೆಯನ್ನು ಹದ್ದುಬಸ್ತಿನಲ್ಲಿಡುವ ಕೆಲಸವನ್ನು ಪ್ರಭುತ್ವ ಮಾಡುತ್ತದೆ. ಮುಕ್ತ ಮಾರುಕಟ್ಟೆ ಪ್ರತಿಪಾದಕರ ಪ್ರಕಾರ ಪ್ರಭುತ್ವ ಒಂದು ವಿಧದ ನ್ಯೂಟ್ರಲ್ ಅಂಪೈರ್ ಕೆಲಸವನ್ನು ನಿರ್ವಹಿಸುತ್ತದೆ. ಯೋಜಿತ ಅಭಿವೃದ್ಧಿಯ ಹರಿಕಾರರ ಪ್ರಕಾರ ಪ್ರಭುತ್ವ ನ್ಯೂಟ್ರೆಲ್ ಅಂಪೈರ್ ಅಲ್ಲ, ವರ್ಗಾಸಕ್ತಿಯನ್ನು ಪ್ರತಿನಿಧಿಸುತ್ತದೆ ಮತ್ತು ಬಲಾಢ್ಯರು ಪ್ರಭುತ್ವವನ್ನು ಸದಾ ತಮ್ಮ ಹಿಡಿತದಲ್ಲಿಟ್ಟುಕೊಳ್ಳಲು ಪ್ರಯತ್ನಿಸುತ್ತಾರೆ. ಏಣಿಶ್ರೇಣಿಗಳು ಎಲ್ಲ ಸಮಾಜದ ಮೂಲ ಲಕ್ಷಣ, ಏಣಿಶ್ರೇಣಿಗಳನ್ನು ಗುರುತಿಸುವ ಹೆಸರುಗಳು ಮತ್ತು ಪ್ರತಿಪಾದಿಸುವ ಲಾಜಿಕ್‌ಗಳು ಸಮಾಜದಿಂದ ಸಮಾಜಕ್ಕೆ ಭಿನ್ನ ಇರಬಹುದು. ಏಣಿಶ್ರೇಣಿಗಳು ಕೇವಲ ಸಂಕಥನದ ಉತ್ಪನ್ನಗಳಲ್ಲಿ. ಸಂಕಥನಗಳು ಮೂಲಕ ಕಟ್ಟಿಕೊಳ್ಳುವ ಏಣಿಶ್ರೇಣಿಗಳು ನಿಜಜೀವನದಲ್ಲಿ ಆಚರಣೆಗೆ ಬರಬೇಕಾದರೆ ಭೌತಿಕ ಹಾಗೂ ಸಾಂಸ್ಕೃತಿಕ ಸಂಪನ್ಮೂಲಗಳ ಮೇಲೆ ಹತೋಟಿ ಬೇಕು. ಭೂಮಿ, ಬಂಡವಾಳ, ಮಶಿನರಿ, ಕಚ್ಚಾವಸ್ತು ಇತ್ಯಾದಿ ಉತ್ಪಾದನ ಪರಿಕರಗಳನ್ನು ಭೌತಿಕ ಸಂಪನ್ಮೂಲ ಎನ್ನಬಹುದು. ಏಣಿಶ್ರೇಣಿಗಳನ್ನು ಸಮರ್ಥಿಸುವ ಸಂಕಥನ, ಇವುಗಳನ್ನು ಉತ್ಪಾದಿಸುವ ಪರಿಣಿತಿ, ಈ ಪರಿಣಿತಿಗಳನ್ನು ಪಡೆಯುವ ತರಬೇತಿ ಇತ್ಯಾದಿಗಳನ್ನು ಸಾಂಸ್ಕೃತಿಕ ಸಂಪನ್ಮೂಲ ಎನ್ನಬಹುದು. ಈ ಎಲ್ಲ ಸಂಪನ್ಮೂಲಗಳ ಸಮಾಜದ ವಿವಿಧ ವರ್ಗಗಳಲ್ಲಿ ವಿವಿಧ ಪ್ರಮಾಣದಲ್ಲಿ ಹಂಚಲ್ಪಟ್ಟಿವೆ. ಇವುಗಳ ಮೇಲೆ ಹತೋಟಿ ಇರುವವರು ಪ್ರಭುತ್ವವನ್ನು ತಮ್ಮ ಆಸಕ್ತಿಗಳನ್ನು ಪ್ರತಿನಿಧಿಸಲು ಪೂರಕವಾಗಿ ರೂಪಿಸಿಕೊಳ್ಳುತ್ತಾರೆ. ಯೋಜಿತ ಅಭಿವೃದ್ಧಿ ಮಾದರಿಯನ್ನು ಮುಂದೂಡುವವರ ಪ್ರಕಾರ ಎಲ್ಲರು ಸಮನಾಗಿ ಅಭಿವೃದ್ಧಿಗೊಳ್ಳಬೇಕಾದರೆ ಭೌತಿಕ ಹಾಗೂ ಸಾಂಸ್ಕೃತಿಕ ಸಂಪನ್ಮೂಲವನ್ನು ಸಂಪೂರ್ಣವಾಗಿ ಪ್ರಭುತ್ವ ತನ್ನ ಸ್ವಾಧೀನ ತೆಗೆದುಕೊಳ್ಳಬೇಕು.
ಮುಕ್ತ ಮಾರುಕಟ್ಟೆಯನ್ನು ಪ್ರತಿಪಾದಿಸುವವರ ಪ್ರಕಾರ ಆರ್ಥಿಕ ಏಣಿಶ್ರೇಣಿಗಳು ಚಾರಿತ್ರಿಕವಾಗಿ ರೂಪುಗೊಂಡವು. ಅವುಗಳನ್ನು ಪ್ರಭುತ್ವ ತನ್ನ ಸ್ವಾಧೀನ ತೆಗೆದು ಕೊಳ್ಳುವುದರಿಂದ ಅಸಮಾನತೆ ನಿವಾರಣೆಯಾಗುವುದಿಲ್ಲ. ಅದರ ಬದಲು ಆರ್ಥಿಕ ಅಸಮಾನತೆಯನ್ನು ರಾಜಕೀಯ ಸಮಾನತೆಯ ಮೂಲಕ ನಿವಾರಿಸಿಕೊಳ್ಳಬಹುದು. ಮುಕ್ತ ಮಾರುಕಟ್ಟೆ ಹಾಗೂ ಪ್ರಜಾಪ್ರಭುತ್ವ ಮಾದರಿ ಪ್ರಭುತ್ವ ಅಸಮಾನತೆಯನ್ನು ನಿವಾರಿಸಬಹುದೆಂದು ಮುಕ್ತ ಮಾರುಕಟ್ಟೆಯ ಹರಿಕಾರರ ಪ್ರತಿಪಾದಿಸುತ್ತಾರೆ. ಆರ್ಥಿಕ ಕ್ಷೇತ್ರದಲ್ಲಿ ದುಡ್ಡಿದ್ದವರು ಹೆಚ್ಚು ಖರೀದಿಸಬಹುದು. ಅಂದರೆ ಹೆಚ್ಚು ಸಂಪತ್ತು ಎಂದರೆ ಹೆಚ್ಚು ಖರೀದಿಸುವ ಶಕ್ತಿ. ಆದರೆ ರಾಜಕೀಯ ಸಮಾನತೆ ಇರುವ ವ್ಯವಸ್ಥೆಯಲ್ಲಿ ಕೋಟಿಯಾಧೀಶನಿಗೂ ಭಿಕ್ಷಾಧಿಪತಿಗೂ ಒಂದೇ ಓಟು. ಬಹುತೇಕ ಸಮಾಜದಲ್ಲಿ ಬಡವರು ಹೆಚ್ಚಿದ್ದು ಶ್ರೀಮಂತರು ಕಡಿಮೆ ಇರುತ್ತಾರೆ. ದುಡ್ಡಿಲ್ಲವರು ತಮ್ಮ ರಾಜಕೀಯ ಸಮಾನತೆಯನ್ನು ಬಳಸಿಕೊಂಡು ತಮ್ಮ ಆಸಕ್ತಿಯನ್ನು ಪ್ರತಿನಿಧಿಸುವ ಪಕ್ಷವನ್ನು ಅಧಿಕಾರಕ್ಕೆ ತರಬಹುದು. ಈ ಬಗೆಯಲ್ಲಿ ಅಧಿಕಾರಕ್ಕೆ ಬಂದ ಪಕ್ಷ ತನ್ನ ಮತದಾರರ ಆಸಕ್ತಿಯನ್ನು ರಕ್ಷಿಸುವುದು ಅನಿವಾರ್ಯ ಎಂದು ಮುಕ್ತ ಮಾರುಕಟ್ಟೆಯ ಪ್ರತಿಪಾದಕರು ಅಭಿಪ್ರಾಯ ಪಡುತ್ತಾರೆ. ರಾಜಕೀಯ ಸಮಾನತೆಯ ಮೂಲಕ ಆರ್ಥಿಕ ಸಮಾನತೆ ವಾಸ್ತವಿಕ ಜಗತ್ತಿನಲ್ಲಿ ಜಾರಿಗೆ ಬರಬೇಕಾದರೆ ಹಲವಾರು ಸಂಗತಿಗಳಿರಬೇಕಾಗುತ್ತದೆ. ಬಡವ ಶ್ರೀಮಂತರ ನಡುವಿನ ಅಂತರ ದೊಡ್ಡದಿರಬಾರದು, ಪ್ರಜಾಪ್ರಭುತ್ವ ಪ್ರಕ್ರಿಯೆಯಲ್ಲಿ ಭಾಗವಹಿಸುವ ಬಹುತೇಕರಿಗೆ ಅದು ಕಾರ್ಯನಿರ್ವಹಿಸುವ ಬಗ್ಗೆ ಕನಿಷ್ಠ ತಿಳುವಳಿಕೆ ಇರಬೇಕು, ದಿನನಿತ್ಯದ ಬದುಕಿನಲ್ಲಿ ಪ್ರಜಾಪ್ರಭುತ್ವ ಮೌಲ್ಯಗಳು ಆಚರಣೆಯಲ್ಲಿರಬೇಕು ಇತ್ಯಾದಿ ಸಂಗತಿಗಳು ಅಸ್ತಿತ್ವದಲ್ಲಿದ್ದರೆ ಆರ್ಥಿಕ ಅಸಮಾನತೆಯನ್ನು ರಾಜಕೀಯ ಸಮಾನತೆಯ ಮೂಲಕ ಸಾಧಿಸಬಹುದು. ಆದರೆ ಬಹುತೇಕ ಬಡದೇಶಗಳಲ್ಲಿ ಈ ಬಗೆಯ ಗುಣಗಳಿಗೆ ವಿರುದ್ಧವಾದ ಗುಣಗಳೇ ಹೆಚ್ಚಿವೆ. ಇಂತಹ ಪರಿಸರದಲ್ಲಿ ಆರ್ಥಿಕ ಅಸಮಾನತೆಯನ್ನು ರಾಜಕೀಯ ಸಮಾನತೆಯ ಕಡಿಮೆಗೊಳಿಸುವ ಕನಸು ಬಿಟ್ಟು ನೇರ ಕ್ರಮಗಳ ಮೂಲಕ ಆರ್ಥಿಕ ಅಸಮಾನತೆಗಳ ಪರಿಹಾರಕ್ಕೆ ಪ್ರಯತ್ನಿಸಬೇಕೆನ್ನುವ ದೃಷ್ಟಿಕೋನ ಭಾರತದ ಯೋಜಿತ ಅಭಿವೃದ್ಧಿ ಹಿಂದಿದೆ.
ಮೇಲಿನ ವಿಚಾರಗಳ ಜತೆಗೆ ಯೋಜಿತ ಅಭಿವೃದ್ಧಿ ಮಾದರಿಯನ್ನು ಕೈಗತ್ತಿಕೊಳ್ಳುವ ಸಂದರ್ಭದಲ್ಲಿ ಇತರ ಹಲವಾರು ಸಂಗತಿಗಳು ಚರ್ಚೆಯಲ್ಲಿದ್ದವು. ಕೇಂದ್ರೀಕೃತ ವರ್ಸಸ್ ವಿಕೇಂದ್ರೀಕೃತ ಅಭಿವೃದ್ಧಿ, ಬೃಹತ್ ವರ್ಸಸ್ ಸಣ್ಣ ಉದ್ದಿಮೆಗಳು, ನಗರಾಭಿವೃದ್ಧಿ ವರ್ಸಸ್ ಗ್ರಾಮೀಣಾಭಿವೃದ್ಧಿ, ಬಂಡವಾಳ ಆಧರಿತ ಅಭಿವೃದ್ಧಿ ವರ್ಸಸ್ ಶ್ರಮ ಆಧರಿತ ಅಭಿವೃದ್ಧಿ ಇತ್ಯಾದಿ ವಿಚಾರಗಳು ಕೂಡ ಚರ್ಚೆಯಲ್ಲಿದ್ದವು. ಮೇಲಿನ ದೃಷ್ಟಿಕೋನಗಳಲ್ಲಿ ಮೊದಲಿನದ್ದನ್ನು ನೆಹರೂ ಪ್ರತಿನಿಧಿಸಿದರೆ ಎರಡನೆಯದನ್ನು ಗಾಂಧಿ ಪ್ರತಿನಿಧಿಸಿದ್ದರು. ಆದಿಯಿಂದಲೇ ಗಾಂಧೀಜೀಯವರಿಗೆ ಭಾರತದ ಗ್ರಾಮೀಣ ಜೀವನದ ಬಗ್ಗೆ ಅತಿಯಾದ ಮೋಹ. “ಸತ್ಯ ಮತ್ತು ಅಹಿಂಸೆ ನಮ್ಮ ಬದುಕಿನ ಭಾಗವಾಗಬೇಕು. ಇಲ್ಲದಿದ್ದರೆ ಮಾನವ ಸುಖದಿಂದ ಬಾಳಲು ಸಾಧ್ಯವೇ ಇಲ್ಲ. ಸತ್ಯ ಮತ್ತು ಅಹಿಂಸೆಯನ್ನು ಗ್ರಾಮೀಣ ಸರಳ ಜೀವನದಲ್ಲಿ ಮಾತ್ರ ರೂಢಿಸಿಕೊಳ್ಳಲು ಸಾಧ್ಯ” ಎಂದು ಗಾಂಧೀಜಿಯವರು ಬಲವಾಗಿ ನಂಬಿದ್ದರು. ಭಾರತವು ಗ್ರಾಮ ಪ್ರಧಾನವಾದ ರಾಷ್ಟ್ರವಾದ್ದರಿಂದ ಗಾಂಧೀಜಿಯ ಪ್ರಕಾರ ಗ್ರಾಮೀಣ ಬದುಕಿಗೆ ಮಹತ್ವ ನೀಡುವ ಅಭಿವೃದ್ಧಿ ಮಾತ್ರ ಭಾರತಕ್ಕೆ ಹೆಚ್ಚು ಉಪಯುಕ್ತ. ಗಾಂಧೀಜಿಯ ಕನಸಿನ ಭಾರತದಲ್ಲಿ ಎಲ್ಲವನ್ನು ನಿರ್ದೇಶಿಸುವ ಬಲವಾದ ಒಂದು ಕೇಂದ್ರದ ಬದಲು ಹಲವಾರು ಆಸಕ್ತಿಗಳನ್ನು ಪ್ರತಿನಿಧಿಸುವ ತಳಮಟ್ಟದ ವಿಕೇಂದ್ರೀಕೃತ ಮಾದರಿಗೆ ಹೆಚ್ಚಿನ ಮಹತ್ವ. ಭಾರತ ಹಲವಾರು ಜಾತಿ, ಧರ್ಮ, ಭಾಷೆ, ಸಂಸ್ಕೃತಿಗಳಿಂದ ತುಂಬಿದ ರಾಷ್ಟ್ರ. ಇಂತಹ ವಿವಿಧತೆಯನ್ನು ದೂರದಲ್ಲಿರುವ ಒಂದು ಕೇಂದ್ರ ಪ್ರತಿನಿಧೀಕರಿಸಲು ಸಾಧ್ಯವಿಲ್ಲ. ಗ್ರಾಮೀಣ ಜನರು ಸೇರಿ ತಮ್ಮ ಸಮಸ್ಯೆಗಳಿಗೆ ತಾವೇ ಪರಿಹಾರ ಕಂಡುಕೊಳ್ಳುವ ಮಾದರಿಯನ್ನು ಗಾಂಧೀಜಿಯವರು ಬಯಸಿದ್ದರು. ನೇರವಾಗಿ ಹೇಳುವುದಾದರೆ ವಿಕೇಂದ್ರೀಕೃತ ಅಭಿವೃದ್ಧಿ ಮಾದರಿಗೆ ಮಹತ್ವ ನೀಡಬೇಕೆಂದು ಗಾಂಧೀಜಿಯವರು ಒತ್ತಾಯಿಸಿದರು. ಭಾರತದ ಭವಿಷ್ಯವನ್ನು ನಿರ್ಧರಿಸುವ ಸಂವಿಧಾನದಲ್ಲಿ ಗ್ರಾಮೀಣ ಬದುಕು ಕೇಂದ್ರ ಬಿಂದು ಆಗಬೇಕೆನ್ನುವ ಕನಸು ಗಾಂಧೀಜಿಯವರದ್ದು. ಆದರೆ ನವಭಾರತದ ಮತ್ತೊಬ್ಬ ಹರಿಕಾರನಾಗಿದ್ದ ನೆಹರೂರವರಿಗೆ ಗ್ರಾಮೀಣಾಭಿವೃದ್ಧಿಯ ಮೂಲಕ ಭಾರತದ ಅಭಿವೃದ್ಧಿಯನ್ನು ಉಹಿಸಿಕೊಳ್ಳಲು ಸಾಧ್ಯವಾಗಲಿಲ್ಲ. ಅಷ್ಟು ಮಾತ್ರವಲ್ಲ ಸಂವಿಧಾನದ ನಿರ್ಮಾಪಕರಲ್ಲಿ ಮುಖ್ಯರೆಂದು ಗುರುತಿಸಲ್ಪಟ್ಟಿರುವ ಅಂಬೇಡ್ಕರ್ ಕೂಡ ಭಾರತದ ಹಳ್ಳಿಗಳನ್ನು ಕೇಂದ್ರವಾಗಿಟ್ಟುಕೊಂಡು ಆಧುನಿಕ ಭಾರತ ನಿರ್ಮಿಸುವ ಸಲಹೆಯನ್ನು ಬಲವಾಗಿ ವಿರೋಧಿಸಿದರು. ಕಾರಣ ಅಂದಿನ ಸಾಮಾಜಿಕ ವ್ಯವಸ್ಥೆಯಲ್ಲಿ ತಾಂಡವಾಡುತ್ತಿದ್ದ ಅಸಮಾನತೆ. ಗ್ರಾಮೀಣ ಬದುಕು ಜಮೀನ್ದಾರರು ಮತ್ತು ಸ್ಥಳೀಯ ಮೇಲ್ವರ್ಗದವರ ಸುಪರ್ದಿಯಲ್ಲಿತ್ತು. ಅಂತಹ ಪರಿಸರದಲ್ಲಿ ಗ್ರಾಮ ಸ್ವರಾಜ್ಯವನ್ನು ಜಾರಿಗೆ ತಂದರೆ ಸಮಾಜದ ಮೇಲ್ ವರ್ಗಗಳು ಹೆಚ್ಚಿನ ಲಾಭವನ್ನು ಪಡೆಯುತ್ತಾರೆ. ಗ್ರಾಮದಲ್ಲಿನ ದುರ್ಬಲರು, ಕೆಳಜಾತಿಗಳು ಇನ್ನೂ ಶೋಷಣೆಗೆ ಒಳಗಾಗುತ್ತಾರೆ ಎಂದು ಅಂಬೇಡ್ಕರ್ ಗ್ರಹಿಸಿದ್ದರು. ಭಾರತದ ಭವಿಷ್ಯವನ್ನು ರೂಪಿಸಿದ ಮೂವರು ಮಹಾನ್ ವ್ಯಕ್ತಿಗಳ ನಡುವೆ ಗ್ರಾಮೀಣ ಬದುಕು ಬಗ್ಗೆ ಇದ್ದ ಅಭಿಪ್ರಾಯಗಳು ಮಾತ್ರ ಯೋಜಿತ ಅಭಿವೃದ್ಧಿಯನ್ನು ಪ್ರಭಾವಿಸಿದೆ ಎನ್ನುವುದು ಸರಿಯಲ್ಲ. ಆ ಸಂದರ್ಭದಲ್ಲಿದ್ದ ರಾಜಕೀಯ ಹಾಗೂ ಸಮಾಜಿಕ ಸ್ಥಿತಿ ಕೂಡ ಬಲವಾದ ಕೇಂದ್ರ ನಿರ್ದೇಶಿತ ಅಭಿವೃದ್ಧಿ ಕಲ್ಪನೆಗೆ ಒತ್ತು ನೀಡಿವೆ. ಈ ಎಲ್ಲ ಬೆಳವಣಿಗೆಗಳು ಗಾಂಧೀಜಿ ಅವರು ಸೂಚಿಸಿದ ಗ್ರಾಮ ಕೇಂದ್ರಿತ ರಾಷ್ಟ್ರ ನಿರ್ಮಾಣ ಕಲ್ಪನೆಗೆ ವಿರುದ್ಧವಾಗಿದ್ದವು.
ಜತೆಗೆ ಬಹುತೇಕ ಕಾಂಗ್ರೇಸಿಗರಿಗೆ ಗಾಂಧೀಜಿಯವರ ತತ್ವಗಳ ಬಗ್ಗೆ- ಆಧುನಿಕ ನಾಗರಿಕತೆಗೆ ಬದಲಾಗಿ ಗ್ರಾಮೀಣ ಮೌಲ್ಯ ಆಧಾರಿತ ಬದುಕು, ಎಲ್ಲ ವಿಧದ ಶ್ರಮಗಳನ್ನು ಸಮಾನವಾಗಿ ಗೌರವಿಸುವ ಮತ್ತು ಸಮಾನದ ಪ್ರತಿಫಲ ನೀಡುವ, ಮೂಲಭೂತ ಆರ್ಥಿಕ ಹಾಗೂ ರಾಜಕೀಯ ವಿಕೇಂದ್ರೀಕರಣಗಳ ಮೂಲಕ ಸ್ವತಂತ್ರ ಹಳ್ಳಿಗಳ ನಿರ್ಮಾಣ, ಇತ್ಯಾದಿ ಮೌಲ್ಯಗಳ ಬಗ್ಗೆ ನಿಜವಾದ ಕಾಳಜಿ ಇತ್ತೆನ್ನಲು ಸಾಧ್ಯವಿಲ್ಲ. ಈ ಎಲ್ಲ ಕಾರಣಗಳಿಂದ ಭಾರತದ ಸಂವಿಧಾನದಲ್ಲಿ ವಿಕೇಂದ್ರೀಕೃತ ವ್ಯವಸ್ಥೆಗೆ ಸಿಗಬೇಕಾದ ಸ್ಥಾನ ಸಿಗಲೇ ಇಲ್ಲ. ಸಂವಿಧಾನ ರಚನೆಗೆ ಸಂಬಂಧಿಸಿದ ಚರ್ಚೆ ಸುಮಾರು 18 ತಿಂಗಳುಗಳ ಕಾಲ ನಡಿಯಿತು. ಆದಾಗ್ಯು “ಪಂಚಾಯಿತಿ” ಎನ್ನುವ ಪದ ಸಂವಿಧಾನದ ಕರಡು ಪ್ರತಿಯಲ್ಲಿ ಒಂದು ಬಾರಿಯೂ ಬರಲಿಲ್ಲ. ಗಾಂಧೀಜಿ ಮತ್ತು ಅವರ ಬೆಂಬಲಿಗರು ಸಂವಿಧಾನದಲ್ಲಿ ಗಾಂಧೀಜಿ ಮತ್ತು ಅವರ ಕಟ್ಟಾ ಬೆಂಬಲಿಗರ ಮನಸ್ಸನ್ನು ನೋಯಿಸಬಾರದೆನ್ನುವ ದೃಷ್ಟಿಯಿಂದ ಪಂಚಾಯತನ್ನು ಡೈರೆಕ್ಟಿವ್ ಪ್ರಿನ್ಸಿಪಲ್ಸ್ ಆಫ್ ಸ್ಟೇಟ್ ಪಾಲಿಸಿಯಲ್ಲಿ ಸೇರಿಸಲಾಯಿತು. ಇದರ ಪ್ರಕಾರ ವಿಕೇಂದ್ರೀಕೃತ ವ್ಯವಸ್ಥೆಗಳನ್ನು ಸಂಘಟಿಸುವ ಮತ್ತು ಅವುಗಳಿಗೆ ಅಗತ್ಯವಿರುವ ಆರ್ಥಿಕ ಹಾಗೂ ಆಡಳಿತಾತ್ಮಕ ಅಧಿಕಾರಗಳನ್ನು ನೀಡುವ ಜವಾಬ್ದಾರಿ ರಾಜ್ಯ ಸರಕಾರಗಳದ್ದಾಯಿತು. ಭಾರತದ ಸಂವಿಧಾನದಲ್ಲಿ ವಿಕೇಂದ್ರೀಕೃತ ವ್ಯವಸ್ಥೆ ಬಗ್ಗೆ ದಾಖಲೆ ಇಲ್ಲದಿರುವುದು ಸರಿಯಾದ ಬೆಳವಣಿಗೆಯಲ್ಲ ಎಂದು ಗಾಂಧೀಜಿಯವರು ನೊಂದು ನುಡಿದಿದ್ದಾರೆ. ಆದಷ್ಟು ಬೇಗ ನಾವು ಇದನ್ನು ತಿದ್ದಿಕೊಳ್ಳಬೇಕು. ವಿಕೇಂದ್ರೀಕೃತ ಅಭಿವೃದ್ಧಿ ಮಾದರಿ ಜಾರಿಗೆ ಬಂದರೆ ಮಾತ್ರ ಗ್ರಾಮೀಣ ಜನರಿಗೆ ಒಳಿತಾಗುತ್ತದೆ ಎಂದು ಗಾಂಧೀಜಿಯವರು ಅಭಿಪ್ರಾಯಪಟ್ಟರು. ಹೀಗೆ ತಳಮಟ್ಟದ ಅರ್ಥ, ರಾಜಕೀಯ ಪ್ರಕ್ರಿಯೆಗಳಿಗೆ ಅವಕಾಶ ಕೊಡಬೇಕೆನ್ನುವ ಗಾಂಧೀಜಿಯವರ ಆಶಯಕ್ಕೆ ಸ್ವಾತಂತ್ರ್ಯ ನಂತರವೂ ವಿಶೇಷ ಮಹತ್ವ ಸಿಗಲಿಲ್ಲ. ಕೆಲವರ ಪ್ರಕಾರ ಸ್ವತಂತ್ರ್ಯ ಪೂರ್ವದಲ್ಲೂ ಗಾಂಧೀಜಿಯವರ ವಾದಕ್ಕೆ ವಿಶೇಷ ಮಹತ್ವವಿರಲಿಲ್ಲ. ಕೆಳವರ್ಗದ ಜನರನ್ನು ಸ್ವತಂತ್ರ್ಯ ಹೋರಾಟದಲ್ಲಿ ಪಾಲುಗೊಳ್ಳುವಂತೆ ಮಾಡಲು ಗಾಂಧೀಜಿಯವರನ್ನು ಉಪಯೋಗಿಸಲಾಗಿತ್ತು. ಹೊಸ ರಾಷ್ಟ್ರ ನಿರ್ಮಾಣದಲ್ಲಿ ಅದರಲ್ಲೂ ಆರ್ಥಿಕ ನೀತಿಗಳಿಗೆ ಸಂಬಂಧಿಸಿದ ಗಾಂಧೀಜಿಯವರ ವಿಚಾರಗಳನ್ನು ಉಳಿದ ನಾಯಕರು ಗಂಭೀರವಾಗಿ ಪರಿಗಣಿಸಿಯೇ ಇಲ್ಲ. ಆದುದರಿಂದ ಸ್ವಾತಂತ್ರ್ಯ ನಂತರ ಗಾಂಧೀಜಿಯವರ ಅಭಿಪ್ರಾಯಗಳಿಗೆ ಮನ್ನಣೆ ಸಿಗಲಿಲ್ಲವೆಂದು ದುಃಖ ಪಡುವ ಅಗತ್ಯವಿಲ್ಲ ಎನ್ನುವ ವಾದಗಳು ಇವೆ. ಅದೇನೆ ಇರಲಿ ಗಾಂಧೀಜಿ ಬಯಸಿದ ಗ್ರಾಮ ರಾಜ್ಯವಂತೂ ನಿರ್ಮಾಣವಾಗಲಿಲ್ಲ.
ಗಾಂಧೀಜಿಯವರ ಗ್ರಾಮ ಕೇಂದ್ರಿತ ಭಾರತದ ಬದಲು ನೆಹರೂರವರ ಬಲವಾದ ಒಂದು ಕೇಂದ್ರದ ನೇತೃತ್ವದಲ್ಲಿ ಆಧುನಿಕ ಭಾರತದ ನಿರ್ಮಾಣಕ್ಕೆ ಸಿದ್ಧತೆಗಳು ನಡೆದವು ಅವುಗಳು ಕಾರ್ಯರೂಪಕ್ಕೆ ಬರುವಾಗ ತಾಂತ್ರಿಕ ಆಧುನೀಕರಣದ ಮೂಲ ಮಂತ್ರಗಳಾದವು. ಅದರಲ್ಲಿ ಆಧುನಿಕ ತಂತ್ರ ಜ್ಞಾನ ಮತ್ತು ಸಾಂಘಿಕ ರಚನೆಗಳಿಗೆ ಮಹತ್ವ ಅವುಗಳನ್ನು ನಮ್ಮ ವ್ಯವಸ್ಥೆಯಲ್ಲಿ ಅಳವಡಿಸುವ ಮೂಲಕ ಸಾಮಾಜಿಕ ಪರಿವರ್ತನೆ ಸಾಧ್ಯ ಎನ್ನುವ ಗ್ರಹಿಕೆ ತಾಂತ್ರಿಕ ಆಧುನೀಕರಣದ ತಳಹದಿ. ಆದುದರಿಂದ ಸ್ಥಳೀಯವಾದ ಯಾವುದೂ ಕೂಡ ಭವಿಷ್ಯದ ಸಮಾಜ ನಿರ್ಮಾಣದಲ್ಲಿ ವಿಶೇಷ ಉಪಯೋಗವಿಲ್ಲ ಎನ್ನುವ ಧೋರಣೆಗಳು ಆರಂಭದ ದಿನದಲ್ಲಿ ಎದ್ದು ಕಾಣುತ್ತಿದ್ದವು. ಅದಕ್ಕೆ ಕಾರಣವು ಇತ್ತು. ನಮ್ಮ ಸಾಂಪ್ರದಾಯಿಕ ಗುರುತುಗಳು ಸಮಾನತೆ ಸಾಧ್ಯತೆಯುಳ್ಳ ಸಮಾಜದ ನಿರ್ಮಾಣಕ್ಕೆ ಪೂರಕವಾಗಿರಲಿಲ್ಲ. ಪಶ್ಚಿಮದ ವಿಜ್ಞಾನ ಮತ್ತು ತಂತ್ರಜ್ಞಾನದಿಂದ ಸಾಧ್ಯವಾಗುವ ಉತ್ಪಾದನೆಯ ಒಂದಂಶವೂ ನಮ್ಮ ಸ್ಥಳೀಯ ಜ್ಞಾನದಿಂದ ಸಾಧ್ಯವಾಗಿರಲಿಲ್ಲ. ತಳ ಮಟ್ಟದ ರಾಜಕೀಯ ಪ್ರಕ್ರಿಯೆಯಂತೂ ಗಾಂಧೀಜಿಯವರ ಆದರ್ಶಗಳಿಂದ ಗಾವುದ ದೂರ ಇದ್ದವು. ಇಂತಹ ಪರಿಸರದಲ್ಲಿ ಸಮಾಜದ ಮೂಲಭೂತ ಪರಿವರ್ತನೆಗೆ ಸ್ಥಳೀಯ ಪರಿಕರಗಳ ಬಳಕೆಯ ಆಯ್ಕೆ ತುಂಬಾ ಸೀಮಿತವಾಗಿತ್ತು. ಅಂದಿನ ಅಂತಾರಾಷ್ಟ್ರೀಯ ರಾಜಕೀಯ ವಾತಾವರಣ ಕೂಡ ಪಶ್ಚಿಮದ ವಿಜ್ಞಾನ ತಂತ್ರಜ್ಞಾನ ಆಧಾರಿತ ಅಭಿವೃದ್ಧಿ ಮಾದರಿ ಆಯ್ಕೆಗೆ ಸ್ವಲ್ಪ ಮಟ್ಟಿಗೆ ಕಾರಣವಾಗಿರಬಹುದು. ಕೃಷಿ ನಮ್ಮ ಅರ್ಥ ವ್ಯವಸ್ಥೆಯ ಬೆನ್ನೆಲುಬೆಂದು ಬಗೆದು ಅದರ ಸುಧಾರಣೆಗೆ ಬೃಹತ್ ನೀರಾವರಿ ವ್ಯವಸ್ಥೆ ರೂಪುಗೊಂಡಿತು. ಆಹಾರದ ಉತ್ಪಾದನೆಯನ್ನು ಹೆಚ್ಚಿಸುವ ದೃಷ್ಟಿಯಿಂದ ಆಧುನಿಕ ತಂತ್ರಜ್ಞಾನಗಳನ್ನು ಧಾರಾಳವಾಗಿ ಬಳಸಲು ತೀರ್ಮಾನಿಸಲಾಯಿತು. ಆಹಾರ ದಾಸ್ತಾನಿನ ಸ್ಥಿತಿಯನ್ನು ಕೊರತೆಯಿಂದ ಮಿತತೆಗೆ ಏರಿಸುವ ಉದ್ದೇಶದಿಂದ ದೊಡ್ಡ ಕೃಷಿಕರನು ಹೆಚ್ಚು ಹೆಚ್ಚು ಬೆಂಬಲಿಸಬೇಕೆಂದಾಯಿತು. ಕಬ್ಬಿಣ, ಉಕ್ಕು, ಸಿಮೆಂಟ್, ವಿದ್ಯುತ್ ಇತ್ಯಾದಿ ಮೂಲಭೂತ ಕಾರ್ಖಾನೆಗಳು ವೃದ್ಧಿಯಾಗದಿದ್ದರೆ ಅರ್ಥ ವ್ಯವಸ್ಥೆ ಸುಧಾರಿಸಲು ಸಾಧ್ಯವೇ ಇಲ್ಲವೆಂದಾಯಿತು. ಸಾರಿಗೆ, ಸಂಪರ್ಕ, ವಾಣಿಜ್ಯ, ವ್ಯಾಪಾರ ಹೀಗೆ ಎಲ್ಲಾ ಕ್ಷೇತ್ರಗಳಲ್ಲೂ ಭಾರತ ತಕ್ಕಮಟ್ಟಿನ ಸಾಧನೆ ಮಾಡಬೇಕಾದರೆ ಬಂಡವಾಳ ಕೇಂದ್ರಿತ ಆಧುನಿಕ ಉತ್ಪಾದನೆ ಮಾತ್ರ ಸರಿಯಾದ ದಾರಿಯೆಂದು ತೀರ್ಮಾನಿಸಲಾಯಿತು.
ನೆಹರೂ ಮತ್ತು ಗಾಂಧೀಜಿಯವರು ಮುಂದಿಟ್ಟ ಎರಡು ಮಾದರಿಗಳಲ್ಲೂ ಮುಂಚೂಣಿಗೆ ಬಾರದ ಹಲವಾರು ಸಂಗತಿಗಳಿವೆ. ಖಾಸಗಿ ಆಸ್ತಿ, ಶ್ರಮ ಬಳಕೆ ಅಥವಾ ಶ್ರಮಿಕರ ಸ್ಥಾನಮಾನ, ಉತ್ಪಾದನ ಪರಿಕರಗಳ ವಿತರಣೆ ಇತ್ಯಾದಿ ಪ್ರಶ್ನೆಗಳು ಎರಡೂ ದೃಷ್ಟಿಕೋನಗಳಲ್ಲೂ ವಿಶೇಷ ಸ್ಥಾನಮಾನ ಪಡೆಯಲಿಲ್ಲ. ಗಾಂಧೀಜಿಯವರು ಆಧುನಿಕ ವ್ಯವಸ್ಥೆಯ ದೋಷವನ್ನು ಆಧುನಿಕ ತಂತ್ರಜ್ಞಾನಕ್ಕೆ ಸೀಮಿತಗೊಂಡಂತೆ ನೋಡಿದರು. ತಂತ್ರಜ್ಞಾನದ ಜೊತೆಗೆ ಉತ್ಪಾದನ ಸಂಬಂಧಗಳು ಸೃಷ್ಟಿಸಬಹುದಾದ ವಿಕೃತಿಯನ್ನು ಗಾಂಧೀಜಿಯವರು ವಿಶೇಷವಾಗಿ ಪರಿಗಣಿಸಲಿಲ್ಲ. ನೆಹರೂರವರು ಉತ್ಪಾದನ ಪರಿಕರಗಳ ಮಾಲಿಕತ್ವದ ಬಗ್ಗೆ ಗಮನ ಹರಿಸಿದ್ದಾರೆ. ಯೋಜನೆ ಇಲಾಖೆಯ ಮೂಲಕ ಭಾರತದಲ್ಲಿ ಇರುವ ಹೆಚ್ಚುವರಿ ಭೂಮಿ ಮತ್ತು ಅವುಗಳನ್ನು ಭೂರಹಿತರಿಗೆ ಹಂಚುವುದರ ಬಗ್ಗೆ ಆಲೋಚನೆ ನಡೆದಿತ್ತು. ಪರಿಪೂರ್ಣವಾದ ಭೂಸಾಧಾರಣೆ ತಂದು ಜಮೀನ್ದಾರರ ಸ್ವಾಧೀನ ಇರುವ ಭೂಮಿ ಪ್ರಮಾಣವನ್ನು ಕಡಿಮೆ ಮಾಡುವ ಇರಾದೆ ವ್ಯಕ್ತ ಪಡಿಸಿದ್ದಾರೆ. ಆದರೆ ಈ ಎಲ್ಲವನ್ನು ಕಾರ್ಯರೂಪಕ್ಕೆ ತರುವ ರಾಜಕೀಯ ಇಚ್ಚಾಶಕ್ತಿ ಮತ್ತು ರಾಜಕೀಯ ಶಕ್ತಿ ಎರಡೂ ಇರಲಿಲ್ಲ. ಕಾಂಗ್ರೆಸ್ ಪಕ್ಷದ ಮೇಲಿನ ಭೂಮಾಲಿಕರ ಹಿಡಿತ ಬಲಾಢ್ಯರ ಆಸಕ್ತಿಗಳನ್ನು ಕಡೆಗಣಿಸಲು ಬಿಡಲಿಲ್ಲ. ಆದುದರಿಂದ ದೇಶವಿಡೀ ಭೂಸುಧಾರಣೆ ತಂದು ಸ್ವಾತಂತ್ರ್ಯ ಪೂರ್ವದ ಭೂಸಂಬಂಧಗಳನ್ನು ಪರಿವರ್ತಿಸುವ ಮಾತುಗಳು ಕೃತಿಗಳಾಗಿ ಹೊರಬರಲಿಲ್ಲ. ಖಾಸಗಿ ಬಂಡವಾಳ ಶೈಶವಾಸ್ಥೆಯಲ್ಲಿತ್ತು. ಬಾಂಬೆ ಪ್ಲಾನ್‌ನ ಹೆಸರಲ್ಲಿ ಖಾಸಗಿ ಬಂಡವಾಳ ಸರಕಾರದ ನೇತೃತ್ವದಲ್ಲಿ ಅಭಿವೃದ್ಧಿ ನಡೆಯಲಿ ಎಂದು ತನ್ನ ಆಶಯವನ್ನು ತೋಡಿಕೊಂಡಿದೆ. ಆದುದರಿಂದ ಬಂಡವಾಳವನ್ನು ನಿಯಂತ್ರಿಸುವ ಪ್ರಶ್ನೆಗಿಂತ ಎಲ್ಲ ಬಗೆಯ ನೆರವನ್ನು ನೀಡಿ ಬಂಡವಾಳ ವೃದ್ಧಿಸುವುದರ ಕಡೆಗೆ ಗಮನ ಹರಿಯಿತು.
ಅಂದಿನ ಅಂತರಾಷ್ಟ್ರೀಯ ಅಧಿಕಾರ ಸಂಬಂಧಗಳ ಹಿನ್ನೆಲೆಯಲ್ಲಿ ನೋಡಿದರೆ ನಮ್ಮ ಯೋಜನೆಗಳಲ್ಲಿ ರಶ್ಯಾದ ಯೋಜಿತ ಅಭಿವೃದ್ಧಿ ಮಾದರಿಯ ಪ್ರಭಾವವನ್ನು ಓದುವ ಸಾಧ್ಯತೆಗಳು ಹೆಚ್ಚಿವೆ. ಆದರೆ ಭಾರತ ಅನುಸರಿಸಿದ ಪಂಚವಾರ್ಷಿಕ ಯೋಜನೆಗಳು ಖಂಡಿತವಾಗಿಯೂ ಕಮ್ಯುನಿಷ್ಟರು ಮುಂಚೂಣಿಗೆ ತಂದ ಯೋಜಿತ ಅಭಿವೃದ್ಧಿ ಮಾದರಿಯಲ್ಲ. ಉತ್ಪಾದನ ಪರಿಕರಗಳನ್ನು ಸ್ವಾಧೀನ ತೆಗೆದುಕೊಳ್ಳುವುದು ಬಿಡಿ ಅರ್ಥ ವ್ಯವಸ್ಥೆಯ ಶೇಕಡಾ ಹತ್ತರಷ್ಟು ಕೂಡ ಪ್ರಭುತ್ವದ ಸ್ವಾಮ್ಯತೆಯಲ್ಲಿದ್ದವು. ಕೆಲವೊಂದು ಆರ್ಥಿಕ ಚಟುವಟಿಕೆಗಳ ಮೇಲೆ ನಿಯಂತ್ರಣ ಇತ್ತು ಇಂತಹ ಸಣ್ಣಪುಟ್ಟ ಯೋಜಿತ ಅಭಿವೃದ್ಧಿಯ ಲಕ್ಷಣಗಳನ್ನು ಬಿಟ್ಟರೆ ಇನ್ಯಾವುದೇ ಲಕ್ಷಣಗಳನ್ನು ನಮ್ಮ ಪಂಚವಾರ್ಷಿಕ ಯೋಜನೆಗಳು ಹೊಂದಿರಲಿಲ್ಲ. ಅರ್ಥ ವ್ಯವಸ್ಥೆಯ ಬೆನ್ನೆಲುಬಾಗಿದ್ದ ಮತ್ತು ಬಹುತೇಕರ ಜೀವನಾಧಾರವಾಗಿದ್ದ ಕೃಷಿ ಸಂಪೂರ್ಣವಾಗಿ ಖಾಸಗಿ ಒಡೆತನದಲ್ಲಿತ್ತು. ರಾಷ್ಟ್ರೀಯ ಸಂಪನ್ಮೂಲಗಳೆಂದು ವಿಂಗಡಿಸಲ್ಪಟ್ಟ ತೈಲ, ಕಬ್ಬಿಣ, ಚಿನ್ನ, ಮ್ಯಾಂಗನೀಸ್ ಇತ್ಯಾದಿಗಳನ್ನು ಬೆಟ್ಟರೆ ಇತರ ಎಲ್ಲ ಉದ್ದಿಮೆಗಳನ್ನು ಖಾಸಗಿ ಬಂಡವಾಳ ಹೊಂದಬಹುದಿತ್ತು. ಇಡೀ ಯೋಜಿತ ಅಭಿವೃದ್ಧಿ ಆಧುನಿಕ ವಿಜ್ಞಾನ ಮತ್ತು ತಂತ್ರಜ್ಞಾನಗಳನ್ನು ಕೃಷಿ, ಕೈಗಾರಿಕೆ ಮತ್ತು ಸೇವಾವಲಯಗಳಲ್ಲಿ ಧಾರಾಳವಾಗಿ ತೊಡಗಿಸಿಕೊಳ್ಳುವುದಕ್ಕೆ ಆದ್ಯತೆ ನೀಡಿದೆ. ಇಂತಹ ಉತ್ಪಾದನ ಪ್ರಕ್ರಿಯೆಗೆ ಅಗತ್ಯವಿರುವ ಮಾನವ ಸಂಪನ್ಮೂಲವನ್ನು ತರಬೇತುಗೊಳಿಸಲು ಅನುಕೂಲವಾಗುವ ಶಿಕ್ಷಣ ವ್ಯವಸ್ಥೆಯನ್ನು ಕಟ್ಟಿಕೊಳ್ಳಲಾಗಿದೆ. ಕಾನೂನು ವ್ಯವಸ್ಥೆಯನ್ನು ಕೂಡ ಬಂಡವಾಳ ಕೇಂದ್ರಿತ ಉತ್ಪಾದನೆ ಮತ್ತು ಅನುಭೋಗಗಳಿಗೆ ನೆರವಾಗುವಂತೆ ರಚಿಸಿಕೊಳ್ಳಲಾಗಿದೆ. ಸಾರಿಗೆ ಸಂಪರ್ಕ, ಹಣಕಾಸು, ಮಾರುಕಟ್ಟೆ, ವಿಮೆ ಇತ್ಯಾದಿಗಳನ್ನು ಕೂಡ ಬಂಡವಾಳ ಕೇಂದ್ರಿತ ಆಧುನಿಕ ಕ್ಷೇತ್ರದ ಬೆಳವಣಿಗೆಗೆ ಪೂರಕವಾಗುವಂತೆ ರೂಪಿಸಿಕೊಳ್ಳಲಾಗಿದೆ. ಸರಕು ಮತ್ತು ಸೇವೆಗಳ ಉತ್ಪಾದನ ಪ್ರಮಾಣವನ್ನು ಹೆಚ್ಚಿಸುವುದು ಇಡೀ ಯೋಜನೆಯ ಮೂಲ ಮಂತ್ರವಾಗಿದೆ. ಇಂತಹ ಯೋಜಿತ ಅಭಿವೃದ್ಧಿಯ ಲಾಭ ಪಡೆಯಬೇಕಾದರೆ ಒಂದೋ ಭೂಮಿ ಬೇಕು ಅಥವಾ ಬಂಡವಾಳ ಬೇಕು ಅಥವಾ ಆಧುನಿಕ ಸ್ಕಿಲ್ ಬೇಕು. ಈ ಮೂರರಲ್ಲಿ ಯಾವುದಾದರು ಒಂದೂ ಇಲ್ಲದಿದ್ದರೆ ಈ ಯೋಜಿತ ಅಭಿವೃದ್ಧಿ ಲಾಭ ಪಡೆಯುವುದು ಕಷ್ಟ. ಇಂತಹ ಪಂಚವಾರ್ಷಿಕ ಮಾದರಿಯನ್ನು ಕರ್ನಾಟಕ ಯಥಾರೂಪದಲ್ಲಿ ಅಳವಡಿಸಿಕೊಂಡಿದೆ.
ಕರ್ನಾಟಕ ಕೂಡ ಕೃಷಿ ಕ್ಷೇತ್ರದ ಬೆಳವಣಿಗೆಯನ್ನು ತನ್ನ ಅರ್ಥ ವ್ಯವಸ್ಥೆಯ ಆಧಾರಸ್ತಂಭವೆಂದು ಪರಿಗಣಿಸಿದೆ. ಕೃಷಿಯ ಅಭಿವೃದ್ಧಿಗೆ ನೀರಾವರಿ ಅನಿವಾರ್ಯ. ಅದೇ ರೀತಿಯಲ್ಲಿ ಕೈಗಾರಿಕ ಕ್ಷೇತ್ರದ ಅಭಿವೃದ್ಧಿಗೆ ವಿದ್ಯುತ್ ಅನಿವಾರ್ಯ. ಹಾಗಾಗಿ ಕರ್ನಾಟಕದ ಯೋಜನೆಗಳಲ್ಲಿ ನೀರಾವರಿ ಮತ್ತು ವಿದ್ಯುತ್ ಕ್ಷೇತ್ರಗಳು ಕೃಷಿಗಿಂತಲೂ ಹೆಚ್ಚಿನ ಮಹತ್ವ ಪಡೆದಿವೆ. ಕೃಷಿ ಮತ್ತು ಕೈಗಾರಿಕೆಗಳು ಅಭಿವೃದ್ಧಿಗೊಳ್ಳಬೇಕಾದರೆ ನೀರಾವರಿ ಮತ್ತು ವಿದ್ಯುತ್ ಜತೆಗೆ ಇನ್ನಿತರ ಮೂಲಸೌಕರ್ಯಗಳು ಕೂಡ ಬೇಕು. ಕೃಷಿ / ಕೈಗಾರಿಕೆಗಳ ಉತ್ಪನ್ನಗಳನ್ನು ಕೃಷಿ / ಕೈಗಾರಿಕೆಗಳ ಉತ್ಪಾದನ ಪರಿಕರಗಳನ್ನು ಸ್ಥಳದಿಂದ ಸ್ಥಳಕ್ಕೆ ಸಾಗಾಟ ಮಾಡಲು ರಸ್ತೆ ವಾಹನ ಸೌಕರ್ಯ, ಬಂದರು, ರೈಲ್ವೆ ಇತ್ಯಾದಿಗಳು ಬೇಕು. ಉತ್ಪಾದನೆ ಹಾಗೂ ವಿತರಣೆಗಳ ನಿರ್ವಹಣೆಗೆ ತ್ವರಿತ ನಿರ್ಧಾರಗಳು ಅನಿವಾರ್ಯ. ನಿರ್ಧಾರಗಳನ್ನು ತಳೆಯಲು ಮಾಹಿತಿ ಬೇಕಾಗುತ್ತದೆ. ಮಾಹಿತಿಗಳ ಚಲನೆಗೆ ಸಂಪರ್ಕ ವ್ಯವಸ್ಥೆ ಬೇಕು. ಈ ಎಲ್ಲವನ್ನು ಆರ್ಥಿಕ ಮೂಲಸೌಕರ್ಯಗಳೆಂದು ಪರಿಗಣಿಸಲಾಗಿದೆ. ಇವುಗಳ ಅಭಿವೃದ್ಧಿ ಯೋಜನೆಗಳಲ್ಲಿ ದೊಡ್ಡ ಪ್ರಮಾಣದ ಬಂಡವಾಳ ವಿನಿಯೋಜಿಸಲಾಗಿದೆ. ಕೃಷಿ ಮತ್ತು ಕೈಗಾರಿಕ ಕ್ಷೇತ್ರಗಳ ಬೆಳವಣಿಗೆಗೆ ಆರ್ಥಿಕ ಮೂಲಸೌಕರ್ಯದ ಜತೆಗೆ ಮಾನವ ಸಂಪನ್ಮೂಲಗಳು ಬೇಕು. ಆಧುನಿಕ ಕೃಷಿ ಬಗ್ಗೆ ತಿಳುವಳಿಕೆ ನೀಡಲು, ಕೃಷಿ ಬಗ್ಗೆ ಸಂಶೋಧನೆ ನಡೆಸಲು, ಆಧುನಿಕ ಕೃಷಿ ಯಂತ್ರಗಳನ್ನು ನಿರ್ಮಿಸಲು, ರಿಪೇರಿ ಮಾಡಲು, ರಸಾಯನಿಕ ಗೊಬ್ಬರ ಉತ್ಪಾದಿಸಲು, ಕ್ರಿಮಿನಾಶಕಗಳನ್ನು ಸಿದ್ದಪಡಿಸಲು ಹೀಗೆ ಆಧುನಿಕ ಕೃಷಿಯ ಎಲ್ಲ ಆಯಾಮಗಳನ್ನು ಅರಿತ, ನುರಿತ ತಜ್ಞರು ಬೇಕಾಗುತ್ತಾರೆ, ಕೈಗಾರಿಕ ಕ್ಷೇತ್ರದ ಉತ್ಪಾದನೆಗೂ ಆಧುನಿಕ ತಂತ್ರಜ್ಞಾನದ ತಿಳುವಳಿಕೆಯುಳ್ಳವರು ಬೇಕು. ಇಂತಹ ಮಾನವ ಸಂಪನ್ಮೂಲಗಳನ್ನು ತರಬೇತುಗೊಳಿಸಲು ಶಾಲೆ, ಕಾಲೇಜುಗಳ ಜತೆಗೆ ಎಂಜೀನಿಯರ್, ಮೆಡಿಕಲ್, ಕೃಷಿ ವಿಶ್ವವಿದ್ಯಾಲಯ ಇತ್ಯಾದಿಗಳನ್ನು ಅಭಿವೃದ್ಧಿ ಪಡಿಸಬೇಕು. ಈ ಎಲ್ಲದರ ಮೇಲೆ ಮಾಡುವ ವಿನಿಯೋಜನೆಯನ್ನು ಸಾಮಾಜಿಕ ಮೂಲ ಸೌಕರ್ಯಗಳ ವಿನಿಯೋಜನೆಯೆಂದು ಪರಿಗಣಿಸಲಾಗಿದೆ. ಕುಡಿಯುವ ನೀರು, ವಸತಿ, ನಗರಾಭಿವೃದ್ಧಿ ಇತ್ಯಾದಿಗಳು ಕೂಡ ಸಾಮಾಜಿಕ ಮೂಲ ಸೌಕರ್ಯದ ವ್ಯಾಪ್ತಿಯಲ್ಲಿ ಸೇರಿವೆ. ಯೋಜನೆ ಕೇವಲ ಸರಕು ಮತ್ತು ಸೇವೆಗಳ ಉತ್ಪಾದನೆಗೆ ಮಾತ್ರ ಮಹತ್ವ ನೀಡುತ್ತದೆಯೆಂದು ತಿಳಿಯಬೇಕಿಲ್ಲ. ಆಧುನಿಕ ಉತ್ಪಾದನ ಪ್ರಕ್ರಿಯೆಯಲ್ಲಿ ಸಕ್ರಿಯವಾಗಿ ತೊಡಗಿಸಿಕೊಳ್ಳಲು ಅಸಮರ್ಥರಾದ ಸಾಕಷ್ಟು ಮಂದಿ ಇದ್ದಾರೆ. ಇವರು ಊಟಕ್ಕಿಲ್ಲದೆ ಸತ್ತರು ಎನ್ನುವ ಸುದ್ಧಿ ನಾಗರೀಕ ಸಮಾಜದ ಮೇಲೆ ಕರಿಮಸಿ ಬಳಿದಂತೆ. ಇಂತಹ ಅವಮಾನವನ್ನು ತಪ್ಪಿಸಲು ಬಡವರು, ದೀನ ದಲಿತರ ಕಲ್ಯಾಣದ ಹೆಸರಿನಲ್ಲಿ ಅಲ್ಲ ಪ್ರಮಾಣ ವಿನಿಯೋಜನೆಯನ್ನು ಮಾಡಲಾಗುತ್ತಿದೆ.
ವಿವಿಧ ಕ್ಷೇತ್ರಗಳ ವ್ಯಾಪ್ತಿಯನ್ನು ಕರ್ನಾಟಕ ತನ್ನ ಆಧ್ಯತೆಗನುಸಾರ ವ್ಯಾಖ್ಯಾನಿಸಿ ಕೊಂಡಿವೆ. ಕೃಷಿ ಕ್ಷೇತ್ರದ ವ್ಯಾಪ್ತಿಯನ್ನು ಈ ಕೆಳಗಿನವುಗಳನ್ನು ಸೇರಿಸಿಕೊಳ್ಳಲಾಗಿದೆ. ಎಲ್ಲ ಬಗೆಯ ಕೃಷಿಗಳು. ತೋಟಗಾರಿಕೆ, ಫಲಪುಷ್ಪಗಳು, ಪಶುಸಂಗೋಪನೆ, ಹೈನುಗಾರಿಕೆ, ಮೀನುಗಾರಿಕೆ, ವನ್ಯಜೀವಿಗಳು, ಅರಣ್ಯ ಮಣ್ಣಿನ ಸಂರಕ್ಷಣೆ, ಶೈತ್ಯಾಗಾರ ಕೃಷಿ ಸಂಶೋಧನೆ ಮತ್ತು ಶಿಕ್ಷಣ, ಪರಿಸರ ವಿಜ್ಞಾನ ಮತ್ತು ಸಂಶೋಧನೆ, ಕೃಷಿ ಹಣಕಾಸು ಸಂಸ್ಥೆಗಳು, ಕೃಷಿ ಮಾರುಕಟ್ಟೆ, ಗೋದಾಮುಗಳು ಮತ್ತು ಸಂಬಂಧಿತ ಇತರ ಚಟುವಟಿಕೆಗಳು. ನೀರಾವರಿ ಮತ್ತು ವಿದ್ಯುತ್ ವಲಯದಲ್ಲಿ ಸಣ್ಣ ಮಧ್ಯಮ ಮತ್ತು ದೊಡ್ಡ ನೀರಾವರಿ ಯೋಜನೆಗಳು, ಅಚ್ಚುಕಟ್ಟು ಪ್ರದೇಶ ಅಭಿವೃದ್ಧಿ, ನೆರೆ ನಿಯಂತ್ರಣ ಮತ್ತು ಪರಿಹಾರ ಕಾರ್ಯಕ್ರಮಗಳು, ಸಾಂಪ್ರದಾಯಿಕ ಮತ್ತು ಅಸಾಂಪ್ರದಾಯಿಕ ಇಂಧನಗಳ ಅಭಿವೃದ್ಧಿ ಸೇರಿವೆ. ಗುಡಿಕೈಗಾರಿಕೆ, ಸಣ್ಣ, ಕೈಗಾರಿಕೆಗಳು, ಮಧ್ಯಮ ಮತ್ತು ದೊಡ್ಡ ಗಾತ್ರದ ಕೈಗಾರಿಕೆಗಳು, ಖನಿಜ ಸಂಪನ್ಮೂಲಗಳ ಅಭಿವೃದ್ಧಿ ಇತ್ಯಾದಿಗಳನ್ನು ಸಣ್ಣ, ಮಧ್ಯಮ, ಬೃಹತ್ ಉದ್ದಿಮೆಗಳು ಮತ್ತು ಖನಿಜಗಳ ಅಭಿವೃದ್ಧಿ ಕಾರ್ಯಕ್ರಮಗಳೆಂದು ವಿಂಗಡಿಸಿಕೊಳ್ಳಲಾಗಿದೆ. ಕೃಷಿ ಮತ್ತು ಕೈಗಾರಿಕೆಗಳ ಅಭಿವೃದ್ಧಿಗೆ ಸಹಕರಿಸಲು ಮೂಲ ಸೌಕರ್ಯಗಳನ್ನು ಬೆಳಸಲಾಗಿದೆ. ಎರಡು ವಿಧದ ಮೂಲಸೌಕರ್ಯಗಳನ್ನು ಗುರುತಿಸಬಹುದು. ಒಂದು, ಆರ್ಥಿಕ ಮೂಲ ಸೌಕರ್ಯ ಮತ್ತು ಎರಡು, ಸಾಮಾಜಿಕ ಮೂಲಸೌಕರ್ಯ, ಆರ್ಥಿಕ ಮೂಲಸೌಕರ್ಯದ ವ್ಯಾಪ್ತಿಯಲ್ಲಿ ರಸ್ತೆ ಮತ್ತು ಸೇತುವೆಗಳು, ಬಂದರುಗಳು, ವಿಮಾನ ನಿಲ್ದಾಣಗಳು, ರಸ್ತೆ ಸಾರಿಗೆ, ಪ್ರವಾಸೋಧ್ಯಮ ಇತ್ಯಾದಿ ಶಿಕ್ಷಣ, ವೈದ್ಯಕೀಯ ಶಿಕ್ಷಣ, ಕಲೆ ಮತ್ತು ಸಂಸ್ಕೃತಿ, ಕುಡಿಯುವ ನೀರು ಪೂರೈಕೆ, ಸ್ವಚ್ಚತೆ, ವಸತಿ, ನಗರಾಭಿವೃದ್ಧಿ, ಕೊಳಗೇರಿ ಅಭಿವೃದ್ಧಿ. ಸ್ಟೋರ್ಟ್ಸ್ ಆಂಡ್ ಯೂತ್ ಸರ್ವೀಸ್ ಇತ್ಯಾದಿಗಳು ಸೇರಿವೆ.
ಅಂಚೆ ಕಚೇರಿಗಳು, ದೂರವಾಣಿಗಳು. ರಸ್ತೆ, ರೈಲ್ವೆ, ವಾಹನಗಳು, ಸಹಕಾರಿ ಸಂಘಗಳು, ವಿದ್ಯುತ್ ಸಂಪರ್ಕ, ಮಾರುಕಟ್ಟೆಗಳು, ಹಣಕಾಸು ಸಂಸ್ಥೆಗಳು ಇತ್ಯಾದಿಗಳು ಆರ್ಥಿಕ ಮೂಲಸೌಕರ್ಯದ ಬೆಳವಣಿಗೆಯನ್ನು ಮಾಪನ ಮಾಡುವ ಮಾನದಂಡಗಳು ವೈದ್ಯರು ಆಸ್ಪತ್ರೆಗಳು, ಶಿಕ್ಷಣ ಸಂಸ್ಥೆಗಳು, ಮೇಸ್ಟ್ರುಗಳು, ಕುಡಿಯುವ ನೀರು, ವಸತಿ, ನಗರಗಳ ಸಂಖ್ಯೆ ಇತ್ಯಾದಿಗಳು ಸಾಮಾಜಿಕ ಮೂಲ ಸೌಕರ್ಯಗಳನ್ನು ಮಾಪನ ಮಾಡುವ ಮಾನದಂಡಗಳು. ಕಮ್ಯುನಿಟಿ ಡೆವಲಪ್ ಮೆಂಟ್ ಕಾರ್ಯಕ್ರಮಗಳು, ಪಂಚಾಯಿತಿ ರಾಜ್, ಗ್ರಾಮೀಣ ಉದ್ಯೋಗ ಯೋಜನೆಗಳು, ಗ್ರಾಮೀಣ ಕೃಷಿಯೇತರ ಚಟುವಟಿಕೆಗಳು, ಬರ ಪ್ರದೇಶಗಳ ಅಭಿವೃದ್ಧಿ ಕಾರ್ಯಕ್ರಮಗಳು, ಮರುಭೂಮಿ ಅಭಿವೃದ್ಧಿ ಕಾರ್ಯಕ್ರಮಗಳು, ಗ್ರಾಮೀಣ ಇಂಧನ ಕಾರ್ಯಕ್ರಮಗಳು, ವೇಸ್ಟ್ ಲಾಂಡ್ ಅಭಿವೃದ್ಧಿ ಕಾರ್ಯಕ್ರಮಗಳು ಇತ್ಯಾದಿಗಳು ಗ್ರಾಮೀಣಭಿವೃದ್ಧಿ ಕಾರ್ಯಕ್ರಮಗಳ ವ್ಯಾಪ್ತಿಯಲ್ಲಿ ಬರುತ್ತವೆ. ಪ್ರಾದೇಶಿಕ ಅಸಮಾನತೆ ನಿವಾರಣೆಗಾಗಿ ಸ್ಪೆಷಲ್ ಏರಿಯಾ ಡೆವಲಪ್ ಮೆಂಟ್ ಕಾರ್ಯಕ್ರಮಗಳನ್ನು ಹಮ್ಮಿಕೊಳ್ಳಲಾಗಿದೆ. ಗುಡ್ಡಗಾಡು ಅಭಿವೃದ್ಧಿ ಕಾರ್ಯಕ್ರಮಗಳು, ಗಡಿಪ್ರದೇಶಗಳ ಅಭಿವೃದ್ಧಿ ಕಾರ್ಯಕ್ರಮಗಳು, ಮಲೆನಾಡು ಅಭಿವೃದ್ಧಿ ಬೋರ್ಡ್, ಹೈದರಾಬಾದ್ ಕರ್ನಾಟಕ ಅಭಿವೃದ್ಧಿ ಬೋರ್ಡ್, ಬಯಲುಸೀಮೆ ಪ್ರದೇಶಗಳ ಅಭಿವೃದ್ಧಿ ಬೋರ್ಡ್ ಇತ್ಯಾದಿಗಳು ಸೇರಿವೆ. ಭೂಮಿ ಅಥವಾ ಬಂಡವಾಳ ಇಲ್ಲದವರ ಅಭಿವೃದ್ಧಿ ಕಾರ್ಯಕ್ರಮಗಳಿಗೂ ಯೋಜನೆ ಸಣ್ಣ ಪ್ರಮಾಣದ ಅವಕಾಶ ಕಲ್ಪಿಸಿದೆ. ಸಮಾಜದ ಅಂಚಿನಲ್ಲಿರುವ ಎಲ್ಲರನ್ನು ಒಂದು ಕಡೆ ಸೇರಿಸಿ ಇವರ ಕಲ್ಯಾಣ (ವೆಲ್ ಫೇರ್) ಕಾರ್ಯಕ್ರಮಗಳ ಮೇಲೆ ಅಲ್ಪ ಪ್ರಮಾಣದ ವಿನಿಯೋಜನೆ ನಡೆಸುವುದು ಆರಂಭದಿಂದಲೇ ನಡೆದುಕೊಂಡು ಬಂದಿದೆ. ಈ ವಿನಿಯೋಜನೆಯಡಿಯಲ್ಲಿ ಸಾಮಾನ್ಯವಾಗಿ ಕಂಡು ಬರುವ ಕಾರ್ಯಕ್ರಮಗಳು ಇಂತಿವೆ. ದಲಿತ, ಬುಡಕಟ್ಟು ಮತ್ತು ಹಿಂದುಳಿದ ಜಾತಿಗಳ ಕಲ್ಯಾಣ, ಮಹಿಳೆ ಮತ್ತು ಮಕ್ಕಳ ಕಲ್ಯಾಣ, ಶಿಶು ಕಲ್ಯಾಣ, ಬಾಲವಾಡಿ, ಪೊಷಕಾಂಶ ಕಾರ್ಯಕ್ರಮ, ಅನ್ನಪೂರ್ಣ, ಅಂಗವಿಕಲರ ಕಲ್ಯಾಣ, ಬಡವರಿಗೆ ವಿಮೆ, ಕಾರ್ಮಿಕ ಕಲ್ಯಾಣ-ಸೋಶಿಯಲ್ ಸೆಕ್ಯುರಿಟಿ, ಕಾರ್ಮಿಕ ಶಿಕ್ಷಣ ಇತ್ಯಾದಿಗಳು ಸೇರಿವೆ. ಯೋಜನೆಯ ಅಂಕಿಅಂಶಗಳು, ಸಂಶೋಧನೆ, ಪ್ರಕಾರ ಇತ್ಯಾದಿಗಳು, ಪ್ರಿಂಟಿಂಗ್ ಆಂಡ್ ಸ್ಟೇಷನರಿ, ಆಡಳಿತ ಸೇವೆಗಳು, ತರಬೇತಿ, ಆಡಳಿತ ಸುಧಾರಣೆ, ಮಾನವ ಸಂಪನ್ಮೂಲ ಅಭಿವೃದ್ಧಿ ತೂಕ ಮತ್ತು ಆಡಳಿತ, ಜಿಲ್ಲಾ ಯೋಜನೆ ಮತ್ತು ಯೋಜನೆ ಸಮಿತಿಗಳು, ಆಡಳಿತ ಆಧುನೀಕರಣ, ಟೆಕ್ನಿಕಲ್ ಸಪೋರ್ಟ್ ಇತ್ಯಾದಿಗಳಿಗೆ ಕೂಡ ಯೋಜನೆಯಲ್ಲಿ ಹಣ ತೆಗೆದಿರಿಸಲಾಗುವುದು.
ಏಕೀಕೃತ ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳ ವಿವರಗಳನ್ನು ಕೋಷ್ಟಕ 1 ಮತ್ತು 2ರಲ್ಲಿ ನೀಡಲಾಗಿದೆ. ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳ ವಿವರಗಳನ್ನು ನೀಡುವಾಗ ಮೊದಲನೇ ಪಂಚವಾರ್ಷಿಕ ಯೋಜನೆಗಳ ವಿವರಗಳನ್ನು ಕೋಷ್ಟಕದಲ್ಲಿ ನೀಡಿಲ್ಲ. ಯಾಕೆಂದರೆ ಎರಡನೇ ಪಂಚವಾರ್ಷಿಕ ಯೋಜನೆ ಸಂದರ್ಭದಲ್ಲಿ ಕರ್ನಾಟಕ ಏಕೀಕರಣಗೊಂಡಿದೆ. ಅದಕ್ಕಿಂತ ಮುನ್ನ ಮೈಸೂರು ಪ್ರಾಂತಕ್ಕೆ ಸೀಮಿತವಾಗಿದ್ದ ಕರ್ನಾಟಕ (ಮೈಸೂರು) ಕೇಂದ್ರ ಸರಕಾರದ ಯೋಜನಾ ಇಲಾಖೆಯ ನಿರ್ದೇಶನದ ಅನುಸಾರ ಪ್ರಥಮ ಪಂಚವಾರ್ಷಿಕ ಯೋಜನೆಯನ್ನು 1951-52ರಲ್ಲಿ ಸಿದ್ದಪಡಿಸಿದೆ. ಈ ಯೋಜನೆಯಲ್ಲಿ ಕೃಷಿ, ನೀರಾವರಿ ಮತ್ತು ವಿದ್ಯುತ್ ಉತ್ಪಾದನೆಗಳಿಗೆ ಹೆಚ್ಚಿನ ಆದ್ಯತೆ ನೀಡಲಾಗಿತ್ತು. ಯೋಜನೆಯ ಒಟ್ಟು ವಿನಿಯೋಜನೆ 36.6೦ ಕೋಟಿ ರುಪಾಯಿಗಳು. ಅಕ್ಟೋಬರ್ 1953ರಲ್ಲಿ ಬಳ್ಳಾರಿ ಜಿಲ್ಲೆಯ ಏಳು ತಾಲ್ಲೂಕುಗಳನ್ನು ಕರ್ನಾಟಕಕ್ಕೆ ಸೇರಿಸಲಾಯಿತು. ಆ ಸಂದರ್ಭದಲ್ಲಿ ಹೊಸತಾಗಿ ಸೇರ್ಪಡೆಗೊಂಡ ಏಳು ತಾಲ್ಲೂಕುಗಳ ಅಭಿವೃದ್ಧಿಗಾಗಿ ರೂ. 5.54 ಕೋಟಿ ಮತ್ತು ಭದ್ರ ಮತ್ತು ನುಗ್ಗು ಜಲಾಶಯಗಳ ಅಭಿವೃದ್ಧಿ ಮೊತ್ತ ರು. 5.5೦ ಕೋಟಿಗಳ ಹೆಚ್ಚಿನ ಮೊತ್ತವನ್ನು ತೆಗೆದಿರಿಸಿ ಕರ್ನಾಟಕದ ಪ್ರಥಮ ಪಂಚವಾರ್ಷಿಕ ಯೋಜನೆಯ ಮೊತ್ತವನ್ನು ರೂ. 48.49 ಕೋಟಿಗಳಿಗೆ ಪುನರ್ ನಿಗದಿಗೊಳಿಸಲಾಯಿತು. ಕೋಷ್ಟಕ 1 ಮತ್ತು 2ರಲ್ಲಿ ಎರಡನೇ ಯೋಜನೆಯಿಂದ ಹತ್ತನೇ ಯೋಜನೆ ತನಕ ಕರ್ನಾಟಕದ ವಿವಿಧ ವಲಯಗಳ ಮೇಲೆ ಮಾಡಿದ ವಿನಿಯೋಜನೆಗಳ ವಿವರಗಳಿವೆ. ಯೋಜನೆಗಳ ಅಂಕಿಅಂಶಗಳು ದೊಡ್ಡ ಪ್ರಮಾಣದ ಬೆಳವಣಿಗೆಯನ್ನು ತೋರಿಸುತ್ತವೆ. ಕರ್ನಾಟಕದ ಪ್ರಥಮ ಪಂಚವಾರ್ಷಿಕ ಯೋಜನೆಯ ಒಟ್ಟು ಮೊತ್ತ ಕೇವಲ ರೂ. 48 ಕೋಟಿ ಇದ್ದುದು ಹತ್ತನೇ ಪಂಚವಾರ್ಷಿಕ ಯೋಜನೆಯ ವೇಳೆಗೆ ಒಟ್ಟು ವಿನಿಯೋಜನೆಯ ರೂ. 5೦85೦ ಕೋಟಿಗೆ ತಲುಪಿದೆ. ಇದು ಒಮ್ಮಿಂದೊಮ್ಮೆಗೆ ಸಾಧಿಸಿದ ಬೆಳವಣಿಗೆಯಲ್ಲ. ಹಾಗೇ ನೋಡಿದರೆ ನಾಲ್ಕನೇ ಪಂಚವಾರ್ಷಿಕ ಯೋಜನೆ ತನಕ ಯೋಜನೆಯ ಒಟ್ಟು ವಿನಿಯೋಜನೆ ಸಾವಿರ ಕೋಟಿ ರೂಗಳನ್ನು ದಾಟಿರಲಿಲ್ಲ. ಐದನೇ ಪಂಚವಾರ್ಷಿಕ ಯೋಜನೆಯಲ್ಲಿ ಒಟ್ಟು ವಿನಿಯೋಜನೆ ಸಾವಿರ (ರೂ. 135೦) ಕೋಟಿ ದಾಟಿದೆ. ಆದರೆ ಏಳನೇ ಯೋಜನೆ ತನಕ ಹತ್ತು ಸಾವಿರ ಕೋಟಿ ರೂಗಳನ್ನು ದಾಟಲಿಲ್ಲ. ಎಂಟನೇ ಯೋಜನೆ ನಂತರ ವಿನಿಯೋಜನೆ ಹತ್ತು ಕೋಟಿಗಳ ಗಡಿಯನ್ನು ದಾಟಿ ಗಣನೀಯವಾಗಿ ಏರಿದೆ.
ಪ್ರಥಮ ಯೋಜನೆಯಿಂದಲೇ ಕೃಷಿ, ನೀರಾವರಿ ಮತ್ತು ವಿದ್ಯುತ್ ವಲಯಗಳ ಮೇಲೆ ಆದ್ಯತೆಯ ನೆಲೆಯಲ್ಲಿ ವಿನಿಯೋಜನೆ ಮಾಡಲಾಗಿದೆ. ಎರಡನೇ ಪಂಚವಾರ್ಷಿಕ ಯೋಜನೆಯ ಶೇ. 53 ರಷ್ಟು, ಮೂರನೇ ಯೋಜನೆಯ ಶೇ. 6೦ ರಷ್ಟು ಮತ್ತು ನಾಲ್ಕನೇ ಯೋಜನೆಯ ಶೇ. 72 ರಷ್ಟು ಸಂಪನ್ಮೂಲವನ್ನು ಈ ಮೂರು ಕ್ಷೇತ್ರಗಳ ಮೇಲೆ ವಿನಿಯೋಜಿಸಲಾಗಿದೆ (ಕೋಷ್ಟಕ-1). ಆದರೆ ನಂತರದ ಯೋಜನೆಗಳಲ್ಲಿ ಈ ಮೂರು ಕ್ಷೇತ್ರಗಳ ಮೇಲೆ ಮಾಡಿದ ವಿನಿಯೋಜನೆ ಕಡಿಮೆಯಾಗುತ್ತಾ ಬಂತು. ಆದಾಗ್ಯೂ ಇತರ ಕ್ಷೇತ್ರಗಳಿಗೆ ಹೋಲಿಸಿದರೆ ಈ ಮೂರು ಕ್ಷೇತ್ರಗಳು ಹೆಚ್ಚಿನ ವಿನಿಯೋಜನೆಯನ್ನು ಪಡೆದಿವೆ. ಯೋಜನೆಯಲ್ಲಿ ಈ ಕ್ಷೇತ್ರಗಳ ಆದ್ಯತೆ ಐದನೇ ಯೋಜನೆಯಿಂದಲೇ ಕಡಿಮೆಯಾಗುತ್ತಾ ಬಂದಿದೆ. ಐದನೇ ಯೋಜನೆಯ ಶೇ.62 ರಷ್ಟು, ಆರನೇ ಯೋಜನೆಯ ಶೇ. 56 ರಷ್ಟು, ಏಳನೇ ಯೋಜನೆಯ ಶೇ.52ರಷ್ಟು, ಎಂಟನೇ ಯೋಜನೆಯಲ್ಲಿ ಶೇ. 51 ರಷ್ಟು, ಒಂಬತ್ತನೇ ಯೋಜನೆಯ ಶೇ. 46 ರಷ್ಟು ಮತ್ತು ಹತ್ತನೇ ಯೋಜನೆಯಲ್ಲಿ ಶೇ. 43ರಷ್ಟನ್ನು ಕೃಷಿ, ನೀರಾವರಿ ಮತ್ತು ವಿದ್ಯುತ್ ಉತ್ಪಾದನೆ ಮೇಲೆ ವಿನಿಯೋಜಿಸಲಾಗಿದೆ (ಕೋಷ್ಟಕ-2). ಇವುಗಳ ನಂತರ ಸ್ವಲ್ಪ ಹೆಚ್ಚಿನ ಪ್ರಮಾಣದ ವಿನಿಯೋಜನೆ ಪಡೆದಿರುವ ಕ್ಷೇತ್ರಗಳೆಂದರೆ ಸಾಮಾಜಿಕ ಹಾಗೂ ಆರ್ಥಿಕ ಮೂಲಸೌಕರ್ಯಗಳು. ಶಿಕ್ಷಣ, ಆರೋಗ್ಯ ವಸತಿ, ಕುಡಿಯುವ ನೀರು, ನಗರಾಭಿವೃದ್ಧಿ ಇತ್ಯಾದಿ ಮೂಲಭೂತ ಸವಲತ್ತುಗಳು ಸಾಮಾಜಿಕ ಮೂಲಸೌಕರ್ಯಗಳ ವ್ಯಾಪ್ತಿಯಲ್ಲಿ ಸೇರಿವೆ. ಇವೆಲ್ಲವು ನಾಗರಿಕ ಸಮಾಜದ ಅವಶ್ಯಕತೆಗಳು. ಆಹಾರದ ನಂತರ ಹೆಚ್ಚಿನ ಆದ್ಯತೆ ಪಡೆಯಬೇಕಾದವು. ಇವುಗಳಿಲ್ಲದೆ ಯಾವುದೇ ಸಮಾಜ ಕೂಡ ಸ್ವಾಸ್ಥ್ಯ ಸಮಾಜವೆಂದೆನ್ನಿಸಿಕೊಳ್ಳಲು ಸಾಧ್ಯವಿಲ್ಲ. ವಿನಿಯೋಜನೆ ದೃಷ್ಟಿ ನೋಡಿದರೆ ಸಮಾಜಿಕ ಮೂಲ ಸೌಕರ್ಯಗಳ ಮಹತ್ವವನ್ನು ಮೊದಲಿನ ಕೆಲವು ಪಂಚವಾರ್ಷಿಕ ಯೋಜನೆಗಳು ಅರ್ಥಮಾಡಿಕೊಂಡಂತೆ ಕಾಣುವುದಿಲ್ಲ. ನಾಲ್ಕನೇ ಪಂಚವಾರ್ಷಿಕ ಯೋಜನೆ ತನಕ ಸಮಾಜಿಕ ಮೂಲಸೌಕರ್ಯದ ಮೇಲಿನ ವಿನಿಯೋಜನೆ ಒಟ್ಟು ಮೊತ್ತದ ಶೇ.2೦ ದಾಟಿರಲಿಲ್ಲ. ಎರಡನೇ ಯೋಜನೆಯಲ್ಲಿ ಶೇ. 19 ರಷ್ಟು ವಿನಿಯೋಜನೆ ನಡೆದರೆ ಮೂರು ಮತ್ತು ನಾಲ್ಕನೇ ಯೋಜನೆಗಳಲ್ಲಿ ಅತ್ಯಲ್ಪ ವಿನಿಯೋಜನೆ (ಶೇ. 17 ಮತ್ತು ಶೇ. 2೦ ರಷ್ಟು) ಸಮಾಜಿಕ ಮೂಲಸೌಕರ್ಯದ ಮೇಲೆ ಆಗಿದೆ (ಕೋಷ್ಟಕ-1). ಪುನಃ ಆರನೇ ಯೋಜನೆಯಲ್ಲೂ ಸಾಮಾಜಿಕ ಮೂಲ ಸೌಕರ್ಯವನ್ನು ಕಡೆಗಣಿಸಲಾಗಿದೆ. ಆದರೆ ನಂತರದ ಎಲ್ಲ ಯೋಜನೆಗಳಲ್ಲಿ ಒಟ್ಟು ಮೊತ್ತದ ಶೇ. 2೦ ಕ್ಕಿಂತ ಹೆಚ್ಚಿನ ಮೊತ್ತವನ್ನು ಸಾಮಾಜಿಕ ಮೂಲಸೌಕರ್ಯಗಳ ಮೇಲೆ ವಿನಿಯೋಜಿಸಲಾಗಿದೆ. ಒಂಬತ್ತು ಮತ್ತು ಹತ್ತನೇ ಯೋಜನೆಗಳಲ್ಲೂ ಸಾಮಾಜಿಕ ಮೂಲ ಸೌಕರ್ಯಗಳ ಮೇಲೆ ಯೋಜನೆಯ ಒಟ್ಟು ಮೊತ್ತದ ಶೇ. 32 ರಷ್ಟನ್ನು ವಿನಿಯೋಜಿಸಲಾಗಿದೆ (ಕೋಷ್ಟಕ-2).
ಆರ್ಥಿಕ ಮೂಲಸೌಕರ್ಯ (ಭೂಮಿ / ಜಲ / ವಾಯು ಸಾರಿಗೆ, ಸಂಪರ್ಕ ಇತ್ಯಾದಿ) ಸಾಮಾಜಿಕ ಮೂಲಸೌಕರ್ಯದಷ್ಟು ದೊಡ್ಡ ಪ್ರಮಾಣದ ವಿನಿಯೋಜನೆಯನ್ನು ಕಂಡಿಲ್ಲ. ಆದಾಗ್ಯೂ ಒಂದೆರಡು ಯೋಜನೆಗಳನ್ನು ಹೊರತುಪಡಿಸಿ (ನಾಲ್ಕು ಮತ್ತು ಎಂಟನೇ ಯೋಜನೆಗಳನ್ನು) ಎಲ್ಲ ಯೋಜನೆಗಳಲ್ಲೂ ಆರ್ಥಿಕ ಮೂಲಸೌಕರ್ಯದ ಮೇಲೆ ಯೋಜನೆಯ ಒಟ್ಟು ಮೊತ್ತದ ಶೇ. 5ಕ್ಕಿಂತ ಹೆಚ್ಚಿನ ಮೊತ್ತವನ್ನು ವಿನಿಯೋಜಿಸಲಾಗಿದೆ. ಒಂಬತ್ತು ಮತ್ತು ಹತ್ತನೇ ಯೋಜನೆಗಳಲ್ಲಿ ಆರ್ಥಿಕ ಮೂಲಸೌಕರ್ಯಗಳ ಮೇಲೆ ಕ್ರಮವಾಗಿ ಯೋಜನೆಯ ಒಟ್ಟು ಮೊತ್ತದ ಶೇ.8 ಮತ್ತು ಶೇ. 11ರಷ್ಟು ವಿನಿಯೋಜಿಸಲಾಗಿದೆ (ಕೋಷ್ಟಕ-2). ಮೂಲಸೌಕರ್ಯಗಳೊಂದಿಗೆ ಸೇರಿಸಬಹುದಾದ ಮತ್ತೊಂದು ವಿನಿಯೋಜನೆ ಸಹಕಾರ, ಗ್ರಾಮೀಣಾಭಿವೃದ್ಧಿ ಮತ್ತು ಪಂಚಾಯತ್ ರಾಜ್‌ಗಳ ಮೇಲೆ ಮಾಡಿದ ವಿನಿಯೋಜನೆ. ಈ ಎಲ್ಲ ಕಾರ್ಯಕ್ರಮಗಳು ಗ್ರಾಮೀಣಾಭಿವೃದ್ಧಿಗೆ ನೇರ ಸಂಬಂಧಿಸಿವೆ. ಇವುಗಳನ್ನು ಈ ಪುಸ್ತಕದ ಕೆಲವು ಆಡಳಿತ ಮೂಲಸೌಕರ್ಯಗಳೆಂದು ಹೆಸರಿಸಿದ್ದೇನೆ. ಪಂಚಾಯತ್ ರಾಜ್, ಕಮ್ಯುನಿಟಿ ಡೆವಲಪ್ ಮೆಂಟ್ ಕಾರ್ಯಕ್ರಮ ಇತ್ಯಾದಿಗಳು ಅಭಿವೃದ್ಧಿ ಆಡಳಿತದ ಸುಧಾರಣೆಯ ದೃಷ್ಟಿಯಿಂದ ಜಾರಿಗೆ ಬಂದಿವೆ. ಇವುಗಳೊಂದಿಗೆ ಗ್ರಾಮೀಣ ಪ್ರದೇಶಗಳ ಉತ್ಪಾದನೆ ಮತ್ತು ಅನುಭೋಗಗಳನ್ನು ಸಾಂಸ್ಥೀಕರಣಗೊಳಿಸುವ ನಿಟ್ಟಿನಲ್ಲಿ ಸಹಕಾರ ಚಳವಳಿ ಐವತ್ತರ ದಶಕದಿಂದಲೇ ಆರಂಭಗೊಂಡಿದೆ. ಎಲ್ಲ ಕ್ಷೇತ್ರಗಳಲ್ಲೂ ಸಹಕಾರ ಸಾಧ್ಯ ಇದ್ದರೂ ನಮ್ಮಲ್ಲಿ ಗ್ರಾಮೀಣ ಜನರ ಹಣಕಾಸು ಅಗತ್ಯಗಳನ್ನು ಪೂರೈಸುವ ದೃಷ್ಟಿಯಿಂದ ಹುಟ್ಟಿಕೊಂಡ ಸಹಕಾರಿ ಸಂಸ್ಥೆಗಳು ಹೆಚ್ಚು ಮಹತ್ವ ಪಡೆದಿವೆ. ಈ ಎಲ್ಲವನ್ನು ಸೇರಿಸಿ ಅಭಿವೃದ್ಧಿ ಆಡಳಿತ ಮೂಲಸೌಕರ್ಯವೆಂದು ಹೆಸರಿಸಲಾಗಿದೆ. ಅಭಿವೃದ್ಧಿ ಆಡಳಿತ ಮೂಲಸೌಕರ್ಯದ ಮೇಲೆ ಯೋಜಿತ ಅಭಿವೃದ್ಧಿ ಆರಂಭದ ದಿನಗಳಲ್ಲಿ ಹೆಚ್ಚಿನ ವಿನಿಯೋಜನೆ ನಡೆಸಲಾಗಿದೆ. ಆದರೆ ಬರಬರುತ್ತಾ ಅಭಿವೃದ್ಧಿ ಆಡಳಿತ ಮೂಲಸೌಕರ್ಯ ತನ್ನ ಹಿಂದಿನ ಆಕರ್ಷಣೆಯನ್ನು ಉಳಿಸಿಕೊಳ್ಳಲಿಲ್ಲ. ಕಮ್ಯುನಿಟಿ ಡೆವಲಪ್ ಮೆಂಟ್ ಕಾರ್ಯಕ್ರಮಗಳು ತೆರೆಮರೆಗೆ ಸರಿದವು, ಸಹಕಾರಿ ಚಳವಳಿ ಆಕರ್ಷಣೆ ಕಳೆದುಕೊಂಡಿತು ಮತ್ತು ಗ್ರಾಮೀಣಾಭಿವೃಧಿ ಹೊಸ ಹೊಸ ಯೋಜನೆಗಳು ಬರಲಾರಂಭಿಸಿದವು. ಈ ಎಲ್ಲ ಬೆಳವಣಿಗೆಗಳನ್ನು ಯೋಜನೆಗಳು ಈ ಕ್ಷೇತ್ರದ ಮೇಲೆ ಮಾಡಿದ ವಿನಿಯೋಜನೆಯಿಂದ ಅರ್ಥಮಾಡಿಕೊಳ್ಳಬಹುದು. ಎರಡು ಮತ್ತು ಮೂರನೇ ಯೋಜನೆಗಳಲ್ಲಿ ಕ್ರಮವಾಗಿ ಶೇ. 9 ಮತ್ತು ಶೇ. 8ರಷ್ಟರಲ್ಲಿ ವಿನಿಯೋಜನೆಯನ್ನು ನೋಡಿದ ಕ್ಷೇತ್ರ ನಾಲ್ಕನೇ ಯೋಜನೆಯ ವೇಳೆಗೆ ಕೇವಲ ಶೇ. 3 ರಷ್ಟರಲ್ಲಿ ತೃಪ್ತಿಪಟ್ಟುಕೊಳ್ಳಬೇಕಾಯಿತು. ನಂತರದ ಯೋಜನೆಗಳಲ್ಲೂ ಈ ಕ್ಷೇತ್ರ ದೊಡ್ಡ ಮಟ್ಟಿನ ಆದ್ಯತೆಯನ್ನು ಪಡೆಯಲಿಲ್ಲ. ಐದು ಮತ್ತು ಆರನೇ ಯೋಜನೆಗಳಲ್ಲಿ ಈ ಕ್ಷೇತ್ರದ ಮೇಲೆ ಶೇ. 4ರಷ್ಟು ವಿನಿಯೋಜನೆ ನಡೆದರೆ ಒಂಬತ್ತು ಮತ್ತು ಹತ್ತನೇ ಯೋಜನೆಗಳಲ್ಲಿ ಶೇ.5ರಷ್ಟು ವಿನಿಯೋಜನೆ ನಡೆಯಿತು. ಇನ್ನುಳಿದ ಯೋಜನೆಗಳಲ್ಲಿ ಒಂದರಲ್ಲಿ (ಏಳನೇ ಯೋಜನೆಯಲ್ಲಿ) ಈ ಕ್ಷೇತ್ರದ ಮೇಲೆ ಹೆಚ್ಚಿನ ವಿನಿಯೋಜನೆ (ಶೇ.6) ಮಾಡಿದರೆ ಮತ್ತೊಂದರಲ್ಲಿ (ಎಂಟನೇ ಯೋಜನೆಯಲ್ಲಿ) ಕೇವಲ ಶೇ. 3ರಷ್ಟು ವಿನಿಯೋಜನೆ ಮಾಡಲಾಗಿದೆ (ಕೋಷ್ಟಕ-2).
ಯೋಜನೆಗಳು ಸೃಷ್ಟಿಸುವ ಅವಕಾಶಗಳನ್ನು ಬಳಸಿಕೊಳ್ಳಬೇಕಾದರೆ ಒಂದೂ ಭೂಮಿ ಬೇಕು ಅಥವಾ ಬಂಡವಾಳ ಬೇಕು ಅಥವಾ ಆಧುನಿಕ ಸ್ಕಿಲ್ ಬೇಕು. ಈ ಸ್ಥಿತಿಗೆ ಮುಖ್ಯ ಕಾರಣ ನಮ್ಮ ಆಧುನೀಕರಣ ಪ್ರಕ್ರಿಯೆ ಅಥವಾ ಉತ್ಪಾದನೆಗೆ ಹೆಚ್ಚಿನ ಒತ್ತು ನೀಡುವ ಬಂಡವಾಳ ಕೇಂದ್ರಿತ ಅಭಿವೃದ್ಧಿ ಮಾದರಿ. ಅಂದರೆ ಕೃಷಿ ಮತ್ತು ಕೈಗಾರಿಕ ಕ್ಷೇತ್ರಗಳಲ್ಲಿ ಆಧುನಿಕ ತಂತ್ರಜ್ಞಾನಗಳ ಬಳಕೆ. ಸಾಂಪ್ರದಾಯಿಕ ಕೃಷಿ ಮತ್ತು ಕೈಗಾರಿಕ ಪದ್ಧತಿಗಳು ಮೂಲೆಗುಂಪಾದವು. ಸಾಂಪ್ರದಾಯಿಕ ಕಸುಬುಗಾರಿಕೆಯನ್ನು ಮಾತ್ರ ಅರಿತವರು ತಮ್ಮ ನಿಪುಣತೆಗೆ ಬೆಲೆಯಿಲ್ಲದ ಸ್ಥಿತಿ ಎದುರಿಸಬೇಕಾಯಿತು. ಈ ಸಮಸ್ಯೆಯ ಜತೆಗೆ ಉತ್ಪಾದನ ಪರಿಕರಗಳ (ಭೂಮಿ, ಬಂಡವಾಳ, ತಂತ್ರಜ್ಞಾನ ಇತ್ಯಾದಿಗಳ) ಸ್ವಾಧೀನ ಇಲ್ಲದವರ ಸಮಸ್ಯೆನೂ ಸೇರಿಕೊಂಡಿವೆ. ಇವರೆಲ್ಲ ಆಧುನಿಕ ಪ್ರಕ್ರಿಯೆಯಿಂದಾಗಿ ಮತ್ತು ಸಾಂಪ್ರದಾಯಿಕ ಸಮಾಜದ ಆರ್ಥಿಕ ಸಂಬಂಧಗಳಿಂದಾಗಿ ಆಧುನೀಕರಣ ಪ್ರಕ್ರಿಯೆಯಲ್ಲಿ ಭಾಗಿಯಾಗಲು ಸಾಧ್ಯವಾಗುವುದಿಲ್ಲ. ಮಕ್ಕಳು, ಗರ್ಭಿಣಿಯರು, ವಯಸ್ಸಾದವರು ಮುಂತಾದವರು ವಯಸ್ಸಿನ ಕಾರಣಕ್ಕಾಗಿ ಉತ್ಪಾದನ ಪ್ರಕ್ರಿಯೆಯಲ್ಲಿ ಅವಕಾಶ ಕಲ್ಪಿಸಲಾಗಿದೆ. ದಲಿತರ, ಬುಡಕಟ್ಟು ಜನರ, ಹಿಂದುಳಿದ ವರ್ಗಗಳ, ಕಾರ್ಮಿಕರ, ಮಕ್ಕಳ, ಮಹಿಳೆಯರ. ಅಲ್ಪಸಂಖ್ಯಾತರ ಮುಂತಾದವರ ಕಲ್ಯಾಣ ಕಾರ್ಯಕ್ರಮಗಳಿಗಾಗಿ ಯೋಜನೆಗಳಲ್ಲಿ ಸ್ವಲ್ಪ ಮೊತ್ತವನ್ನು ತೆಗೆದಿರಿಸಲಾಗಿದೆ. ಕಲ್ಯಾಣ ಕಾರ್ಯಕ್ರಮಗಳ ವ್ಯಾಪ್ತಿಯಲ್ಲಿ ಬರುವ ಜನಸಾಗರಕ್ಕೂ ಯೋಜನೆಯಲ್ಲಿ ತೆಗೆದಿರಿಸಿದ ಮೊತ್ತಕ್ಕೂ ಏನೇನೂ ಸಂಬಂಧ ಇಲ್ಲ. ಅತ್ಯಲ್ಪ ಮೊತ್ತವನ್ನು ವಿವಿಧ ಯೋಜನೆಗಳಲ್ಲಿ ಕಲ್ಯಾಣ ಕಾರ್ಯಕ್ರಮಗಳ ಮೇಲೆ ವಿನಿಯೋಜಿಸಲಾಗಿದೆ. ಒಂದೆರಡು ಯೋಜನೆಗಳನ್ನು (ಆರು, ಎಂಟು ಮತ್ತು ಒಂಬತ್ತನೇ ಎಲ್ಲ ಯೋಜನೆಯ ಶೇ. 5ರಷ್ಟನ್ನೂ ವಿನಿಯೋಜನೆ ಮಾಡಿಲ್ಲ. ಬಹುತೇಕ ಎಲ್ಲ ಯೋಜನೆಗಳಲ್ಲಿಯೂ ಶೇ. 2 ರಷ್ಟು ಮೊತ್ತವನ್ನು ಮಾತ್ರ ಕಲ್ಯಾಣ ಕಾರ್ಯಕ್ರಮಗಳ ನೆರವಿನಿಂದಲೇ ಉಸಿರಾಡಬೇಕಾದ ಸ್ಥಿತಿಯಲ್ಲಿ ನಮ್ಮ ಸಮಾಜದ ಶೇಕಡಾ ಮೂವತ್ತರಿಂದ ನಲ್ವತ್ತರಷ್ಟು ಕುಟುಂಬಗಳಿವೆ. ಇಷ್ಟೊಂದು ದೊಡ್ಡ ಸಂಖ್ಯೆಯಲ್ಲಿರುವ ತಳಸ್ತರದ ಜನರ ಕಲ್ಯಾಣವನ್ನು ಇಷ್ಟು ಅಲ್ಪ ಮೊತ್ತ ಮಾಡುವುದನ್ನು ಊಹಿಸಿಕೊಳ್ಳುವುದು ತುಂಬಾ ಕಷ್ಟ.
ಮುಕ್ತ ಮಾರುಕಟ್ಟೆಯನ್ನು ಪ್ರತಿಪಾದಿಸುವ ಅಭಿವೃದ್ಧಿ ಹಾಗೂ ಪ್ರಭುತ್ವ ನೇತೃತ್ವದ ಅಭಿವೃದ್ಧಿ ಮಾದರಿಗಳನ್ನು ಅಂತರಾಷ್ಟ್ರೀಯ ಅರ್ಥವ್ಯವಸ್ಥೆ ಮುಂಚೂಣಿಗೆ ತಂದಿದೆ. ಆಗತಾನೇ ವಸಾಹತು ಹಿಡಿತದಿಂದ ಬಿಡುಗಡೆಗೊಂಡ ಭಾರತ ತನ್ನ ಬೇಕುಬೇಡಗಳನ್ನು ಗಮನದಲ್ಲಿಟ್ಟುಕೊಂಡು ತನ್ನದೇ ಅಭಿವೃದ್ಧಿ ಮಾದರಿಯನ್ನು ಮುಂಚೂಣಿಗೆ ತರುವ ಸ್ಥಿತಿಯಲ್ಲಿರಲಿಲ್ಲ. ಮೇಲಿನ ಎರಡೂ ಮಾದರಿಗಳನ್ನು ಮಿಶ್ರಣಗೊಳಿಸಿ ಭಾರತ ತನ್ನ ಅಭಿವೃದ್ಧಿ ಮಾದರಿಯನ್ನು ಕಟ್ಟಿಕೊಂಡಿದೆ. ಮೇಲ್ನೋಟಕ್ಕೆ ಪ್ರಭುತ್ವ ನೇತೃತ್ವದ ಯೋಜಿತ ಅಭಿವೃದ್ಧಿ ಈ ಮಾದರಿಯಲ್ಲಿ ಹೆಚ್ಚಿನ ಸ್ಥಾನಮಾನ ಪಡೆದಂತೆ ಕಂಡರೂ ಆಳದಲ್ಲಿ ಇದು ಮುಕ್ತ ಮಾರುಕಟ್ಟೆಯ ಗುಣಗಳನ್ನು ದೊಡ್ಡ ಪ್ರಮಾಣದಲ್ಲಿ ಹೊಂದಿತ್ತು. ಭಾರತದೊಳಗಿನ ಬಲಾಬಲಗಳು ಅಭಿವೃದ್ಧಿ ಮಾದರಿ ಆದ್ಯತೆಗಳನ್ನು ತೀರ್ಮಾನಿಸಿದವು. ಈ ಪೈಪೋಟಿಯಲ್ಲಿ ಬಂಡವಾಳ ಕೇಂದ್ರಿತ ಆಧುನಿಕ ಉತ್ಪಾದನೆ ಹಾಗೂ ಅನುಭೋಗಗಳಿಗೆ ಮಹತ್ವ ನೀಡಬೇಕೆಂದು ವಾದಿಸಿದವರು ಗೆದ್ದರು. ಅಸಂಖ್ಯಾತ ಧ್ವನಿಯಿಲ್ಲದ ಗ್ರಾಮೀಣ ಜನರಿಗೆ ಜೀವಕೊಡಬೇಕೆಂದು ವಾದಿಸಿದವರು ಸೋತರು. ಅರ್ಥಾತ್ ಭೂಮಿ, ಬಂಡವಾಳ, ಆಧುನಿಕ, ತಂತ್ರಜ್ಞಾನದ ಒಡೆತನ ಅಥವಾ ತಿಳುವಳಿಕೆ ಅಭಿವೃದ್ಧಿಯ ಅಡಿಪಾಯವಾಯಿತು. ಈ ಮೂರರಲ್ಲಿ ಒಂದೂ ಇಲ್ಲದವರು ಅಂಚಿಗೆ ಸರಿಯ ಬೇಕಾಯಿತು. ಉತ್ಪಾದನೆ ಮತ್ತು ಹೆಚ್ಚು ಹೆಚ್ಚು ಉತ್ಪಾದನೆ ಮಾತ್ರ ಅಭಿವೃದ್ಧಿಯ ಮತ್ತು ಯೋಜನೆಗಳ ಮೂಲ ಮಂತ್ರವಾಯಿತು. ಭೂಮಿ, ಬಂಡವಾಳ, ತಂತ್ರಜ್ಞಾನಗಳ ಒಡೆತನದ ಪ್ರಶ್ನೆ ಅಥವಾ ಉತ್ಪಾದನೆ ಸಂಬಂಧಗಳ ಪ್ರಶ್ನೆ ಮೂಲೆಗುಂಪಾಯಿತು. ಸಮಾಜದ ಒಟ್ಟಾರೆ ಉತ್ಪಾದನೆಯ ಪ್ರಮಾಣ ಹೆಚ್ಚಾದರೆ ಎಲ್ಲರಿಗೂ ಒಳಿತಾಗುತ್ತದೆ ಎಂದು ನಂಬಲಾಯಿತು. ಈ ಎಲ್ಲ ಗುಣಲಕ್ಷಣಗಳನ್ನು ಯಥಾಪ್ರಕಾರ ಪ್ರತಿಬಿಂಬಿಸುವ ಯೋಜನೆಗಳು ಆದ್ಯತೆ ಪಡೆದವು. ಕರ್ನಾಟಕ ಕೂಡ ಇದೇ ಮಾದರಿಯನ್ನು ಯಥಾರೂಪದಲ್ಲಿ ಅನುಕರಿಸಿದೆ. ಪ್ರತ್ಯೇಕತೆಯ ಹಲವಾರು ನೆಲೆಗಳನ್ನು ನೀಡಿ ಪ್ರತ್ಯೇಕ ರಾಜ್ಯ ಪಡೆದ ಕರ್ನಾಟಕ ತನ್ನ ಭವಿಷ್ಯದ ಅರ್ಥ ವ್ಯವಸ್ಥೆಯನ್ನು ಕಟ್ಟಿಕೊಳ್ಳುವಾಗ ಯಾಕೆ ಪ್ರತ್ಯೇಕತೆಯನ್ನು ಬಯಸಲಿಲ್ಲ? ಎನ್ನುವ ಪ್ರಶ್ನೆಗೆ ಮುಂದಿನ ಅಧ್ಯಾಯದಲ್ಲಿ ಉತ್ತರಿಸಿದ್ದೇನೆ.
ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು: ಎರಡು-ಸ್ಥಳೀಯ ಬಲಾಢ್ಯರ ಆದ್ಯತೆಗಳು
ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳ ಆದ್ಯತೆಗಳನ್ನು ರಾಷ್ಟ್ರೀಯ ಅಭಿವೃದ್ಧಿ ಮಾದರಿ ಮತ್ತು ಯೋಜನೆಗಳು ರೂಪಿಸಿದ ಕಥನವನ್ನು ಹಿಂದಿನ ಅಧ್ಯಾಯದಲ್ಲಿ ನೋಡಿದ್ದೇವೆ. ರಾಜ್ಯದ ಯೋಜನೆಗಳ ಆದ್ಯತೆಗಳು ಮತ್ತು ಸ್ಥಳೀಯ ಬಲಾಢ್ಯರ ಆಸಕ್ತಿಗಳ ನಡುವಿನ ಸಂಬಂಧವನ್ನು ಈ ಅಧ್ಯಾಯದಲ್ಲಿ ಅರ್ಥಮಾಡಿ ಕೊಳ್ಳಲು ಪ್ರಯತ್ನಿಸಲಾಗಿದೆ. ಪ್ರತ್ಯೇಕ ಚರಿತ್ರೆ, ಸಂಸ್ಕೃತಿ, ಭಾಷೆ ಇತ್ಯಾದಿಗಳ ನೆಲೆಯಲ್ಲಿ ಪ್ರತ್ಯೇಕ ರಾಜ್ಯವನ್ನು ಪಡೆಯಲಾಗಿದೆ. ಪ್ರತ್ಯೇಕ ರಾಜ್ಯದೊಂದಿಗೆ ಪ್ರತ್ಯೇಕ ಭವಿಷ್ಯದ ಬದುಕಿನ ಹಲವಾರು ಸಾಧ್ಯತೆಗಳು ಜೋತುಕೊಂಡಿವೆ. ನಮ್ಮ ಜನರ ಆಶೋತ್ತರಗಲಿಗೆ ಅನುಗುಣವಾಗಿ ನಮ್ಮ ಬದುಕನ್ನು ನಾವು ಕಟ್ಟಿಕೊಳ್ಳಬಹುದು. ನಮ್ಮ ಜನರ ಬೇಕುಬೇಡಗಳಿಗನುಸಾರ ನಮ್ಮ ಅರ್ಥ, ರಾಜಕೀಯ, ಸಾಮಾಜಿಕ ವ್ಯವಸ್ಥೆಗಳನ್ನು ರೂಪಿಸಿಕೊಳ್ಳಬಹುದು. ಕನ್ನಡ ಮಾತನಾಡುವವರೆಲ್ಲ ಒಂದೇ ಆಗಿರುವುದರಿಂದ ಅವರೊಳಗಿನ ತಾರತಮ್ಯಗಳನ್ನು ಕಡಿಮೆ ಮಾಡುವ ರೀತಿಯಲ್ಲಿ ನಮ್ಮ ಅರ್ಥ ಮತ್ತು ರಾಜಕೀಯ ವ್ಯವಸ್ಥೆಗಳನ್ನು ಸಂಘಟಿಸಿಕೊಳ್ಳಬಹುದು ಇತ್ಯಾದಿಗಳು ಪ್ರತ್ಯೇಕ ರಾಜ್ಯದೊಂದಿಗೆ ಸೇರಿಕೊಂಡಿರುವ ಆಶಯಗಳನ್ನು ಕಾಪಾಡುವ ರೀತಿಯಲ್ಲಿ ಕರ್ನಾಟಕದ ಪಂಚ ವಾರ್ಷಿಕ ಯೋಜನೆಗಳನ್ನು ರೂಪಿಸಿಕೊಂಡಿಲ್ಲ ಎಂದು ಒಂದನೇ ಅಧ್ಯಾಯದಲ್ಲಿ ವಾದಿಸಿದ್ದೇನೆ. ಯಾಕೆ ಕರ್ನಾಟಕ ತನ್ನ ಪ್ರತ್ಯೇಕತೆಯನ್ನು ಕಾಪಾಡಿಕೊಳ್ಳುವ ರೀತಿಯಲ್ಲಿ ತನ್ನ ಅರ್ಥ ವ್ಯವಸ್ಥೆಯನ್ನು ಕಟ್ಟಿಕೊಳ್ಳಲಿಲ್ಲ ಎನ್ನುವ ಪ್ರಶ್ನೆಗೆ ಈ ಅಧ್ಯಾಯನದಲ್ಲಿದ್ದುದು, ಆ ಪಕ್ಷದ ನಾಯಕತ್ವ ಭೂಮಾಲಿಕ / ಬಂಡವಾಳಿಗ ವರ್ಗದ ಹಿಡಿತದಲ್ಲಿ ಇದ್ದುದು, ಪ್ರಗತಿಪರ ಚಳವಳಿಗಳ ಇತಿಹಾಸದ ಕೊರತೆ, ಪ್ರತ್ಯೇಕತೆಯನ್ನು ಸಾಂಸ್ಕೃತಿಕವಾಗಿ ಕಟ್ಟಿಕೊಂಡಿರುವುದು ಇತ್ಯಾದಿಗಳು ಪ್ರತ್ಯೇಕ ಯೋಜನೆಗಳನ್ನು ರೂಪಿಸಿಕೊಳ್ಳಲು ಪಡೆಯಾದವು. ಇವೆಲ್ಲವೂ ಸ್ಥಳೀಯ ಬಲಾಢ್ಯರು ತಮ್ಮ ಆಸಕ್ತಿಗಳಿಗನುಗುಣವಾಗಿ ಯೋಜನೆಗಳ ಆದ್ಯತೆಗಳನ್ನು ರೂಪಿಸಿಕೊಳ್ಳಲು ಬಳಕೆಯಾದ ಕಥನಗಳ ಸಂಪನ್ಮೂಲಗಳು. ಅಧ್ಯಾಯದ ಮೊದಲ ಭಾಗದಲ್ಲಿ ಕೇಂದ್ರ ಮತ್ತು ರಾಜ್ಯದಲ್ಲಿ ಕಾರುಬಾರು ಮಾಡುತ್ತಿದ್ದ ರಾಜಕೀಯ ಪಕ್ಷ ಮತ್ತು ಅದರ ನಾಯಕರುಗಳ ಸಾಮಾಜಿಕ ಹಿನ್ನೆಲೆಗಳ ವಿವರಗಳನ್ನು ನೀಡಲಾಗಿದೆ. ಕರ್ನಾಟಕದಲ್ಲಿ ನಡೆದ ಪ್ರಗತಿಪರ ಚಳವಳಿಗಳ ಇತಿಮಿತಿಗಳನ್ನು ಅಧ್ಯಾಯದ ಕೊನೆ ಭಾಗದಲ್ಲಿ ಚರ್ಚಿಸಲಾಗಿದೆ.
ಕಾಂಗ್ರೇಸ್ ಪಕ್ಷ ಸ್ವಾತಂತ್ರ ನಂತರ ಸುಮಾರು ಮೂರು ದಶಕಗಳ ಕಾಲ ಕೇಂದ್ರ ಹಾಗು ರಾಜ್ಯದಲ್ಲಿ ಕಾರುಬಾರು ಮಾಡಿದೆ. ಕಾಂಗ್ರೇಸ್ ಪಕ್ಷವನ್ನು ಮಧ್ಯಮ ವರ್ಗ ಮತ್ತು ಭೋಮಾಲಿಕ ವರ್ಗದ ಪಕ್ಷವೆಂದೇ ಗುರುತಿಸಲಾಗಿದೆ. ಹಾಗೆಂದ ಮಾತ್ರಕ್ಕೆ ಆ ಪಕ್ಷದೊಳಗೆ ಪ್ರಗತಿಪರರ ಕೊರತೆ ಇತ್ತೆನ್ನಲಾಗುವುದಿಲ್ಲ. ಭೊಮಾಲಿಕರನ್ನು ದೊಡ್ಡ ಸಂಖ್ಯೆಯಲ್ಲಿ ತುಂಬಿಕೊಂಡಿದ್ದ ಕಾಂಗ್ರೇಸ್ ಪಕ್ಷದೊಳಗಿನ ಪ್ರಗತಿಪರರು ಭೂಸಧಾರಣೆಯ ಪ್ರಶ್ನೆಯನ್ನು ಜೀವಂತ ಇರಿಸಿದ್ದರು. ಪಕ್ಷದೊಳಗಿನ ಪ್ರಗತಿಪರರ ಒತ್ತಡಕ್ಕೆ ಮಣಿದು ಭೂಮಿ ಸಂಬಂಧವನ್ನು ಪರಿವರ್ತಿಸುವ ಠರಾವುಗಳು ಪಾಸಾಗುತಿದ್ದವು ಜಯಪುರ ಕಾಂಗ್ರೇಸ್ ಅಧಿವೇಶನದಲ್ಲಿ ಸ್ವತಂತ್ರ ನಂತರ ಪಕ್ಷ ಅನುಸರಿಸಲಿಚ್ಚಿಸುವ ಭೂಸುಧಾರಣೆ ಕುರಿತಂತೆ ಪಕ್ಷದ ಧೋರಣೆಯನ್ನು ಸ್ಪಷ್ಟಪಡಿಸಲಾಯಿತು. ಮಧ್ಯವರ್ತಿಗಳನ್ನು ರದ್ದುಗೊಳಿಸುವುದು, ಹಿಡುವಳಿಯ ಮೇಲೆ ಮಿತಿಯೇರುವುದು ಹಾಗೂ ಸಹಕಾರಿ ಬೇಸಾಯವನ್ನು ಅನುಸರಿಸುವುದು ಇತ್ಯಾದಿ ಕ್ರಮಗಳ ಮೂಲಕ ಕೃಷಿಯನ್ನು ಪುನರ್ವ್ಯವಸ್ಥೆಗೊಳಿಸುವುದು. ಕಾಂಗ್ರೇಸ್ ಪಕ್ಷದ ಧೋರಣೆಯಾಗಿತ್ತು. ಹೆಚ್ಚುಕಡಿಮೆ ಇದೆ ನಿಲುವನ್ನು ದೇಶದ ಮೊದಲನೆ ಪಂಚವಾರ್ಷಿಕ ಯೋಜನೆಯಲ್ಲಿ ನೋಡಬಹುದು. ಹಿಂದಿನಿಂದ ಬಂದ ಕೃಷಿ ವ್ಯವಸ್ಥೆಯಿಂದ ಹುಟ್ಟಿಬಂದ ತೊಡಕುಗಳನ್ನು ನಿವಾರಿಸುವುದರ ಮೂಲಕ ಕೃಷಿ ಉತ್ಪಾದನೆಯಲ್ಲಿ ಹೆಚ್ಚಳ ಸಾದಿಸುವುದು ಮತ್ತು ಕೃಷಿ ವ್ಯವಸ್ಥೆಯಲ್ಲಿ ಅಡಕವಾಗಿದ್ದ ಶೋಷಣೆ ಹಾಗೂ ಸಾಮಾಜಿಕ ಅನ್ಯಾಯಗಳನ್ನು ತೊಡೆದು ಹಾಕುವುದು. ಈ ಉದ್ದೇಶಗಳನ್ನು ಕಾರ್ಯರೂಪಕ್ಕೆ ತರಲು ಈ ಕೆಳಗಿನ ಕಾರ್ಯಕ್ರಮಗಳನ್ನು ಯೋಜನೆ ಸೂಚಿಸಿದೆ. ಗೇಣಿದಾರರಿಗೆ ಗೇಣಿಭದ್ರತೆ, ನ್ಯಾಯಸಮ್ಮತ ಗುತ್ತಿಗೆಗಳ ನಿಗದಿ ಹಾಗೂ ಗೇಣಿದಾರರಿಗೆ ಭೂಮಿಯನ್ನು ಖರೀದಿಸುವ ಹಕ್ಕು ಇವುಗಳನ್ನು ಒಳಗೊಂಡ ಗೇಣಿದಾರಿಕೆ ಸುಧಾರಣೆಗಳು ಮತ್ತು ಕೃಷಿ ಕಾರ್ಮಿಕರ ಪರಿಸ್ಥಿತಿಯ ಸುಧಾರಣ ಕ್ರಮಗಳು ಸೇರಿದ್ದವು. ಈ ಎಲ್ಲ ಸುಧಾರಣೆಗಳನ್ನು ತರುವ ನಿಟ್ಟಿನಲ್ಲಿ ಭೂಸುಧಾರಣ ಕಾಯಿದೆಗಳನ್ನು ರೂಪಿಸಲಾಯಿತು. ಈ ಭೂಸುಧಾರಣ ಕಾಯಿದೆಗಳನ್ನು ರೂಪಿಸುವ ಮತ್ತು ಅನುಷ್ಠಾನಕ್ಕೆ ತರುವ ಜವಾಬ್ದಾರಿ ರಾಜ್ಯ ಸರಕಾರದ್ದು. ಆದರೆ ಕಾಂಗ್ರೇಸ್ ಆಳ್ವಿಕೆ ನಡೆಸುತ್ತಿದ್ದ ರಾಜ್ಯ ಸರಕಾರಗಳು ಭೂಸುಧಾರಣೆ ಕಾಯಿದೆಗಳನ್ನು ಭೂಸಂಬಂಧಗಳನ್ನು ಮೂಲಭೂತವಾಗಿ ಪರಿವರ್ತಿಸುವ ರೀತಿಯಲ್ಲಿ ಕಾಯಿದೆಗಳನ್ನು ರೂಪಿಸಲಿಲ್ಲ ಮತ್ತು ಜಾರಿಗೆ ತರಲಿಲ್ಲ.
ಭೂಸುಧಾರಣೆಯ ಈ ದುರಾವಸ್ಥೆ ಸೋಶಿಯಲಿಸ್ಟ್ ಸಮಾಜ ಕಟ್ಟಲು ಹೊರಟಿರುವ (ಕಾಂಗ್ರೇಸ್ ಪಕ್ಷದ) ಕೇಂದ್ರ ಸರಕಾರಕ್ಕೆ ನುಂಗಲಾರದ ತುತ್ತಾಯಿತು ಯಾಕೆಂದರೆ ಇಂತಹ ನಾಮಕಾವಸ್ಥೆ ಭೂಸುಧಾರಣೆ ಕಾನೂನುಗಳನ್ನು ಜಾರಿಗೆ ತಂದ ಬಹುತೇಕ ರಾಜ್ಯಗಳಲ್ಲಿ ಕಾಂಗ್ರೇಸ್ ಪಕ್ಷ ಆಳ್ವಿಕೆ ನಡೆಸುತ್ತಿತ್ತು. ಕರ್ನಾಟಕದಲ್ಲೂ ಕಾಂಗ್ರೇಸ್ ಪಕ್ಷವೇ 1961ರ ಭೂಸುಧಾರಣೆ ಮಸೂದೆಯನ್ನು ಜಾರಿಗೆ ತಂದಿದೆ. ವಸಾಹತು ಸರಕಾರದ ವಿರುದ್ಧ ಹೋರಾಟ ನಡೆಸುವ ಸಂದರ್ಭದಿಂದಲೇ ಕಾಂಗ್ರೇಸ್ ಪಕ್ಷ ಭೂಸುಧಾರಣೆ ಬಗ್ಗೆ ಘೋಷಣೆ ಕೂಗುತ್ತಲೇ ಬಂದಿದೆ. ಕಾಂಗ್ರೇಸ್ ಪಕ್ಷದ ಸಮಾವೇಶಗಳಲ್ಲಿ ಭೂಸುಧಾರಣೆ ಮೇಲೆ ಹಲವು ಠರಾವುಗಳು ಪಾಸಾಗಿವೆ. ಇಷ್ಟೆಲ್ಲ ಆದ ಮೇಲೆ ಅದೇ ಪಕ್ಷ ಅಧಿಕಾರಕ್ಕೆ ಬಂದಾಗ ಇಂತಹ ಕಟ್ಟ ರೀತಿಯಲ್ಲಿ ಭೂಸುಧಾರಣೆ ನಡೆಯುವುದು ಆ ಪಕ್ಷದೊಳಗಿನ ಪ್ರಗತಿಪರರಿಗೆ ಜೀರ್ಣಸಿಕೊಳ್ಳಲು ಸಾಧ್ಯವಾಗಲಿಲ್ಲ. ಆದುದರಿಂದ 1972ರಲ್ಲಿ ಅಖಿಲ ಭಾರತ ಕಾಂಗ್ರೇಸ್ ಸಮಿತಿ ಈಗಾಗಲೇ ನಡೆದ ಭೂಸುಧಾರಣೆಗಳ ವಿಮರ್ಶೆಗೆ ಒಂದು ಉನ್ನತ ಮಟ್ಟದ ಸಮಿತಿಯನ್ನು ನೇಮಕ ಮಾಡಿತು. ಉನ್ನತ ಮಟ್ಟದ. ಸಮಿತಿಯ ವರದಿಯನ್ನು ರಾಜ್ಯಗಳ ಮುಖ್ಯಮಂತ್ರಿಗಳ ಸಭೆಯಲ್ಲಿ ಚರ್ಚಿಸಿ ಭೂಸುಧಾರಣೆ ಮಸೂದೆಯಲ್ಲಿ ಮಾಡಿಕೊಳ್ಳಬೇಕಾದ ಬದಲಾವಣೆಗಳ ಬಗ್ಗೆ ತೀರ್ಮಾನಿಸಲಾಯಿತು. ಈ ಸಭೆಯ ತೀರ್ಮಾನಗಳು ರಾಜ್ಯ ಸರಕಾರಗಳು ತಮ್ಮ ಭೂಮಸೂದೆಗಳನ್ನು ತಿದ್ದುಪಡಿ ಮಾಡಿಕೊಳ್ಳುವಾಗ ಗಮನಿಸಬೇಕಾದ ಮಾರ್ಗ ಸೂಚಿಯಾಯಿತು. ನಂತರದ ಪಂಚವಾರ್ಷಿಕ ಯೋಜನೆಗಳಲ್ಲೂ ಭೂಸುಧಾರಣೆ ಬಗ್ಗೆ ಪ್ರಸ್ತಾವಗಳಿದ್ದವು. ಆದರೆ ಬರುಬರುತ್ತಾ ಯೋಜನೆಗಳು ಕೈಗಾರಿಕೆ ಹಾಗೂ ಸೇವಾವಲಯದ ಅಭಿವೃದ್ಧಿಯನ್ನು ಮುಖ್ಯ ಗುರಿಯನ್ನಾಗಿಸಿಕೊಂಡಂತೆ ಭೂಮಿ ಮತ್ತು ಭೂಸುಧಾರಣ ಪ್ರಶ್ನೆಗಳು ತೆರೆಮರೆಗೆ ಸರಿದವು.
ಕಾರ್ನಾಟಕದಲ್ಲೂ ಕಾಂಗ್ರೇಸ್ ಪಕ್ಷ ಎಂಬತ್ತರ ದಶಕದವರೆಗೆ ಆಡಳಿತ ನಡೆಸಿದ್ದು ಮಾತ್ರವಲ್ಲ ಸುಮಾರು ಎಪ್ಪತ್ತರ ದಶಕದವರೆಗೆ ರಾಜ್ಯದ ಅಧಿಕಾರ ಭೂಮಾಲಿಕ ವರ್ಗದ ಹಿಡಿತದಲ್ಲಿತ್ತು ಎನ್ನುವ ವಾದ ಇದೆ. ಇದು ಸ್ವತಂತ್ರ ನಂತರದ ಬೆಳವಣೆಗೆಯಲ್ಲಿ ಸ್ವತಂತ್ರ ಪೂರ್ವ ಬೆಳವಣಿಗೆಗಳ ಮುಂದುವರಿಕೆಯೇ ಆಗಿದೆ. ವಸಾಹತು ಆಡಳಿತ ಮತ್ತು ಅದರ ವಿರುದ್ಧ ಬಿಡುಗಡೆಗಾಗಿ ನಡೆಸಿದೆ ಹೋರಾಟ ನಮ್ಮ ರಾಜಕೀಯವನ್ನು ಭಾಷೆ, ಪ್ರದೇಶ ಜಾತಿ / ಧರ್ಮಗಳಿಗೆ ನೀಮಿತಗೊಳಿಸುವುದರಲ್ಲಿ ಪ್ರಮುಖ ಪಾತ್ರವಹಿಸಿದೆ. ವಸಾಹತು ಆಡಳಿತ 1857ರಿಂದ ಸ್ಥಳೀಯ ಆಡಳಿತಕ್ಕೆ ಅನುಕೂಲವಾಗುವ ಸಂಸ್ಥೆಗಳನ್ನು ಗ್ರಾಮ ಮತ್ತು ನಗರ ಪ್ರದೇಶದಲ್ಲಿ ಜಾರಿಗೆ ತಂದಿದೆ. ಈ ಸಂಸ್ಥೆಗಳ ಬಹುತೇಕ ಸದಸ್ಯರನ್ನು ಚುನಾವಣೆ ಮೂಲಕ ಆಯ್ಕೆ ಮಾಡಲು ಅವಕಾಶ ಸೃಷ್ಟಿಸಲಾಗಿತ್ತು. ಒಂದು ನಿರ್ಧಿಷ್ಟ ಮೊತ್ತದ ಭೂಕಂದಾಯ ಕಟ್ಟುವವರಿಗೆ ಮಾತ್ರ ಚುನಾವಣೆಗೆ ಸ್ವಾಧೀಸಲು ಮತ್ತು ಮತಚಲಾಯಿತು ಅವಕಾಶ ನೀಡಲಾಗಿತ್ತು. ಇದರಿಂದ ಆಯಾಯ ಪ್ರದೇಶದ ಭೂಮಾಲಿಕರು ಮಾತ್ರ ಸ್ಥಳೀಯ ಸಂಸ್ಥೆಗಳಲ್ಲಿ ಸ್ವಧೀಸಲು ಮತ್ತು ಮತಚಲಾಯಿಸಲು ಸಾಧ್ಯವಾಯಿತು. ಗೇಣಿದಾರರು. ಭೂರಹಿತರು, ಕಾರ್ಮಿಕರು, ಮಹಿಳೆಯರು, ಸಾಂಪ್ರದಾಯಿಕ ಕಸುಬುಗಳಲ್ಲಿ ತೊಡಗಿಸಿಕೊಂಡವರು ಮುಂತಾದವರು ವಸಾಹತು ಕೊಡಮಾಡಿದ ರಾಜಕೀಯ ಪ್ರಕ್ರಿಯೆಯಲ್ಲಿ ಪಾಲುಗೊಳ್ಳಲು ಸಾಧ್ಯವಾಗಲಿಲ್ಲ. ಇದೇ ಸಂದರ್ಭದಲ್ಲಿ ವಸಾಹತು ಸರಕಾರ ಜಾರಿಗೆ ತಂದ ಆಧುನೀಕರಣ ಪ್ರಕ್ರಿಯೆಯನ್ನೂ (ಮುಖ್ಯವಾಗಿ ಶಿಕ್ಷಣ ಮತ್ತು ಸರಕಾರಿ ಉದ್ಯೋಗ) ಕೂಡ ಸ್ಥಳೀಯ ಸಮಾಜದ ಮೇಲ್ವರ್ಗಗಳು ಜೀರ್ಣಿಸಿಕೊಳ್ಳಲು ಸಾಧ್ಯವಾಯಿತು. ಭೂಮಾಲಿಕತ್ವ ಸ್ಥಳೀಯ ಸಂಸ್ಥೆಗಳ ನಾಯಕತ್ವ ರಾಜಕೀಯ ತರಬೇತಿ, ಮತ / ಜಾತಿ ಸಂಘಟನೆಗಳು, ಮಠಮಂದಿರಗಳು ಇತ್ಯಾದಿಗಳು ಸ್ಥಳೀಯ ಮೇಲ್ವರ್ಗಕ್ಕೆ ವಸಾಹತು ಆಡಳಿತ ಜಾರಿಗೆ ತಂದ ಶೈಕ್ಷಣಿಕ ಹಾಗೂ ಔದ್ಯೋಗಿಕ ಲಾಭಗಳನ್ನು ಪಡೆಯಲು ಸಹಾಯಕಾರಿಯಾದವು.
ಕೆಲವೊಂದು ಸಮುದಾಯಗಳ ಬಲಿಷ್ಠರು ತಮ್ಮ ತಮ್ಮ ಸಮುದಾಯದ ಯುವಕರ ಶಿಕ್ಷಣಕ್ಕಾಗಿ ನಗರ ಪ್ರದೇಶಗಳಲ್ಲಿ ಹಾಸ್ಟೇಲುಗಳನ್ನು ಸ್ಥಾಪಿಸಿದರು. ತಾಲ್ಲೂಕು ಮಟ್ಟದಲ್ಲಿ ತಮ್ಮ ಸಮುದಾಯದ ಜನರ ಶಿಕ್ಷಣಕ್ಕಾಗಿ ಶಾಲೆ ಕಾಲೇಜುಗಳನ್ನು ಸ್ಥಾಪಿಸಿದರು. ಕೆಲವು ಪ್ರದೇಶಗಳಲ್ಲಿ ಸಮುದಾಯದ ಆರ್ಥಿಕ ಚಟುವಟಿಕೆಗಳನ್ನು ಬೆಂಬಲಿಸಲು ಬ್ಯಾಂಕ್‌ಗಳನ್ನು ಸ್ಥಾಪಿಸಿದರು. ಹೀಗೆ ರಾಜ್ಯ ಹಾಗೂ ಪ್ರಾದೇಶಿಕ ಮಟ್ಟದಲ್ಲಿ ದೊಡ್ಡ ಭೂಮಾಲಿಕ ವರ್ಗ, ದೊಡ್ಡ ವ್ಯಾಪಾರಸ್ಥ ವರ್ಗ ವಸಾಹತು ಆಡಳಿತದ ಲಾಭಗಳನ್ನು ಪಡೆದು ಇನ್ನಷ್ಟು ಬಲಿಷ್ಠಗೊಂಡವು. ಈ ವರ್ಗಗಳಿಗೆ ತಮ್ಮ ಬೆಂಬಲಿಗರ ಸಂಖ್ಯೆಯನ್ನು ಹೆಚ್ಚಿಸಿಕೊಳ್ಳುವ ಉದ್ದೇಶವಿತ್ತು. ಈ ಉದ್ದೇಶ ಸಾಧನೆಗಾಗಿ ತಮ್ಮಲ್ಲೇ ಸಾರ್ವಜನಿಕ ಸೇವಾ ಕಾರ್ಯಗಳನ್ನು ತಮ್ಮ ಸಮುದಾಯಗಳ ಹಿತಾಸಕ್ತಿಗಳ ರಕ್ಷಣೆಯ ಹೆಸರಿನಲ್ಲಿ ಮಾಡುತ್ತಿದ್ದವು. ವಾಸ್ತವದಲ್ಲಿ ಇಂತಹ ಕೆಲಸ ಕಾರ್ಯಗಳಿಂದ ನಿರ್ಧಿಷ್ಟ ಸಮುದಾಯಗಳ ಕೆಲವೇ ಕೆಲವು ಜನ ಬಲಾಢ್ಯರು ಹೆಚ್ಚಿನ ಲಾಭ ಪಡೆಯುತ್ತಿದ್ದರು. ಆದರೂ ಹೊರಜಗತ್ತಿಗೆ ಇಡೀ ಸಮುದಾಯವೇ ಬಲಯುತಗೊಂಡ ಇಮೇಜ್ ಸೃಷ್ಟಿಯಾಯಿತು. ಈ ರೀತಿಯಲ್ಲಿ ಬಲಗೊಂಡ ಶಕ್ತಿಗಳು ವಸಾಹತು. ಆಡಳಿತ ವಿರೋಧಿ ಚಳವಳಿಗಳ ಮುಂಚೂಣಿಯಲ್ಲಿದ್ದವು. ವಸಾಹತು ಆಡಳಿತದಿಂದ ಬಿಡುಗಡೆಗೊಂಡು ಹೊಸತಾಗಿ ರೂಪುಗೊಳ್ಳುವ ರಾಷ್ಟ್ರದಲ್ಲಿ ಸೇರಿಕೊಳ್ಳುವ ಪ್ರದೇಶಗಳನ್ನು ಭಾಷಾ ನೆಲೆಯಲ್ಲಿ ವಿಂಗಡಿಸಿಕೊಳ್ಳಬೇಕೆಂಬ ವಾದವನ್ನು ಮುಂದಿಟ್ಟವು. ಒಂದೇ ಭಾಷೆ ಮಾತನಾಡುವವರನ್ನೆಲ್ಲ ಒಟ್ಟು ಹಾಕಿ ರಾಜ್ಯಗಳನ್ನು ರೂಪಿಸಿದರೆ ಪ್ರತಿ ರಾಜ್ಯದ ಆಡಳಿತ ಹಾಗು ಅಭಿವೃದ್ಧಿ ಸುಲಭವಾಗುವುದೆಂಬ ವಾದಗಳು ಮುಂಚೂಣಿಗೆ ಬಂದವು. ಕರ್ನಾಟಕದ ಏಕೀಕರಣ ಹೋರಾಟ ಕೂಡ ಇದೇ ಮಾದರಿಯಲ್ಲಿ ನಡೆದಿದೆ.
ಕನ್ನಡ ಮಾತಾಡುವವರನ್ನೆಲ್ಲ ಸೇರಿಸಿ ಕರ್ನಾಟಕ ರಾಜ್ಯವನ್ನು ರೂಪಿಸಿದರೆ ಎಲ್ಲರಿಗೂ ಅನುಕೂಲವಾಗುತ್ತದೆ ಎಂದು ವಾದಿಸಲಾಯಿತು. ಹೊಸರಾಜ್ಯದ ಆಡಳಿತ ಭಾಷೆ ಯಾವುದಾಗಬೇಕು. ಹೊಸರಾಜ್ಯದಲ್ಲಿ ಸೇರಬೇಕಾದ ಪ್ರದೇಶಗಳು, ಪ್ರದೇಶವೊಂದನ್ನು ಹೊಸರಾಜ್ಯದಲ್ಲಿ ಸೇರಿಸಲು ಅನುಸರಿಸಬೇಕಾದ ಮಾನದಂಡಗಳು, ಹೊಸ ರಾಜ್ಯದ ಹೆಸರೇನಾಗಬೇಕು, ಹೊಸ ರಾಜ್ಯದ ರಾಜ್ಯಧಾನಿ ಯಾವುದಾಗಬೇಕು ಇತ್ಯಾದಿ ಚರ್ಚೆಗಳು ಏಕೀಕರಣ ಚಳವಳಿ ಸಂದರ್ಭದಲ್ಲಿ ಮುಂಚೂಣಿಗೆ ಬಂದವು. ಸಮಾನತೆ, ಸ್ವಾತಂತ್ರ್ಯ ಸ್ವಾಯತ್ತತೆ, ಹೊಸರಾಜ್ಯದ ವ್ಯಾಪ್ತಿಗೆ ಸೇರುವ ಭೂಮಿಯಲ್ಲಿ ವಿವಿಧ ಕುಟುಂಬಗಳ ಪಾಲು, ದುಡಿಯುವ ಕನ್ನಡಿಗೆ ಮತ್ತು ದುಡಿಸುವ ಕನ್ನಡಿಗರ ನಡುವಿನ ಸಂಬಂಧ ವಿವಿಧ ಸಮುದಾಯಗಳ ಸಾಮಾಜಿಕ ಆರ್ಥಿಕ ಸ್ಥಿತಿಗತಿಗಳು. ಹೊಸರಾಜ್ಯದಲ್ಲಿ ಅವುಗಳ ಸ್ಥಾನಮಾನ ಇತ್ಯಾದಿಗಳ ಕುರಿತು ಚರ್ಚೆಯೇ ನಡೆಯಲಿಲ್ಲ. ಆಧುನೀಕರಣದೊಂದಿಗೆ ಸಮಷ್ಠಿಯ ಸಂಪನ್ಮೂಲ ವಿತರಣೆ ತೀರ್ಮಾನ ಆಧುನಿಕ ಸಂಸ್ಥೆಗಳಿಗೆ (ಸೊಸೈಟಿ, ಪಂಚಾಯತ್, ವಿಧಾನ ಸಭೆ, ಲೋಕ ಇತ್ಯಾದಿಗಳಿಗೆ) ವರ್ಗಾಯಿಸಲ್ಪಟ್ಟಿತು. ಈ ಆಧುನಿಕ ಸಂಸ್ಥೆಗಳ ಸದಸ್ಯತ್ವ ಹುಟ್ಟಿನಿಂದ ಬರುವುದಿಲ್ಲ. ಓಟಿನಿಂದ ಬರುವಂತಾಯಿತು. ಅತೀ ಹೆಚ್ಚು ಓಟು ಪಡೆದ ಯಾರೂ ಕೂಡ ಈ ಆಧುನಿಕ ಸಂಸ್ಥೆಗಳ ಸದಸ್ಯರಾಗಬಹುದು. ವಸಾಹತು ಸಂದರ್ಭದಲ್ಲೇ ಸಂಘಟನೆ, ಶಿಕ್ಷಣ, ಆಧುನಿಕ ಉದ್ಯೋಗ, ಮಠಮಂದಿರ ಇತ್ಯಾದಿಗಳನ್ನು ಬಳಸಿಕೊಂಡು ಬಲಿಷ್ಠಾರಾದ ಶಕ್ತಿಗಳು ತಮ್ಮ ತಮ್ಮ ಸಮುದಾಯಗಳ ಬೆಂಬಲದಿಂದ ಆಧುನೀಕರಣದ ಆರಂಭದ ದಿನಗಳಲ್ಲಿ ಮೇಲಿನ ಆಧುನಿಕ ಸಂಸ್ಥೆಗಳ ಮೇಲೆ ಹತೋಟಿ ಸಾಧಿಸಿದವು. ಕಾಲಕ್ರಮೇಣ ಮಧ್ಯಮ ಮತ್ತು ಕೆಳಜಾತಿಗಳ ಬಲಾಢ್ಯರು ಮೇಲ್ವರ್ಗದ ಬಲಾಢ್ಯರು ತುಳಿದ ಮಾರ್ಗವನ್ನೇ ತುಳಿದರು. ತಮ್ಮ ತಮ್ಮ ಜಾತಿ ಸಂಘಟನೆಗಳನ್ನು ಮಾಡಿಕೊಂಡರು, ಮಠಮಂದಿರಗಳನ್ನು ಸ್ಥಾಪಿಸಿದರು ಮತ್ತು ಶಾಲೆ ಕಾಲೇಜುಗಳನ್ನು ಆರಂಭಿಸಿದರು. ತಮ್ಮ ತಮ್ಮ ಸಮುದಾಯಗಳ ನೆಲೆಯಲ್ಲಿ ಚುನಾವಣೆಗಳಲ್ಲಿ ಸ್ಪರ್ಧಿಸಿದರು. ಕೆಳಜಾತಿ ಜನರು ಸಂಖ್ಯೆಯಲ್ಲಿ ಹೆಚ್ಚು ಇದ್ದುದರಿಂದ ಸಹಜವಾಗಿಯೇ ಅವರು ಹೆಚ್ಚು ಓಟು ಪಡೆಯುವುದು ಸುಲಭವಾಯಿತು. ಇದರಿಂದಾಗಿ ಹೆಚ್ಚು ಹೆಚ್ಚು ಕೆಳಜಾತಿ ಜನರು ಮೇಲಿನ ಸಂಸ್ಥೆಗಳಲ್ಲಿ (ಸೊಸೈಟಿ, ಪಂಚಾಯತ್, ವಿಧಾನ ಸಭೆ, ಲೋಕಸಭೆ ಇತ್ಯಾದಿಗಳಲ್ಲಿ) ಸದಸ್ಯರಾಗಲು ಸಾಧ್ಯವಾಯಿತು. ಈ ಬೆಳವಣಿಗೆಯಿಂದಾಗಿ ಸಮಸ್ಠಿಯ ಸಂಪನ್ಮೂಲಗಳ ವಿತರಣೆ ಮೇಲೆ ಮೇಲ್ವರ್ಗದ ಹಿಡಿತ ಕಡಿಮೆ ಆಗಿ ತಳವರ್ಗದ ಹಿಡಿತ ಬಲಗೊಂಡ ಚಿತ್ರಣ ಮೂಡಿತು. ಆದರೆ ವಾಸ್ತವದಲ್ಲಿ ಮೇಲ್ವರ್ಗ ಸಮುದಾಯಗಳಲ್ಲಿ ಆದಂತೆ ತಳ ಸಮುದಾಯಗಳಲ್ಲೂ ಆಗಿದೆ. ಅಂದರೆ ಮೇಲ್ ಸಮುದಾಯಗಳ ಭೂಮಾಲಿಕರು / ಬಂಡವಾಳಿಗರು / ಆಧುನಿಕ ಸ್ಕಿಲ್ ಇದ್ದವರು ತಮ್ಮ ತಮ್ಮ ಸಮುದಾಯಗಳ ಹೆಸರಿನಲ್ಲಿ ಹೆಚ್ಚಿನ ಲಾಭ ಪಡೆದಂತೆ ತಳವರ್ಗದ ಭೂಮಾಲಿಕರು ಬಂಡವಾಳಿಗರು / ಆಧುನಿಕ ಸ್ಕಿಲ್ ಇದ್ದವರು ಹೆಚ್ಚಿನ ಲಾಭ ಪಡೆದರು.
ಹೀಗೆ ಹಿಂದಿನ ಶತಮಾನದ ಎಪ್ಪತ್ತು ಎಂಬತ್ತು ದಶಕಗಳವರೆಗೂ ಕರ್ನಾಟಕದ ರಾಜಕೀಯ ಅಧಿಕಾರ ಭೂಮಾಲಿಕ / ಬಂಡವಾಳಿಗರ ಹಿಡಿತದಲ್ಲಿತ್ತು. ರಾಜ್ಯದ ಅಧಿಕಾರದ ಚುಕ್ಕಾಣಿ ಹಿಡಿದ ಭೂಮಾಲಿಕ / ಬಂಡವಾಳಿಗರಲ್ಲಿ ಬಹುತೇಕರು ಲಿಂಗಾಯತ ಮತ್ತು ಒಕ್ಕಲಿಗ ಸಮುದಾಯಗಳಿಂದ ಬಂದಿದ್ದರು. ಈ ಬೆಳವಣಿಗೆಯನ್ನು ಗಮನದಲ್ಲಿಟ್ಟುಕೊಂಡು ಬಹುತೇಕ ಸಂಶೋಧಕರು ಲಿಂಗಾಯತ ಮತ್ತು ಒಕ್ಕಲಿಗ ಸಮುದಾಯಗಳನ್ನೇ ಬಲಾಢ್ಯ ಸಮುದಾಯಗಳೆಂದು ವಿಂಗಡಿಸಲು ಆರಂಭಿಸಿದರು. ಇಂತಹ ಚಿತ್ರಣ ಆಯಾಯ ಸಮುದಾಯದ ಬಲಾಢ್ಯರಿಗೆ ಇನ್ನೂ ಅನುಕೂಲವಾಯಿತು. ಯಾಕೆಂದರೆ ವಾಸ್ತವದಲ್ಲಿ ಆಯಾಯ ಸಮುದಾಯಗಳ ಬಲಾಢ್ಯರು ತಮ್ಮ ತಮ್ಮ ಆಸಕ್ತಿಗಳ ಬೆಳವಣಿಗೆಗಾಗಿ ತಮ್ಮ ತಮ್ಮ ಸಮುದಾಯಗಳನ್ನು ಉಪಯೋಗಿಸಿಕೊಳ್ಳುತ್ತಿದ್ದರು. ಸಮುದಾಯಗಳ ಹೆಸರಿನಲ್ಲಿ ಸಣ್ಣಪುಟ್ಟ ಕೆಲಸಗಳನ್ನು ಮಾಡಿ ಅಥವಾ ಸಾರ್ವಜನಿಕ ಸಂಪನ್ಮೂಲಗಳನ್ನು ಸಮುದಾಯದ ಏಳಿಗೆಗೆ ಬಳಸಿ ಅಥವಾ ಜಾತಿ ಸಂಘಟನೆಗಳನ್ನು ತಮ್ಮ ಹಿಡಿತದಲ್ಲಿಟ್ಟುಕೊಂಡು ಇಡೀ ಸಮುದಾಯವನ್ನೇ ಉದ್ದಾರ ಮಾಡುವ ಪೋಸ್ ಕೊಡುತ್ತಿದ್ದರು. ಇವರ ಇಂತಹ ಕೆಲಸಗಳು ಬಹುತೇಕ ಸಂದರ್ಭಗಳಲ್ಲಿ ಸಮುದಾಯದ ಬೆಂಬಲ ಪಡೆಯಲು ಸಾಕಾಗುತ್ತಿತ್ತು. ಸಮುದಾಯದ ಬೆಂಬಲದೊಂದಿಗೆ ಇತರರ ಬೆಂಬಲ ಪಡೆದು ರಾಜಕೀಯ ಅಧಿಕಾರ ದಕ್ಕಿಸಿ ಸೇರಿಕೊಳ್ಳುತ್ತಿದ್ದರು. ಈ ಬಗೆಯಲ್ಲಿ ದಕ್ಕಿದ ಅಧಿಕಾರವನ್ನು ತಮ್ಮ ವರ್ಗಾಸಕ್ತಿಗಳನ್ನು ಉಳಿಸಿಕೊಳ್ಳಲು ಬಳಸುತ್ತಿದ್ದರು. ಸಮುದಾಯದ ಬಹುತೇಕರ ಬೆಂಬಲದಿಂದ ಗಳಿಸಿದ ಅಧಿಕಾರವನ್ನು ಸಮುದಾಯದ ಎಲ್ಲರ ಉದ್ದಾರಕ್ಕೆ ಇವರು ಬಳಸುವುದಿಲ್ಲ ಅಥವಾ ಬಳಸಲು ಸಾಧ್ಯವಾಗುವುದಿಲ್ಲ. ಅಧಿಕಾರವನ್ನು ಸಮುದಾಯದ ಎಲ್ಲರ ಉದ್ದಾರಕ್ಕೆ ಬಳಸಲು ಒಂದೋ ಅವರ ವರ್ಗಾಸಕ್ತಿ ಅಡ್ಡ ಬರುತ್ತದೆ ಅಥವಾ ಅವರು ಪ್ರತಿನಿಧಿಸುವ ರಾಜಕೀಯ ಪಕ್ಷದ ಆರ್ಥಿಕ ಧೋರಣೆ ಅಡ್ಡಿಯಾಗುತ್ತದೆ.
ವಾಸ್ತವದಲ್ಲಿ ಇಂತಹ ಬಾಲಾಢ್ಯರು ಪ್ರತಿನಿಧಿಸುವ ಸಮುದಾಯಗಳಲ್ಲೂ ಸಾಕಷ್ಟು ದೊಡ್ಡ ಸಂಖ್ಯೆಯಲ್ಲಿ ಭೂರಹಿತರಿದ್ದಾರೆ, ಸಣ್ಣ ಮತ್ತು ಅತೀ ಸಣ್ಣ ರೈತರಿದ್ದಾರೆ, ಕೃಷಿ ಕಾರ್ಮಿಕರಿದ್ದಾರೆ. ಬಲಾಢ್ಯ ಸಮುದಾಯಕ್ಕೆ ಸೇರಿದವರೆನ್ನುವ ಹಣೆಪಟ್ಟಿ, ಇಂತವರ ಬದುಕನ್ನು ಇನ್ನೂ ದುಸ್ಥಿರಗೊಳಿಸಿವೆ. ಸಮಾಜದ ತಳಸ್ತರಕ್ಕೆ ಸೇರಿದವರಿಗೆ ಸಲ್ಲುವ ಅನುಕಂಪವಾಗಲೀ ಕಲ್ಯಾಣ ಸವಲತ್ತುಗಳಾಗಲಿ ಇವರಿಗೆ ದಕ್ಕುವುದಿಲ್ಲ, ಬಲಾಢ್ಯ ಸಮುದಾಯದವರು ಎನ್ನುವ ಹಣೆಪಟ್ಟಿ ಬಿಟ್ಟರೆ ಇನ್ನೇನೂ ವಿಶೇಷ ಲಾಭವಿಲ್ಲದೆ ಇವರು ಅತ್ತ ತಮ್ಮದೇ ವರ್ಗದ (ತಳವರ್ಗದ) ಜನರೊಂದಿಗೆ ಸೇರಲಾರದೆ ಇತ್ತ ತಮ್ಮ ಸಮುದಾಯದ ಬಲಾಢ್ಯರೊಂದಿಗೆ ಗುರುತಿಸಿಕೊಳ್ಳಲಾರದೆ ನರಳುವ ಸ್ಥಿತಿ ನಿರ್ಮಾಣವಾಗಿದೆ. ತಳಸ್ತರದ ಸಮುದಾಯಗಳ ಬಲಾಢ್ಯರು ಈಗಾಗಲೇ ಅಧಿಕಾರದಲ್ಲಿರುವ ಇತರ ಸಮುದಾಯಗಳ ಬಲಾಢ್ಯರ ದಾರಿಯನ್ನೇ ತುಳಿದಿದ್ದಾರೆ. ಬಲಾಢ್ಯ ನಾಯಕರನ್ನು ಹೊರತುಪಡಿಸಿದ ತಳಸ್ತರದ ಜನರು ಮೂರು ಹೊತ್ತಿನ ಊಟಕ್ಕೆ ಪರದಾಡುವ ಸ್ಥಿತಿ ಬದಲಾಗಿಲ್ಲ. ಇಷ್ಟೊಂದು ವಿಪರ್ಯಾಸಗಳ ನಡುವೆಯೂ ಎಲ್ಲ ಜಾತಿಗಳು ರಾಜಕೀಯ ಕ್ಷೇತ್ರದಲ್ಲಿ ಸಾಕಷ್ಟು ಪ್ರಾತಿನಿಧ್ಯ ಪಡೆದ ಚಿತ್ರಣವನ್ನು ಈ ಎಲ್ಲ ಬೆಳವಣಿಗೆಗಳು ನೀಡುತ್ತಿವೆ. ಆದರೆ ವಾಸ್ತವದಲ್ಲಿ ಪ್ರತಿ ಸಮುದಾಯದ ಅನಾನುಕೂಲಸ್ಥರು ಕೇವಲ ಮತದಾರರಾಗಿ ತೃಪ್ತಿಪಟ್ಟುಕೊಳ್ಳಬೇಕಾಗಿದೆ. ಆಯಾಯ ಸಮುದಾಯಗಳ ಅನುಕೂಲಸ್ಥರು ಮಾತ್ರ ಮುಖ್ಯವಾಹಿನಿಯ ರಾಜಕೀಯದ ಹೆಚ್ಚಿನ ಲಾಭಪಡೆಯಲು ಸಾಧ್ಯವಾಗುತ್ತಿದೆ. ಅಂದರೆ ಎಂ.ಎಲ್.ಎ ಅಥವಾ ಎಂಪಿಯಾಗಲು ಸಾಧ್ಯವಾಗಿದೆ. ಇನ್ನೂ ನಿಖರವಾಗಿ ಹೇಳುವುದಾದರೆ ಗ್ರಾಮ ಪಂಚಾಯತ್ ಸದಸ್ಯತ್ವವೊಂದನ್ನು ಬೆಟ್ಟು ಮಿಕ್ಕ ಯಾವುದೇ ರಾಜಕೀಯ ಅಧಿಕಾರ ಸ್ಥಾನಕ್ಕೆ ಸ್ಪರ್ಧಿಸಲು ಅಗಾಧ ಸಂಪತ್ತಿನ ಅಗತ್ಯವಿದೆ. ಈ ನಿಯಮದಲ್ಲಿ ಜಾತಿ ಬೇಧವಿಲ್ಲ. ಕೇವಲ ದುಡ್ಡು ಇರುವ ಮತ್ತು ಇಲ್ಲದಿರುವವರ ವರ್ಗ ಭೇದ ಮಾತ್ರ ಕೆಲಸ ಮಾಡುತ್ತದೆ. ಆದುದರಿಂದ ಯಾವುದೇ ಸಮುದಾಯದ (ಮೇಲ್ ಅಥವಾ ತಳ ಸಮುದಾಯಗಳ) ಬಡವರು ಎಮ್ ಎಲ್ ಎ / ಎಂಪಿ / ಜಿಲ್ಲಾ / ತಾಲ್ಲೂಕು ಪಂಚಾಯತಿ ಸದಸ್ಯರಾಗುವ ಕನಸು ಕಾಣಲು ಸಾಧ್ಯವೇ ಇಲ್ಲ. ಹೀಗೆ ಜಾತಿ / ಧರ್ಮದ ಹೆಸರಿನಲ್ಲಿ ನಡೆಯುವ ರಾಜಕೀಯ ವಾಸ್ತವವಾಗಿ ನಮ್ಮ ಸಮಾಜದ ಮೇಲ್ವರ್ಗಗಳು ತಮ್ಮ ಆಸಕ್ತಿಗಳನ್ನು ಮುಂದುವರಿಸಲು ನಡೆಸುತ್ತಿರುವ ತಂತ್ರಗಾರಿಕೆ.
ಮತ್ತೊಂದು ಕಾರಣದಿಂದಲೂ ಪ್ರತಿ ಸಮುದಾಯದಿಂದಲೂ ಆಯಾಯ ಸಮುದಾಯದ ಆಯಾಯ ಸಮುದಾಯದ ಅನುಕೂಲಸ್ಥರು ಮಾತ್ರ ಚುನಾವಣೆಗೆ ಸ್ಪರ್ಧಿಸಲು ಟಿಕೇಟು ಪಡೆಯುತ್ತಾರೆ. ಮೇಲಿಂದ ಕೆಳಗೆ ಇಳಿಯುವ ಅಭಿವೃದ್ಧಿ ಮಾದರಿಗಳು ತಳಮಟ್ಟದ ರಾಜಕೀಯ ಪ್ರಕ್ರಿಯೆಗೆ ವಿಶೇಷ ಅವಕಾಶ ನೀಡುತ್ತಿಲ್ಲ. ಮೂಲಭೂತ ಆರ್ಥಿಕ ಪರಿವರ್ತನೆಯ ಪ್ರಶ್ನೆಗಳು ಚುನಾವಣೆಗಳಲ್ಲಿ ಮುಂಚೂಣಿಗಳಲ್ಲಿ ಬರುವುದೇ ಇಲ್ಲ. ಜಾತಿ / ಧರ್ಮದ ನೆಲೆಯಲ್ಲಿ ಚುನಾವಣೆಗಳು ನಡೆಯುತ್ತವೆ. ಜತೆಗೆ ಮುಖ್ಯವಾಹಿನಿಯ ಪಕ್ಷಗಳ ನಡುವೆ ಆರ್ಥಿಕ ಅಥವಾ ಅಭಿವೃದ್ಧಿ ನೀತಿ ಕುರಿತಂತೆ ಯಾವುದೇ ಮೂಲಭೂತ ಭಿನ್ನತೆ ಇರುವುದಿಲ್ಲ. ಹಾಗಾಗಿ ದುಡ್ಡು, ಸರಾಯಿ, ಟಿವಿ ಇತ್ಯಾದಿ ಆಮೀಷಗಳನ್ನೊಡ್ಡಿ ಮತಯಾಚನೆ ನಡೆಸಬೇಕಾಗುತ್ತದೆ. ಈ ಎಲ್ಲಾ ಕಾರಣಗಳಿಂದಾಗಿ ಅತೀ ಹೆಚ್ಚು ದುಡ್ಡು ಖರ್ಚು ಮಾಡಿ ಚುನಾವಣೆ ಗೆಲ್ಲಬಲ್ಲ ಅಭ್ಯರ್ಥಿಗಳನ್ನು ಮಾತ್ರ ಚುನಾವಣ ಕಣಕ್ಕಿಳಿಸಲು ಎಲ್ಲ ಪಕ್ಷಗಳು ಬಯಸುತ್ತವೆ. ಬಡತನ, ಅನಕ್ಷರತೆ, ನಿರುದ್ಯೋಗ, ಬಲವಾದ ಜಾತಿ / ಧರ್ಮ ಪ್ರಜ್ಞೆ, ವರ್ಗ ಪ್ರಜ್ನೆಯ ಕೊರತೆ ಇತ್ಯಾದಿಗಳು ಜನರನ್ನು ತಮ್ಮ ಆರ್ಥಿಕ ಹಿತಾಸಕ್ತಿಗಳನ್ನು ಕಾಪಾಡುವ ಪಕ್ಷ ಯಾವುದೆಂದು ಗುರುತಿಸುವಲ್ಲಿ ದೊಡ್ಡ ತೊಡಕಾಗಿವೆ. ಹೀಗೆ ಜಾತಿ / ಧರ್ಮಗಳ ಹೆಸರಲ್ಲಿ ಪ್ರತಿ ಸಮುದಾಯದ ಮೇಲ್ವರ್ಗಗಳು ಅಧಿಕಾರ ಪಡೆಯುತ್ತವೆ. ಈ ಬಗೆಯಲ್ಲಿ ಅಧಿಕಾರ ಪಡೆದವರು ಬಲಾಢ್ಯರ ಆಸಕ್ತಿಗಳನ್ನು ಮುಂದುವರೆಸಲು ಪೂರಕವಾಗುವ ಅಭಿವೃದ್ಧಿ ಮಾದರಿಗಳನ್ನು ಯೋಜನೆಗಳನ್ನು ಮುಂಚೂಣಿಗೆ ತರುತ್ತಾರೆ. ಭೂಮಿ / ಬಂಡವಾಳ / ಆಧುನಿಕ ಸ್ಕಿಲ್ ಇಲ್ಲದವರ ಬದುಕನ್ನು ಸುಧಾರಿಸಲು ಪೂರಕವಾಗುವ ಕಾರ್ಯಕ್ರಮಗಳು ಯೋಜನೆಗಳ ಆದ್ಯತೆಗಳಾಗುವುದಿಲ್ಲ. ಈ ಎಲ್ಲದರ ಫಲವಾಗಿ ಎಲ್ಲ ಸಮುದಾಯಗಳ ಬಲಾಢ್ಯರು ರಾಜಕೀಯ ಅಧಿಕಾರ ಹೊಂದಿರುವ ಸಂದರ್ಭದಲ್ಲಿ ಪ್ರತಿ ಸಮುದಾಯಗಳ ಬಡವರು ವಿವಿಧ ಪ್ರಮಾಣದಲ್ಲಿ ಬಡತನವನ್ನು ಅನುಭವಿಸಬೇಕಾಗುತ್ತದೆ. ತಳಸ್ತರದ ಸಮುದಾಯಗಳ ಬಡವರು ಎಲ್ಲ ಬಗೆಯ ಕೊರತೆಗಳನ್ನು ಹೆಚ್ಚಿನ ಪ್ರಮಾಣದಲ್ಲಿ ಅನುಭವಿಸುತ್ತಾರೆ. ಬಲಾಢ್ಯ ಸಮುದಾಯದವರೆನ್ನುವ ಹಣೆಪಟ್ಟಿ ಹೊಂದಿರುವ ತಳಸ್ತರದ ಜನರು ಹುಸಿ ಸಾಮಾಜಿಕ ಸ್ಥಾನಮಾನದ ಕಲ್ಪನೆಯನ್ನು ಉಳಿಸಿಕೊಳ್ಳುವ ಪ್ರಯತ್ನದಲ್ಲಿ ಬಡತನದೊಂದಿಗೆ ಇಬ್ಬಂದಿನತವನ್ನೂ ಬೆಳಸಿಕೊಳ್ಳಬೇಕಾಗುತ್ತೆ. ಇಂತಹ ತ್ರಿಶಂಕು ಸ್ಥಿತಿಯಿಂದ ಬಿಡುಗಡೆ ಪಡೆಯಬೇಕಾದರೆ ವರ್ಗ ರಾಜಕೀಯಕ್ಕೆ ಬೆಂಬಲ ನೀಡಬೇಕು. ಅಂದರೆ ಆರ್ಥಿಕವಾಗಿ ತಮ್ಮದೇ ಸ್ಥಾನಮಾನ ಹೊಂದಿರುವ ಇತರ ಸಮುದಾಯಗಳ ಜನರೊಂದಿಗೆ ಸೇರಿಕೊಳ್ಳಬೇಕು. ಇದು ಸಾಧ್ಯವಾಗಬೇಕಾದರೆ ಪ್ರಗತಿ ಪರ ಚಳವಳಿಗಳ ದೊಡ್ಡ ಇತಿಹಾಸ ಬೇಕು. ಅಥವಾ ದೊಡ್ಡ ಪ್ರಮಾಣದಲ್ಲಿ ಪ್ರಗತಿಪರ ಚಳವಳಿಗಳು ನಡೆಯುತ್ತಿರಬೇಕು.
ಪ್ರಗತಿಪರ ಚಳವಳಿಗಳು
ಪ್ರಗತಿಪರ ಚಳವಳಿಯ ದೊಡ್ಡ ಇತಿಹಾಸವನ್ನು ಕರ್ನಾಟಕವನ್ನು ಹೊಂದಿದೆಯೇ ಎಂದು ಪ್ರಶ್ನಿಸಿದರೆ ಉತ್ತರಿಸುವುದು ಕಷ್ಟ. ಹೌದೆಂದರೆ ಹಲವಾರು ಶತಮಾನಗಳ ಹಿಂದೆ ನಡೆದ ಬಸವ ಚಳವಳಿಯ ನಂತರ ನಡೆದ ದೊಡ್ಡ ಸಾಮಾಜಿಕ ಚಳವಳಿಗಳು ಯಾವುವು? ಎನ್ನುವ ಪ್ರಶ್ನೆಗೆ ಉತ್ತರಿಸುವುದು ಕಷ್ಟ. ಹಾಗೆಂದು ಬಸವ ಚಳವಳಿಯ ಮಹತ್ವವನ್ನು ಅಲ್ಲಗಳೆಯಲು ಸಾಧ್ಯವಿಲ್ಲ. ಜಾತಿ, ಲಿಂಗ, ಮತ ಬೇಧಗಳನ್ನು ಅಲ್ಲಗಳೆದು ಸಮಾನತೆಯನ್ನು ಸಾಧಿಸಲು ಹೊರಟ ಚಳವಳಿ ಅದು. ಚಿದಾನಂದ ಮೂರ್ತಿಯವರ ಪ್ರಕಾರ ವಚನಕಾರರು ಜಾತಿಗಿಂತ ಜಾತಿಗಳ ನಡುವಿನ ಅಸಮಾನತೆಗಳನ್ನು ಹೆಚ್ಚು ವಿರೋಧಿಸಿದರು. ಸಮಾನತೆಯನ್ನು ಪ್ರತಿಪಾದಿಸುವ ಒಂದು ಮಾರ್ಗ ಅವರಿಗೆ ಕಾಣಿಸಿದ್ದು ಜಾತಿಗಳಲ್ಲಿ ಉತ್ತಮವೆಂದು ಭಾವಿತವಾಗಿದ್ದನ್ನು ಅಪಮೌಲ್ಯಿಕರಣಗೊಳಿಸುವುದು. ಒಂದು ವ್ಯವಸ್ಥೆಯನ್ನು ಭಂಗಗೊಳಿಸಲು ಇರುವ ನೇರ ಸುಲಭ ಮಾರ್ಗವೆಂದರೆ ಅದರ ಸಂಕೇತಗಳನ್ನು ಭಂಗಗೊಳಿಸುವುದು. ಜಾತಿಗಳ ನಡುವೆ ಇರುವ ಭೇದ ಊಟಕ್ಕಿಂತ ಮದುವೆಯಲ್ಲಿ ಎದ್ದು ಕಾಣುತ್ತದೆ. ಸ್ಪೃಶ್ಯ ಅಸ್ಪೃಶ್ಯರೆಲ್ಲ ಭಕ್ತರಾಗಿ ಎಲ್ಲರೂ ತಾತ್ವಿಕವಾಗಿ ಸಮ ಎಂದು ಒಪ್ಪಿಕೊಂಡರು ಭಿನ್ನ ಜಾತಿಗಳಿಂದ ಬಂದ ಜನ ರಕ್ತ ಸಂಬಂಧ ಬೆಳಸಲು ಹಿಂಜರಿದರು. ಕೆಲವರ ಪ್ರಕಾರ ಉಂಬುವುದು ಶಿವಾಚಾರ. ಕೊಂಬುವುದು ಕೊಡುವುದು ಕುಲಾಚಾರ. ಶಿವಾಚಾರ ಮತದ ನಿಯಮಗಳ ಆಚರಣೆ. ಕುಲಾಚಾರ ಜಾತಿ ನಿಯಮಗಳ ಆಚರಣೆ. ಚನ್ನಬಸವಣ್ಣ ಭಕ್ತರ ಈ ಆಚರಣೆಯನ್ನು ಟೀಕಿಸಿ ಬ್ರಾಹ್ಮಣರೇ ಅಗಲಿ ಅಸ್ಪೃಶ್ಯರೇ ಆಗಲಿ ಶಿವಭಕ್ತರಾದ ಮೇಲೆ ಪರಸ್ಪರ ರಕ್ತ ಸಂಬಂಧ ಬೆಳೆಸುವುದೊಂದೇ ಸದಾಚಾರ ಉಳಿದುದೆಲ್ಲ ಅನಾಚಾರ ಎಂದಿದ್ದಾರೆ. ಜಾತಿ ಜಾತಿಗಳ ನಡುವೆ ಮಾನವ ಸಂಬಂಧಗಳಿಗೆ ಧಕ್ಕೆಯುಂಟು ಮಾಡುವ ಅಂಶವಿದ್ದರೆ ಆ ಜಾತಿಗಳನ್ನೇ ನಿರ್ದಯವಾಗಿ ಕಿತ್ತುಹಾಕಬೇಕೆಂದು ಹರಳಯ್ಯ ಹೇಳುತ್ತಾನೆ. ಜಾತಿ, ಲಿಂಗ ಭೇದಗಳನ್ನು ಅಲ್ಲಗಳೆಯುವ ದೃಷ್ಟಿಯಿಂದ ಬಸವ ಚಳವಳಿಯ ದೊಡ್ಡ ಕೊಡುಗೆ ಇದೆ. ಆದರೆ ಬಸವನ ಅನುಯಾಯಿಗಳು ಬಸವ ತತ್ವವನ್ನು ಮುಂದುವರಿಸಿರೇ? ಎಂದು ಕೇಳಿದರೆ ಉತ್ತರಿಸುವುದು ಕಷ್ಟ. ಒಂದು ಪಂಗಡ ಬಸವಣ್ಣ ಯಾವುದನ್ನು ತಿರಸ್ಕರಿಸಿದ್ದಾರೋ ಅದನ್ನೇ ಅವರ ಮೇಲೆ ಆರೋಪಿಸಿದರೆ ಮತ್ತೊಂದು ಪಂಗಡ ಬಸವಣ್ಣನವರ ಜಾತಿ / ಲಿಂಗ ನಿರಾಕರಣೆಗಳನ್ನು ತಕ್ಕಮಟ್ಟಿಗೆ ಆಚರಿಸಿದೆ. ಆದರೆ ಕಾಲಕ್ರಮೇಣ ಎರಡನೇ ಪಂಗಡವೂ ಸಾಂಸ್ಥೀಕರಣಗೊಳ್ಳುವುದರಿಂದ ತತ್ತ್ವಕ್ಕಿಂತ ಮಠಮಂದಿರಗಳು ಮುಖ್ಯವಾದವು.
ಬಸವ ಚಳವಳಿಯ ನಂತರ ಹೇಳಿಕೊಳ್ಳಬಹುದಾದ ಸಾಮಾಜಿಕ ಚಳವಳಿಗಳು ಕರ್ನಾಟಕದಲ್ಲಿ ನಡೆದಿಲ್ಲ ಎನ್ನುವ ವಾದ ಇದೆ. ಈ ವಾದವನ್ನು ಬಾಂಬೆ ಕರ್ನಾಟಕ ಭಾಗದಲ್ಲಿ ಮತ್ತು ಮೈಸೂರು ಕರ್ನಾಟಕದಲ್ಲಿ ನಡೆದ ಬ್ರಾಹ್ಮಣೇತರ ಚಳವಳಿಗಳ ಉದಾಹರಣೆಗಳನ್ನು ಕೊಟ್ಟು ಅಥವಾ ಕರಾವಳಿ ತಿರಸ್ಕರಿಸಬಹುದು. ಬಾಂಬೆ ಕರ್ನಾಟಕದ ನಾರಾಯಣ ಗುರುಸ್ವಾಮಿ ಉದಾಹರಣೆ ಕೊಟ್ಟು ತಿರಸ್ಕತಿಸಬಹುದು. ಬಾಂಬೆ ಕರ್ನಾಟಕದ ಬ್ರಾಹ್ಮಣೇತರ ಚಳವಳಿಗೆ ಪುಲೆಯ ಪ್ರಭಾವ ಇದ್ದರೆ ಮೈಸೂರು ಪ್ರಾಂತದ ಬ್ರಾಹ್ಮಣೇತರ ಚಳವಳಿಗೆ ಪರಿಯಾರ್ ಪ್ರಭಾವ ಇತ್ತು. ಈ ಇಬ್ಬರು ಮಹನೀಯರು ತಮ್ಮ ತಮ್ಮ ನಾಡಿನಲ್ಲಿ ಹಿಂದೂ ಧರ್ಮದ ಸಾಂಸ್ಥಿಕ ಅಸಮಾನತೆಗಳನ್ನು ಮತ್ತು ಲಿಂಗ ಭೇದವನ್ನು ಬಲವಾಗಿ ವಿರೋಧಿಸಿದ್ದಾರೆ. ತಳಸ್ತರದ ಜನರಲ್ಲಿ ಅವರ ಸಂಸ್ಕೃತಿ, ಆಚಾರ ವಿಚಾರಗಳ ಬಗ್ಗೆ ಬದುಕಿನ ಬಗ್ಗೆ ಆತ್ಮಸಮ್ಮಾನ ಹೆಚ್ಚಿಸಿಕೊಳ್ಳುವಂತೆ ಮಾಡಿದ್ದಾರೆ. ಪುಲೆ ಈ ಕೆಲಸವನ್ನು ಮಹಾರಾಷ್ಟ್ರದಲ್ಲಿ ಮಾಡಿದರೆ ಪರಿಯಾರ್ ಇದೇ ಕೆಲಸವನ್ನು ತಮಿಳುನಾಡಿನಲ್ಲಿ ಮಾಡಿದ್ದಾರೆ. ಇವರುಗಳ ಚಳವಳಿಗಳಿಂದ ಪ್ರಭಾವಿತರಾಗಿ ಕರ್ನಾಟಕದ ಎರಡು ಭಾಗದಲ್ಲಿ ಕರ್ನಾಟಕದ ಏಕೀಕರಣ ಸಂದರ್ಭದಲ್ಲಿ ಬ್ರಾಹ್ಮಣೇತರ ಚಳುವಳಿಗಳು ಹುಟ್ಟಿಕೊಂಡವು. ಬಾಂಬೆ ಕರ್ನಾಟಕದಲ್ಲಿ ಬ್ರಾಹ್ಮಣೇತರ ಚಳವಳಿಯ ನಾಯಕತ್ವವನ್ನು ಲಿಂಗಾಯತ ಸಮುದಾಯ ಬಲಾಢ್ಯರು ವಹಿಸಿಕೊಂಡರೆ ಮೈಸೂರು ಪ್ರಾಂತದಲ್ಲಿ ಒಕ್ಕಲಿಗ ಸಮುದಾಯದ ಬಲಾಢ್ಯರ ಬ್ರಾಹ್ಮಣೇತರ ಚಳವಳಿಯ ನಾಯಕತ್ವ ವಹಿಸಿದರು. ದುರಾದೃಷ್ಟವೆಂದರೆ ಕರ್ನಾಟಕದಲ್ಲಿ ನಡೆದ ಈ ಎರಡೂ ಚಳವಳಿಗಳು ಹಿಂದೂ ಧರ್ಮದ ಸಾಂಸ್ಥಿಕ ಅಸಮಾನತೆಯನ್ನು ಮತ್ತು ಲಿಂಗ ಭೇಧವನ್ನು ಪ್ರಶ್ನಿಸುವುದಕ್ಕೆ ವಿಶೇಷ ಒತ್ತು ನೀಡಲಿಲ್ಲ. ಸ್ಥಳೀಯ ಸರಕಾರ, ಉದ್ಯೋಗ ಹಾಗೂ ಶಿಕ್ಷಣಗಳಲ್ಲಿ ಮೀಸಲಾತಿ ಪಡೆಯುವುದಕ್ಕೆ ಈ ಚಳವಳಿಗಳು ತಮ್ಮ ಹೋರಾಟವನ್ನು ಸೀಮಿತಗೊಳಿಸಿದವು.
ಸಾಂಸ್ಥಿಕ ಅಸಮಾನತೆಗಳನ್ನು ಪ್ರಶ್ನಿಸುವುದರ ಬದಲು ಗ್ರಾಮೀಣ ಪ್ರದೇಶಗಳಲ್ಲಿ ಜಾತಿ ಪದ್ಧತಿಯನ್ನು ಜೀವಂತ ಇರಿಸವಲ್ಲಿ ಇವರು (ಬ್ರಾಹ್ಮಣೇತರ ಚಳವಳಿಯಲ್ಲಿ ಭಾಗವಹಿಸಿದ ಬಲಾಢ್ಯರು) ಮಹತ್ವದ ಪಾತ್ರ ವಹಿಸಿದರು. ಉತ್ತರ ಕರ್ನಾಟಕದಲ್ಲಿ ಬ್ರಾಹ್ಮಣೇತರ ಚಳವಳಿಯಲ್ಲಿ ಮುಂಚೂಣಿಯಲ್ಲಿದ್ದ ಬಲಾಢ್ಯರನ್ನು ಏಕೀಕರಣ ಹಾಗೂ ರಾಷ್ಟ್ರೀಯ ಚಳವಳಿಗಳ ಮುಂಚೂಣಿಗೆ ತರಲಾಯಿತು. ಮುಂಬಯಿ ಪ್ರಾಂತ್ಯದಲ್ಲಿ ಏಕೀಕರಣ ಚಳವಳಿ ಹುಟ್ಟಿದೆ. ಅಲ್ಲಿ ಅದು ಕನ್ನಡ ವರ್ಸಸ್ ಮರಾಠಿ ಭಾಷೆಗಳ ನಡುವಿನ ಹೋರಾಟದ ರೂಪದಲ್ಲಿ ಪ್ರಚಾರಗೊಂಡಿದೆ. ಆದರೆ ಯಾವತ್ತು ಕೂಡ ಅದು ಕನ್ನಡ ಮಾತಾಡುವ ಕೃಷಿಕರರು (ಲಿಂಗಾಯತರು) ಮತ್ತು ಮರಾಠಿ ಮಾತಾಡುವ ಭೂಮಾಲಿಕರು (ದೇಸಾಯಿ, ಕುಲಕರ್ಣಿ) ನಡುವಿನ ಹೋರಾಟವೆಂದು ಬಿಂಬಿತವಾಗಿಲ್ಲ. ಬ್ರಾಹ್ಮಣ ಸಮುದಾಯದ ಬಲಾಢ್ಯರು ಮುಂಚೂಣಿಯಲ್ಲಿದ್ದ ಭಾರತದ ರಾಷ್ಟ್ರೀಯ ಹೋರಾಟದಲ್ಲಾಗಲಿ ಅಥವಾ ಕನ್ನಡ ರಾಷ್ಟ್ರೀಯತೆಯ ಹೋರಾಟದಲ್ಲಾಗಲಿ ಲಿಂಗಾಯತರ ಬಲಾಢ್ಯರು ಆರಂಭದಲ್ಲಿ ಪಾಲುಗೊಳ್ಳಲಿಲ್ಲ. ಯಾಕೆಂದರೆ ಲಿಂಗಾಯತರು ಒಂದೆಡೆ ದಿನನಿತ್ಯದ ಬದುಕಿನಲ್ಲಿ ಬ್ರಾಹ್ಮಣ ಭೂಮಾಲಿಕರೊಂದಿಗೆ ಭೂಮಿ ಸಂಬಂಧವಾಗಿ ಏಗಬೇಕಿತ್ತು. ಮತ್ತೊಂದೆಡೆ ಸಾಂಸ್ಕೃತಿಕವಾಗಿಯೂ ಬ್ರಾಹ್ಮಣರೊಂದಿಗೆ ಏಗಬೇಕಿತ್ತು. ಆದುದರಿಂದಲೇ ಲಿಂಗಾಯತ ಮುಂದಾಳುಗಳಿಗೆ ಬ್ರಾಹ್ಮಣೇತರ ಚಳವಳಿ ಮುಖ್ಯವಾಯಿತು. ಎರಡೂ ಹೋರಾಟಗಳಿಗೂ (ಏಕೀಕರಣ ಮತ್ತು ರಾಷ್ಟ್ರೀಯ ಹೋರಾಟಕ್ಕು) ಸಾಂಖ್ಯಾಬಲ ಬೇಕಿತ್ತು. ಅದು ಬ್ರಾಹ್ಮಣರಲ್ಲಿ ಇರಲಿಲ್ಲ. ಲಿಂಗಾಯತರಲ್ಲಿ ಇತ್ತು. ಆದುದರಿಂದ ಹೇಗಾದರೂ ಮಾಡಿ ಎರಡೂ ಹೋರಾಟಗಳ ಮುಂಚೂಣಿಗೆ ಲಿಂಗಾಯತರ ಬಲಾಢ್ಯರನ್ನು ತರುವುದು ಅನಿವಾರ್ಯವಾಗಿತ್ತು. ಹೀಗೆ ಕನ್ನಡ ರಾಷ್ಟ್ರೀಯತೆಯ ಪ್ರಶ್ನೆ ಒಂದು ವಿಧದಲ್ಲಿ ಸಮುದಾಯವೊಂದರ ಬಲಾಢ್ಯರ ಭೂಮಿ ಪ್ರಶ್ನೆ ಕೂಡ ಆಗಿತ್ತು. ಆದರೆ ಇಡೀ ಏಕೀಕರಣ ಚಳವಳಿಯನ್ನು ಒಂದು ನಿರ್ದಿಷ್ಟ ಸಾಂಸ್ಕೃತಿಕ ಚಳವಳಿಯ ರೂಪದಲ್ಲಿ ನೋಡಿರುವುದರಿಂದ ಚಳವಳಿಯ ಒಳ ಪ್ರವಾಹವಾಗಿದ್ದ ಆರ್ಥಿಕ ಆಸಕ್ತಿಗಳು ಮುಂಚೂಣಿಗೆ ಬರಲೇ ಇಲ್ಲ. ದುರಂತವೆಂದರೆ ಏಕೀಕರಣ ಚಳವಳಿಯನ್ನು ಕಟ್ಟಿಕೊಳ್ಳಲು ಬಳಸಿದ ಸಾಂಸ್ಕೃತಿಕ ಸರಕುಗಳಲ್ಲಿ ಬಹುಪಾಲು ಬಸವ ಚಳವಳಿ ಮುಂಚೂಣಿಗೆ ತಂದ ಮೌಲ್ಯಗಳಿಗೆ (ಸಮಾನತೆಯ ಮೌಲ್ಯಗಳಿಗೆ) ವಿರುದ್ಧವಾಗಿದ್ದವು. ಈ ಸೂಕ್ಷ್ಮವನ್ನು ಲಿಂಗಾಯತ ಸಮುದಾಯದ ಬಲಾಢ್ಯರು ಮನಗಾಣಲಿಲ್ಲ. ಅಥವಾ ಏಕೀಕರಣ ಹಾಗೂ ರಾಷ್ಟ್ರೀಯ ಚಳವಳಿಗಳ ನಾಯಕತ್ವ ಮತ್ತು ಅವುಗಳಿಂದ ಮುಂದೆ ದಕ್ಕಬಹುದಾದ ಅಧಿಕಾರ ತಮ್ಮದೇ ಸಮುದಾಯದ ಸಾಂಸ್ಕೃತಿಕ ಮೌಲ್ಯಗಳ ಅಂಚಿಗೆ ಸರಿದಿರುವುದನ್ನು ಗಂಭೀರವಾಗಿ ಪರಿಗಣಿಸದಂತೆ ಮಾಡಿರಬಹುದು.
ನಾರಾಯಣ ಗುರುಗಳು ಕೂಡ ಹಿಂದೂ ಧರ್ಮ ಸಾಂಸ್ಥಿಕ ಅಸಮಾನತೆಗಳನ್ನು ಸುಧಾರಿಸಲು ಮತ್ತು ಜಾತಿ ಭೇದಗಳನ್ನು ನಿವಾರಿಸಲು ಪ್ರಯತ್ನಿಸಿದ್ದಾರೆ. ಶಂಕರಾಚಾರ್ಯರು ಕೇರಳದಲ್ಲಿ ಅದ್ವೈತ ಸಿದ್ಧಾಂತದ ಪ್ರಚಾರ ಮಾಡುವ ಆಚಾರ್ಯರು ಕೂಡ ಜಾತಿ ಪದ್ಧತಿಯನ್ನು ಮೀರಿ ಬದುಕಲು ಸಾಧ್ಯವಾಗಲಿಲ್ಲ. ಸಿದ್ಧಾಂತ ಮತ್ತು ದಿನನಿತ್ಯದ ಬದುಕಿನ ನಡುವೆ ಈ ಬಗೆಯ ಕಂದರವನ್ನು ಸೃಷ್ಟಿಸಿಕೊಂಡಿರುವುದನ್ನು ನಾರಾಯಣ ಗುರುಗಳು ಖಂಡಿಸುತ್ತಾರೆ. ಆತ್ಮ ಮತ್ತು ಪರಮಾತ್ಮರ ನಡುವೆ ವ್ಯತ್ಯಾಸವೇ ಇಲ್ಲ ಎಂದಾದರೆ ಈ ಜಾತಿ ಪದ್ಧತಿ ಯಾಕೆ? ಆತ್ಮಪರಮಾತ್ಮ ಒಂದೇ ಆಗಿರುವುದರಿಂದ ಎಲ್ಲರಲ್ಲೂ (ಜಾತಿ ಭೇದವಿಲ್ಲದೆ) ದೇವರ ಅಂಶ ಇರಬೇಕಲ್ಲವೇ? ಹೀಗಿರುವಾಗ ಶೂದ್ರರನ್ನು ದೇವಸ್ಥಾನದ ಹೊರಗಿಡುವುದು ಎಷ್ಟು ಸರಿ? ಇತ್ಯಾದಿ ಪ್ರಶ್ನೆಗಳು ನಾರಾಯಣ ಗುರುಗಳನ್ನು ಕಾಡುತ್ತವೆ. ಶೂದ್ರರಿಗೆ ಪ್ರವೇಶ ನಿರಾಕರಿಸುವ ದೇವಾಲಯಗಳನ್ನು ಶೂದ್ರರು ನಿರಾಕರಿಸಿ ತಮ್ಮ ದೇವಾಲಯಗಳನ್ನ ತಾವೇ ನಿರ್ಮಿಸಿಕೊಳ್ಳಬೇಕೆಂದು ನಾರಾಯಣ ಗುರುಗಳು ವಾದಿಸುತ್ತಾರೆ. “ನನಗೆ ಪ್ರವೇಶವಿಲ್ಲವಾದರೆ ನಾನು ನನ್ನದೇ ದೇವಸ್ಥಾನ ಮಾಡಿಕೊಳ್ಳುತ್ತೇನೆಂದು” ನಾರಾಯಣ ಗುರುಗಳು ತಮ್ಮ ಶಿವ ದೇವಾಲಯವನ್ನು ನಿರ್ಮಿಸಿಕೊಳ್ಳುತ್ತಾರೆ. ಗುರುಗಳ ಶಿವಾಲಯದಲ್ಲಿ ಜಾತಿ ಭೇದವಿಲ್ಲದ ಎಲ್ಲರಿಗೂ ಪ್ರವೇಶ ಇರಬೇಕೆಂದು ತೀರ್ಮಾನಿಸುತ್ತಾರೆ. ಜಾತಿ, ಮತ, ಲಿಂಗ ಭೇದಗಳನ್ನು ತಿರಸ್ಕರಿಸುವ ದೃಷ್ಟಿಯಿಂದ ನಾರಾಯಣ ಗುರು, ಬಸವಣ್ಣ, ಪುಲೆ, ಪೆರಿಯಾರ್ ಇವರೆಲ್ಲ ಒಂದೇ ಸಾಲಿನಲ್ಲಿ ಬರುತ್ತಾರೆ. ದುರಂತವೆಂದರೆ ಇವರ ಸಿದ್ಧಾಂತಗಳನ್ನು ಬಳಸಿಕೊಂಡು ಹುಟ್ಟಿದ ಚಳವಳಿಗಳು ಅವುಗಳ (ಸಿದ್ಧಾಂತಗಳ) ಮೂಲ ಆಶಯಕ್ಕೆ ವ್ಯತಿರಿಕ್ತವಾಗಿ ಬಳಕೆಯಾದವು. ಬಸವ, ಪೆರಿಯಾರ್, ಪುಲೆ ಸಿದ್ಧಾಂತಗಳು ಹೇಗೆ ತಿರುಚಿಕೊಂಡು ಕಾರ್ಯರೂಪಕ್ಕೆ ಬಂದವೆಂದು ಮೇಲಿನ ಪುಟಗಳಲ್ಲಿ ನೋಡಿದ್ದೇವೆ. ಜಾತಿ ವಿನಾಶವನ್ನು ಆಶಯವಾಗಿಟ್ಟುಕೊಂಡು ಕೇರಳದಲ್ಲಿ ಹುಟ್ಟಿದ ನಾರಾಯಣ ಗುರು ಚಳವಳಿ ಕರ್ನಾಟಕದ ಕರಾವಳಿ ಪ್ರದೇಶಕ್ಕೂ ಹಬ್ಬಿತು. ಆದರೆ ಕರಾವಳಿ ಕರ್ನಾಟಕದಲ್ಲಿ ಅದು ಕೇವಲ ಒಂದು ಜಾತಿಯ (ಬಿಲ್ಲವರ) ಅಸಮಾನತೆಯನ್ನು ಹೋಗಲಾಡಿಸಲು ಸೀಮಿತವಾಯಿತು.
ಕರ್ನಾಟಕಕ್ಕೆ ದೊಡ್ಡ ಮಟ್ಟಿನ ಸಾಂಸ್ಕೃತಿಕ ಚಳವಳಿಗಳ ಇತಿಹಾಸ ಇಲ್ಲದಿರಬಹುದು ಆದರೆ ರಾಜಕೀಯ ಚಳವಳಿಗಳ ಕೊರತೆ ಇರಲಿಲ್ಲ ಎನ್ನುವ ವಾದ ಇದೆ. ಈ ವಾದಕ್ಕೆ ಸಾಕ್ಷಿಯಾಗಿ ದಕ್ಷಿಣ ಕನ್ನಡ, ಉತ್ತರ ಕನ್ನಡ ಮತ್ತು ಶಿವಮೊಗ್ಗ ಜಿಲ್ಲೆಗಳಲ್ಲಿ ನಡೆದ ರೈತ ಚಳವಳಿಗಳ ಉದಾಹರಣೆಗಳನ್ನು ನೀಡಬಹುದು. ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ನೆರೆ ರಾಜ್ಯ ಕೇರಳ ಎಡಪಂಧೀಯ ಚಳವಳಿಯ ಪ್ರಭಾವ ಇದ್ದರೆ, ಉತ್ತರ ಕನ್ನಡದಲ್ಲಿ ದಿನಕರ ದೇಸಾಯಿಯವರ ಹುಟ್ಟು ಹಾಕಿದ ಪ್ರಜಾ ಸೋಶಿಯಲಿಸ್ಟ್ ಪಕ್ಷದ ಪ್ರಭಾವ ಇತ್ತು. ಶಿವಮೊಗ್ಗಕ್ಕೆ ಕಾಗೋಡು ಚಳವಳಿಯ ಇತಿಹಾಸವಿದೆ. ದಿನಕರ ದೇಸಾಯಿಯವರ ನೇತೃತ್ವದಲ್ಲಿ 194೦ರಲ್ಲೇ ಉತ್ತರ ಕನ್ನಡ ಜಿಲ್ಲೆಯಲ್ಲಿ ರೈತ ಚಳವಳಿಗಳು ಆರಂಭವಾಗಿದ್ದವು. ಅಂಕೋಲ ತಾಲ್ಲೂಕು ರೈತ ಸಂಘ 194೦ರಲ್ಲಿ ಹುಟ್ಟಿಕೊಂಡಿದೆ. ಗೇಣಿ ಪ್ರಮಾಣವನ್ನು ಕಡಿತಗೊಳಿಸುವುದು, ಬಾಂಬೆ ಅಗ್ರಿಕಲ್ಚರಲ್ ಡೆಟ್ ರಿಲೀಫ್ ಅಯಕ್ಟ್, 1939ನ್ನು ಜಾರಿಗೊಳಿಸುವುದು ಇತ್ಯಾದಿ ಬೇಡಿಕೆಗಳನ್ನು ಮುಂದಿಟ್ಟು ರೈತ ಸಂಘ ಚಳವಳಿ ನಡೆಸಿದೆ. ಎಡಪಂಥೀಯ ತತ್ವೈಸಿದ್ಧಾಂತಗಳ ಬುನಾದಿಯಲ್ಲಿ ಕೆನರಾ ಡಿಸ್ಟ್ರಿಕ್ಟ್ ಕಿಸಾನ್ ಸಂಘ 1945ರಲ್ಲಿ ಕಾರವಾರದಲ್ಲಿ ಆರಂಭವಾಯಿತು. ಗೇಣಿದಾರರ ಸಮಸ್ಯೆ ಪರಿಹಾರಕ್ಕೆ ಈ ಸಂಘಟನೆಯೂ ಹೋರಾಟ ನಡೆಸಿದೆ. ಎರಡೂ ಸಂಘಟನೆಗಳು ಸ್ಥಳೀಯ ಕಾಂಗ್ರೇಸ್ ಶಾಸಕರು ಗೇಣಿದಾರರ ಸಮಸ್ಯೆಯನ್ನು ಅಸೆಂಬ್ಲಿಯಲ್ಲಿ ಚರ್ಚಿಸುವಂತೆ ಒತ್ತಡ ಹೇರುತ್ತಿದ್ದವು. ಬಾಂಬೆ ಅಯಕ್ಟ್ ಆಂಡ್ ಅಗ್ರಿಕಲ್ಚರಲ್ ಲ್ಯಾಂಡ್ ಅಯಕ್ಟ್ ನಲ್ಲಿ ಬಾಂಬೆ ಕರ್ನಾಟಕ ಪ್ರವೇಶದ ರೈತರು ನೀಡಬೇಕಾದ ಗುತ್ತಿಗೆಯನ್ನು ಆರನೇ ಒಂದಕ್ಕೆ ಇಳಿಸಿರುವುದರಲ್ಲಿ ಉತ್ತರ ಕನ್ನಡದ ರೈತ ಚಳವಳಿಗಳ ಪಾತ್ರ ಇದೆ. ಬಾಂಬೆ ಆಕ್ಟಲ್ಲಿ ಸ್ವಂತ ಕೃಷಿಯ ಕಾರಣ ನೀಡಿ ಗೇಣಿಗೆ ನೀಡಿದ ಭೂಮಿಯನ್ನು ಮಾಲಿಕರು ಪುನರ್ ಸ್ವಾಧೀನ ಪಡಿಸಿಕೊಳ್ಳಲು ಅವಕಾಶವಿತ್ತು. ಈ ಅಪಾಯವನ್ನು ಮನಗಂಡು ರೈತ ಸಂಘಟನೆಗಳು ವಕ್ಕಲೆಬ್ಬಿಸುವ ಭೂಮಾಲಿಕರ ಭೂಮಿಯನ್ನು ರೈತರು ಗೇಣಿಗೆ ಉಳುಮೆ ಮಾಡಬಾರದು. ಕೃಷಿ ಕಾರ್ಮಿಕರು ಅಂತಹ ಭೂಮಾಲಿಕರ ಹೊಲಕ್ಕೆ ದುಡಿಯಲು ಹೋಗಬಾರದು. ಕರೆ ನೀಡಿದರು. ರೈತ ಸಂಘದ ಕರೆಯನ್ನು ರೈತರ ಮತ್ತು ಕೃಷಿಕಾರ್ಮಿಕರು ಗಂಭೀರವಾಗಿ ಪರಿಗಣಿಸಿದ್ದಾರೆ. ಇದರಿಂದಾಗಿ ಗೇಣಿ ನೀಡಿದ ಭೂಮಿಯನ್ನು ಹಿಂದಕ್ಕೆ ಪಡೆಯುವುದು ಕಡಿಮೆಯಾಯಿತು. ಅಂಕೋಲಾ ಕಾರಾವಾರಗಳಲ್ಲಿ ಹುಟ್ಟಿದ ರೈತ ಚಳವಳಿ ನಿಧಾನವಾಗಿ ಜಿಲ್ಲೆಯ ಇತರ ಭಾಗಗಳಿಗೂ ವಿರುದ್ಧ ಸಂಘಟನೆಗಳಿಗೆ ಹೆದರಿ ಭೂಮಾಲಿಕರು ಗೇಣಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನಪಡಿಸಿಕೊಳ್ಳಲು ಒಪ್ಪಿಗೆ ನೀಡುತ್ತಿರಲಿಲ್ಲ. ಇದರಿಂದ ಕಂಗೆಟ್ಟ ಭೂಮಾಲಿಕರು ರೈತ ಸಂಘಟನೆಗಳ ಶಕ್ತಿಯ ವಿರುದ್ಧ ಹೋರಾಡಲು ಸಿದ್ಧಾಪುರ ತಾಲ್ಲೂಕು ಭೂಮಾಲಿಕರ ಸಂಘವನ್ನು 1948ರಲ್ಲಿ ಆರಂಭಿಸಿದರು.
ಏಕೀಕೃತ ಕರ್ನಾಟಕ ಜಾರಿಗೆ ತಂದ 1961ರ ಭೂಸುಧಾರಣ ಮಸೂದೆ ಉತ್ತರ ಕನ್ನಡ ಜಿಲ್ಲೆಯ ರೈತರ ದೃಷ್ಟಿಯಿಂದ ವಸಾಹತು ಕಾಲದ ಮಸೂದೆಗಳಿಗಿಂತ ಭಿನ್ನವಾಗಲಿಲ್ಲ. ಅದರಲ್ಲೂ ಹೊಸ ಕಾಯಿದೆ ನಿಗದಿಗೊಳಿಸಿದ ಉತ್ಪನ್ನದ ನಾಲ್ಕನೇ ಒಂದಂಶ ಗೇಣಿ ಉತ್ತರ ಕನ್ನಡ ಜಿಲ್ಲೆಯ ರೈತರನ್ನು ರೊಚ್ಚಿಗೆಬ್ಬಿಸಿತು. ಯಾಕೆಂದರೆ ಹಿಂದಿನ ಅವರ ಗೇಣಿಗೆ ಹೋಲಿಸಿದರೆ ಹೊಸ ಕಾಯಿದೆ ಶೇ.9ರಷ್ಟು ಹೆಚ್ಚಿನ ಗುತ್ತಿಗೆ ನಿಗದಿಗೊಳಿಸಿದೆ. ಹೊಸ ಕಾಯಿದೆಯಿಂದ ಕಳೆಗುಂದಿದ್ದ ರೈತ ಸಂಘಟನೆಗಳು ಪುನರ್ ಜೀವ ಪಡೆದವು. ಪ್ರಜಾ ಸೋಸಿಯಲಿಸ್ಟ್ ಪಾರ್ಟಿಯಡಿಯಲ್ಲಿ ಪಿ.ಎಸ್.ಪಿ ರೈತ ಸಂಘಟನೆಗಳು ಒಂದಾದವು. 1967ರ ಚುನಾವಣೆಯಲ್ಲಿ ಪಿ.ಎಸ್.ಪಿ ಕಾಂಗ್ರೇಸ್ ವಿರುದ್ಧ ಚುನಾವಣೆಗೆ ಸ್ವರ್ಧಿಸಿತು. ಭೂಮಾಲಿಕರ ಆಸಕ್ತಿಗಳನ್ನು ಗಮನದಲ್ಲಿಟ್ಟುಕೊಂಡು 1961ರ ಕಾಯಿದೆಯನ್ನು ಕಾಂಗ್ರೇಸ್ ಪಕ್ಷ ತಂದಿದೆ. ಈ ಕಾಯಿದೆಯಿಂದ ಗೇಣಿದಾರರಿಗೆ ಏನೇನು ಲಾಭವಾಗಲು ಸಾಧ್ಯವಿಲ್ಲ. ಕಾಂಗ್ರೇಸ್ ಜತೆ ಹೋದರೆ ಗೇಣಿದಾರರ ಆಸಕ್ತಿಗಳು ರಕ್ಷಣೆಯಾಗುವುದಿಲ್ಲ. ತಮ್ಮ ಹಿತಾಸಕ್ತಿಗಳನ್ನು ರಕ್ಷಿಸಿಕೊಳ್ಳಬೇಕಾದರೆ ಗೇಣಿದಾರರು ಪಿ.ಎಸ್.ಪಿ.ಗೆ ಮತ ನೀಡಬೇಕೆಂದು ಪ್ರಚಾರ ಮಾಡಿದರು. ಆ ಚುನಾವಣೆಯಲ್ಲಿ ಉತ್ತರ ಕನ್ನಡ ಜಿಲ್ಲೆಯಿಂದ ಮೂರು ಮಂದಿ ಪಿ.ಎಸ್.ಪಿ ಯಿಂದ ವಿಧಾನಸಭೆಗೆ ಆಯ್ಕೆಯಾದರು. ದಿನಕರ ದೇಸಾಯಿಯವರು ರೈತರ ಬೆಂಬಲದಿಂದ ಲೋಕಸಭೆಗೆ ಪ್ರವೇಶ ಪಡೆದರು. 1961ರ ಕಾಯಿದೆ ನಿಗದಿ ಪಡಿಸಿದ ಹುತ್ತಿಗೆಯನ್ನು ಅಲಕ್ಷಿಸಿ ಗೇಣಿದಾರರು ಪ್ರತಿ ಎಕರೆ ಭೂಮಿಗೆ ರೂ.2೦ ಗುತ್ತಿಗೆ ನೀಡಿದರೆ ಸಾಕೆಂದು 1967ರಲ್ಲಿ ಪಿ.ಎಸ್.ಪಿ ಕರೆ ನೀಡಿತ್ತು. ಗುತ್ತಿಗೆಯನ್ನು ಹಿಂದಿನ ಆರನೇ ಒಂದಂಶಕ್ಕೆ ಇಳಿಸದಿದ್ದರೆ ಗುತ್ತಿಗೆಯೇ ಕೊಡದಿರುವ ಚಳವಳಿಯನ್ನು ಉತ್ತರ ಕನ್ನಡದಲ್ಲಿ ಆರಂಭಿಸಲಾಗುವುದೆಂದು ವಿಧಾನಸಭೆಯಲ್ಲಿ ಪಿ.ಎಸ್.ಪಿ. ಸದಸ್ಯರು ಎಚ್ಚರಿಸಿದರು. ಆದರೆ ಪಿ.ಎಸ್.ಪಿ ಸೂಚಿಸಿದಂತೆ 1961ರ ಕಾಯಿದೆ ತಿದ್ದುಪಡಿಯಾಗಿ ಗುತ್ತಿಗೆ ಕಡಿಮೆಯಾಗಲಿಲ್ಲ. ಹಾಗೆಂದು ನೋ ರೆಂಟ್ ಚಳವಳಿ ಕೂಡ ನಡೆಯಲಿಲ್ಲ. ಹೀಗೆ ಕಾಲಕ್ರಮೇಣ ರೈತ ಚಳವಳಿ ಮತ್ತು ಅದರಿಂದ ಬೆಂಬಲ ಪಡೆದ ಪಕ್ಷ ಎರಡೂ ಕಾವು ಕಳೆದುಕೊಂಡವು. ಆದಾಗ್ಯೂ ಈ ಚಳವಳಿಗಳು ರೈತರಲ್ಲಿ ತಮ್ಮ ಹಕ್ಕುಗಳ ಬಗ್ಗೆ ಜಾಗೃತಿ ಮೂಡಿಸಿದೆ. 1974ರ ಕಾಯಿದೆ ಹೆಚ್ಚು ಪರಿಣಾಮಕಾರಿಯಾಗಿ ಉತ್ತರ ಕನ್ನಡ ಜಿಲ್ಲೆಯಲ್ಲಿ ಅನುಷ್ಠಾನಗೊಂಡಿದ್ದರೆ ಅದರಲ್ಲಿ ರೈತ ಚಳವಳಿಯ ಪಾತ್ರವನ್ನು ಅಲ್ಲಗಳೆಯಲು ಸಾಧ್ಯವಿಲ್ಲ.
ಗೇಣಿ ಮಾಪನ ಮಾಡುವ ಅಳತೆಗೆ ಸಂಬಂಧಿಸಿದಂತೆ ಕಾಗೋಡಿನ ರೈತರು ಮತ್ತು ಭೂಮಾಲಿಕರ ಮಧ್ಯ ತಕರಾರು ಎದ್ದಿದೆ. ಸಾಮಾನ್ಯವಾಗಿ ಮಾಪನ ಮಾಡುವ ಪಾತ್ರ ಕೊಳಗದಲ್ಲಿ ಮೂರು ಸೇರು ತುಂಬುತ್ತದೆ. ಆದರೆ ಭೂಮಾಲಿಕರು ತಮ್ಮದೇ ಕೊಳಗ ಸಿದ್ಧಪಡಿಸಿಕೊಳ್ಳುತ್ತಾರೆ. ಆ ಕೊಳಗದಲ್ಲಿ ಮೂರುವರೆಯಿಂದ ನಾಲ್ಕು ಸೇರು ಕೂಡ ತುಂಬುವಂತಿತ್ತು. ಗೇಣಿ ಮಾಪನ ಮಾಡುವ ಪಾತ್ರದ ಗಾತ್ರವನ್ನು ಹಿಗ್ಗಿಸಿಕೊಂಡು ಭೂಮಾಲಿಕರು ಲೆಕ್ಕಕ್ಕಿಂತ ಹೆಚ್ಚಿನ ಗೇಣಿಯನ್ನು ವಸೂಲಿ ಮಾಡುತ್ತಿದ್ದರು. ಈ ಕ್ರಮವನ್ನು ಕಾಗೋಡಿನ ರೈತರು ವಿರೋಧಿಸಿದರು. ಭೂಮಾಲಿಕರಿಂದ ನಡೆಯುತ್ತಿದ್ದ ಶೋಷಣೆಯನ್ನು ಪ್ರತಿಭಟಿಸುವ ಉದ್ದೇಶದಿಂದ ಶಿವಮೊಗ್ಗ ಜಿಲ್ಲೆಯ ಸಾಗರ ತಾಲ್ಲೂಕಿನಲ್ಲಿ 1948ರಲ್ಲಿ ಸಾಗರ ತಾಲ್ಲೂಕು ರೈತ ಸಂಘ ಆರಂಭವಾಯಿತು. ಗೇಣಿದಾರರು ಹಿತರಕ್ಷಣೆ ಕಾನೂನನ್ನು ಜಾರಿಗೆ ತರಬೇಕು. ಸರಕಾರ ಟೆನೆನ್ಸಿಬೆಲ್ ಜಾರಿಗೆ ತರುವವರೆಗೆ ಪರಸ್ಪರ ಒಪ್ಪಿಗೆ ಇಲ್ಲದೆ ಗೇಣಿದಾರರಿಂದ ಜಮೀನು ಬಿಡಿಸಬಾರದು, ಹಣದ ಗೇಣಿಯನ್ನು ಭತ್ತದ ಗೇಣಿಗೆ ಬದಲಾಯಿಸಿದ್ದರಿಂದ ರೈತರಿಗಾದ ನಷ್ಟವನ್ನು ಸರಿಪಡಿಸಬೇಕು, ತೆಗೆದುಕೊಂಡ ಗೇಣಿಗೆ ಮಾಲಿಕರು ರಸೀದಿಗಳನ್ನು ನೀಡಬೇಕು ಇತ್ಯಾದಿ ಬೇಡಿಕೆಗಳನ್ನು ಮುಂದಿಟ್ಟುಕೊಂಡು ರೈತ ಸಂಘ ಚಳವಳಿ ಆರಂಭಿಸಿತು. ರೈತರ ಚಳವಳಿಯನ್ನು ಹತ್ತಿಕ್ಕಲು ಭೂಮಾಲಿಕರು ಪ್ರಯತ್ನಿಸಿದರು. ರೈತ ಸಂಘದ ಚಳವಳಿಗಳಲ್ಲಿ ಭಾಗವಹಿಸುವ ರೈತರನ್ನು ಹೆದರಿಸಿ ಬೆದರಿಸಿ ದೂರ ಇಡಲು ಪ್ರಯತ್ನಿಸಿದರು. ರೈತರನ್ನು ಗೇಣಿಗೆ ನೀಡಿದ ಭೂಮಿಗೆ ಪ್ರವೇಶಿಸದಂತೆ ತಡೆದರು. ಭೂಮಾಲಿಕರ ಈ ದಬ್ಬಾಳಿಕೆಗೆ ಮಣಿಯದೆ ರೈತರು ಪ್ರತಿನಿಧಿ ನೇಗಿಲು ನೋಗಗಳೊಂದಿಗೆ ತಮ್ಮ ಹೊಲಗಳಿಗೆ ಪ್ರವೇಶಿಸುತ್ತಿದ್ದರು. ಪ್ರತಿಭಟಿಸುವ ರೈತರನ್ನು ನೇಗಿಲು ನೊಗ ಸಮೇತ ಬಂಧಿಸುತ್ತಿದ್ದರು. ಮುಖ್ಯ ರೈತ ನಾಯಕರ ಬಂಧನವಾಗುವುದರೊಂದಿಗೆ ಚಳವಳಿ ತಣ್ಣಗಾಗುವ ಲಕ್ಷಣಗಳು ಕಂಡುಬಂದವು. ಆ ಸಂದರ್ಭದಲ್ಲಿ ರಾಜ್ಯ ಸೋಷಿಯಲಿಸ್ಟ್ ಪಕ್ಷ ಚಳವಳಿಯ ಸೂತ್ರ ಹಿಡಿಯಿತು. ಗೋಪಾಲಗೌಡರ ಪ್ರವೇಶದಿಂದ ರೈತ ಚಳವಳಿ ಸಮಾಜವಾದಿ ಚಳವಳಿಯಾಗಿ ಮಾರ್ಪಟ್ಟಿತ್ತು. ರೈತ ಆಂದೋಲನ ಬಲಗೊಂಡಿತು. ಗೇಣಿ ಅಳತೆಯ ತಕರಾರಿನ ಹೋರಾಟ ಉಳುವವನೇ ಹೊಲದ ಒಡೆಯನಾಗಬೇಕೆನ್ನುವ ಮಟ್ಟಿಗೆ ಬೆಳೆಯಿತು. 1851ರಲ್ಲಿ ರಾಮಮನೋಹರ ಲೋಹಿಯಾ ಬಂಧಿತ ರೈತರನ್ನು ಜೈಲಿನಲ್ಲಿ ಭೇಟಿಯಾಗಿ ಧೈರ್ಯ ತುಂಬಿದರು. ಸಾಗರದ ಗಾಂಧಿ ಮೈದಾನದಲ್ಲಿ ಸೇರಿದ ರೈತ ಸಮೂಹವನ್ನುದ್ದೇಶಿಸಿ ಭಾಷಣ ಮಾಡಿದರು. ಸರಕಾರ ಮತ್ತು ಜಮಿನ್ದಾರರ ನಿಲುವನ್ನು ಲೋಹಿಯಾ ಖಂಡಿಸಿದರು. ರೈತರ ಮೇಲೆ ನಡೆಸುತ್ತಿರುವ ದೌರ್ಜನ್ಯವನ್ನು ತಕ್ಷಣ ನಿಲ್ಲಿಸಬೇಕೆಂದು ಒತ್ತಾಯಸಿದರು. ಕಾಗೋಡಿಗೆ ಸಹಸ್ರಾರು ರೈತರೊಂದಿಗೆ ಹೋಗಿ ಸರಕಾರದ ತಡೆಯನ್ನು ಮುರಿದು ಭೂಮಿಯಲ್ಲಿ ಪ್ರವೇಶ ಮಾಡಿದರು. ಸಾಗರ ರೈತರ ಹೋರಾಟ ಸುತ್ತಮುತ್ತಲಿನ ಪ್ರದೇಶಗಳಲ್ಲೂ ರೈತರಲ್ಲಿ ಸಂಚಲನ ಮೂಡಿಸಿತು. ಸೊರಬ ತಾಲ್ಲೂಕಿನ ರೈತರು ಸಾಗರಕ್ಕೆ ಬಂದು ಕಾಗೋಡು ಚಳವಳಿಗೆ ಬೆಂಬಲ ನೀಡಿದರು. ಈ ಎಲ್ಲ ಚಳವಳಿಗಳು ಶಿವಮೊಗ್ಗ ಜಿಲ್ಲೆಯ ರೈತ ಸಮುದಾಯವನ್ನು ತಮ್ಮದೇ ರೂಪದಲ್ಲಿ ಪ್ರಭಾವಿಸಿವೆ.
ಈ ರಾಜಕೀಯ ಚಳವಳಿಗಳು ರಾಜ್ಯದ ಕೆಲವೇ ಪ್ರದೇಶಗಳಿಗೆ ಸೀಮಿತವಾಗಿವೆ. ಇವುಗಳ ಪ್ರಭಾವ ಅವುಗಳು ಹುಟ್ಟಿ ಬೆಳೆದ ಪ್ರದೇಶಗಳಿಂದ ವಿಸ್ತರಿಸಿ ಕರ್ನಾಟಕದ ಇತರ ಪ್ರದೇಶಗಳಿಗೆ ಹರಡಿಕೊಳ್ಳಲಿಲ್ಲ. ಚಳವಳಿಗಳು ಹುಟ್ಟಿದ ಪ್ರದೇಶಗಳ ಭೂಸಂಬಂಧಗಳನ್ನು ಪರಿವರ್ತಿಸಲು ಈ ಚಳವಳಿಗಳು ಸ್ವಲ್ಪ ಮಟ್ಟಿಗೆ ಸಹಕರಿಸಿದವು. ಆದರೆ ಕರ್ನಾಟಕದ ಇತರ ಪ್ರದೇಶಗಳ ಭೂಸಂಬಂಧಗಳ ಮೇಲೆ ಈ ಚಳವಳಿಗಳು ಏನೇನೂ ಪ್ರಭಾವ ಬೀರಲಿಲ್ಲ. ಜತೆಗೆ ರಾಜ್ಯದ ಯೋಜನೆಗಳ ಆದ್ಯತೆಯನ್ನು ಪ್ರಭಾವಿಸಲು ಈ ಚಳವಳಿಗಳು ವಿಫಲವಾದವು. ಈ ಎಲ್ಲ ಚಳವಳಿಗಳ ಇರುವಿಕೆಯನ್ನೇ ಅಲ್ಲ ಗೆಳೆಯುವ ರೀತಿಯಲ್ಲಿ ಕರ್ನಾಟಕದ ಅರ್ಥ ವ್ಯವಸ್ಥೆ ಭೂಮಾಲಿಕರು ಮತ್ತು ಬಂಡವಾಳಿಗರ ಪರ ರೂಪಿಸಲ್ಪಟ್ಟಿದೆ. ಇಂತಹ ಬೆಳವಣಿಗೆಯ ಹಿಂದಿರುವ ಕಾರಣಗಳನ್ನು ಹಿಂದಿನ ಪುಟಗಳಲ್ಲಿ ಚರ್ಚಿಸಿದ್ದೇವೆ. ಕೇಂದ್ರ ಮತ್ತು ರಾಜ್ಯಗಳಲ್ಲಿ ಕಾಂಗ್ರೇಸ್ ಪಕ್ಷ ಆಡಳಿತದಲ್ಲಿತ್ತು. ಕಾಂಗ್ರೇಸ್ ಪಕ್ಷದಲ್ಲಿ ಭೂಮಾಲಿಕ ಮತ್ತು ಬಂಡವಾಳಿಗರ ಹಿತಾಸಕ್ತಿಗಳನ್ನು ಕಾಪಾಡುವಷ್ಟು ಪ್ರತಿನಿಧಿಗಳು ಆಯಾಯ ವರ್ಗದಿಂದ ಬಂದಿದ್ದರು. ರಾಜ್ಯದಲ್ಲಿ ಭೂಮಾಲಿಕರು ಮತ್ತು ಬಂಡವಾಳಿಗರು ತಮ್ಮ ಸಮುದಾಯಗಳನ್ನು ಪರಿಣಾಮಕಾರಿಯಾಗಿ ತಮ್ಮ ಚುನಾವಣ ರಾಜಕೀಯಕ್ಕೆ ಬಳಸಿಕೊಂಡರು. ಸಮುದಾಯಗಳ ಬೆಂಬಲದಿಂದ ಹಲವಾರು ದಶಕಗಳ ಕಾಲ ಮೇಲ್ವರ್ಗದ ಬಲಾಢ್ಯರು ರಾಜಕೀಯ ಅಧಿಕಾರದ ಹಿಡಿತ ಸಾಧಿಸಿದರು. ನಂತರದ ದಿನಗಳಲ್ಲಿ ತಳ ಸಮುದಾಯಗಳ ಬಲಾಢ್ಯರು ಮೇಲ್ವರ್ಗದ ಬಲಾಢ್ಯರ ದಾರಿಯನ್ನೇ ತುಳಿದು ಅಧಿಕಾರದ ಚುಕ್ಕಾಣಿ ಹಿಡಿದರು. ಮೇಲ್ನೋಟಕ್ಕೆ ಎಲ್ಲ ಸಮುದಾಯಗಳಿಂದ ರಾಜಕೀಯ ಪ್ರತಿನಿಧಿಗಳು ಬಂದಂತೆ ಕಂಡರೂ ಆಳದಲ್ಲಿ ಆಯಾಯ ಸಮುದಾಯದ ಬಲಾಢ್ಯರು ಮಾತ್ರ ಅಧಿಕಾರ ಸೇರಿದವರು. ವಿವಿಧ ಸಮುದಾಯಗಳ ಬಲಾಢ್ಯರು ಆರ್ಥಿಕ ದೃಷ್ಟಿಯಿಂದ ಒಂದೇ ವರ್ಗಕ್ಕೆ ಸೇರಿದವರು. ವಿವಿಧ ಸಮುದಾಯಗಳ ಬಲಾಢ್ಯರ ಆಸಕ್ತಿಗಳು ಮತ್ತು ಅವರು ಪ್ರತಿನಿಧಿಸುತ್ತಾರೆಂದು ತಿಳಿದಿರುವ ಆಯಾಯ ಸಮುದಾಯಗಳ ತಳಸ್ತರದ ಜನರ ಆಸಕ್ತಿಗಳು ಸಂಪೂರ್ಣ ಬೇರೆ ಬೇರೆಯಾಗಿದ್ದವು. ತಮ್ಮದೇ ಸಮುದಾಯದ ತಳಸ್ತರದ ಜನರ ಆಸಕ್ತಿಗಿಂತ ಭಿನ್ನವಾಗಿರುವ ತಮ್ಮ ಆರ್ಥಿಕ ಆಸಕ್ತಿಗಳನ್ನು ಮರೆಮಾಚಲು ಮತ್ತು ಆ ಮೂಲಕ ಚುನಾವಣೆ ರಾಜಕೀಯದ ಲಾಭ ಆಸಕ್ತಿಗಳನ್ನು ಮರೆಮಾಚಲು ಮತ್ತು ಆ ಮೂಲಕ ಚುನಾವಣೆ ರಾಜಕೀಯದ ಲಾಭ ಪಡೆಯಲು ಜಾತಿ / ಧರ್ಮಗಳನ್ನು ಇವರು ಜೀವಂತ ಇರಿಸಿದ್ದಾರೆ. ಇದರಿಂದಾಗಿ ಬಲಾಢ್ಯರ ವರ್ಗಪ್ರಶ್ನೆ ಹಿಂದಕ್ಕೆ ಸರಿದು ಜಾತಿ / ಧರ್ಮಗಳು ಮುಂಚೂಣಿಗೆ ಬಂದಿವೆ. ಆದರೆ ರಾಜ್ಯದ ಅರ್ಥ ವ್ಯವಸ್ಥೆಯನ್ನು ಕಟ್ಟಿಕೊಳ್ಳುವಾಗ ತಮ್ಮ (ಬಲಾಢ್ಯರ) ಆಸಕ್ತಿಗೆ ಪೂರಕವಾದ ಅಂಶಗಳಿಗೆ ಆದ್ಯತೆ ನೀಡಿದ್ದಾರೆ. ಕೇಂದ್ರದ ಪಂಚವಾರ್ಷಿಕ ಯೋಜನೆಗಳ ಆದ್ಯತೆಗಳನ್ನು ಯಥಾರೂಪದಲ್ಲಿ ಕರ್ನಾಟಕದಲ್ಲೂ ಜಾರಿಗೆ ತಂದಿದ್ದಾರೆ. ಅಂದರೆ ಭೂಮಿ ಅಥವಾ ಬಂಡವಾಳ ಅಥವಾ ಆಧುನಿಕ ಸ್ಕಿಲ್ ಇದ್ದವರು ಹೆಚ್ಚಿನ ಉಪಯೋಗ ಪಡೆಯಬಹುದಾದ ಅರ್ಥ ವ್ಯವಸ್ಥೆಯನ್ನು ಮುಂಚೂಣಿಗೆ ತಂದಿದ್ದಾರೆ. ಈ ಎಲ್ಲ ಬೆಳವಣಿಗೆಗಳು ಕರ್ನಾಟಕದ ಯೋಜನೆಗಳ ಆದ್ಯತೆಗಳನ್ನು ತೀರ್ಮಾನಿಸುವಲ್ಲಿ ಮಹತ್ವದ ಪಾತ್ರವಹಿಸಿವೆ. ಈ ಬಗೆಯ ಯೋಜನೆಗಳು ಸಮಾಜದ ವಿವಿಧ ವರ್ಗಗಳ ಮೇಲೆ ಮಾಡಿರಬಹುದಾದ ಪರಿಣಾಮವನ್ನು ಮುಂದಿನ ಅಧ್ಯಾಯದಲ್ಲಿ ಚರ್ಚಿಸಿದ್ದೇನೆ.
ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು: ಮೂರು-ಯೋಜನೆಯ ಲಾಭ ನಷ್ಟಗಳು (೧)
ಪಂಚವಾರ್ಷಿಕ ಯೋಜನೆಗಳ ಸೋಲು ಗೆಲುವುಗಳನ್ನು ಈ ಅಧ್ಯಾಯದಲ್ಲಿ ವಿಶ್ಲೇಷಿಸಿದ್ದೇನೆ. ಆರು ದಶಕಗಳ ಯೋಜನೆಗಳಿಂದ ವಿವಿಧ ಕ್ಷೇತ್ರಗಳಲ್ಲಿ ಸಾಧಿಸಿದ ಅಭಿವೃದ್ಧಿಯ ಸಮೀಕ್ಷೆಯನ್ನು ಅಧ್ಯಾಯನದ ಮೊದಲ ಭಾಗದಲ್ಲಿ ನೀಡಿದ್ದೇನೆ. ಯೋಜನೆಗಳ ಬೃಹತ್ ವಿನಿಯೋಜನೆಗಳ ಹೆಚ್ಚಿನ ಲಾಭ ಪಡೆದವರನ್ನು ಅಧ್ಯಾಯದ ಎರಡನೇ ಭಾಗದಲ್ಲಿ ಗುರುತಿಸಿದ್ದೇನೆ. ಸುಮಾರು ಐದು ದಶಕದಲ್ಲಿ ಯೋಜಿತ ವಿನಿಯೋಜನೆಯಿಂದ ಸಾಕಷ್ಟು ಸಾಧನೆಗಳಾಗಿವೆ. ಐವತ್ತರ ದಶಕದಲ್ಲಿ ಬಿತ್ತನೆಯಾದ ಒಟ್ಟು ಪ್ರದೇಶದ ಶೇ. 7.48 ರಷ್ಟು ನೀರಾವರಿಯಾಗಿತ್ತು. ಕರ್ನಾಟಕದ ಮೂರನೇ ಎರಡರಷ್ಟು ಪ್ರದೇಶದಲ್ಲಿ ಅತೀ ಕಡಿಮೆ ಪ್ರಮಾಣದ (6೦೦ರಿಂದ 7೦೦ ಮಿ.ಮೀ.) ಮಳೆಯಾಗುತ್ತಿದೆ. ಹೆಚ್ಚು ಕಡಿಮೆ ತೊಂಬತ್ತಕ್ಕಿಂತಲೂ ಹೆಚ್ಚಿನ ಪ್ರದೇಶದಲ್ಲಿ ಕೃಷಿಗೆ ಒಂದೋ ಮಳೆ ನೀರನ್ನು ನಂಬಬೇಕಿತ್ತು ಅಥವಾ ಒಣಭೂಮಿ ಕೃಷಿಯನ್ನು ಅವಲಂಭಿಸಬೇಕಿತ್ತು. ಉತ್ತರ ಕರ್ನಾಟಕದ ಬಹುತೇಕ ಪ್ರದೇಶಗಳು ಅತೀ ಕಡಿಮೆ ಮಳೆಯಾಗುವ ಪ್ರದೇಶಗಳು. ಇಂತಹ ಪ್ರದೇಶಗಳಲ್ಲಿ ನೀರಾವರಿ ವ್ಯವಸ್ಥೆ ಇಲ್ಲದಿದ್ದರೆ ದೊಡ್ಡ ಪ್ರಮಾಣ ಕೃಷಿ ಅಸಾಧ್ಯ ಪಂಚವಾರ್ಷಿಕ ಯೋಜನೆಗಳು ನೀರಾವರಿ ವ್ಯವಸ್ಥೆ ಮಾಡಿ ಕರ್ನಾಟಕದ ಕೃಷಿ ಉತ್ಪಾದನೆಯ ಚಿತ್ರಣವನ್ನೇ ಬದಲಾಯಿಸಿದೆ. ಕೃಷ್ಣ, ತುಂಗಭದ್ರ ಮತ್ತು ಕಾವೇರಿ ನದಿಯೋಜನೆಗಳಿಂದ ಉತ್ತರ ಮತ್ತು ದಕ್ಷಿಣ ಕರ್ನಾಟಕದ ಹಲವಾರು ಜಿಲ್ಲೆಗಳಿಗೆ ನೀರಾವರಿ ಒದಗಿಸಲಾಗಿದೆ. ಕೃಷ್ಣ ಮತ್ತು ತುಂಗಾಭದ್ರ ನದಿ ಯೋಜನೆಗಳಿಂದ ಬೆಳಗಾಂ, ಬಿಜಾಪುರ, ಬಳ್ಳಾರಿ, ಶಿವಮೊಗ್ಗ, ಗುಲಬರ್ಗ, ಚಿಕ್ಕಮಗಳೂರು ಮತ್ತು ಚಿತ್ರದುರ್ಗ ಜಿಲ್ಲೆಗಳಿಗೆ, ನೀರಾವರಿ ಆಗಿದೆ (ಕೋಷ್ಟಕ-9). ಕಾವೇರಿ ನದಿ ಯೋಜನೆಗಳಿಂದ ಬೆಂಗಳೂರು, ಹಾಸನ, ಮೈಸೂರು, ಕೊಡಗು, ತುಮಕೂರು ಜಿಲ್ಲೆಗಳಿಗೆ ನೀರಾವರಿ ವ್ಯವಸ್ಥೆಯಾಗಿದೆ. ಮೇಲಿನ ನದಿಯೋಜನೆಗಳ ವ್ಯಾಪ್ತಿಯಲ್ಲಿ ಬರುವ ಜೆಲ್ಲೆಗಳ ಕೆಲವು ತಾಲ್ಲೂಕುಗಳ ನೀರಾವರಿ ಪಡೆದರೆ ಮತ್ತೆ ಕೆಲವು ತಾಲ್ಲೂಕುಗಳು ಮಳೆ ಬೇಸಾಯವನ್ನು ಅಥವಾ ಒಣಬೇಸಾಯವನ್ನು ನಂಬಬೇಕಾಗಿದೆ.
ಕಾವೇರಿ ಮತ್ತು ತುಂಗಭದ್ರ ನದಿ ಯೋಜನೆಗಳ ಕೆಲವು ಯೋಜನೆಗಳು ಸ್ವಾತಂತ್ರ್ಯ ಪೂರ್ವನೇ ಮುಕ್ತಾಯಗೊಂಡಿದ್ದವು. ಕಾಲುವೆ ಮಾಡುವ ಮತ್ತು ಹೆಚ್ಚುವರಿ ಭೂಪ್ರದೇಶಗಳಿಗೆ ನೀರಾವರಿ ಒದಗಿಸಲು ಸಣ್ಣಪುಟ್ಟ ಕಟ್ಟೆಗಳ ನಿರ್ಮಾಣ ಪಂಚವಾರ್ಷಿಕ ಯೋಜನೆಗಳಲ್ಲಿ ನಡೆದಿದೆ. ಐದು ದಶಕಗಳ ಕಾಲ ಪ್ರತಿ ಪಂಚವಾರ್ಷಿಕ ಯೋಜನೆಗಳಲ್ಲಿ ಸಾಕಷ್ಟು ದೊಡ್ಡ ಮೊತ್ತವನ್ನು ನೀರಾವರಿ ಸುಧಾರಣೆಗಾಗಿ ವಿನಿಯೋಜಿಸಲಾಗಿದೆ. ಇದರ ಫಲವಾಗಿ 2೦೦1ರ ವೇಳೆಗೆ ರಾಜ್ಯದ ಒಟ್ಟು ಬಿತ್ತನೆಯಾಗುವ ಪ್ರದೇಶದ ಶೇ.24.8೦ ರಷ್ಟು ಪ್ರದೇಶ ನೀರಾವರಿ ಹೊಂದಿದೆ (ಕೋಷ್ಟಕ-9). ಐದು ದಶಕಗಳ ವಿನಿಯೋಜನೆಯಿಂದಾಗಿ ಶೇ. 17ರಷ್ಟು ನೀರಾವರಿ ಪ್ರದೇಶದಲ್ಲಿ ಹೆಚ್ಚಳ ಸಾಧ್ಯವಾಗಿದೆ. ಈ ಹೆಚ್ಚಳ ರಾಜ್ಯದ ಎಲ್ಲ ಪ್ರದೇಶಗಳಲ್ಲಿ ಏಕಪ್ರಕಾರವಾಗಿಲ್ಲ. ದಕ್ಷಿಣ ಕರ್ನಾಟಕದ ಭಾಗಗಳಲ್ಲಿ ಪಂಚವಾರ್ಷಿಕ ಯೋಜನೆಗಳು ಆರಂಭವಾದ ಸಂದರ್ಭದಲ್ಲೇ ಶೇ. 16.5೦ರಷ್ಟು ಬಿತ್ತನೆ ಪ್ರದೇಶ ನೀರಾವರಿ ವ್ಯವಸ್ಥೆ ಹೊಂದಿತ್ತು. ಇದೇ ಅವಧಿಯಲ್ಲಿ ಉತ್ತರ ಕರ್ನಾಟಕದ ಜಿಲ್ಲೆಗಳಲ್ಲಿ ಅಲ್ಪಪ್ರಮಾಣ (ಶೇ.3.2೦) ನೀರಾವರಿ ವ್ಯವಸ್ಥೆ ಇತ್ತು. ಪಂಚವಾರ್ಷಿಕ ಯೋಜನೆಗಳ ವಿನಿಯೋಜನೆಯಿಂದ ದಕ್ಷಿಣ ಕರ್ನಾಟಕದಲ್ಲಿ ನೀರಾವರಿ ಹೊಂದಿದ ಬಿತ್ತನೆ ಪ್ರದೇಶ ಶೇ. 25.6ಕ್ಕೆ ಏರಿದರೆ ಉತ್ತರ ಕರ್ನಾಟಕದಲ್ಲಿ ಶೇ. 24.8ಕ್ಕೆ ಏರಿದೆ. ಪಂಚವಾರ್ಷಿಕ ಯೋಜನೆಗಳಲ್ಲಿ ನೀರಾವರಿ ಮೇಲೆ ಮಾಡಿದ ವಿನಿಯೋಜನೆಗಳ ಹೆಚ್ಚಿನ ಲಾಭವನ್ನು ಉತ್ತರ ಕರ್ನಾಟಕದ ಪಡೆದಂತ ಕಾಣುತ್ತದೆ. ಉತ್ತರ ಕರ್ನಾಟಕದ ಬೆಳಗಾಂ, ಬಿಜಾಪುರ, ಧಾರವಾಡ, ಬಳ್ಳಾರಿ ಮತ್ತು ರಾಯಚೂರು ಜಿಲ್ಲೆಗಳಲ್ಲಿ ಐವತ್ತರ ದಶಕಗಳಲ್ಲಿ ನೀರಾವರಿಯಾದ ಪ್ರದೇಶ ಬಿತ್ತನೆ ಪ್ರದೇಶದ ಶೇಕಡಾ ಐದರಷ್ಟೂ ಇರಲಿಲ್ಲ. ಆದರೆ 2೦೦1ರ ವೇಳೆಗೆ ಈ ಐದು ಜಿಲ್ಲೆಗಳು ಈ ಕೆಳಗಿನ ಪ್ರಮಾಣದಲ್ಲಿ ನೀರಾವರಿ ವ್ಯವಸ್ಥೆ ಪಡೆದಿವೆ-ಬೆಳಗಾಂ ಶೇ. 4೦.7, ಬಿಜಾಪುರ ಶೇ. 26.4, ಧಾರವಾಡ ಶೇ. 17.3, ಬಳ್ಳಾರಿ ಶೇ. 32.9 ಮತ್ತು ರಾಯಚೂರು ಶೇ. 29.5 (ಕೋಷ್ಟಕ-9). ಸರಾಸರಿ ಶೇ. 2೦ ರಿಂದ ಶೇ. 3೦ರಷ್ಟು ಪ್ರಮಾಣದಲ್ಲಿ ನೀರಾವರಿ ಪ್ರದೇಶಗಳ ಹೆಚ್ಚಳವನ್ನು ಈ ಅಂಕಿಅಂಶಗಳು ತೋರಿಸುತ್ತವೆ.
ನೀರಾವರಿಯಷ್ಟೇ ಆದ್ಯತೆಯನ್ನು ಪಡೆದ ಮತ್ತೊಂದು ಕ್ಷೇತ್ರ ವಿದ್ಯುತ್ ಕರ್ನಾಟಕದಲ್ಲಿ ಮುಖ್ಯವಾಗಿ ಎರಡು ಮೂಲಗಳಿಂದ ವಿದ್ಯುತ್ ಉತ್ಪಾದಿಸಲಾಗುತ್ತಿದೆ. ಶೇ. 37ರಷ್ಟನ್ನು ನೀರಿನಿಂದ ಉತ್ಪಾದಿಸಿದರೆ ಉಷ್ಣಸ್ಥಾವರಗಳಿಂದ ಶೇ. 67ರಷ್ಟು ವಿದ್ಯುತ್ ಉತ್ಪಾದನೆಯಾಗುತ್ತಿದೆ. ಈ ಸಾಂಪ್ರದಾಯಿಕ ಮೂಲಗಳ ಜತೆಗೆ ಗಾಳಿ, ಬಿಸಿಲು ಮುಂತಾದ ವಿದ್ಯುತ್ ಉತ್ಪಾದನೆಯ ಬದಲೀ ಮೂಲಗಳನ್ನು ಬೆಳೆಸಲು ಸರಕಾರ ಪ್ರಯತ್ನಿಸುತ್ತಿದೆ. 2೦೦1ರ ವೇಳೆಗೆ ರಾಜ್ಯದ ಒಟ್ಟು ವಿದ್ಯುತ್ ಉತ್ಪಾದನೆಯ ಶೇ. 1೦ರಷ್ಟು ವಿದ್ಯುತ್ತನ್ನು ಬದಲೀ ಮೂಲಗಳಿಂದ ಪಡೆಯಲಾಗುತ್ತಿದೆ. ಇಂದು ಕೂಡ ರಾಜ್ಯದ ಶೇ. 9೦ರಷ್ಟು ವಿದ್ಯುತ್ ಸಾಂಪ್ರದಾಯಿಕ ಮೂಲಗಳಿಂದ ಉತ್ಪಾದನೆಯಾಗುತ್ತಿದೆ. ಏಕೀಕರಣ ಮುನ್ನ ಹಳೇ ಮೈಸೂರು ಪ್ರಾಂತದಲ್ಲಿ ತಲಾ 64 ಯುನಿಟ್ ವಿದ್ಯುತ್ ಉತ್ಪಾದನೆಯಾಗುತ್ತಿತ್ತು. ಏಕೀಕರಣ ನಂತರ 1956 ವೇಳೆಗೆ ಕರ್ನಾಟಕದ ತಲಾ ವಿದ್ಯುತ್ ಉತ್ಪಾದನೆ ಮತ್ತು ಅನುಭೋಗ 35 ಯುನಿಟ್‌ಗೆ ಇಳಿಯಿತು. ಐದು ಪಂಚವಾರ್ಷಿಕ ಯೋಜನೆಗಳಿಂದ ಸತತ ಹರಿದು ಬಂದ ವಿನಿಯೋಜನೆಗಳಿಂದ ವಿದ್ಯುತ್ ಉತ್ಪಾದನೆ ಮತ್ತು ಅನುಭೋಗ ಗಣನೀಯವಾಗಿ ಏರಿದೆ. 2೦೦1ರ ವೇಳೆಗೆ ರಾಜ್ಯದ ಒಟ್ಟು ವಿದ್ಯುತ್ ಉತ್ಪಾದನೆ 21943 ಮಿಲಿಯನ್ ಯುನಿಟ್ ಗಳಿಗೆ ಏರಿದೆ. ರಾಜ್ಯದ ತಲಾ ವಿದ್ಯುತ್ ಅನುಭೋಗ 389 ಯುನಿಟ್ ಗಳಿಗೆ ಏರಿದೆ. ಸರಕಾರಿ ದಾಖಲೆ ಪ್ರಕಾರ ರಾಜ್ಯದ ಬಹುತೇಕ ಹಳ್ಳಿಗಳಿಗೆ (26751) ವಿದ್ಯುತ್ ಸಂಪರ್ಕ ಕಲ್ಪಿಸಲಾಗಿದೆ. ಕೇವಲ 315 ಹಳ್ಳಿಗಳಿಗೆ ವಿದ್ಯುತ್ ಸಂಪರ್ಕ ಕಲ್ಪಿಸಲು ಬಾಕಿ ಇದೆ. ಕೈಗಾರಿಕೆಗಳು ವಿದ್ಯುತ್ ಬಳಕೆದಾರರಲ್ಲಿ ಪ್ರಮುಖರು. ಎಪ್ಪತ್ತರ ದಶಕದಲ್ಲಿ ಉತ್ಪಾದಿತ ವಿದ್ಯುತ್ತಿನ ಶೇ. 76ರಷ್ಟನ್ನು ಕೈಗಾರಿಕೆಗಳು ಬಳಸುತ್ತಿದ್ದವು. ಕಾಲಕ್ರಮೇಣ ಕೃಷಿಕರ ವಿದ್ಯುತ್ ಬಳಕೆ ಕೂಡ ವೃದ್ಧಿಯಾಗುತ್ತಾ ಬಂತು. ಎಪ್ಪತ್ತರ ದಶಕದಲ್ಲಿ ಉತ್ಪಾದಿತ ವಿದ್ಯುತ್ತಿನ ಅತ್ಯಲ್ಪ ಪ್ರಮಾಣ (ಶೇ.6ರಷ್ಟು) ರೈತರ ಪಂಪ್ ಸೆಟ್ಟುಗಳಿಗೆ ಬಳಕೆಯಾಗುತ್ತಿತ್ತು. ಆದರೆ ತೊಂಬತ್ತರ ವೇಳೆ ಕೃಷಿ ನೀರಾವರಿಗೆ ಬಳಕೆಯಾಗುವ ವಿದ್ಯುತ್ ಪ್ರಮಾಣ ಉತ್ಪಾದಿತ ವಿದ್ಯುತ್ತಿನ ಶೇ. 3೦ಕ್ಕೆ ಏರಿದೆ (ಕೋಷ್ಟಕ-11). ವಿದ್ಯುತ್ತಿನ ಗೃಹಬಳಕೆ ಕೂಡ ಎಪ್ಪತ್ತು ಮತ್ತು ತೊಂಬತ್ತರ ದಶಕದಲ್ಲಿ ಗಣನೀಯವಾಗಿ ಸುಧಾರಿಸಿದೆ. ಬಳಕೆದಾರರು ಮತ್ತು ಬಳಸುವ ವಿದ್ಯುತ್ ಪ್ರಮಾಣ ಹೆಚ್ಚಾದಂತೆ ಕೈಗಾರಿಕೆಗಳು ಬಳಸುವ ವಿದ್ಯುತ್ ಕಡಿಮೆಯಾಗುತ್ತಿದೆ ಅಥವಾ ಬೇಡಿಕೆ ಮತ್ತು ಪೂರೈಕೆ ನಡುವೆ ಹೊಂದಾಣಿಗೆ ಕಡಿಮೆಯಾಗುತ್ತಿದೆ. ವರ್ತಮಾನದಲ್ಲಿ ಕರ್ನಾಟಕದ ವಿದ್ಯುತ್ ಕೊರತೆಯನ್ನು ಅನುಭವಿಸುತ್ತಿದೆ.
ನೆರೆಹೊರೆಯ ರಾಜ್ಯಗಳಿಗೆ ಹೋಲಿಸಿದರೆ ಕರ್ನಾಟಕ ವಿಸ್ತಾರವಾದ ಕೃಷಿ ಭೂಮಿಯನ್ನು ಹೊಂದಿದೆ. ರಾಜ್ಯದ ಒಟ್ಟು ವಿಸ್ತೀರ್ಣದ ಶೇ. 63ರಷ್ಟು (12೦ಲಕ್ಷ ಹೆಕ್ಟೇರುಗಳಲ್ಲಿ) ಪ್ರದೇಶದಲ್ಲಿ ಕೃಷಿ ಚಟುವಟಿಕೆಗಳು ನಡೆಯುತ್ತಿವೆ. ನೀರಾವರಿ ಕೂಡ ವರ್ಷದಿಂದ ವರ್ಷಕ್ಕೆ ಸುಧಾರಿಸುತ್ತಿದೆ. ಏಕೀಕರಣದ ಸಂದರ್ಭದಲ್ಲಿ ಬಿತ್ತನೆಯಾಗುವ ಪ್ರದೇಶದ ಶೇಕಡಾ ಏಳೆಂಟಷ್ಟಕ್ಕೆ ಸೀಮಿತವಾಗಿದ್ದ ನೀರಾವರಿ ವ್ಯವಸ್ಥೆ ಇಂದು ಶೇ. 24ಕ್ಕೆ ಏರಿದೆ. ಆಹಾರ ಮತ್ತು ವಾಣಿಜ್ಯ ಬೆಳೆಗಳ ಪ್ರಮಾಣ ಕೂಡ ವೃದ್ದಿಸುತ್ತಿದೆ. ಅರವತ್ತರ ದಶಕದಲ್ಲಿ ಮೂವತ್ತೊಂಬತ್ತು ಲಕ್ಷ ಟನ್ನುಗಳಷ್ಟಿದ್ದ ಆಹಾರ ಉತ್ಪಾದನೆ ತೊಂಬತ್ತರ ವೇಳೆಗೆ ಎಪ್ಪತ್ತುನಾಲ್ಕು ಟನ್ನುಗಳಿಗೆ ಏರಿದೆ. ಅರವತ್ತರ ದಶಕದಲ್ಲಿ 89 ಲಕ್ಷ ಟನ್ನುಗಳಿಷ್ಟಿದ್ದ ವಾಣಿಜ್ಯ ಬೆಳೆಗಳು ತೊಂಬತ್ತರ ವೇಳೆಗೆ 344 ಲಕ್ಷ ಟನ್ನುಗಳಿಗೆ ಏರಿದೆ (ಕೋಷ್ಟಕ-1೦) ಎಪ್ಪತ್ತು ಎಂಬತ್ತರ ದಶಕದವರೆಗೂ ಇವತ್ತು ಅಭಿವೃದ್ಧಿ ಹೊಂದಿದ ಜಿಲ್ಲೆಗಳೆಂದು ಹಣೆಪಟ್ಟಿ ಕಟ್ಟಿಕೊಂಡಿರುವ ಕರಾವಳಿ ಕರ್ನಾಟಕದ ಜಿಲ್ಲೆಗಳಲ್ಲಿ ಮಲೆನಾಡು ಪ್ರದೇಶದ ಜಿಲ್ಲೆಗಳಲ್ಲಿ ಕೂಡ ಬಹುತೇಕ ಪ್ರದೇಶಗಳಲ್ಲಿ ಬಹುತೇಕ ಜನರಿಗೆ ಮೂರು ಹೊತ್ತಿನ ಊಟ ಸಮಸ್ಯೆಯಲ್ಲ ಎನ್ನಬಹುದು. ಅಷ್ಟರಮಟ್ಟಿಗೆ ಆಹಾರ ಉತ್ಪಾದನೆ ಹೆಚ್ಚಿದೆ ಮತ್ತು ಅವುಗಳ ವಿತರಣೆಯೂ ನಡೆಯುತ್ತಿದೆ. ಆದಾಗ್ಯೂ ರಾಜ್ಯದ ಎಲ್ಲರ ಆಹಾರ ಸಮಸ್ಯೆ ಸಂಪೂರ್ಣ ಪರಿಹಾರವಾಗಿದೆ ಎನ್ನುವ ಸ್ಥಿತಿ ನಿರ್ಮಾಣವಾಗಿಲ್ಲ. ಇಂದು ಕೂಡ ರಾಜ್ಯದಲ್ಲಿ ಬಡತನ ರೇಖೆಗಿಂತ ಕಡಿಮೆ ಆದಾಯವುಳ್ಳವರ ಸಂಖ್ಯೆ ಶೇ. 35ಕ್ಕಿಂತ ಹೆಚ್ಚಿದೆ. ಬಡತನ ರೇಖೆಗಿಂತ ಕಡಿಮೆ ಆದಾಯವುಳ್ಳವರು ಖಂಡಿತವಾಗಿಯೂ ಮೂರು ಹೊತ್ತಿನ ಊಟದ ಸಮಸ್ಯೆ ಎದುರಿಸುತ್ತಿದ್ದಾರೆ. ರಾಜ್ಯದ ಎಲ್ಲರಿಗೂ ಉಣಬಡಿಸುವಷ್ಟು ಆಹಾರ ಉತ್ಪಾದನೆ ಇಲ್ಲದಿರುವುದು ಇವರ ಊಟದ ಸಮಸ್ಯೆಗೆ ಕಾರಣವಲ್ಲ. ಎಲ್ಲರು ಹೊಟ್ಟೆ ತುಂಬಾ ಉಣ್ಣುವಷ್ಟು ಇಂದು ನಮ್ಮ ರಾಜ್ಯ ಬೆಳೆಯುತ್ತಿದೆ. ಆದರೆ ಆಹಾರದ ವಿತರಣೆಯನ್ನು ಬಡತನ ಅಥವಾ ಆಹಾರದ ಅವಶ್ಯಕತೆ ನಿರ್ಧರಿಸುತ್ತಿಲ್ಲ. ಬದಲಿಗೆ ಖರೀದಿಸುವ ಶಕ್ತಿ ನಿರ್ಧರಿಸುತ್ತಿದೆ. ಕಡು ಬಡವರು ಕೂಡ ಸರಕಾರ ಕೊಡುವ ಪಡಿತರ ಪ್ರಮಾಣಕ್ಕಿಂತ ಹೆಚ್ಚಿನ ತಮ್ಮ ಆಹಾರದ ಅವಶ್ಯಕತೆಗಳನ್ನು ಮಾರುಕಟ್ಟೆಯಿಂದ ಖರೀದಿಸಬೇಕಾಗಿದೆ. ಇದರಿಂದಾಗಿ ಹೆಚ್ಚುವರಿ ದವಸಧಾನ್ಯಗಳು ಗೋದಾಮುಗಳಲ್ಲಿ ಕೊಳೆಯುತ್ತಿರುವಾಗಲೇ ಲಕ್ಷಾಂತರ ಕುಟುಂಬಗಳು ಊಟಕ್ಕಿಲ್ಲದೆ ನರಳುವ ಸ್ಥಿತಿ ನಿರ್ಮಾಣವಾಗಿದೆ.
ಏಕೀಕರಣ ಸಂದರ್ಭದಲ್ಲಿ ತುಂಬಾ ನಿಕೃಷ್ಟ ಸ್ಥಿತಿಯಲ್ಲಿದ್ದ ಸಾಮಾಜಿಕ ಹಾಗೂ ಆರ್ಥಿಕ ಮೂಲ ಸೌಕರ್ಯಗಳು ಇಂದು ಗಣನೀಯವಾಗಿ ಅಭಿವೃದ್ಧಿ ಹೊಂದಿವೆ. ಅರುವತ್ತರ ದಶಕದಲ್ಲಿ ರಾಜ್ಯದಲ್ಲಿ ಒಟ್ಟು 34೦49 ಶಿಕ್ಷಣ (ಪ್ರಾಥಮಿಕ ಮತ್ತು ಪ್ರೌಢಶಾಲೆಗಳು) ಸಂಸ್ಥೆಗಳಿದ್ದವು. ಐದು ದಶಕಗಳ ನಂತರ ಶಿಕ್ಷಣ ಸಂಸ್ಥೆಗಳ ಸಂಖ್ಯೆ ದ್ವಿಗುಣಗೊಂಡಿದೆ. 2೦೦3-೦4ರಲ್ಲಿ ರಾಜ್ಯದಲ್ಲಿ ಒಟ್ಟು 6೦916 ಪ್ರಾಥಮಿಕ ಮತ್ತು ಪ್ರೌಢಶಾಲೆಗಳಿವೆ (ಕೋಷ್ಟಕ-7). ಶಿಕ್ಷಣ ಸಂಸ್ಥೆಗಳ ಸಂಖ್ಯೆ ದ್ವಿಗುಣಗೊಂಡಂತೆ ಶಿಕ್ಷಿತರ ಪ್ರಮಾಣ ಕೂಡ ದ್ವಿಗುಣಗೊಂಡಿದೆ. ಅರವತ್ತರ ದಶಕದಲ್ಲಿ ರಾಜ್ಯದ ಒಟ್ಟು ಜನಸಂಖ್ಯೆಯ ಶೇ. 3೦ರಷ್ಟು ಮಂದಿ ಮಾತ್ರ ಓದು ಬರಹ ಕಲಿಯುತ್ತಿದ್ದರು ಅಥವಾ ಸಾಕ್ಷರತೆ ಹೊಂದಿದ್ದರು. ನಾಲ್ಕು ದಶಕಗಳಲ್ಲಿ ಅಂದರೆ 2೦೦1ಕ್ಕೆ ರಾಜ್ಯದ ಸಾಕ್ಷರತ ಪ್ರಮಾಣ ಶೇ. 67ಕ್ಕೆ ಏರಿದೆ. ಹೆಚ್ಚು ಕಡಿಮೆ ನೂರುಪಟ್ಟಿಗಿಂತಲೂ ಹೆಚ್ಚು ಸುಧಾರಣೆಗೊಂಡಿದೆ. ಇದೇ ಪ್ರಮಾಣದಲ್ಲಿ ಮಹಿಳೆಯರ, ದಲಿತರ ಮತ್ತು ಬುಡಕಟ್ಟು ಜನರ ಶಿಕ್ಷಣದಲ್ಲೂ ಸಾಕಷ್ಟು ಸುಧಾರಣೆಯನ್ನು ರಾಜ್ಯ ಕಂಡಿದೆ. ಆದರೆ ಶೈಕ್ಷಣಿಕ ಸಂಸ್ಥೆಗಳ ಮತ್ತು ಶಿಕ್ಷಿತರ ಪ್ರಮಾಣದಲ್ಲಿನ ವೃದ್ಧಿ ರಾಜ್ಯದ ಎಲ್ಲ ಪ್ರದೇಶಗಳಲ್ಲಿ ಒಂದೇ ಬಗೆಯಲ್ಲಿ ನಡೆದಿಲ್ಲ. ದಕ್ಷಿಣ ಕರ್ನಾಟಕಕ್ಕೆ ಹೋಲಿಸಿದರೆ ಉತ್ತರ ಕರ್ನಾಟಕದ ಜಿಲ್ಲೆಗಳಲ್ಲಿ ಶೈಕ್ಷಣಿಕ ಸಂಸ್ಥೆಗಳು ಮತ್ತು ಶಿಕ್ಷಿತರ ಪ್ರಮಾಣ ಕಡಿಮೆ ಇದೆ. ಅಷ್ಟು ಮಾತ್ರವಲ್ಲ ಮಹಿಳೆಯರ ಮತ್ತು ಸಮಾಜದ ತಳಸ್ತರದ ಜನರ ಶಿಕ್ಷಣ ಮಟ್ಟದಲ್ಲೂ ಈ ಎರಡು ಪ್ರದೇಶಗಳ ನಡುವೆ ಅಂತರವಿದೆ. ಈ ಬಗೆಯ ಅಂತರ ಕೇವಲ ದಕ್ಷಿಣ ಮತ್ತು ಉತ್ತರ ಕರ್ನಾಟಕದ ನಡುವೆ ಮಾತ್ರ ಇರುವುದಲ್ಲ. ಅಭಿವೃದ್ಧಿ ಹೊಂದಿದ ಜಿಲ್ಲೆಯೊಳಗೆ ಒಂದು ತಾಲ್ಲೂಕು ಮತ್ತು ಮತ್ತೊಂದು ತಾಲ್ಲೂಕು ನಡುವೆ ಇದೇ ಕ್ರಮದ ಅಂತರವನ್ನು ಕಾಣಬಹುದು. ಇತ್ತೀಚಿನ ದಿನಗಳಲ್ಲಿ ಕರ್ನಾಟಕ ಉನ್ನತ ಶಿಕ್ಷಣಕ್ಕು ಮಹತ್ವ ನೀಡುತ್ತಿದೆ. ಕರ್ನಾಟಕದ ಕೆಲವು ಜಿಲ್ಲೆಯಲ್ಲೊಂದು ವಿಶ್ವವಿದ್ಯಾಲಯ ತೆರೆಯುವ ಇರಾದೆ ಸರಕಾರಕ್ಕಿದೆ.
ಸಾಮಾಜಿಕ ಮೂಲಸೌಕರ್ಯಗಳಲ್ಲಿ ಬರುವ ಎಲ್ಲ ಸವಲತ್ತುಗಳು ಆರೋಗ್ಯ ಕುಡಿಯುವ ನೀರು, ವಸತಿ, ನಗರಾಭಿವೃದ್ಧಿ ಇತ್ಯಾದಿಗಳು ಶಿಕ್ಷಣದಷ್ಟೇ ಮಹತ್ವವನ್ನು ಪಡೆಯಬೇಕಿತ್ತು. ಸಾಮಾಜಿಕ ಮೂಲಸೌಕರ್ಯಗಳಲ್ಲಿ ಶಿಕ್ಷಣ ಪಡೆದಷ್ಟು ಮಹತ್ವವನ್ನು ಉಳಿದ ಸವಲತ್ತುಗಳು ಪಡೆದಿಲ್ಲ. ಆಸ್ಪತ್ರೆಗಳಲ್ಲಿರುವ ಬೆಡ್ ಗಳ ಸಂಖ್ಯೆ ವೈದ್ಯರುಗಳ ಸಂಖ್ಯೆ ಮತ್ತು ಆರೋಗ್ಯ ಸಂಸ್ಥೆಗಳ ಸಂಖ್ಯೆ ಆರೋಗ್ಯದ ಮೂಲಸೌಕರ್ಯಗಳನ್ನು ಮಾಪನ ಮಾಡುವ ಸಾಮಾನ್ಯ ಸೂಚ್ಯಾಂಕಗಳು. ವರ್ತಮಾನದ ಕರ್ನಾಟಕದ ಆರೋಗ್ಯ ವ್ಯವಸ್ಥೆಯನ್ನು ನಡೆಸಿಕೊಂಡು ಹೋಗಲು ಕನಿಷ್ಠ 35೦೦೦ ಡಾಕ್ಟರುಗಳು, ಟೆಕ್ನಿಶಿಯನ್ಸ್ ಮತ್ತು ಪಾರಾಮೆಡಿಕಲ್ ಸ್ಟಾಪ್‌ಗಳ ಅಗತ್ಯವಿದೆ. ಒಟ್ಟು ಅವಶ್ಯಕತೆಯ ಶೇ. 72ರಷ್ಟು (255೦೦) ಆರೋಗ್ಯ ಸಿಬ್ಬಂದಿಗಳನ್ನು ಸರಕಾರ ನೇಮಕ ಮಾಡಿದೆ. ಅರವತ್ತರ ದಶಕದಲ್ಲಿ ಇಡೀ ರಾಜ್ಯದಲ್ಲಿ ಒಟ್ಟು 1248 ಆರೋಗ್ಯ ಸಂಸ್ಥೆಗಳಿದ್ದವು. ಸರಕಾರಿ ಆಸ್ಪತ್ರೆಗಳು, ಪ್ರಾಥಮಿಕ ಆರೋಗ್ಯ ಕೇಂದ್ರಗಳು, ಎ.ಎನ್.ಎಮ್. ಸೆಂಟರ‍್ಗಳು ಆರೋಗ್ಯ ಸಂಸ್ಥೆಯೊಳಗೆ ಸೇರಿವೆ. ಮೈಸೂರು ಮತ್ತು ಬೆಂಗಳೂರು ಜಿಲ್ಲೆಗಳಲ್ಲಿ ನೂರಕ್ಕಿಂತಲೂ ಹೆಚ್ಚಿನ ಆರೋಗ್ಯ ಸಂಸ್ಥೆಗಳಿದ್ದರೆ ಉತ್ತರ ಕರ್ನಾಟಕದ ಗುಲ್ಬರ್ಗ, ರಾಯಚೂರು, ಬೀದರ್ ಮುಂತಾದ ಜಿಲ್ಲೆಗಳಲ್ಲಿ ಇಪ್ಪತ್ತರಿಂದ ಮೂವತ್ತು ಆರೋಗ್ಯ ಸಂಸ್ಥೆಗಳಿದ್ದವು. (ಕೋಷ್ಟಕ-7). ಐದು ದಶಕಗಳಲ್ಲಿ ಆರೋಗ್ಯ ಸಂಸ್ಥೆಗಳ ಸಂಖ್ಯೆ 2965ಕ್ಕೆ ಏರಿದೆ. ಅರವತ್ತರ ದಶಕದಲ್ಲಿ ಇಡೀ ರಾಜ್ಯದಲ್ಲಿ ಒಟ್ಟು 13786 ಆಸ್ಪತ್ರೆ ಬೆಡ್‌ಗಳಿದ್ದವು. ಬೆಡ್‌ಗಳ ಸಂಖ್ಯೆಯ ದೃಷ್ಟಿಯಿಂದ ನೋಡಿದರೆ ಬೆಂಗಳೂರು, ದಕ್ಷಿಣ ಕನ್ನಡ ಮತ್ತು ಕೊಡಗು ಜಿಲ್ಲೆಗಳು ಉತ್ತಮ ಆರೋಗ್ಯ ಮೂಲಸೌಕರ್ಯವನ್ನು ಹೊಂದಿದ್ದವು. ಈ ಎಲ್ಲ ಜೆಲ್ಲೆಗಳಲ್ಲಿ ಸಾವಿರಕ್ಕಿಂತ ಹೆಚ್ಚು ಬೆಡ್ ಗಳಿದ್ದವು. ಕಾಲಕ್ರಮೇಣ ರಾಜ್ಯದ ಎಲ್ಲ ಜಿಲ್ಲೆಗಳಲ್ಲೂ ಆಸ್ಪತ್ರೆ ಬೆಡ್‌ಗಳ ಸಂಖ್ಯೆ ಗಣನೀಯವಾಗಿ ಸುಧಾರಿಸಿದೆ. 2೦೦3-೦4ರ ವೇಳೆಗೆ ಆಸ್ಪತ್ರೆ ಬೆಡ್‌ಗಳ ಸಂಖ್ಯೆ 48511ಕ್ಕೆ ಏರಿದೆ (ಕೋಷ್ಟಕ-8). ರಾಷ್ಟ್ರೀಯ ಆರೋಗ್ಯ ನೀತಿಯ ಮಾನದಂಡ ಪ್ರಕಾರ ಒಂದು ಲಕ್ಷ ಜನರಿಗೆ ಕನಿಷ್ಠ 1೦೦ ಆಸ್ಪತ್ರೆ ಬೆಡ್‌ಗಳು ಅಥವಾ ಸಾವಿರ ಮಂದಿಗೆ ಒಂದು ಆಸ್ಪತ್ರೆ ಬೆಡ್ ಬೇಕು. ರಾಜ್ಯದ ಎಲ್ಲ ಜಿಲ್ಲೆಗಳು ಯೋಜಿತ ಅಭಿವೃದ್ಧಿಯ ಐದು ದಶಕಗಳ ನಂತರವೂ ಈ ಮಾನದಂಡವನ್ನು ತೃಪ್ತಿಪಡಿಸುವುದಿಲ್ಲ. ಬೆಂಗಳೂರು, ಚಿಕ್ಕಮಗಳೂರು, ಧಾರವಾಡ, ಹಾಸನ, ಕೊಡಗು, ಮೈಸೂರು ಮತ್ತು ಉತ್ತರಕನ್ನಡ ಜಿಲ್ಲೆಗಳು ಮಾತ್ರ ನೂರಕ್ಕಿಂತ ಹೆಚ್ಚು ಬೆಡ್‌ಗಳನ್ನು ಹೊಂದಿವೆ. ಉಳಿದ ಜಿಲ್ಲೆಗಳಲ್ಲಿ ಬೆಡ್‌ಗಳ ಸಂಖ್ಯೆ ನೂರಕ್ಕಿಂತ ಕಡಿಮೆ ಇವೆ.
ವಸತಿ, ಕುಡಿಯುವ ನೀರಿನ ಪೂರೈಕೆ ಮತ್ತು ಇತರ ಸಾಮಾಜಿಕ ಮೂಲ ಸೌಕರ್ಯಗಳು ಕೂಡ ಇತರ ಕ್ಷೇತ್ರಗಳಂತೆ ಸಾಕಷ್ಟು ವೃದ್ಧಿಯನ್ನು ಕಂಡಿವೆ. ಅರವತ್ತರ ದಶಕದಲ್ಲಿ 4.2 ಮಿಲೊಯ ಇದ್ದ ವಸತಿಗಳ ಸಂಖ್ಯೆ ತೊಂಬತ್ತರ ವೇಳೆಗೆ 7.9 ಮಿಲಿಯದಷ್ಟು ವೃದ್ಧಿಯಾಗಿದೆ. ತೊಂಬತ್ತರ ವೇಳೆಗೆ ಗ್ರಾಮೀಣ ಪ್ರದೇಶದಲ್ಲಿ ಶೇಕಡಾ ಏಳರಷ್ಟು ಮತ್ತು ನಗರ ಪ್ರದೇಶದಲ್ಲಿ ಶೇಕಡಾ ಹನ್ನೆರಡರಷ್ಟು ವಸತಿ ಕೊರತೆ ಇತ್ತು. ಕಚ್ಚಾ ಮನೆಗಳ ಸಂಖ್ಯೆಯನ್ನು ಕೊರತೆಯೊಂದಿಗೆ ಸೇರಿಸಿದರೆ ಕೊರತೆಯ ಪ್ರಮಾಣ ಗ್ರಾಮೀಣ ಪ್ರದೇಶದಲ್ಲಿ ಶೇಕಡಾ ಇಪ್ಪತ್ತೇಳಕ್ಕೆ ಏರುತ್ತದೆ ಮತ್ತು ನಗರ ಪ್ರದೇಶಗಳಲ್ಲಿ ಶೇಕಡಾ ಹದಿನೇಳಕ್ಕೆ ಏರುತ್ತದೆ. ತೊಂಬತ್ತರ ವೇಳೆಗೆ ರಾಜ್ಯದ ಗ್ರಾಮೀಣ ಪ್ರದೇಶದ ಶೇ. 67, ನಗರ ಪ್ರದೇಶಗಳ ಶೇ.81 ಮನೆಗಳಿಗೆ ಮತ್ತು ರಾಜ್ಯದ ಶೇ.71ರಷ್ಟು ಮನೆಗಳಿಗೆ ಕುಡಿಯುವ ನೀರಿನ ವ್ಯವಸ್ಥೆ ಆಗಿದೆ. ಆರ್ಥಿಕ ಮೂಲಸೌಕರ್ಯಗಳಲ್ಲಿ ರಸ್ತೆಗಳು ಪ್ರಮುಖ ರಾಜ್ಯದಲ್ಲಿ 2೦೦1ರ ವೇಳೆಗೆ ಒಟ್ಟು 131815 ಕಿ.ಮೀ ರಸ್ತೆ ನಿರ್ಮಾಣ ಆಗಿದೆ. ಇದರಲ್ಲಿ ರಾಷ್ಟ್ರೀಯ ಹೆದ್ದಾರಿ (3524 ಕಿ.ಮೀ. ರಸ್ತೆ ಹೆದ್ದಾರಿ (1೦೦21 ಕಿ.ಮೀ) ಪ್ರಮಾಣ ಕಡಿಮೆ ಇದೆ. ಗ್ರಾಮೀಣ ರಸ್ತೆಗಳು (45೦೦9 ಕಿ.ಮೀ), ಜಿಲ್ಲಾ ಮುಖ್ಯ ರಸ್ತೆಗಳು (28247 ಕಿ.ಮೀ.) ಮತ್ತು ಟಿಡಿಬಿ ರಸ್ತೆಗಳ (31381 ಕಿ.ಮೀ.) ಪ್ರಮಾಣ ಹೆಚ್ಚಿದೆ (ಕೋಷ್ಟಕ-12). ಎಪ್ಪತರ ದಶಕದಲ್ಲಿ 1857 ಇದ್ದ ವಾಣಿಜ್ಯ ಬ್ಯಾಂಕ್ ಬ್ರಾಂಚ್‌ಗಳ ಸಂಖ್ಯೆ ತೊಂಬತ್ತರ ಅಂತ್ಯದ ಅಂತರಕ್ಕೆ 2388ಕ್ಕೆ ಏರಿದೆ. ಇದೇ ಅವಧಿಯಲ್ಲಿ ನಗರ ಪ್ರದೇಶಗಳಲ್ಲಿ ಕ್ರಮವಾಗಿ 1೦56 ಮತ್ತು 2೦74 ಬ್ಯಾಂಕ್ ಬ್ರ್ಯಾಂಚ್ ಗಳಿದ್ದವು. 1996 ಮತ್ತು 2೦೦೦ದ ನಡುವೆ ಬ್ಯಾಂಕ್ ಬ್ರಾಂಚ್‌ಗಳ ಸಂಖ್ಯೆ ಗಣನೀಯವಾಗಿ ವೃದ್ಧಿಯಾಗಿದೆ. 1996 ರಲ್ಲಿ 447೦ ಬ್ಯಾಂಕ್ ಬ್ರಾಂಚ್‌ಗಳ ಸಂಖ್ಯೆ 2೦೦೦ದ ವೇಳೆಗೆ 4684ಕ್ಕೆ ಏರಿದೆ. ಎಲ್ಲ ಪಂಚವಾರ್ಷಿಕ ಯೋಜನೆಗಳಲ್ಲಿ ವಿವಿಧ ಪ್ರಮಾಣದ ಮೊತ್ತವನ್ನು ವಿವಿಧ ಕ್ಷೇತ್ರಗಳ ಅಭಿವೃದ್ಧಿಗಾಗಿ ವಿನಿಯೋಜಿಸಲಾಗಿದೆ. ವಿನಿಯೋಜನೆಗನುಗುಣವಾಗಿ ಆಯಾಯ ಕ್ಷೇತ್ರಗಳಲ್ಲಿ ಅಭಿವೃದ್ಧಿ ಗೊಂಡಿವೆ. ಕೃಷಿ, ನೀರಾವರಿ, ವಿದ್ಯುತ್ ಕ್ಷೇತ್ರಗಳ ಮೇಲೆ ದೊಡ್ಡ ಪ್ರಮಾಣದ ವಿನಿಯೋಜನೆ ನಡೆದಿದೆ. ವಿನಿಯೋಜಿತ ಮೊತ್ತದ ದೃಷ್ಟಿಯಿಂದ ಈ ಮೂರು ಕ್ಷೇತ್ರಗಳ ನಂತರ ಆದ್ಯತೆ ಪಡೆದ ಕ್ಷೇತ್ರ ಸಾಮಾಜಿಕ ಮೂಲಸೌಕರ್ಯಗಳು. ಈ ಎಲ್ಲ ಕ್ಷೇತ್ರಗಳ ಮೇಲಿನ ವಿನಿಯೋಜನೆಗಳಿಗೆ ಹೋಲಿಸಿದರೆ ಬಡವರು, ದೀನ ದಲಿತರ ಉದ್ದಾರಕ್ಕಾಗಿ ವಿನಿಯೋಜಿಸಿದ ಮೊತ್ತ ಅತ್ಯಲ್ಟ.
ಒಟ್ಟಾರೆ ಅರ್ಥ ವ್ಯವಸ್ಥೆ ಬೆಳೆದರೆ ಸಮಾಜದ ತಳಸ್ತರದ ಜನರಿಗೂ ಈ ಬೆಳವಣೆಗೆಯ ಲಾಭ ತೊಟ್ಟಿಕ್ಕುತ್ತದೆ ಎನ್ನುವ ಗ್ರಹಿಕೆ ಈ ಬಗೆಯ ವಿನಿಯೋಜನೆಯ ಹಿಂದೆ ಕೆಲಸ ಮಾಡಿದೆ. ರಾಜ್ಯದ ಒಟ್ಟು ಆಹಾರ, ವಾಣಿಜ್ಯ, ಬೆಳೆಗಳು, ಕೈಗಾರಿಕ ಉತ್ಪಾದನೆಗಳು ಮತ್ತು ಮೂಲಸೌಕರ್ಯಗಳು ಹೆಚ್ಚಳಗೊಂಡರೆ ಎಲ್ಲರಿಗೂ ಒಳ್ಳೆಯದಾಗುತ್ತದೆ ಎಂದು ನಂಬಲಾಗಿದೆ. ಸರಕು ಮತ್ತು ಸೇವೆಗಳ ಉತ್ಪಾದನೆ ಹೆಚ್ಚಾದಷ್ಟು ಬಡತನ ನಿವಾರಣೆಯಾಗುತ್ತದೆ ಎಂದು ನಂಬಿಸಲಾಗಿದೆ. ಉತ್ಪಾದನೆಯ ಹೆಚ್ಚಳ ಅದರಷ್ಟಕ್ಕೆ ಅದು ನಮ್ಮೆಲ್ಲ ಸಮಸ್ಯೆಗಳಿಗೆ ಪರಿಹಾರವಾಗುತ್ತದೆ ಎಂದು ತಿಳಿಯಲಾಗಿದೆ. ಈ ಎಲ್ಲ ಗ್ರಹಿಕೆಗಳು ಎಷ್ಟರ ಮಟ್ಟಿಗೆ ನಿಜವಾಗಿವೆ? ಉತ್ಪಾದನೆಯ ಹೆಚ್ಚಳ ವಿತರಣೆಯ ಸಮಸ್ಯೆಯನ್ನು ಪರಿಹರಿಸಿದೆಯೇ? ಈ ಬಗೆಯ ಹೆಚ್ಚಳದಲ್ಲಿ ಸಮಾಜದ ವಿವಿಧ ವರ್ಗಗಳ ಪಾಲೇನು? ಇಷ್ಟೊಂದು ಅಗಾಧ ಪ್ರಮಾಣದ ಸಾರ್ವಜನಿಕ ಸಂಪನ್ಮೂಲಗಳ ವಿನಿಯೋಜನೆಯ ಲಾಭ ಸಮಾಜದ ಎಲ್ಲ ವರ್ಗಗಳಿಗೂ ಹರಿದು ಬಂದಿದೆಯೇ? ಅಥವಾ ಕೆಲವೇ ವರ್ಗಗಳಲ್ಲಿ ಕ್ರೋಢಿಕರಣಗೊಂಡಿದೆಯೇ? ಎನ್ನುವ ಪ್ರಶ್ನೆಗೆ ಮೇಲಿನ ವಿವರಗಳಲ್ಲಿ ಉತ್ತರ ಇಲ್ಲ. ಈ ಎಲ್ಲ ಪ್ರಶ್ನೆಗಳಿಗೆ ಅಧ್ಯಾಯದ ಈ ಭಾಗದಲ್ಲಿ ಉತ್ತರಿಸಿದ್ದೇನೆ. ಭಾರತದ ಸಂವಿಧಾನ ಪ್ರಕಾರ ಅರ್ಥ ವ್ಯವಸ್ಥೆಯ ಸಂಘಟನೆ ಸಮಾನತೆಯನ್ನು ಸೃಷ್ಟಿಸುವ ರೀತಿಯಲ್ಲಿ ಇರಬೇಕು. ಸಮುದಾಯದ ಸಂಪನ್ಮೂಲಗಳ ಒಡೆತನ ಹಾಗೂ ಸಂಘಟನೆ ಸಮಾಜದ ಪ್ರತಿಯೊಬ್ಬರ ಆಸಕ್ತಿಗಳನ್ನು ಸಮಾನವಾಗಿ ಈಡೇರಿಸುವಂತಿರಬೇಕೆಂದು ಸಂವಿಧಾನ ಸೂಚಿಸಿದೆ. ಸಂಪತ್ತು ಹಾಗೂ ಉತ್ಪಾದನ ಪರಿಕರಗಳು ಎಲ್ಲರಿಗೂ ಸಮಾನವಾಗಿ ಹಂಚುವಿಕೆಯಾಗುವ ಕ್ರಮದಲ್ಲಿ ಅರ್ಥ ವ್ಯವಸ್ಥೆಯನ್ನು ಸಂಘಟಿಸಬೇಕು. ಅರ್ಥ ವ್ಯವಸ್ಥೆಯ ಸಂಘಟನೆ ಕೇವಲ ವ್ಯಕ್ತಿಗಳ ಕೈಯಲ್ಲಿ ಸಂಪತ್ತು ಹಾಗೂ ಉತ್ಪಾದನ ಪರಿಕರಗಳು ಕೇಂದ್ರೀಕೃತವಾಗುವ ಹಾಗೆ ಇರಬಾರದು. ಬದುಕಿನ ಪರಿಕರಗಳು ಭಾರತದ ಪ್ರತಿಯೊಬ್ಬ ಪುರುಷ ಮತ್ತು ಮಹಿಳೆ ಪ್ರಜೆಗೂ ಸಮಾನವಾಗಿ ಮತ್ತು ಸಾಕಷ್ಟು ಪ್ರಮಾಣದಲ್ಲಿ ದೊರಕಬೇಕು. ಹೆಚ್ಚು ಕಡಿಮೆ ಇದೇ ನಿಲುವನ್ನು ಪಂಚವಾರ್ಷಿಕ ಯೋಜನೆಗಳಲ್ಲೂ ನೋಡಬಹುದು. ಸಂವಿಧಾನ ಮತ್ತು ಯೋಜನೆಗಳ ಆದರ್ಶಗಳು ಎಷ್ಟರ ಮಟ್ಟಿಗೆ ಕಾರ್ಯರೂಪಕ್ಕೆ ಬಂದಿವೆ ಎಂದು ನೋಡುವ.
ಪಂಚವಾರ್ಷಿಕ ಯೋಜನೆಗಳಲ್ಲಿ ವಿನಿಯೋಜಿತ ಮೊತ್ತದ ಸಿಂಹಪಾಲನ್ನು ಕೃಷಿ, ನೀರಾವರಿ ಮತ್ತು ವಿದ್ಯುತ್ ಉತ್ಪಾದನೆಗಳು ಪಡೆದಿವೆ. ಒಂದರಿಂದ ಎಂಟನೇ ಪಂಚವಾರ್ಷಿಕ ಯೋಜನೆ ತನಕ ಯೋಜನೆಗಳ ಒಟ್ಟು ಮೊತ್ತದ ಶೇಕಡಾ ಅರುವತ್ತರಿಂದ ಎಪ್ಪತ್ತರಷ್ಟು ಮೊತ್ತವನ್ನು ಈ ಮೂರು ಕ್ಷೇತ್ರಗಳ ಮೇಲೆ ವಿನಿಯೋಜಿಸಲಾಗಿದೆ. ಇಷ್ಟೊಂದು ದೊಡ್ಡ ಪ್ರಮಾಣದ ವಿನಿಯೋಜನೆಯ ಲಾಭ ಪಡೆಯಬೇಕಾದರೆ ಮಧ್ಯಮ ಅಥವಾ ಅರೆ ಮಧ್ಯಮ ಅಥವಾ ದೊಡ್ಡ ಪ್ರಮಾಣದ ಭೂಮಿ ಬೇಕು ಅಥವಾ ಸಣ್ಣ / ಮಧ್ಯಮ / ದೊಡ್ಡ ಕೈಗಾರಿಕೆಗಳಲ್ಲಿ ವಿನಿಯೋಜಿಸುವಷ್ಟು ಬಂಡವಾಳ ಬೇಕು. ಭೂಮಿ ಮತ್ತು ಬಂಡವಾಳ ಇಲ್ಲದಿದ್ದರೆ ಈ ಕ್ಷೇತ್ರಗಳು ಸೃಷ್ಟಿಸುವ ಉದ್ಯೋಗ ಪಡೆಯುವಷ್ಟು ವಿದ್ಯೆ ಬೇಕು. ಈ ಮೂರರಲ್ಲಿ ಯಾವುದಾದರೂ ಒಂದೂ ಇಲ್ಲದಿದ್ದರೆ ಇಷ್ಟೊಂದು ಬೃಹತ್ ಪ್ರಮಾಣದ ವಿನಿಯೋಜನೆಯ ಸಣ್ಣಪುಟ್ಟ ಲಾಭನೂ ದಕ್ಕುವುದಿಲ್ಲ. ಕೃಷಿ ಮತ್ತು ನೀರಾವರಿ ಮೇಲೆ ವಿನಿಯೋಜನೆಗಳ ಲಾಭ ಪಡೆಯಬೇಕಾದರೆ ಭೂಮಿ ಬೇಕೇ ಬೇಕು. ಭೂಮಿ ಇಲ್ಲದಿದ್ದರೆ ಕೃಷಿ ಕೂಲಿ ಮಾಡಬೇಕು ಅಥವಾ ಗುತ್ತಿಗೆಗೆ ಕೃಷಿ ಮಾಡಬೇಕು. ಕರ್ನಾಟಕದಲ್ಲಿ 1957ರಲ್ಲಿ 18,13,154 ಗೇಣಿದಾರರಿದ್ದರು. ಗೇಣಿದಾರರ ಸ್ಥಿತಿಯನ್ನು ಸುಧಾರಿಸುವ ದೃಷ್ಟಿಯಿಂದ 1965ರಲ್ಲಿ ಕರ್ನಾಟಕ ಸರಕಾರ ಭೂಸುಧಾರಣ ಮಸೂದೆಯೊಂದನ್ನು ಜಾರಿಗೆ ತಂದಿದೆ. ಭೂಮಾಲಿಕರು ಹೊಂದಬಹುದಾದ ಭೂಮಿಯ ಗರಿಷ್ಠಮಿತಿಯನ್ನು ನಿಗದಿಗೊಳಿಸುವುದು, ಗೇಣಿಯ ಪ್ರಮಾಣವನ್ನು ನಿಗದಿಗೊಳಿಸುವುದು, ಗೇಣಿಗೆ ನೀಡಿದ ಭೂಮಿಯನ್ನು ಪುನರ್ ಸ್ವಾಧೀನ ಪಡಿಸುವುದರ ಮೇಲೆ ನಿರ್ಬಂಧ ಹೇರುವುದು ಇತ್ಯಾದಿ ಉದ್ದೇಶಗಳನ್ನು 1961ರ ಭೂಸುಧಾರಣ ಕಾಯಿದೆ ಹೊಂದಿತ್ತು. ವಿಪರ್ಯಾಸವೆಂದರೆ ಈ ಕಾಯಿದೆ ಅನುಷ್ಠಾನಗೊಂಡ ನಂತರ ಗೇಣಿದಾರರ ಸಂಖ್ಯೆ ಹೆಚ್ಚಾಗುವುದರ ಬದಲು ಕಡಿಮೆಯಾಯಿತು. ಕರ್ನಾಟಕದ ಅಗ್ರಿಕಲ್ಚರಲ್ ಸೆನ್ಸಸ್ ಪ್ರಕಾರ 1957ರಲ್ಲಿ ಹದಿನೆಂಟು ಲಕ್ಷಕ್ಕಿಂತಲೂ ಹೆಚ್ಚಿಗೆ ಇದ್ದ ಗೇಣಿದಾರರ ಸಂಖ್ಯೆ 1971ರಲ್ಲಿ 3,97,4೦2ಕ್ಕೆ ಇಳಿದಿತ್ತು. ನೀರಾವರಿ ಪ್ರದೇಶಗಳಲ್ಲಿ (ಕರಾವಳಿ ಕರ್ನಾಟಕ, ಮಲೆನಾಡು ಪ್ರದೇಶಗಳಲ್ಲಿ) ದೊಡ್ಡ ಪ್ರಮಾಣದಲ್ಲಿ ಗೇಣಿದಾರರಿದ್ದರು. ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ 4,9೦,571 ಮತ್ತು ಉತ್ತರ ಕನ್ನಡ ಜಿಲ್ಲೆಯಲ್ಲಿ 1,81,239 ಗೇಣಿದಾರರು ಇದ್ದರು (ಕೋಷ್ಟಕ-15). ಉತ್ತರ ಕನ್ನಡ ಜಿಲ್ಲೆಯಲ್ಲಿ 1,81,239 ಗೇಣಿದಾರರು ಇದ್ದರು (ಕೋಷ್ಟಕ-15). ಮಲೆನಾಡು ಪ್ರದೇಶದ ಜಿಲ್ಲೆಗಳಲ್ಲಿ ಶಿವಮೊಗ್ಗದಲ್ಲಿ 1.11,78೦ ಗೇಣಿದಾರರು ಇದ್ದರೆ ಉಳಿದ ಜಿಲ್ಲೆಗಳಲ್ಲಿ ಇಪ್ಪತ್ತರಿಂದ ಮೂವತೈದು ಸಾವಿರ ಗೇಣಿದಾರರಿದ್ದರು (ಕೋಷ್ಟಕ-15). ಉತ್ತರ ಕರ್ನಾಟಕದ ಜಿಲ್ಲೆಗಳಲ್ಲಿ ಬೆಳಗಾಂ, ಬಿಜಾಪುರ ಮತ್ತು ಧಾರವಾಡ ಜಿಲ್ಲೆಗಳಲ್ಲಿ ಒಂದು ಲಕ್ಷಕ್ಕಿಂತ ಮೇಲೆ ಗೇಣಿದಾರರಿದ್ದರೆ ಇನ್ನುಳಿದ ಜಿಲ್ಲೆಗಳಲ್ಲಿ ಮೂವತ್ತರಿಂದ ಎಂಬತ್ತು ಸಾವಿರದಷ್ಟು ಗೇಣಿದಾರರಿದ್ದರು. ದಕ್ಷಿಣ ಕರ್ನಾಟಕದ ಮೈಸೂರು ಮತ್ತು ಬೆಂಗಳೂರು ಜಿಲ್ಲೆಗಳಲ್ಲಿ ಆರುವತ್ತರಿಂದ ಎಪ್ಪತೈದು ಸಾವಿರದಷ್ಟು ಗೇಣಿದಾರರಿದ್ದರೆ ಉಳಿದ ಜಿಲ್ಲೆಗಳಲ್ಲಿ ಐವತ್ತು ಸಾವಿರದೊಳಗೆ ಇದ್ದರು. 1961ರ ಭೂಸುಧಾರಣೆಯಿಂದ ಗೇಣೆದಾರರ ಸಂಖ್ಯೆಯಲ್ಲಿ ದೊಡ್ಡ ಪ್ರಮಾಣದ ಕುಸಿತವನ್ನು ಇವೇ ಪ್ರದೇಶಗಳಲ್ಲಿ ಕಾಣಬಹುದು. ದಕ್ಷಿಣ ಕನ್ನಡ ಮತ್ತು ಉತ್ತರ ಕನ್ನಡ ಜಿಲ್ಲೆಗಳಲ್ಲಿ ಕ್ರಮವಾಗಿ 1971ರಲ್ಲಿ 7೦,591 ಮತ್ತು 72,456 ಗೇಣಿದಾರರಿದ್ದರು. ಇದೇ ರೀತಿಯ ಕುಸಿತವನ್ನು ಶಿವಮೊಗ್ಗ ಬೆಳಗಾಂ, ಬಿಜಾಪುರ, ಧಾರವಾಡ, ಜಿಲ್ಲೆಗಳಲ್ಲೂ ಕಾಣಬಹುದು. 1961ರಲ್ಲಿ ಶಿವಮೊಗ್ಗ ಜಿಲ್ಲೆಯಲ್ಲಿದ್ದ 1,11,78೦ ಗೇಣಿದಾರರ ಸಂಖ್ಯೆ 1971ರಲ್ಲಿ 31,688ಕ್ಕೆ ಇಳಿದಿದೆ. 1961ರಲ್ಲಿ ಬೆಳಗಾಂನಲ್ಲಿ 2,27,845 ಇದ್ದ ಗೇಣಿದಾರರ ಸಂಖ್ಯೆ 1971ರಲ್ಲಿ 47,511ಕ್ಕೆ ಇಳಿದಿದೆ. 1961ರಲ್ಲಿ ಬೆಂಗಳೂರು ಮತ್ತು ಮೈಸೂರು ಕ್ರಮವಾಗಿ 69,3೦2 ಮತ್ತು 75,646 ಗೇಣಿದಾರರಿದ್ದರು. 1971ರಲ್ಲಿ ಈ ಸಂಖ್ಯೆ ಕ್ರಮವಾಗಿ 12,184 ಮತ್ತು 9,72೦ಕ್ಕೆ ಇಳಿದಿದೆ. ಇಡೀ ರಾಜ್ಯದಲ್ಲಿ 1961ರಲ್ಲಿದ್ದ 18,13,154 ಗೇಣಿದಾರರ ಸಂಖ್ಯೆ 1971ರ ವೇಳೆಗೆ 3,97,4೦2ಕ್ಕೆ ಇಳಿದಿದೆ (ಕೋಷ್ಟಕ-15).
1961 ಮತ್ತು 1971ರ ನಡುವೆ ಗೇಣಿದಾರರ ಸಂಖ್ಯೆ ಕಡಿಮೆಯಾಗಿರುವುದನ್ನು ಮತ್ತೊಂದು ವಿಧದಿಂದಲೂ ಅರ್ಥಮಾಡಿಕೊಳ್ಳಬಹುದು. 1961ರ ಸೆನ್ಸಸ್ ಪ್ರಕಾರ ಕರ್ನಾಟಕದಲ್ಲಿ ಒಟ್ಟು 58,೦6,664 ಕೃಷಿಕರಿದ್ದರು. 1961ರ ಕಾಯಿದೆ ಗೇಣಿ ಭದ್ರತೆ ಒದಗಿಸುತ್ತಿದ್ದರೆ 1971ರ ವೇಳೆಗೆ ಕೃಷಿಕರ ಸಂಖ್ಯೆ ಹೆಚ್ಚಾಗಬೇಕಿತ್ತು ಆದರೆ ಆ ರೀತಿ ಆಗಲಿಲ್ಲ ಆ ರೀತಿ ಆಗುವದಕ್ಕಿಂತ ಕೃಷಿಕರ ಸಂಖ್ಯೆ 1971ರಲ್ಲಿ 4೦,72,879ಕ್ಕೆ ಇಳಿದಿದೆ. (ಕೋಷ್ಟಕ- 14) ಹೆಚ್ಚು ಕಡಿಮೆ ಶೇ.3೦ ರಷ್ಟು ಕೃಷಿಕರು ಕಡಿಮೆ ಆಗಿದ್ದಾರೆ. ಈ ರೀತಿ ಭೂಮಿ ಕಳೆದುಕೊಂಡ ಕೃಷಿಕರು ಏನಾದರು ಎನ್ನುವ ಪ್ರಶ್ನೆ ಹುಟ್ಟುವುದು ಸಹಜ. ಎಪ್ಪತರ ದಶಕದಲ್ಲಿ ಕರ್ನಾಟಕದ ಬಹುತೇಕ ಭಾಗದಲ್ಲಿ ಕೃಷಿಯೇ ಜನರಿಗೆ ಮುಖ್ಯ ಕಸುಬು, ಬೆಂಗಳೂರು, ಮೈಸೂರು, ಮಂಗಳೂರು ಮುಂತಾದ ಕಡೆ ಅಲ್ಪಸ್ವಲ್ಪ ಕೃಷಿಯೇತರ ಉದ್ಯೋಗಗಳಿದ್ದವು. ಆದರೆ ಅವು ಕಾಯಿದೆಯ ಅನುಷ್ಠಾನದಿಂದ ಭೂಮಿ ಕಳೆದುಕೊಂಡ ಇಷ್ಟೊಂದು ದೊಡ್ಡ ಸಂಖ್ಯೆಯ ಜನರಿಗೆ ಉದ್ಯೋಗ ಕೊಡುವ ಸ್ಥಿತಿಯಲ್ಲಿ ಇರಲಿಲ್ಲ. ಗೇಣಿದಾರಿಕೆ ಕಳೆದುಕೊಂಡ ಜನರು ಒಂದೋ ಕೃಷಿ ಕಾರ್ಮಿಕರಾಗಬೇಕು. ಅಥವಾ ಗುಡಿಕೈಗಾರಿಕೆಯಲ್ಲಿ ತೊಡಗಿಸಿಕೊಳ್ಳಬೇಕು. ಅಥವಾ ದೂರದ ಊರಿಗೆ ವಲಸೆ ಹೋಗಬೇಕು. ಈ ಎಲ್ಲವು ನಡೆದಿದೆ. 1961ರಲ್ಲಿ ರಾಜ್ಯದಲ್ಲಿ ಒಟ್ಟು 17,61,11೦ ಕೃಷಿ ಕಾರ್ಮಿಕರಿದ್ದರು. 1971ರಲ್ಲಿ ಕೃಷಿ ಕಾರ್ಮಿಕರ ಸಂಖ್ಯೆ 27,17,537ಕ್ಕೆ ಏರಿದೆ. ಹೆಚ್ಚು ಕಡಿಮೆ ಕೃಷಿ ಕಾರ್ಮಿಕರ ಸಂಖ್ಯೆ ಶೇ. 55ರ ಏರಿಕೆಯನ್ನು ಕಂಡಿದೆ (ಕೋಷ್ಟಕ-14). ಗೇಣಿದಾರರ ಸಂಖ್ಯೆ ಶೇ. 3೦ರ ಕುಸಿತವನ್ನು ಕಾಣುವಾಗ ಕೃಷಿ ಕಾರ್ಮಿಕರ ಸಂಖ್ಯೆ ಶೇ. 55ರ ಏರಿಕೆ ತೋರಿಸುವುದು ಭೂಮಿ ಕಳೆದುಕೊಂಡ ಬಹುತೇಕ ಗೇಣಿದಾರರು ಕೃಷಿಕಾರ್ಮಿಕರಾಗಿ ಪರಿವರ್ತಿತಗೊಂಡಿದ್ದಾರೆ ಎನ್ನುವ ವಾದವನ್ನು ಗಟ್ಟಿಗೊಳಿಸುತ್ತದೆ. ಈ ತೀರ್ಮಾನವನ್ನು ಜನಸಂಖ್ಯೆಯಲ್ಲಿನ ಏರಿಕೆಯನ್ನು ತೋರಿಸಿ ಪ್ರಶ್ನಿಸಬಹುದು. ಜನಸಂಖ್ಯೆಯಲ್ಲಿನ ಹೆಚ್ಚಳದಿಂದ ಕೃಷಿ ಕಾರ್ಮಿಕರ ಸಂಖ್ಯೆ ಹೆಚ್ಚಾಗಿರಬಹುದೆಂದು ಮೇಲಿನ ತೀರ್ಮಾನವನ್ನು ಅಲ್ಲಗಳೆಯಬಹುದು. ಖಂಡಿತವಾಗಿಯೂ ಜನಸಂಖ್ಯೆ ಹೆಚ್ಚಳ ಕೃಷಿ ಕಾರ್ಮಿಕರ ಸಂಖ್ಯೆಯನ್ನು ಹೆಚ್ಚಿಸುತ್ತದೆ. ಹಾಗೆಂದು 1961 ಮತ್ತು 1971ರ ನಡುವೆ ಹುಟ್ಟಿದ ಎಲ್ಲರೂ ಕೃಷಿಕಾರ್ಮಿಕರೇ ಆಗಿರಲು ಸಾಧ್ಯವೇ? ತಾತ್ಕಾಲಿಕವಾಗಿ ಈ ವಾದವನ್ನು ಒಪ್ಪಿದರೂ ಅಂಕಿಅಂಶಗಳು ಈ ವಾದದೊಂದಿಗೆ ಹೋಗುವುದಿಲ್ಲ. 1961 ಮತ್ತು 1971 ನಡುವೆ ಶೇ. 24ರಷ್ಟು ಏರಿದೆ ಜನಸಂಖ್ಯೆ ಹೆಚ್ಚಳ ಕಂಡಿದೆ. ಆದರೆ ಕೃಷಿ ಕಾರ್ಮಿಕರ ಸಂಖ್ಯೆ ಶೇ. 55ರಷ್ಟು ಏರಿದೆ (ಕೋಷ್ಟಕ- 14). ಅಂದರೆ ನೀರಾವರಿ ಮೇಲೆ ಕೋಟಿಗಟ್ಟಲೆ ವಿನಿಯೋಜಿಸುವ ಸಂದರ್ಭದಲ್ಲೇ ಗೇಣಿದಾರರನ್ನು ಕೃಷಿಕಾರ್ಮಿಕರನ್ನಾಗಿ ಪರಿವರ್ತಿಸಲಾಗುತ್ತಿತ್ತು.
1961ರ ಭೂಸುಧಾರಣ ಕಾಯಿದೆಯನ್ನು ತಿದ್ದುಪಡಿಗೊಳಿಸಿ 1974ರ ಭೂಸುಧಾರಣೆ ಕಾಯಿದೆ ಬಂದಿದೆ. ಈ ಕಾಯಿದೆ ಕರ್ನಾಟಕದ ಭೂಸಂಬಂಧವನ್ನು ಮೂಲಭೂತವಾಗಿ ಬದಲಿಸಿದೆ ಎನ್ನುವ ಚಿತ್ರಣ ಇದೆ. ಆದರೆ ಕೆಲವು ಅಧ್ಯಯನಗಳು ಇಂತಹ ಸಾಮಾನ್ಯ ಚಿತ್ರಣವನ್ನು ಒಪ್ಪುವುದಿಲ್ಲ. ಅವರ ಪ್ರಕಾರ 1974 ಭೂಸುಧಾರಣೆ ಏಕೀಕೃತ ಕರ್ನಾಟಕದ ಭೂಸಂಬಂಧವನ್ನು ಮೂಲಭೂತವಾಗಿ ಪರಿವರ್ತಿಸಿಲ್ಲ. ಬಹುತೇಕ ಅಧ್ಯಯನಗಳು 1971ರ ಅಗ್ರಿಕಲ್ಚರಲ್ ಸೆನ್ಸಸ್ ನೀಡಿದ ಗೇಣಿದಾರರ ಸಂಖ್ಯೆಯನ್ನು ಆಧಾರವಾಗಿಟ್ಟುಕೊಂಡು 1974ರ ಭೂಸುಧಾರಣ ಕಾಯಿದೆಯ ಪರಿಣಾಮವನ್ನು ವಿಶ್ಲೇಷಿಸಿದ್ದಾರೆ. ಇದು ಸರಿಯಾದ ಕ್ರಮವಲ್ಲವೆಂದು ಚಂದ್ರಶೇಖರ್ ದಾಮ್ಲೆ ವಾದಿಸುತ್ತಾರೆ. ಅವರ ಪ್ರಕಾರ 1974ರ ಕಾಯಿದೆಯ ನಿಜವಾದ ಪರಿಣಾಮವನ್ನು ಮಾಪನ ಮಾಡಬೇಕಾದರೆ ಗೇಣಿದಾರರ ಸಂಖ್ಯೆ ಬೇಸ್ ಪಾಯಿಂಟ್ 1971ರ ಅಂಕಿಅಂಶಗಳಲ್ಲಿ; 1957ರ ಅಂಕಿ-ಅಂಶಗಳಾಗಬೇಕು. 1971ರ ಗೇಣಿದಾರರ ಅಂಕಿ ಅಂಶಗಳನ್ನು ಗೇಣಿದಾರರ ಪರ ಇತ್ಯರ್ಥವಾದ ಅಂಕಿಅಂಶಗಳೊಂದಿಗೆ ಹೋಲಿಸಿದರೆ 1974ರ ಕಾಯಿದೆ ಪರಿಣಾಮಕಾರಿಯಾಗಿ ಅನುಷ್ಠಾನಗೊಂಡ ಚಿತ್ರಣ ದೊರಕುತ್ತದೆ. ಯಾಕೆಂದರೆ ಸುಮಾರು ಹದಿನೈದು ಲಕ್ಷದಷ್ಟು ಗೇಣಿದಾರರು ಆವಾಗಲೇ ಭೂಮಿ ಕಳೆದುಕೊಂಡು ಗೇಣಿದಾರರ ಸಂಖ್ಯೆ ಗಣನೀಯವಾಗಿ ಕಡಿಮೆಯಾಗಿದೆ. ಒಂದು ವೇಳೆ 1957ರಲ್ಲಿದ್ದ ಗೇಣಿದಾರರ ಅಂಕಿಅಂಶಗಳನ್ನು ಗೇಣಿದಾರರ ಪರ ಇತ್ಯರ್ಥವಾದ ಕೇಸುಗಳ ಅಂಕಿ-ಅಂಶಗಳೊಂದಿಗೆ ಹೋಲಿಸಿದರೆ ಸಂಪೂರ್ಣವಾಗಿ ಭಿನ್ನ ಚಿತ್ರಣ ದೊರೆಯುತ್ತದೆ ಎಂದು ದಾಮ್ಲೆ ವಾದಿಸುತ್ತಾರೆ. 1957ರಲ್ಲಿದ್ದ ಸಂಖ್ಯೆಯನ್ನು ಗೇಣಿದಾರರ ಪರ ಇತ್ಯರ್ಥವಾದ ಸಂಖ್ಯೆಯೊಂದಿಗೆ ಹೋಲಿಸಿದರೆ ಇಡೀ ರಾಜ್ಯದಲ್ಲಿ ಶೇ.27ರಷ್ಟು ಗೇಣಿದಾರರು ಮಾತ್ರ ಭೂಮಿ ಪಡೆದಿದ್ದಾರೆ. ಇದರ ಬದಲು 1979ವರೆಗೆ ಡಿಕ್ಲರೇಶನ್ ಸಲ್ಲಿಸಿದ ಗೇಣಿದಾರರ ಸಂಖ್ಯೆಯನ್ನು ಗೇಣಿದಾರರ ಪರ ಇತ್ಯರ್ಥವಾದ ಸಂಖ್ಯೆಯೊಂದಿಗೆ ಹೋಲಿಸಿದರೆ ಶೇ. 6೦ರಷ್ಟು ಗೇಣಿದಾರರು ಭೂಮಿ ಪಡೆದಿದ್ದಾರೆ ಎನ್ನುವ ಚಿತ್ರಣ ದೊರೆಯುತ್ತದೆ (ಕೋಷ್ಟಕ-15). ಆದುದರಿಂದ 1974 ಕಾಯಿದೆ ಕರ್ನಾಟಕದ ಸಾಂಪ್ರದಾಯಿಕ ಭೂಮಾಲಿಕರ ಶಕ್ತಿಗುಂದಿಲ್ಲ. ಅವರಲ್ಲಿ ಬಹುತೇಕರು ತಮ್ಮ ಭೂಮಿಯನ್ನು ತಮ್ಮಲ್ಲೇ ಉಳಿಸಿಕೊಳ್ಳುವಲ್ಲಿ ಸಫಲರಾಗಿದ್ದಾರೆ. 1957ರ ಗೇಣಿದಾರರ ಸಂಖ್ಯೆಗೆ ಹೋಲಿಸಿದರೆ ಅತ್ಯಲ್ಟ ಪ್ರಮಾಣದ ಗೇಣಿದಾರರು ಭೂಮಿ ಪಡೆದಿದ್ದಾರೆ ಎಂದು ದಾಮ್ಲೆ ವಾದಿಸುತ್ತಾರೆ.
ರಾಜ್ಯದಲ್ಲಾದ ಭೂಸಂಬಂಧಗಳ ಬದಲಾವಣೆಯನ್ನು ಒಟ್ಟಾರೆಯಾಗಿ ನೋಡಿದರೆ ಈ ಕೆಳಗಿನ ಚಿತ್ರಣ ದೊರೆಯುತ್ತದೆ. 1961ರ ಭೂಸುಧಾರಣೆ ಕಾಯಿದೆ ಗೇಣಿದಾರರಿಗೆ ಭೂಮಿ ಕೊಡಿಸುವ ಬದಲು ಅವರನ್ನು ವಕ್ಕಲೆಬ್ಬಿಸಲು ಹೆಚ್ಚು ಉಪಯೋಗವಾಗಿದೆ ಎನ್ನುವುದನ್ನು ಅಂಕಿಅಂಶಗಳು ಸಾಬೀತು ಪಡಿಸುತ್ತಿವೆ. 1961ರ ಕಾಯಿದೆಯಲ್ಲಿನ ಭೂಮಿಯ ಗರಿಷ್ಟಮಿತಿಯನ್ನು ಅನುಷ್ಠಾನಗೊಳಿಸಿ ಹೆಚ್ಚುವರಿ ಭೂಮಿಯನ್ನು ಸರಕಾರ ಸ್ವಾಧೀನ ಪಡಿಸಿಕೊಂಡ ದಾಖಲೆಗಳಿಲ್ಲ. ಹೆಚ್ಚುವರಿ ಭೂಮಿಯೇ ಇಲ್ಲವಾದರೆ ಅದನ್ನು ಸ್ವಾಧೀನ ಪಡಿಸಿಕೊಳ್ಳುವ ಮತ್ತು ವಿತರಿಸುವ ಪ್ರಶ್ನೆಯೇ ಉದ್ಭವವಾಗುವುದಿಲ್ಲ. 1961ರ ಕಾಯಿದೆಯಲ್ಲಿನ ಹಲವಾರು ನ್ಯೂನತೆಗಳನ್ನು ತಿದ್ದುಪಡಿಗೊಂಡು 1974ರ ಕಾಯಿದೆ ಬಂದಿದೆ. ಜತೆಗೆ 1974ರ ಕಾಯಿದೆ ಹೆಚ್ಚು ಪರಿಣಾಮಕಾರಿಯಾಗಿ ಅನುಷ್ಠಾನಗೊಂಡಿದೆ ಎಂದು ತೋರಿಸುವ ದಾಖಲೆಗಳಿವೆ. 1974ರ ಕಾಯಿದೆಯ ಪರಿಣಾಮಕಾರಿ ಅನುಷ್ಠಾನದ ದಾಖಲೆಗಳನ್ನು ಹಿಂದಿನ ಪುಟಗಳಲ್ಲಿ ವಿಮರ್ಶಿಸಲಾಗಿದೆ. ಮೇಲ್ನೋಟಕ್ಕೆ ಸಾಧನೆ ಎಂದು ಕಾಣುವ ಹಲವಾರು ಸಂಗತಿಗಳು ಕರ್ನಾಟಕದ ಭೂಸಂಬಂಧವನ್ನು ಮೂಲಭೂತವಾಗಿ ಪರಿವರ್ತಿಸುವಲ್ಲಿ ವಿಫಲವಾಗಿರುವುದು ಕಂಡು ಬರುತ್ತದೆ. ಗೇಣಿಪದ್ದತಿಯ ಕ್ರಾಂತಿಕಾರಿ ಕ್ರಮವೇ ಸರಿ. ರಾತ್ರಿ ಕಳೆದು ಬೆಳಕು ಹರಿಯುವಾಗ ಗೇಣಿದಾರ ಹೋಗಿ ಹೊಲದ ಒಡೆಯನಾಗುವುದು ದೊಡ್ಡ ಪರಿವರ್ತನೆ ಎನ್ನುವುದರಲ್ಲಿ ಸಂದೇಹವೇ ಇಲ್ಲ. ಆದರೆ ಏಕೀಕರಣದ ಸಂದರ್ಭದಲ್ಲಿದ್ದ ಶೇ.55ರಷ್ಟು ಗೇಣಿದಾರರು 1974ರ ಕಾಯಿದೆ ಅನುಷ್ಠಾನಕ್ಕೆ ಬರುವ ಸಂದರ್ಭದಲ್ಲಿ ಗೇಣಿದಾರರಾಗಿ ಉಳಿದಿರಲಿಲ್ಲ. ಕಾಯಿದೆ ಅನುಷ್ಠಾನಕ್ಕೆ ಬರುವ ಮುನ್ನವೇ ಅವರನ್ನು ವಕ್ಕಲೆಬ್ಬಿಸಲಾಗಿತ್ತು.
ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು: ಮೂರು-ಯೋಜನೆಯ ಲಾಭ ನಷ್ಟಗಳು (೨)
ಏಕೀಕರಣ ಸಂದರ್ಭದ ಭೂರಹಿತರು (ದಲಿತರು, ಬುಡಕಟ್ಟು ಜನರು ಮತ್ತು ಇತರ ಭೂರಹಿತರು) ಪಡೆದ ಭೂಮಿ ವಿವರಗಳು ವಿತರಣೆಯಾದ ಹೆಚ್ಚುವರಿ ಭೂಮಿಗೆ ಸಂಬಂಧಿಸಿದ ಅಂಕಿಅಂಶಗಳಿಂದ ಸ್ಪಷ್ಟವಾಗುತ್ತದೆ. ಎಷ್ಟು ಅಲ್ಪಪ್ರಮಾಣದ ಹೆಚ್ಚುವರಿ ಭೂಮಿ ಘೋಷಿತವಾಗಿದೆ. ಸ್ವಾಧೀನ ಪಡಿಸಿಕೊಳ್ಳಲಾಗಿದೆ ಮತ್ತು ವಿತರಣೆಯಾಗಿದೆ ಎನ್ನುವುದನ್ನು ಅಂಕಿಅಂಶಗಳೇ ಸಾರಿ ಸಾರಿ ಹೇಳುತ್ತವೆ. ಅಲ್ಪ ಪ್ರಮಾಣದ ಭೂಮಿ ಹೆಚ್ಚುವರಿಯೆಂದು ಘೋಷಿತವಾಗಿದೆ, ಘೋಷಿತವಾದುದರಲ್ಲಿ ಬಹುಭಾಗವನ್ನು ಸರಕಾರ ಸ್ವಾಧೀನ ಪಡಿಸಿಕೊಂಡಿಲ್ಲ ಮತ್ತು ಸ್ವಾಧೀನ ಪಡಿಸಿಕೊಂಡದ್ದನ್ನೂ ಕೂಡ ಭೂರಹಿತರಿಗೆ ಸಂಪೂರ್ಣವಾಗಿ ವಿತರಿಸಲಿಲ್ಲ. 1974ರ ಕಾಯಿದೆಯ ಅನುಷ್ಠಾನದಿಂದಲೂ ಏಕೀಕರಣ ಸಂದರ್ಭದ ಭೂಸಂಬಂಧಗಳು ಮೂಲಭೂತವಾಗಿ ಬದಲಾಗಿಲ್ಲ ಎನ್ನುವುದನ್ನು ಈ ಎಲ್ಲ ಅಂಕಿಅಂಶಗಳು ಸ್ಪಷ್ಟ ಪಡಿಸುತ್ತವೆ. ಈ ಎಲ್ಲದರ ಹಿನ್ನೆಲೆಯಲ್ಲಿ ಈ ಕೆಳಗಿನ ತೀರ್ಮಾನಕ್ಕೆ ಬರಬಹುದು. ಒಂದು, ಏಕೀಕರಣ ಸಂದರ್ಭದ ಭೂಮಾಲಿಕರು ಇಂದು ಕೂಡ ಇತರ ಸಮುದಾಯಗಳಿಂದ ಹೆಚ್ಚಿನ ಸಂಖ್ಯೆಯಲ್ಲಿ ಮತ್ತು ಪ್ರಮಾಣದಲ್ಲಿ ಭೂಮಿ ಹೊಂದಿದ್ದಾರೆ. ಎರಡು, 1974ರ ಕಾಯಿದೆ ಅನುಷ್ಠಾನದಿಂದ ಹಿಂದುಳಿದ ವರ್ಗಗಳು ಕೆಲವು ಕುಟುಂಬಗಳು ಸಣ್ಣ ಪ್ರಮಾಣ ಭೂಮಿ ಹೊಂದಿರಬಹುದು. ಮೂರು, ದಲಿತ ಮತ್ತು ಬುಡಕಟ್ಟು ಸಮುದಾಯಗಳ ಭೂಹಿಡುವಳಿಯಲ್ಲಿ 1974ರ ಕಾಯಿದೆಯ ಅನುಷ್ಠಾನದ ನಂತರವು ದೊಡ್ಡಮಟ್ಟಿನ ಬದಲಾವಣೆ ಕಾಣಲಿಲ್ಲ. ಈ ತೀರ್ಮಾನಗಳನ್ನು ಭೂಹಿಡುವಳಿ ಮೇಲಿನ ಇತ್ತೀಚಿನ ದಾಖಲೆಗಳು ಕೂಡ ಸಮರ್ಥಿಸುತ್ತಿವೆ.
2೦೦5-೦6ರ ಕರ್ನಾಟಕದ ಅಗ್ರಿಲಕ್ಚರಲ್ ಸೆನ್ಸಸ್ ಭೂಹಿಡುವಳಿಯ ಹೆಚ್ಚು ನಿಖರವಾದ ಮಾಹಿತಿಯನ್ನು ನೀಡುತ್ತದೆ. ಈ ಸೆನ್ಸ್ ಸ್ ಪ್ರಕಾರ 2೦೦5-೦6ರ ವೇಳೆಗೆ 5 ಎಕರೆಗಿಂತ ಕಡಿಮೆ ಭೂಮಿ ಹೊಂದಿರುವ ಹಿಡುವಳಿದಾರರ ಸಂಖ್ಯೆ ಶೇ. 75ಕ್ಕೆ ಏರಿದೆ. ಅದೇ ರೀತಿ 25ಎಕರೆಗಿಂತ ಹೆಚ್ಚುಭೂಮಿ ಇರುವ ಹಿಡುವಳಿದಾರರ ಸಂಖ್ಯೆ ಶೇ. ೦1ಕ್ಕೆ ಇಳಿದಿದೆ. ಸಂಖ್ಯೆಯ ದೃಷ್ಟಿಯಿಂದ ಇದು ದೊಡ್ಡ ಪರಿವರ್ತನೆಯೇ ಸರಿ. ಸುಮಾರು ನಾಲ್ಕು ದಶಕಗಳಲ್ಲಿ ಸಣ್ಣ ಹಿಡುವಳಿದಾರರ ಸಂಖ್ಯೆ ಶೇ. 21ರ (197೦-71ರಲ್ಲಿ ಶೇ. 54 ಇತ್ತು 2೦೦5-೦6ರಲ್ಲಿ ಶೇ. 75 ಇದೆ) ಬೆಳವಣಿಗೆ ಕಂಡಿದೆ ಮತ್ತು ಇದೇ ಅವಧಿಯಲ್ಲಿ ದೊಡ್ಡ ಹಿಡುವಳಿದಾರರ ಸಂಖ್ಯೆ ಶೇ. 5ರ ಇಳಿಕೆ ಕಂಡಿದೆ (197೦-71ರಲ್ಲಿ ಶೇ. 6 ಇತ್ತು 2೦೦5-೦6ರಲ್ಲಿ ಶೇ.೦1 ಇದೆ). ಸಣ್ಣ ಹಿಡುವಳಿದಾರರ ಸಂಖ್ಯೆಯಲ್ಲಿ ದೊಡ್ಡ ಏರಿಕೆ ಇದೆ. ಆದರೆ ಈ ಸಣ್ಣ ಹಿಡುವಳಿದಾರರು ಹೊಂದಿರುವ ಭೂಮಿಯ ಪ್ರಮಾಣದಲ್ಲಿ ಇದೇ ಏರಿಕೆ ಇದೆಯೇ? 197೦-71ರಲ್ಲಿ ಶೇ. 54ರಷ್ಟಿದ್ದ ಸಣ್ಣ ಹಿಡುವಳಿದಾರರ ಸ್ವಾಧೀನ ಶೇ. 16ರಷ್ಟು ಭೂಮಿ ಇತ್ತು. ಇದೇ ಅವಧಿಯಲ್ಲಿ ದೊಡ್ಡ ಹಿಡುವಳಿದಾರರ ಸ್ವಾಧೀನ ಶೇ. 31ರಷ್ಟು ಭೂಮಿ ಇತ್ತು. 2೦೦5-೦6ರ ವೇಳೆಗೆ ಶೇ. 75ರಷ್ಟು ಸಣ್ಣ ಹಿಡುವಳಿದಾರರ ಸ್ವಾಧೀನ ಶೇ. 36 ಭೂಮಿ ಇದೆ. ಹೆಚ್ಚು ಕಡಿಮೆ ಶೇ. 2೦ರಷ್ಟು ಭೂಮಿ ಹೆಚ್ಚಾಗಿದೆ. ಇದೇ ಅವಧಿಯಲ್ಲಿ ದೊಡ್ಡ ಹಿಡುವಳಿದಾರರ ಸ್ವಾಧೀನ ಶೇ. 9 ಭೂಮಿ ಇದೆ. ಅಂದರೆ ದೊಡ್ಡ ಹಿಡುವಳಿದಾರರು 197೦-2೦೦5ರ ನಡುವೆ ಶೇ. 22ರಷ್ಟು ಭೂಮಿ ಕಳೆದುಕೊಂಡಿದ್ದಾರೆ. ಈ ಅಂಕಿಅಂಶಗಳನ್ನು ಮತ್ತೊಂದು ವಿಧದಲ್ಲಿ ಕೂಡ ನೋಡಬಹುದು. ಶೇ. 76ರಷ್ಟಿರುವ ಸಣ್ಣ (ಶೇ. 75) ಮತ್ತು ದೊಡ್ಡ (ಶೇ.1) ಹಿಡುವಳಿದಾರರಲ್ಲಿ ಶೇ.45 ಭೂಮಿ ಇದೆ. ಅಂದರೆ ಶೇ. 24ರಷ್ಟಿರುವ ಮಧ್ಯಮ ಮತ್ತು ಅರೆ ಮಧ್ಯಮ ಹಿಡುವಳಿದಾರರಲ್ಲಿ ಶೇ. 55ರಷ್ಟು ಭೂಮಿ ಇದೆಯೆಂದಾಯಿತು. ಕರ್ನಾಟಕದ ಭೂಸುಧಾರಣೆಯಿಂದ ದೊಡ್ಡ ಹಿಡುವಳಿದಾರರು ಭೂಮಿ ಕಳೆದುಕೊಂಡಿದ್ದಾರೆ. ಆದರೆ ಅವರು ಕಳೆದುಕೊಂಡ ಭೂಮಿ ಭೂರಹಿತರಿಗೆ ಅಥವಾ ಸಣ್ಣ ಹಿಡುವಳಿದಾರರಿಗೆ ವರ್ಗಾವಣೆ ಆಗಿಲ್ಲ. ಭೂರಹಿತರಿಗೆ ಅಥವಾ ಸಣ್ಣ ಹಿಡುವಳಿದಾರರಿಗೆ ವರ್ಗಾವಣೆಯಾಗುವ ಬದಲು ಅದು ಮಧ್ಯಮ ಮತ್ತೆ ಅರೆ ಮಧ್ಯಮ ಹಿಡುವಳಿದಾರರಿಗೆ ವರ್ಗಾವಣೆ ಆಗಿದೆ. ಈ ಅಂಶ ಶೇ.1 ರಷ್ಟಿರುವ ದೊಡ್ಡ ಹಿಡುವಳಿದಾರರನ್ನು ಶೇ.24ರಷ್ಟಿರುವ ಮಧ್ಯಮ ಹಿಡುವಳಿದಾರರೊಂದಿಗೆ ಸೇರಿಸಿ ನೋಡಿದರೆ ಸ್ಪಷ್ಟವಾಗುತ್ತದೆ. ಕರ್ನಾಟಕದಲ್ಲಿ ಇಂದು ಕೂಡ ಶೇ.25ರಷ್ಟು (ಶೇ.24 ಮಧ್ಯಮ ಮತ್ತು ಶೇ.1 ದೊಡ್ಡ) ಹಿಡುವಳಿದಾರರಲ್ಲಿ ಶೇ. 64ರಷ್ಟು ಭೂಮಿ ಇದೆ. ಶೇ.75ರಷ್ಟಿರುವ ಸಣ್ಣ ಮತ್ತು ಅತೀ ಸಣ್ಣ ಹಿಡುವಳಿದಾರರು ಒಟ್ಟು ಭೂಮಿಯ ಶೇ. 36ನ್ನು ಮಾತ್ರ ಹೊಂದಿದ್ದಾರೆ.
ಸಣ್ಣ ಹಿಡುವಳಿದಾರರಲ್ಲಿ ಅತೀ ಸಣ್ಣ ಹಿಡುವಳಿದಾರರು ಕೂಡ ಸೇರಿದ್ದಾರೆ. ಸೆನ್ಸಸ್ ಲೆಕ್ಕಚಾರ ಪ್ರಕಾರ ೦-2.5 ಎಕರೆಗಿಂತ ಕಡಿಮೆ ಭೂಮಿ ಹೊಂದಿದವರು ಅತೀ ಸಣ್ಣ ಹಿಡುವಳಿದಾರರು. ಅಂದರೆ ಕೆಲವು ಅಡಿ ಭೂಮಿ ಇದ್ದವರು ಮತ್ತು ಎರಡೂವರೆ ಎಕರೆ ಭೂಮಿ ಇದ್ದವರು ಅತೀ ಸಣ್ಣ ಹಿಡುವಳಿದಾರರಾಗುತ್ತಾರೆ. ಕರ್ನಾಟಕದಲ್ಲಿರುವ ಒಟ್ಟು ಕೃಷಿಕರಲ್ಲಿ ಹೆಚ್ಚು ಕಡಿಮೆ ಅರ್ಧದಷ್ಟು (ಶೇ. 48) ಮಂದಿ ಅತೀ ಸಣ್ಣ ರೈತರು. ಅಂದರೆ ಸರಕಾರಿ ಲೆಕ್ಕಚಾರ ಪ್ರಕಾರ 2.5 ಎಕರೆಗಿಂತ ಕಡಿಮೆ ಭೂಮಿ ಹೊಂದಿದವರು. ಮಳೆಬೆಳೆ ಚೆನ್ನಾಗಿ ಆಗುವ ಕರಾವಳಿ ಮತ್ತು ಮಲೆನಾಡು ಪ್ರದೇಶಗಳಲ್ಲಿ ಅತೀ ಸಣ್ಣ ರೈತರು ಹೆಚ್ಚಿನ ಸಂಖ್ಯೆಯಲ್ಲಿದ್ದಾರೆ. ದಕ್ಷಿಣ ಕನ್ನಡ ಮತ್ತು ಉತ್ತರ ಕನ್ನಡ ಜಿಲ್ಲೆಗಳಲ್ಲಿ ಶೇ. 7೦ಕ್ಕಿಂತಲೂ ಹೆಚ್ಚಿದ್ದರೆ ಹಾಸನ, ಶಿವಮೊಗ್ಗ ಮತ್ತು ಚಿಕ್ಕಮಗಳೂರು ಜಿಲ್ಲೆಗಳಲ್ಲಿ ಶೇ.67 ಮತ್ತು ಶೇ. 56ರಷ್ಟಿದ್ದಾರೆ. ಒಣ ಭೂಪ್ರದೇಶ ಹೆಚ್ಚಿರುವ ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಅತೀ ಸಣ್ಣ ರೈತರು ಕಡಿಮೆ ಇದ್ದಾರೆ. ದಕ್ಷಿಣ ಕರ್ನಾಟಕದ ಅರೆ ನೀರಾವರಿ ಪ್ರದೇಶದ ಬಹುತೇಕ ಜಿಲ್ಲೆಗಳಲ್ಲಿ ಶೇ. 6೦ರ ರೇಂಜಲ್ಲಿ ಅತೀ ಸಣ್ಣ ರೈತರಿದ್ದಾರೆ. ಮಂಡ್ಯದಲ್ಲಿ ಮಾತ್ರ ಶೇ. 81ರಷ್ಟು ಅತೀ ಸಣ್ಣ ರೈತರಿದ್ದಾರೆ. ಇವರ ಸಂಖ್ಯೆ ಜತೆಗೆ ಪರಿಗಣಿಸಬೇಕಾದ ಪ್ರಮುಖ ಅಂಶವೆಂದರೆ ಇವರು ಹೊಂದಿರುವ ಭೂಮಿಯ ಪ್ರಮಾಣ. ನೀರಾವರಿ ಪ್ರದೇಶದಲ್ಲಿ ಒಂದು ಎಕರೆಯಷ್ಟು ಭೂಮಿಯನ್ನು ಅತೀ ಸಣ್ಣ ರೈತರು ಹೊಂದಿಲ್ಲ. ಒಣ ಭೂಪ್ರದೇಶದಲ್ಲಿ ಒಂದೂವರೆ ಎಕರೆಯಷ್ಟು ಭೂಮಿ ಹೊಂದಿದ್ದಾರೆ. ಅರೆ ನೀರಾವರಿ ಪ್ರದೇಶಗಳಲ್ಲಿ ಒಂದು ಮತ್ತು ಒಂದೂವರೆ ಎಕರೆ ನಡುವೆ ಭೂಮಿ ಹೊಂದಿದ್ದಾರೆ. ಇಷ್ಟೊಂದು ಕಡಿಮೆ ಪ್ರಮಾಣದ ಭೂಮಿ ಮೇಲೆ ಯಾವ ಕೃಷಿ ಮಾಡಬಹುದು. ಇವರನ್ನು ಹೊಲಗದ್ದೆ ಹೊಂದಿದವರೆಂದು ವರ್ಗೀಕರಿಸುವ ಬದಲು ಮನೆ ಮತ್ತು ಮನೆ ಸುತ್ತ ಮುತ್ತ ಸಣ್ಣ ಭೂಮಿ ಇರುವವರೆಂದು ವರ್ಗೀಕರಿಸುವ ಹೆಚ್ಚು ಸೂಕ್ತ. ಇಂತಹ ಸಣ್ಣ ಪ್ರಮಾಣ ಭೂಮಿಯಲ್ಲಿ ತರಕಾರಿ, ಸಣ್ಣಪುಟ್ಟ ತೋಟಗಾರಿಕೆ ಬೆಳೆ ಇತ್ಯಾದಿ ಬೆಳೆಗಳನ್ನು ಮಾತ್ರ ಬೆಳೆಯಬಹುದು. ಈ ರೈತರು ತಮ್ಮ ಮೂರು ಹೊತ್ತಿನ ಊಟಕ್ಕೆ ಭೂರಹಿತರಂತೆ ಹತ್ತಿರದ ಪೇಟೆ ಪಟ್ಟಣಗಳಿಗೆ ಅಥವಾ ಊರಲ್ಲೇ ಇರುವ ದೊಡ್ಡ ಕೃಷಿಕರ ಹೊಲಕ್ಕೆ ಕೂಲಿಗೆ ಹೋಗುವುದು ಅನಿವಾರ್ಯ. ಆದುದರಿಂದ ಇವರನ್ನು ಭೂಮಿ ಹೊಂದಿದವರೆಂದು ವರ್ಗೀಕರಿಸದೇ ಭೂರಹಿತರೊಂದಿಗೆ ಹೋಲಿಸಿ ನೋಡುವುದು ಹೆಚ್ಚು ಸೂಕ್ತ. ಇವರನ್ನು ಹೊರತುಪಡಿಸಿ ಇಡೀ ರಾಜ್ಯದಲ್ಲಿ ಏನೇನೂ ಭೂಮಿ ಇಲ್ಲದವರು ಶೇ.33ರಷ್ಟಿದ್ದಾರೆ. ಹೆಚ್ಚು ಕಡಿಮೆ ಶೇ.8೦ರಷ್ಟು ಕುಟುಂಬಗಳು ಕೃಷಿ ಮತ್ತು ನೀರಾವರಿ ಮೇಲೆ ನಡೆದ ದೊಡ್ಡ ಪ್ರಮಾಣದ ವಿನಿಯೋಜನೆಯ ಕನಿಷ್ಠ ಲಾಭನೂ ಪಡೆಯಲಿಲ್ಲ. ಹೆಚ್ಚೆಂದರೆ ಇವರಿಗೆ ಕೃಷಿ ಕೂಲಿ ಸಿಕ್ಕಿರಬಹುದು. ಆದರೆ ಅದು ಕೂಡ ತೊಂಬತ್ತರ ದಶಕದಲ್ಲಿ ಇಪ್ಪತ್ತರಿಂದ ಮೂವತ್ತು ರುಪಾಯಿಗಳ ಅನುಪಾಸಿನಲ್ಲಿತ್ತು. ಪುರುಷ ಮತ್ತು ಮಹಿಳೆಯರ ಕೂಲಿಯಲ್ಲೂ ದೊಡ್ಡ ಅಂತರವಿತ್ತು. ದಕ್ಷಿಣ ಕನ್ನಡ, ಮಂಡ್ಯ, ಬೆಂಗಳೂರು ಮುಂತಾದ ಕಡೆಗಳಲ್ಲಿ ಮೂವತ್ತು ರುಪಾಯಿ ಕೃಷಿ ಕೂಲಿಯಿದ್ದರೆ ಹಲವಾರು ಜಿಲ್ಲೆಗಳಲ್ಲಿ ಕೃಷಿ ಕೂಲಿ ಇಪ್ಪತ್ತರ ಗಡಿ ದಾಟಿರಲಿಲ್ಲ. ಇತ್ತೀಚಿನ ದಿನಗಳಲ್ಲಿ ನಗರ ಪ್ರದೇಶಗಳಿಗೆ ಸಮೀಪ ಇರುವ ಕಡೆಗಳಲ್ಲಿ ಕೃಷಿಕೂಲಿ ನೂರರ ಗಡಿ ದಾಟಿದೆ. ಆದರೆ ಇಂದು ಕೂಡ ಮಹಿಳೆ ಮತ್ತು ಪುರುಷರ ಕೃಷಿ ಕೂಲಿ ನಡುವೆ ದೊಡ್ಡ ಅಂತರವಿದೆ. ಅಷ್ಟು ಮಾತ್ರವಲ್ಲ ನೀರಾವರಿ ಇಲ್ಲದ ಉತ್ತರ ಕರ್ನಾಟಕದ ಕೆಲವು ಕಡೆಗಳಲ್ಲೂ ಇಂದು ಕೂಡ ಕೃಷಿ ಕೂಲಿ ಮೂವತ್ತು ನಲ್ವತ್ತು ರುಪಾಯಿಗಳ ಅಸುಪಾಸಿನಲ್ಲಿದೆ.
ಕೃಷಿಯಷ್ಟೇ ಮಹತ್ವ ಪಡೆದ ಮತ್ತೊಂದು ವಲಯ ಕೈಗಾರಿಕೆಗಳು ಅಥವಾ ನಗರೀಕರಣ. ಇವುಗಳ ಅಭಿವೃದ್ಧಿಗೆ ಮಾಡಿದ ನೇರ ವಿನಿಯೋಜನೆ ಕೃಷಿ, ನೀರಾವರಿಯಷ್ಟು ದೊಡ್ಡ ಪ್ರಮಾಣದಲ್ಲಿ ಕಾಣುವುದಿಲ್ಲ. ಆದರೆ ಆರ್ಥಿಕ ಮತ್ತು ಸಾಮಾಜಿಕ ಮೂಲಸೌಕರ್ಯಗಳ ಮೇಲಿನ ವಿನಿಯೋಜನೆಯನ್ನು ಕೈಗಾರಿಕೆಗಳ ಮತ್ತು ವಿದ್ಯುತ್‌ಗಳ ವಿನಿಯೋಜನೆ ಜತೆಗೆ ಸೇರಿಸಿದರೆ ಈ ವಲಯದ ಮಹತ್ವ ಅರಿವಾಗಬಹುದು. ಆರ್ಥಿಕ ಹಾಗೂ ಸಾಮಾಜಿಕ ಮೂಲಸೌಕರ್ಯಗಳನ್ನು ಕೈಗಾರಿಕೆ ವಲಯದ ಅಥವಾ ನಗರೀಕರಣವನ್ನು ದೃಷ್ಟಿಯಲ್ಲಿಟ್ಟುಕೊಂಡೆ ಬೆಳೆಸಲಾಗುತ್ತಿದೆ. ಕೃಷಿ / ನೀರಾವರಿ ಮೇಲಿನ ಪಂಚವಾರ್ಷಿಕ ಯೋಜನೆಗಳ ಲಾಭ ಪಡೆಯಲು ಭೂಮಿ ಎಷ್ಟು ಅವಶ್ಯವೋ ಕೃಷಿಯೇತರ ಚಟುವಟಿಕೆಗಳ ಮೇಲಿನ ವಿನಿಯೋಜನೆಯ ಲಾಭ ಪಡೆಯಬೇಕಾದರೆ ಬಂಡವಾಳ ಅಷ್ಟೇ ಅವಶ್ಯ ಉದ್ದಿಮೆಗಳನ್ನು ಆರಂಭಿಸಬೇಕಾದರೆ ಭೂಮಿ ಬೇಕು, ಕಚ್ಚಾಸಾಮಗ್ರಿಗಳು, ಮೆಶಿನರಿ ಬೇಕು ಮತ್ತು ದುಡಿಯಲು ಪರಿಣಿತರು ಬೇಕು. ಈ ಎಲ್ಲದರ ಮೇಲೆ ವಿನಿಯೋಜಿಸಲು ಬಂಡವಾಳ ಬೇಕು. ಪಶ್ಚಿಮದ ಸಮಾಜಗಳಲ್ಲೂ ಉದ್ದಿಮೆಗಳ ಆರಂಭದ ದಿನಗಳಲ್ಲಿ ಬಂಡವಾಳ, ಮೆಶಿನರಿ, ಕಚ್ಚಾ ಸಾಮಗ್ರಿ ಇತ್ಯಾದಿಗಳು ಅಡೆತಡೆ ಇಲ್ಲದೆ ಪೂರೈಕೆಯಾಗಲು ಶುರುವಾದಾಗ ಬಂಡವಾಳ ಇಲ್ಲದವರು ಕೂಡ ಉದ್ದಿಮೆಗಳನ್ನು ಆರಂಭಿಸಲು ಶುರು ಮಾಡಿದರು. ಇಂತಹ ಸಂದರ್ಭದಲ್ಲಿ ಹುಟ್ಟಿದ ಉದ್ದಿಮೆಶೀಲತೆ ಮೇಲಿನ ಸಿದ್ಧಾಂತಗಳು ಉದ್ದಿಮೆದಾರರನ್ನು ಬಂಡವಾಳಿಗರಿಗಿಂತ ಭಿನ್ನವಾಗಿ ನಿರ್ವಚಿಸಿ ಕೊಂಡಿವೆ. ಸಾಧಿಸುವ ಛಲ ಇದ್ದವರು, ಸೃಜನಶೀಲತೆ ಇದ್ದವರು, ಚಾರಿತ್ರಿಕವಾಗಿ ತಮಗಿದ್ದ ಸ್ಥಾನಮಾನಗಳನ್ನು ಕಳೆದು ಕೊಂಡವರು ಮುಂತಾದವರು ಉದ್ದಿಮೆಶೀಲತೆ ಹೊಂದಿದ್ದಾರೆ ಎಂದು ಈ ಸಿದ್ಧಾಂತಗಳು ವಾದಿಸದವು. ಎಲ್ಲ ಬಗೆಯ ಕೊರತೆಗಳನ್ನು ಎದುರಿಸುತ್ತಿರುವ ನಮ್ಮಂತಹ ಸಾಮಾಜಿಕ ವ್ಯವಸ್ಥೆಯಲ್ಲಿ ಉದ್ಯಮಶೀಲತೆಯ ಸಿದ್ಧಾಂತಗಳು ಹೇಳುವ ಉದ್ದಿಮೆದಾರರನ್ನು ಊಹಿಸುವುದು ಕಷ್ಟ. ಇಲ್ಲಿ ಬಂಡವಾಳಿಗರೇ ಉದ್ದಿಮೆದಾರರು.
ನಮ್ಮಂತಹ ಅರ್ಥ ವ್ಯವಸ್ಥೆಗಳಲ್ಲಿ ಬಂಡವಾಳದ ಮೂಲಗಳೇನು? ಮುಖ್ಯವಾಗಿ ಎರಡು ಮೂಲಗಳನ್ನು ನಮ್ಮ ಸಾಮಾಜಿಕ ವ್ಯವಸ್ಥೆಯಲ್ಲಿ ಗುರುತಿಸಲಾಗುತ್ತಿದೆ. ಒಂದು, ವ್ಯಾಪಾರಿಗಳು ತಮ್ಮ ವ್ಯಾಪಾರದ ಲಾಭವನ್ನು ಕೈಗಾರಿಕೆಗಳು ತೊಡಗಿಸುವುದು ಮತ್ತೊಂದು ದೊಡ್ಡ ಕೃಷಿಕರು ಕೃಷಿಯಿಂದ ಲಭ್ಯವಾದ ಮಿಗತೆ ಮೊತ್ತವನ್ನು ಕೈಗಾರಿಕೆಗಳಲ್ಲಿ ಹೂಡುವುದು. ಉದ್ದಿಮೆದಾರರ ಹಿನ್ನೆಲೆಯನ್ನು ಪರೀಕ್ಷಿಸುವ ಬಹುತೇಕ ಅಧ್ಯಯನಗಳು ಇದೇ ತೀರ್ಮಾನವನ್ನು ನೀಡುತ್ತಿವೆ. ಅಂದರೆ ಸಾಂಪ್ರದಾಯಿಕ ವ್ಯಾಪಾರಸ್ಥರು ಹೆಚ್ಚಿನ ಪ್ರಮಾಣದಲ್ಲಿ ಸಣ್ಣ ಮಧ್ಯಮ ಮತ್ತು ದೊಡ್ಡ ಉದ್ದಿಮೆಗಳಲ್ಲಿ ವಿನಿಯೋಜನೆ ಮಾಡಿದ್ದಾರೆ. ಆಯಾಯ ಪ್ರದೇಶದ ದೊಡ್ಡ ಕೃಷಿಕರು ಕೃಷಿಯಿಂದ ಲಭ್ಯವಾದ ಮಿಗತೆ ಮೊತ್ತವನ್ನು ಕೈಗಾರಿಕೆಗಳಲ್ಲಿ ಹೂಡಿದ್ದಾರೆ. ಕೃಷಿಕರು ಕೂಡ ವ್ಯಾಪಾರಸ್ಥರಂತೆ ಮೊದಲು ಕೈಗಾರಿಕ ಸರಕುಗಳ ವ್ಯಾಪಾರ ಆರಂಭಿಸಿ ನಂತರ ತಾವು ಮಾರಾಟ ಮಾಡುವ ಸರಕುಗಳ ಉತ್ಪಾದನೆಗೆ ಕೈಹಾಕುತ್ತಿದ್ದರು. ಕರಾವಳಿ ಕರ್ನಾಟಕವನ್ನು ಹೊರತುಪಡಿಸಿ ರಾಜ್ಯದ ಪ್ರತಿ ಜಿಲ್ಲಾ ಹಾಗೂ ತಾಲ್ಲೂಕು ಕೇಂದ್ರಗಳ ಕೆಲವೊಂದು ಸರಕುಗಳ ವ್ಯಾಪಾರ ಉತ್ತರ ಭಾರತದ ವ್ಯಾಪಾರಿ ಸಮುದಾಯಗಳ ಹಿಡಿತದಲ್ಲಿದೆ. ಇವರ ಜತೆ ಮಾರುಕಟ್ಟೆಯಲ್ಲಿ ವ್ಯವಹರಿಸುವ ಮಧ್ಯಮ ಮತ್ತು ದೊಡ್ಡ ಕೃಷಿಕರು ತಾಲ್ಲೂಕು ಕೇಂದ್ರಗಳಲ್ಲಿ ಕೈಗಾರಿಕ ಸರಕುಗಳ ವ್ಯಾಪಾರದಲ್ಲಿ ಸಣ್ಣ ಪ್ರಮಾಣದಲ್ಲಿ ತೊಡಗಿಸಿಕೊಂಡಿದ್ದಾರೆ. ಜಿಲ್ಲಾ ಹಾಗೂ ರಾಜ್ಯ ಕೇಂದ್ರಗಳಲ್ಲಿರುವ ಸಣ್ಣ. ಮಧ್ಯಮ ಮತ್ತು ದೊಡ್ಡ ಉದ್ದಿಮೆಗಳಲ್ಲಿ ಬಹುಪಾಲು ವ್ಯಾಪಾರಿ ಸಮುದಾಯಗಳ ಹಿಡಿತದಲ್ಲಿವೆ. ಇತ್ತೀಚಿನ ದಿನಗಳಲ್ಲಿ ಹುಟ್ಟಿಕೊಂಡ ಮಾಹಿತಿ ತಂತ್ರಜ್ಞಾನ ಉದ್ದಿಮೆಗಳನ್ನು ವಿಶೇಷ ಬಂಡವಾಳ ಇಲ್ಲದವರು ಕೂಡ ಆರಂಭಿಸಿದ್ದಾರೆ. ಒಟ್ಟು ಸೇವಾ ಹಾಗೂ ಕೈಗಾರಿಕ ವಲಯಗಳ ವಿನಿಯೋಜನೆಯನ್ನು ಗಮನಿಸಿದರೆ ಬಂಡವಾಳ ಇಲ್ಲದವರು ಆರಂಭಿಸಿದ ಉದ್ದಿಮೆಗಳು ಅತ್ಯಲ್ಲ. ಹೀಗೆ ಪಂಚವಾರ್ಷಿಕ ಯೋಜನೆಗಳಲ್ಲಿ ಕೃಷಿ ಮತ್ತು ನೀರಾವರಿ ಮೇಲೆ ಮಾಡಿದ ವಿನಿಯೋಜನೆಯ ಅತೀ ಹೆಚ್ಚಿನ ಲಾಭವನ್ನು ಭೂಮಾಲಿಕರು ಹೇಗೆ ಪಡೆದಿದ್ದರೋ ಅದೇ ರೀತಿಯಲ್ಲಿ ಕೈಗಾರಿಕೆ, ಆರ್ಥಿಕ ಮತ್ತು ಸಾಮಾಜಿಕ ಮೂಲಸೌಕರ್ಯಗಳ ಮೇಲೆ ಮಾಡಿದ ವಿನಿಯೋಜನೆಯ ಹೆಚ್ಚಿನ ಲಾಭವನ್ನು ಬಂಡವಾಳಿಗರು ಪಡೆದಿದ್ದಾರೆ. ಬಂಡವಾಳ ಇಲ್ಲದವರು ಈ ಕ್ಷೇತ್ರ ಸೃಷ್ಟಿಸಿದ ಉದ್ಯೋಗಗಳಿಂದ ತೃಪ್ತಿಪಡಬೇಕು. ಈ ಕ್ಷೇತ್ರ ಎಂತಹ ಉದ್ಯೋಗಗಳನ್ನು ಸೃಷ್ಟಿಸುತ್ತಿವೆಯೆಂದು ನೋಡುವ.
ಸೇವಾ ವಲಯ ಹಾಗೂ ಕೈಗಾರಿಕೆಗಳು ಸೃಷ್ಟಿಸುವ ಉದ್ಯೋಗದ ಗುಣಮಟ್ಟವಂತು ಊಹಿಸಲು ಅಸಾಧ್ಯ. ಇವುಗಳು ಸೃಷ್ಟಿಸುವ ಬಹುಪಾಲು (ಶೇ.9೦ರಷ್ಟು) ಉದ್ಯೋಗಗಳು ಅಸಂಘಟಿತ ಉದ್ಯೋಗಗಳು. ಅಂದರೆ ಸರಕಾರಿ ನಿಯಮಾನುಸಾರ ಕೊಡಬೇಕಾಗಿರುವ ಸಂಬಳ, ರಜೆ, ಶಿಕ್ಷಣ, ಆರೋಗ್ಯ, ವಸತಿ ಇತ್ಯಾದಿ ಯಾವತ್ತು ಸವಲತ್ತುಗಳಿಲ್ಲದ ಉದ್ಯೋಗಗಳು. ಉದ್ದಿಮೆದಾರರು ನೇಮಕ ಮಾಡಿಕೊಂಡು ವ್ಯಾಪಾರ ಕಡಿಮೆ ಇರುವ ಸಂದರ್ಭದಲ್ಲಿ ಮನೆಗೆ ಕಳುಹಿಸುವ ಉದ್ಯೋಗಗಳು ಇವು. ಕೆಲಸದ ಸಂದರ್ಭದಲ್ಲಿ ಒಂದು ವೇಳೆ ಅಪಘಾತವಾಗಿ ಕೆಲಸಗಾರರು ಕೈಕಾಲು ಕಳೆದು ಕೊಂಡರೆ ಮಾಲಿಕರು ನೋಡಿಕೊಳ್ಳುವುದಿಲ್ಲ; ಸಣ್ಣಪುಟ್ಟ ಆಸ್ಪತ್ರೆ ಖರ್ಚುಗಳನ್ನು ಭರಿಸಿ ಮಾಲಿಕರು ತಮ್ಮ ಜವಾಬ್ದಾರಿ ಕಳಚಿಕೊಳ್ಳುತ್ತಾರೆ. ಕೆಲಸಗಾರರು ಗುಣಮುಖವಾಗುವವರೆಗೆ ಅವರ ಮನೆಯವರೇ ನೋಡಿಕೊಳ್ಳಬೇಕು. ಒಂದು ವೇಳೆ ಕೆಲಸಗಾರರು ದುಡಿಯುವ ಸಾಮರ್ಥ್ಯವನ್ನೇ ಕಳೆದುಕೊಂಡರೆ ಜೀವನಪರ್ಯಂತ ಕುಟುಂಬದವರೇ ನೋಡಿಕೊಳ್ಳಬೇಕು. ಇವನ್ನೆಲ್ಲ ಹೇಳಿದ ಕೂಡಲೇ ಅವರಿಗೆ ಆ ಇನ್ಸೂರೆನ್ಸ್ ಇದೆ. ಈ ಸವಲತ್ತಿದೆ, ಆ ಸವಲತ್ತಿದೆಯೆಂದು ಕಾರ್ಯಕ್ರಮಗಳ ದೊಡ್ಡ ಪಟ್ಟಿಯನ್ನು ನೀಡುವ ಅಭಿವೃದ್ಧಿ ಸಿದ್ಧಾಂತಿಗಳಿದ್ದಾರೆ. ಆದರೆ ಈ ಎಲ್ಲ ಸವಲತ್ತುಗಳು ಎಷ್ಟು ಅಸಂಘಟಿತ ವಲಯದ ಕಾರ್ಮಿಕರನ್ನು ತಲುಪಿದೆ ಎಂದು ನೋಡಿದರೆ ದೊಡ್ಡ ಸಾಧನೆ ಕಾಣುವುದಿಲ್ಲ. ಅಂಗಡಿಗಳು, ಹೊಟೇಲ್‌ಗಳು, ಟೆಲಿಪೋನ್ ಬೂತ್‌ಗಳು, ಗ್ಯಾರೇಜ್‌ಗಳು, ಎಲ್ಲ ವಾಹನಗಳ ಚಾಲಕರು, ಕಂಡಕ್ಟರ್‌ಗಳು, ಕ್ಲೀನರ್‌ಗಳು, ಆಯಾಗಳು, ಮನೆಕೆಲಸದವರು ಇವರೆಲ್ಲ ಸೇವಾ ವಲಯಗಳಲ್ಲಿ ದುಡಿಯುವವರು. ಇವರುಗಳಲ್ಲಿ ಬಹುತೇಕರ ತಿಂಗಳ ಸಂಬಳ ಎರಡರಿಂದ ಮೂರು ಸಾವಿರದ ದಾಟಿದರೆ ಪುಣ್ಯ ಇವರುಗಳು ಬೆಳಿಗ್ಗೆ ಎಂಟು ಗಂಟೆಗೆ ಬಂದರೆ ಸಂಜೆ ಎಂಟು ಗಂಟೆ ತನಕ ದುಡಿಯಬೇಕು. ಎಂಟರಿಂದ ಹನ್ನೆರಡು ಗಂಟೆಗಳ ದಿನದ ದುಡಿತದ ನಡುವೆ ಒಂದು ಟೀ ಸಿಕ್ಕಿದರೆ ಇವರ ಪುಣ್ಯ ಶಾಲೆಗೆ ಹೋಗದವರು, ಪ್ರಾಥಮಿಕ ಅಥವಾ ಪ್ರೌಢಶಾಲೆ ಆಗಿ ಬಿಟ್ಟವರು ಇನ್ನು ಕೆಲವರು ಜನರಲ್ ಡಿಗ್ರಿ ಓದಿದವರು ಈ ಕ್ಷೇತ್ರದಲ್ಲಿ ಹೆಚ್ಚು ಸಂಖ್ಯೆಯಲ್ಲಿದ್ದಾರೆ.
ಪಂಚವಾರ್ಷಿಕ ಯೋಜನೆಗಳಲ್ಲಿ ಕೃಷಿ ಮತ್ತು ಕೃಷಿಯೇತರ ಆರ್ಥಿಕ ಚಟುವಟಿಕೆಗಳ ಮೇಲೆ ಮಾಡಿದ ವಿನಿಯೋಜನೆಯ ಹೆಚ್ಚಿನ ಲಾಭವನ್ನು ಭೂಮಾಲಿಕರು ಮತ್ತು ಬಂಡವಾಳಿಗರು ಪಡೆದರು. ಪಂಚವಾರ್ಷಿಕ ಯೋಜನೆಗಳ ಜತೆಗೆ ಪರಿಣಾಮಕಾರಿ ಭೂಸುಧಾರಣೆಯೂ ನಡೆಯುತ್ತಿದ್ದರೆ ಸಮಾಜದ ಬಹುತೇಕ ಲಾಭ ಪಡೆಯ ಬಹುದಿತ್ತು. ಆದರೆ ಕರ್ನಾಟಕದಲ್ಲಿ ನಡೆದ ಭೂಸುಧಾರಣೆ ಏಕೀಕರಣ ಸಂದರ್ಭದ ಭೂಸಂಬಂಧಗಳನ್ನು ಪರಿವರ್ತಿಸಲು ವಿಫಲವಾಯಿತು. ಭೂಸುಧಾರಣೆ ಮಾಡಿ ಭೂಸಂಬಂಧವನ್ನು ಪರಿವರ್ತಿಸುವುದು ಕಷ್ಟದ ಕೆಲಸ. ಸಮಾಜದ ಬಹುತೇಕರಿಗೆ ಉತ್ತಮ ಶಿಕ್ಷಣ ಮತ್ತು ಆರೋಗ್ಯ ನೀಡುವುದು ಕಷ್ಟದ ಕೆಲಸವಲ್ಲ. ಸಾಮಾಜಿಕ ಮೂಲಸೌಕರ್ಯಗಳ ಮೇಲೆ ವಿನಿಯೋಜಿಸುವುದರ ಜತೆಗೆ ಶಿಕ್ಷಣ ಮತ್ತು ಆರೋಗ್ಯ ನೀತಿಯನ್ನು ಸಮಾನತೆಯುಳ್ಳ ಸಮಾಜ ಕಟ್ಟುವ ದೃಷ್ಟಿಯಿಂದ ರೂಪಿಸಿಕೊಳ್ಳಬೇಕಿತ್ತು. ಅಂದರೆ ಸಮಾಜದ ಎಲ್ಲರಿಗೂ ಒಂದೇ ಗುಣಮಟ್ಟದ ಶಿಕ್ಷಣ ಮತ್ತು ಆರೋಗ್ಯ ಸಿಗುವಂತೆ ಅರ್ಥ ವ್ಯವಸ್ಥೆಯನ್ನು ಸಂಘಟಿಸಬಹುದಿತ್ತು. ಉತ್ತಮ ಶಿಕ್ಷಣ ಮತ್ತು ಆರೋಗ್ಯ ಮಾನವ ಸಂಪನ್ಮೂಲ ಗುಣಮಟ್ಟವನ್ನು ಸುಧಾರಿಸುತ್ತದೆ. ಸುಧಾರಿತ ಮಾನವಸಂಪನ್ಮೂಲ ಯೋಜನೆಗಳಿಂದ ಸೃಷ್ಟಿಯಾದ ಉದ್ಯೋಗ ಅವಕಾಶವನ್ನು ಬಳಸಿಕೊಳ್ಳುತ್ತದೆ. ಈ ಪ್ರಕ್ರಿಯೆಯಿಂದ ಸಂಪತ್ತಿನ ಮರುವಿತರಣೆ ಸಾಧ್ಯ ಆದರೆ ನಮ್ಮ ಶಿಕ್ಷಣ ಮತ್ತು ಆರೋಗ್ಯ ನೀತಿ ಕೂಡ ಆರ್ಥಿಕ ನೀತಿಯಂತೆ ಉಳ್ಳವರು ಇನ್ನೂ ಗಳಿಸಲು ಅವಕಾಶ ಮಾಡಿಕೊಡುವ ರೂಪದ್ದು. ಹಲವಾರು ವಿಧದ ಶಿಕ್ಷಣಗಳು ನಮ್ಮಲ್ಲಿ ಲಭ್ಯ. ತಳಸ್ತರದಲ್ಲಿ ರಾಜ್ಯ ಭಾಷೆ ಮತ್ತು ಇಂಗ್ಲೀಷ್ ಭಾಷೆಯಲ್ಲಿ ಶಿಕ್ಷಣ ಇದೆ. ಅದೇ ರೀತಿಯಲ್ಲಿ ಗ್ರಾಮೀಣ ಜನರಿಗೆ ಮತ್ತು ಪೇಟೆ ಪಟ್ಟಣಗಳ ಜನರಿಗೆ ಬೇರೆ ಬೇರೆ ಶಿಕ್ಷಣ ಇದೆ. ಇನ್ನು ಕೇಂದ್ರ ಮತ್ತು ರಾಜ್ಯ ಪಠ್ಯ ಎನ್ನುವ ಮತ್ತೊಂದು ಬ್ರಾಂಡ್ ಕೂಡ ಇದೆ. ಅವರವರ (ಹಣಕಾಸಿನ) ಯೋಗ್ಯತೆಗನುಸಾರ ಜನರು ತಮಗೆ ಬೇಕಾದ ಶಿಕ್ಷಣವನ್ನು ಆರಿಸಿಕೊಳ್ಳಬಹುದು. ಈ ದೃಷ್ಟಿಯಿಂದ (ಶಿಕ್ಷಣ ಆಯ್ಕೆಯ ದೃಷ್ಟಿಯಿಂದ) ಭಾರತ ಶ್ರೀಮಂತ ದೇಶಗಳನ್ನು ಮೀರಿಸಿದೆ ಎನ್ನಬಹುದು. ಆದರೆ ಈ ಭಿನ್ನತೆಗಳು ಕೇವಲ ಪಠ್ಯ ಅಥವಾ ಭಾಷೆಯ ಭಿನ್ನತೆಗಳು ಮತ್ತು ಆಯ್ಕೆಗಳ ಪ್ರಶ್ನೆಗಳು ಮಾತ್ರವಲ್ಲ. ಇವುಗಳು ಭಾಷೆ ಅಥವಾ ಪಠ್ಯ ಆಯ್ಕೆಗಳಿಗಿಂತಲೂ ಹೆಚ್ಚಾಗಿ ವರ್ಗ ಭಿನ್ನತೆಯನ್ನು ಬೆಳೆಸುತ್ತಿದೆ. ಮೇಲಿನ ಕನ್ನಡ / ಇಂಗ್ಲೀಷ್, ಗ್ರಾಮೀಣ / ಪೇಟೆ, ರಾಜ್ಯ / ಕೇಂದ್ರ, ಸರಕಾರಿ / ಖಾಸಗಿ ಇತ್ಯಾದಿಗಳಲ್ಲಿ ಮೊದಲಿನದ್ದು (ಕನ್ನಡ, ಗ್ರಾಮೀಣ, ಸರಕಾರಿ ಇತ್ಯಾದಿಗಳು) ಬಡವರ ಅನಾನುಕೂಲಸ್ಥರ ಶಿಕ್ಷಣವಾದರೆ ಎರಡನೆಯದ್ದು (ಇಂಗ್ಲೀಷ್, ಖಾಸಗಿ, ಪೇಟೆ ಇತ್ಯಾದಿಗಳು) ಉಳ್ಳವರ ಸ್ವತ್ತಾಗಿದೆ. ಇದೆ ಬಗೆಯ ವರ್ಗ ಪ್ರಶ್ನೆಯನ್ನು ಜೀವಂತ ಇಡುವ ಮತ್ತು ಬೆಳೆಸುವ ಶಿಕ್ಷಣ ಕ್ರಮ ಉನ್ನತ ಶಿಕ್ಷಣದಲ್ಲೂ ಇದೆ. ಮೂರು ಬಗೆಯ ವಿಶ್ವವಿದ್ಯಾಲಯಗಳು ಮತ್ತು ಹಲವಾರು ಬಗೆಯ ಸಂಶೋಧನ ಸಂಸ್ಥೆಗಳು ನಮ್ಮಲ್ಲಿ ಕೆಲಸ ಮಾಡುತ್ತಿವೆ. ಕೇಂದ್ರೀಯ ವಿಶ್ವವಿದ್ಯಾಲಯಗಳು, ರಾಜ್ಯ ವಿಶ್ವವಿದ್ಯಾಲಯಗಳು, ಖಾಸಗಿ ವಿಶ್ವವಿದ್ಯಾಲಯಗಳು (ಪರದೇಶಿ ವಿಶ್ವವಿದ್ಯಾಲಯಗಳು ಇನ್ನು ಬರಬೇಕಿದೆ) ಎನ್ನುವ ಮೂರು ವಿಶ್ವವಿದ್ಯಾಲಯಗಳು ಉನ್ನತ ಶಿಕ್ಷಣವನ್ನು ಕೊಡುತ್ತಿವೆ. ಈ ಮೂರರಲ್ಲಿ ಸಂಪೂರ್ಣ ವಿಭಿನ್ನ ಗುಣಮಟ್ಟದ ಶಿಕ್ಷಣ ಲಭ್ಯ.
ತೊಂಬತ್ತರ ನಂತರ ಸಾಮಾಜಿಕ ಮೌಲಸೌಕರ್ಯದ ಮೇಲಿನ ವಿನಿಯೋಜನೆ ಹೆಚ್ಚಗಿದೆ. ಆದರೆ ಈ ಹೆಚ್ಚಳದ ಪರಿಣಾಮ ಶಿಕ್ಷಣ ಕ್ಷೇತ್ರದ ಮೇಲೆ ಆಗಿಲ್ಲ. ಇದಕ್ಕೆ ಒಂದು ಕಾರಣ ಖಾಸಗೀಕರಣ ಆರ್ಥಿಕ ನೀತಿ ಅನುಸರಿಸಲು ಆರಂಭಿಸಿದ ನಂತರ ಶುರು ಮಾಡಿದ ಪ್ರಾಥಮಿಕ ಶಿಕ್ಷಣ ವರ್ಸಸ್ ಉನ್ನತ ಶಿಕ್ಷಣ ಎನ್ನುವ ಚರ್ಚೆ. ಅಂದರೆ ಉನ್ನತ ಶಿಕ್ಷಣಕ್ಕೆ ಸರಕಾರ ಅನುದಾನ ನೀಡಿ ಬೆಳೆಸುವ ಅಗತ್ಯವಿಲ್ಲ. ಖಾಸಗಿ ಬಂಡವಾಳದ ಮೂಲಕ ಉನ್ನತ ಶಿಕ್ಷಣಕ್ಷೇತ್ರ ಬೆಳೆಸುವುದು ವಾಸಿ ಎನ್ನುವ ತೀರ್ಮಾನ ಬರಲಾರಂಭಿಸಿತು. ಇದರಿಂದಾಗಿ ಉನ್ನತ ಶಿಕ್ಷಣದ ಮೇಲೆ ಸರಕಾರ ಮಾಡುತ್ತಿದ್ದ ವಿನಿಯೋಜನೆ ಕಡಿಮೆಯಾಗಲು ಶುರುವಾಯಿತು. ಹಾಗೆಂದು ಪ್ರಾಥಮಿಕ ಶಿಕ್ಷಣ (ಪ್ರೌಢಶಿಕ್ಷಣವನ್ನು ಸೇರಿಸಿಕೊಂಡು) ಕ್ಷೇತ್ರ ವಿಶೇಷ ಸುಧಾರಿಸಿಲ್ಲ. ಪ್ರಾಥಮಿಕ ಶಾಲೆಗಳಿಗೆ ಹೋಲಿಸಿದರೆ ಪ್ರೌಢಶಾಲೆಗಳ ಪ್ರಮಾಣ ಅತ್ಯಲ್ಪ. ಖಾಸಗೀಕರಣ ಆರಂಭವಾದ ಒಂದು ದಶಕದ ನಂತರವೂ ಪ್ರಾಥಮಿಕ ಶಾಲೆಗಳ ಶೇ. 17ರಷ್ಟು ಮಾತ್ರ ಪ್ರೌಢಶಾಲೆಗಳಿವೆ. ಏನಿದರ ಅರ್ಥ? ಒಂದೋ ಪ್ರಾಥಮಿಕ ಶಾಲೆಗಳಿಗೆ ಹೋಗುವ ಶೇ.83ರಷ್ಟು ವಿದ್ಯಾರ್ಥಿಗಳು ಪ್ರೌಢಶಾಲೆಗಳಿಗೆ ಹೋಗುವುದಿಲ್ಲ ಅಥವಾ ಶೇ.17ರಷ್ಟಿರುವ ಪ್ರೌಢಶಾಲೆಗಳು ಪ್ರಾಥಮಿಕ ಶಾಲೆಗಳಲ್ಲಿ ತೇರ್ಗಡೆ ಹೊಂದುವ ಎಲ್ಲ ವಿದ್ಯಾರ್ಥಿಗಳನ್ನು ಸೇರಿಸಿಕೊಳ್ಳುತ್ತವೆಯೆಂದು ತಿಳಿಯಬೇಕು. ಇದರಲ್ಲಿ ಮೊದಲನೇಯ ಗ್ರಹಿಕೆಯು ಸರಿ. ಪ್ರಾಥಮಿಕ ಶಾಲೆ ಶಿಕ್ಷಣ ಕೊಡುವುದು ಮಾತ್ರ ಸರಕಾರದ ಜವಾಬ್ದಾರಿ. ಅದಕ್ಕಿಂತಲೂ ಹೆಚ್ಚಿನ ಶಿಕ್ಷಣ ಬೇಕಿದ್ದರೆ ಪಾಲಕರು ಸ್ವಂತ ಆದಾಯದಿಂದ ತಮ್ಮ ಮಕ್ಕಳನ್ನು ಓದಿಸಬೇಕು. ಸರಕಾರ ತನ್ನ ಆದ್ಯತೆಯನ್ನು ಪ್ರಾಥಮಿಕ ಶಿಕ್ಷಣಕ್ಕೆ ಸೀಮಿತಗೊಳಿಸಿದೆ ನಂತರವೂ ಶಾಲೆಗಳ ಮೂಲ ಸವಲತ್ತುಗಳ ಸ್ಥಿತಿ ವಿಶೇಷ ಸುಧಾರಿಸಿಲ್ಲ. ಇನ್ನೂ ಕೂಡ ಕೊರತೆ ರೂಪದಲ್ಲೇ ಇವೆ. ಬಹುತೇಕ ಶಾಲೆಗಳಲ್ಲಿ ಅವಶ್ಯವಿರುವಷ್ಟು ಕೊಠಡಿಗಳು ಮತ್ತು ಟೀಚರ್ ಗಳಲ್ಲಿ. ಕುಡಿಯುವ ನೀರು, ಶೌಚಾಲಯ, ವಿದ್ಯುತ್ ಸಂಪರ್ಕ ಇತ್ಯಾದಿ ಕನಿಷ್ಠ ಸವಲತ್ತುಗಳಿಲ್ಲದ ಶಾಲೆಗಳ ಸಂಖ್ಯೆ ಶೇಕಡಾ ಐವತ್ತಕ್ಕಿಂತಲೂ ಹೆಚ್ಚು ಇದೆ (ಕೋಷ್ಟಕ-16)
ಶಿಕ್ಷಣದ ಕ್ಷೇತ್ರದಷ್ಟೇ ವಿವಿಧತೆಯನ್ನು ಆರೋಗ್ಯ ಕ್ಷೇತ್ರ ಹೊಂದಿದೆ. ಇಲ್ಲೂ ಹಲವಾರು ವೈದ್ಯಕೀಯ ಪದ್ಧತಿಗಳಿವೆ. ಅಲೋಪಥಿ, ಹೋಮಿಯೋಪಥಿ, ಯುನಾನಿ, ಆಯುರ್ವೇದ, ನಾಟಿ ಔಷಧಿ ಇತ್ಯಾದಿ ಹಲವಾರು ವೈದ್ಯಕೀಯ ಪದ್ಧತಿಗಳು ಸಕ್ರಿಯವಾಗಿವೆ. ಸರಕಾರಿ ಕ್ಷೇತ್ರಕ್ಕೆ ಹೋಲಿಸಿದರೆ ಖಾಸಗಿ ಕ್ಷೇತ್ರ ಆರೋಗ್ಯ ಕ್ಷೇತ್ರದಲ್ಲಿ ಹೆಚ್ಚು ಕಾರುಬಾರು ಮಾಡುತ್ತಿದೆ. ಮೆಡಿಕಲ್ ಕಾಲೇಜುಗಳು, ಕ್ಲಿನಿಕ್‌ಗಳು, ವೈದ್ಯರುಗಳು ಈ ಎಲ್ಲವೂ ಖಾಸಗಿ ಕ್ಷೇತ್ರದಲ್ಲಿ ಹೆಚ್ಚಿವೆ. ಗ್ರಾಮೀಣ ಪ್ರದೇಶಕ್ಕೆ ಹೋಲಿಸಿದರೆ ಆರೋಗ್ಯದ ಎಲ್ಲ ಸವಲತ್ತುಗಳು ನಗರ ಪ್ರದೇಶಗಳಲ್ಲಿ ಹೆಚ್ಚಿವೆ. ಆಧುನೀಕರಣದೊಂದಿಗೆ ಜನಸಾಮಾನ್ಯರು ತಮ್ಮ ಸಾಂಪ್ರದಾಯಿಕ ಆರೋಗ್ಯ ಪದ್ಧತಿ ಸ್ಥಾನದಲ್ಲಿ ಜನಸಾಮ್ಯಾನ್ಯರಿಗೆ ಇನ್ನೂ ಕೂಡ ಆರೋಗ್ಯದ ಬದಲೀ ವ್ಯವಸ್ಥೆ ಆಗಿಲ್ಲ. ಗುಣಮಟ್ಟದ ಆಲೋಪಥಿ ಟ್ರಿಟ್‌ಮೆಂಟ್ ಜನಸಾಮಾನ್ಯರ ಕೈಗೆಟುಕುವ ಬೆಲೆಯಲ್ಲಿ ಸಿಗುತ್ತಿಲ್ಲ. ಕಳಪ ಗುಣಪಟ್ಟದ ಔಷಧಿಗಳನ್ನು ಸೇಮಿಸಿ ರೋಗ ವಾಸಿಯಾಗದಿರುವಾಗ ಜನರು ಒಂದೊಂದೇ ಪದ್ಧತಿಯನ್ನು ಪರೀಕ್ಷಿಸುತ್ತಾ ಹೋಗಬೇಕಾಗಿದೆ. ಆಲೋಪಥಿಯಲ್ಲಿ ಗುಣವಾಗಿಲ್ಲವೆಂದು ಆಯುರ್ವೇದಕ್ಕೆ ಹೋಗುವುದು. ಅಲ್ಲೂ ಗುಣವಾಗಿಲ್ಲವೆಂದು ಹೋಮಿಯೋಪಥಿ ಪ್ರಯತ್ನಿಸುವುದು. ಅದು ಕೈಕೊಟ್ಟರೆ ನಾಟಿ ಔಷಧಿ ಇದ್ದೇ ಇದೆ. ಈ ಎಲ್ಲದರ ಜತೆಗೆ ಅಥವಾ ಪ್ರತ್ಯೇಕವಾಗಿ ಮಾಯ, ಮಂತ್ರ, ತಂತ್ರಗಳೂ ಇರುತ್ತವೆ. ಇಷ್ಟೆಲ್ಲ ಪ್ರಯೋಗ ಮಾಡಿ ಮುಗಿಯುವ ವೇಳೆಗೆ ಜನಸಾಮಾನ್ಯರ ದಿನದ ಕೂಲಿಯ ಕನಿಷ್ಠ ಶೇಕಡಾ ನಲ್ವತ್ತರಿಂದ ಐವತ್ತರಷ್ಟು ಆರೋಗ್ಯಕ್ಕೆ ಕರ್ಚಾಗಿರುತ್ತದೆ. ಇಷ್ಟು ಕರ್ಚು ಮಾಡಿದ ನಂತರವೂ ಅವರು ಹಿಂದಿನಂತೆ ಆಗುತ್ತಾರೆನ್ನುವ ಗ್ಯಾರಂಟಿ ಇಲ್ಲ. ಯಾಕೆಂದರೆ ಇಡೀ ಆರೋಗ್ಯ ಕ್ಷೇತ್ರವನ್ನು ನಿಯಂತ್ರಿಸುವ ಅಂದರೆ ವೈದ್ಯರು ಮತ್ತು ರೋಗಿಗಳ ನಡುವಿನ ವ್ಯವಹಾರವನ್ನು ನಿಯಂತ್ರಿಸುವ ಕಾನೂನು ನಮ್ಮಲ್ಲಿ ಇಲ್ಲ. ವೈದ್ಯನೊಬ್ಬ ಯಾವುದೇ ಪ್ರಯೋಗವನ್ನು ರೋಗಿಯ ಮೇಲೆ ಮಾಡಿ ರೋಗಿ ಬಚಾವಾಗದಿದ್ದರೂ ವೈದ್ಯ ಬಚಾವಾಗುವ ಸ್ಥಿತಿ ಇದೆ. ಇರುವ ಅಲ್ಪಸ್ವಲ್ಪ ಸರಕಾರಿ ಆರೋಗ್ಯ ಸವಲತ್ತುಗಳು ಕೂಡ ಹಲವಾರು ಕೊರತೆಗಳನ್ನು ಅನುಭವಿಸುತ್ತಿವೆ. ವೈದ್ಯರಿಲ್ಲದ, ಲ್ಯಾಬ್ ಟೆಕ್ನಿಷಿಯನ್ ಇಲ್ಲದ, ಫಾರ್ಮಸಿಸ್ಟ್, ಇಲ್ಲದ, ಪಾರಾಮಡಿಕಲ್ ಸ್ಟಾಪ್ ಇಲ್ಲದ, ಸಾಕಷ್ಟು ಕೊಠಡಿಗಳಲ್ಲಿದ, ಆಡಳಿತ ಸಿಬ್ಬಂದಿಗಳಿಲ್ಲದ ಆಸ್ಪತ್ರೆಗಳು ಹಾಗೂ ಪ್ರಾಥಮಿಕ ಆರೋಗ್ಯ ಕೇಂದ್ರಗಳು ಸಾಕಷ್ಟಿವೆ. (ಕೋಷ್ಟಕ-16). ಇಷ್ಟೊಂದು ಕೆಟ್ಟ ಆರೋಗ್ಯ ಕ್ಷೇತ್ರ ಜನಸಾಮಾನ್ಯರ ಆರೋಗ್ಯವನ್ನು ಸುಧಾರಿಸಲು ಸಾಧ್ಯವೇ? ಆರೋಗ್ಯವೇ ಇಲ್ಲದಿದ್ದರೆ ದುಡಿದು ತಿನ್ನುವುದಾದರೂ ಹೇಗೆ?
ಭೂಮಿ ಇಲ್ಲ, ಬಂಡವಾಳ ಇಲ್ಲ, ಆಧುನಿಕ ಸ್ಕಿಲ್ ನೀಡುವ ಶಿಕ್ಷಣ ಇಲ್ಲ ಮತ್ತು ಕೈಗೆಟಕುವ ಬೆಲೆಗೆ ಆರೋಗ್ಯ ಸವಲತ್ತುಗಳಿಲ್ಲ. ಈ ಎಲ್ಲ ಕೊರತೆಗಳನ್ನು ಕಟ್ಟಿಕೊಂಡು ಚಾರಿತ್ರಿಕವಾಗಿ ತಳಸ್ತರದಲ್ಲಿರುವ ಜನರು ತಲೆ ಎತ್ತುವುದು ಹೇಗೆ? ಪಂಚವಾರ್ಷಿಕ ಯೋಜನೆಗಳ ಲಾಭ ಪಡೆಯುವುದು ಹೇಗೆ? ನಮ್ಮ ಸಮಾಜದ ಅರ್ಧಕ್ಕಿಂತಲೂ ಹೆಚ್ಚಿನ ಜನರು ಈ ಎಲ್ಲ ಕೊರತೆಗಳನ್ನು ವಿವಿಧ ಪ್ರಮಾಣದಲ್ಲಿ ಅನುಭವಿಸುತ್ತಿದ್ದಾರೆ. ಇಂತವರ ಕಲ್ಯಾಣಕ್ಕಾಗಿ ಯೋಜನೆಗಳಲ್ಲಿ ದೊಡ್ಡ ಪ್ರಮಾಣದ ಸಂಪನ್ಮೂಲ ವಿನಿಯೋಜಿಸಬೇಕಿತ್ತು. ಆದರೆ ಎಂಟನೇ ಯೋಜನೆ ತನಕ ಈ ವರ್ಗದ ಕಲ್ಯಾಣಕ್ಕಾಗಿ ವಿನಿಯೋಜಿಸಿದ ಮೊತ್ತ ಯೋಜನೆಯ ಶೇಕಡಾ ಎರಡನ್ನು ದಾಟಿಲ್ಲ. ಒಂಬತ್ತು ಮತ್ತು ಹತ್ತನೇ ಯೋಜನೆಗಳಲ್ಲಿ ಮಾತ್ರ ಕ್ರಮವಾಗಿ ಶೇಕಡಾ ಐದರಷ್ಟು ಮತ್ತು ಶೇಕಡಾ ನಾಲ್ಕರಷ್ಟು ಮೊತ್ತವನ್ನು ಈ ವರ್ಗದ ಕಲ್ಯಾಣಕ್ಕಾಗಿ ವಿನಿಯೋಜಿಸಲಾಗಿದೆ (ಕೋಷ್ಟಕ-2) ಈ ನೇರ ವಿನಿಯೋಜನೆಯನ್ನು ಹಂಚಿಕೊಳ್ಳಬೇಕಾದವರ ಪಟ್ಟಿ ನೋಡಿದರೆ ನಮ್ಮ ಅಧಿಕಾರ ರೂಢರ ಸಣ್ಣತನ ಕಣ್ಣಿಗೆ ರಾಚುತ್ತದೆ. ದಲಿತರು, ಬುಡಕಟ್ಟು ಜನರು, ಹಿಂದುಳಿದ ವರ್ಗದ ಜನರು, ಅಲ್ಪಸಂಖ್ಯಾತರು, ಮಹಿಳೆಯರು, ಅಂಗವಿಕಲರು, ಮಕ್ಕಳು ಹೀಗೆ ಅಲ್ಪಪ್ರಮಾಣದ ಕಲ್ಯಾಣ ಯೋಜನೆಗಳ ಮೇಲಿನ ವಿನಿಯೋಜನೆಯನ್ನು ಪಡೆಯುವವರ ದೊಡ್ಡ ಸಾಲೇ ಇದೆ. ಅಲ್ಪಪ್ರಮಾಣದ ನೇರ ವಿನಿಯೋಜನೆ ಜತೆಗೆ ಇತರ ಕ್ಷೇತ್ರಗಳಿಂದಲೂ ತಳಸ್ತರಾದ ಜನರಿಗೆ ಯೋಜನೆಯ ಲಾಭಗಳು ತೊಟ್ಟಿಕ್ಕುತ್ತವೆ ಎನ್ನುವ ಗ್ರಹಿತ ಇದೆ. ಈ ಗ್ರಹಿತವನ್ನು ವಿಮರ್ಶಸದೆ ಒಪ್ಪಿಕೊಂಡು ಇತರ ಕ್ಷೇತ್ರಗಳ ಕೊಡುಗೆಯನ್ನು ಧಾರಾಳವಾಗಿ ಲೆಕ್ಕಹಾಕಿದರೂ ಸುಮಾರು ಶೇಕಡಾ ಅರುವತ್ತರಿಂದ ಎಪ್ಪತರಷ್ಟಿರುವ ಇವರಿಗೆ ಯೋಜನೆಯ ಶೇಕಡಾ ಇಪ್ಪತ್ತರಷ್ಟು ವಿನಿಯೋಜನೆ ಹರಿದು ಬರುತ್ತಿಲ್ಲ.
ಭೂಮಾಲಿಕರು ಮತ್ತು ಬಂಡವಾಳಿಗರು ತಮ್ಮ ಉತ್ಪಾದನೆ ವೆಚ್ಚದ ಕನಿಷ್ಠ ಶೇಕಡಾ ಹತ್ತರಷ್ಟನ್ನು ಶ್ರಮಿಕರು ಕೂಲಿಗಾಗಿ ವ್ಯಯ ಮಾಡುತ್ತರೆಂದು ಗ್ರಹಿಸಲಾಗಿದೆ. ತೊಂಬತ್ತರ ದಶಕದಲ್ಲಿ ರಾಜ್ಯದ ವಿವಿಧ ಜಿಲ್ಲೆಗಳಲ್ಲಿ ಚಾಲ್ತಿಯಲ್ಲಿದ್ದ ಕೃಷಿ ಕೂಲಿಯ ವಿವರಗಳನ್ನು ಕೋಷ್ಟಕದಲ್ಲಿ ನೀಡಿದ್ದೇನೆ. ಕೆಲವೊಂದು ಜಿಲ್ಲೆಗಳನ್ನು ಬಿಟ್ಟರೆ ರಾಜ್ಯದ ಬಹುತೇಕ ಜಿಲ್ಲೆಗಳಲ್ಲಿ ಕೃಷಿ ಕೂಲಿ ಹದಿನೈದರಿಂದ ಇಪ್ಪತೈದು ರುಪಾಯಿಗಳಿತ್ತು. ಮಹಿಳೆಯರ ಕೃಷಿ ಕೂಲಿ ಇನ್ನೂ ಕಡಿಮೆ ಇತ್ತು. 2೦೦3-೦4ರ ವೇಳೆಗೆ ಕೃಷಿ ಕೂಲಿ ಸ್ವಲ್ಪ ಸುಧಾರಿಸಿದೆ. ಆದಾಗ್ಯೂ ಬಹುತೇಕ ಜಿಲ್ಲೆಗಳಲ್ಲಿ ಕೃಷಿ ಕೂಲಿ ನಲ್ವತ್ತರಿಂದ ಆರುವತ್ತು ರುಪಾಯಿಗಳಿದ್ದವು (ಕೋಷ್ಟಕ-13. ಪೇಟೆ ಪಟ್ಟಣಗಳಿಗೆ ಸಮೀಪ ಇರುವ ಪ್ರದೇಶಗಳಲ್ಲಿ ಮಾತ್ರ ಸ್ವಲ್ಪ ಹೆಚ್ಚಿನ ಮೊತ್ತದ ಕೃಷಿ ಕೂಲಿ ಇತ್ತು. ಸರಕಾರ ಕನಿಷ್ಠ ವೇತನ ಕಾಯಿದೆಯನ್ನು ಜಾರಿಗೆ ತಂದು ಹಲವಾರು ದಶಕಗಳೇ ಕಳೆದವು. ಆದರೆ ಈ ಕಾನೂನು ಪ್ರಕಾರ ಕನಿಷ್ಠ ಕೂಲಿ ಕೊಡುವ ಮಾಲಿಕರು ಸಿಗುವುದು ಕಷ್ಟ. ಇತರ ಕಾನೂನಿನಂತೆ ಕನಿಷ್ಠ ಕೂಲಿ ಕಾಯಿದೆ ಕೂಡ ಪುಸ್ತಕದಲ್ಲೇ ಉಳಿದು ಬಿಟ್ಟಿದೆ. ಸಂಘಟಿತರಾಗಿ ಕೃಷಿ ಕಾರ್ಮಿಕರು ತಮ್ಮ ಕೃಷಿ ಕೂಲಿ ಹೆಚ್ಚಿಸಿಕೊಂಡ ಉದಾಹರಣೆಗಳು ರಾಜ್ಯದಲ್ಲಿ ಇಲ್ಲವೇ ಇಲ್ಲ ಎನ್ನುವಷ್ಟು ಕಡಿಮೆ ಇವೆ. ಎಲ್ಲೆಲ್ಲಿ ಕೃಷಿ ಕಾರ್ಮಿಕರು ಸಂಘಟಿತರಾಗಲು ಪ್ರಯತ್ನಿಸಿದ್ದಾರೋ ಅಲ್ಲೆಲ್ಲ ಭೂಮಾಲಿಕರು ಕಾರ್ಮಿಕರು ಕೆಲಸವನ್ನು ಯಂತ್ರಗಳಿಗೆ ವರ್ಗಾಯಿಸಿದ್ದಾರೆ. ಈ ಎಲ್ಲದರ ಹಿನ್ನೆಲೆಯಲ್ಲಿ ಶೇಕಡಾ ಐವತ್ತಕ್ಕಿಂತಲೂ ಹೆಚ್ಚು ವಿನಿಯೋಜನೆಯನ್ನು ಕಂಡ ಕೃಷಿ, ನೀರಾವರಿ, ವಿದ್ಯುತ್ ಮತ್ತು ಕೈಗಾರಿಕ ಕ್ಷೇತ್ರಗಳಿಂದ ಸಮಾಜ ತಳಸ್ತರದ ಜನರಿಗೆ ಶೇಕಡಾ ಹತ್ತರಷ್ಟು ಸಂಪನ್ಮೂಲ ದಕ್ಕಿರಬಹುದೆಂದು ಊಹಿಸಲಾಗಿದೆ. ಕೂಲಿ ಕಡಿಮೆ ಇರುವ ಪ್ರದೇಶದಿಂದ ಕೂಲಿ ಹೆಚ್ಚಿರುವ ಪ್ರದೇಶಕ್ಕೆ ಪ್ರಯಾಣಿಸಲು ಆರ್ಥಿಕ ಮೂಲಸೌಕರ್ಯಗಳು ಸಹಕರಿಸುತ್ತವೆ. ಗ್ರಾಮೀಣಾಭಿವೃದ್ಧಿ ಹಾಗೂ ಹಲವಾರು ಕಲ್ಯಾಣ ಕಾರ್ಯಕ್ರಮಗಳ ಮೂಲಕ ಸಾಮಾಜಿಕ ಮೂಲಸೌಕರ್ಯಗಳ ಸವಲತ್ತುಗಳನ್ನು ತಳಸ್ತರದವರಿಗೆ ತಲುಪಿಸಲಾಗುತ್ತಿದೆ. ಈ ಎಲ್ಲ ಕಾರ್ಯಗಳ ಹೆಚ್ಚಿನ ಒತ್ತು ಬಡತನದ ತಾತ್ಕಾಲಿಕ ನಿವಾರಣೆ. ಇದೊಂದು ಬಗೆಯಲ್ಲಿ ಹಸಿದವರಿಗೆ ಊಟ ಹಾಕಿದಂತೆ. ಊಟದ ಸಮಸ್ಯೆ ಇರುವವರು ತಮ್ಮ ಊಟವನು ತಾವೇ ಗಳಿಸಲು ಅಗತ್ಯವಿರುವ ಭೂಮಿ ಅಥವಾ ಬಂಡವಾಳ ಈ ಕಾರ್ಯಕ್ರಮಗಳಿಂದ ಹರಿದು ಬರುವುದಿಲ್ಲ. ಹೀಗೆ ಬಡತವರ ಉದ್ದಾರಕ್ಕಾಗಿ ಇರುವ ಬಹುತೇಕ ಕಾರ್ಯಕ್ರಮಗಳು ಬಡತನವನ್ನು ಸೃಷ್ಟಿಸುವ ಪರಿಸರವನ್ನು (ಉತ್ಪಾದನ ಪರಿಕರಗಳ ಸ್ವಾಧೀನ ಇಲ್ಲದಿರುವುದು) ಸುಧಾರಿಸುವ ಕೆಲಸ ಮಾಡಿಲ್ಲ. ಸಾರ್ವಜನಿಕ ಸಂಪನ್ಮೂಲಗಳು ಸಮಾಜದ ಎಲ್ಲರುಗೂ ಏಕಪ್ರಮಾಣದಲ್ಲಿ ದೊರೆಯುವಂತೆ ಮಾಡುವುದು ಪಂಚವಾರ್ಷಿಕ ಯೋಜನೆಗಳ ಮೂಲ ಉದ್ದೇಶ. ಆದರೆ ಏಕೀಕೃತ ಕರ್ನಾಟಕ ತನ್ನ ಅರ್ಥ ವ್ಯವಸ್ಥೆಯನ್ನು ಆ ರೀತಿ ಕಟ್ಟಿಕೊಂಡಿಲ್ಲ. ಯೋಜನೆಗಳ ಮೂಲಕ ಬಲಾಢ್ಯರ ಆಸಕ್ತಿಗಳು ಇನ್ನೂ ಬಲಗೊಳ್ಳುವ ಮಾದರಿಯಲ್ಲಿ ಅರ್ಥ ವ್ಯವಸ್ಥೆಯನ್ನು ಕಟ್ಟಿಕೊಳ್ಳಲಾಗಿದೆ.
ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು: ನಾಲ್ಕು-ಸಾರಾಂಶ (೧)
ಚರಿತ್ರೆ, ಸಂಸ್ಕೃತಿ, ಭಾಷೆ ಇತ್ಯಾದಿಗಳ ನೆಲೆಯಲ್ಲಿ ಕರ್ನಾಟಕ ಪ್ರತ್ಯೇಕ ರಾಜ್ಯವಾಗಿದೆ. ಪ್ರತ್ಯೇಕತೆಯೊಂದಿಗೆ ಹಲವು ಆಶಯಗಳು ಜೋತುಕೊಂಡಿವೆ. ಹಿಂದಿನಿಂದಲೇ ಬೆಳೆದು ಬಂದ ತಾರತಮ್ಯಗಳನ್ನು ಕಡಿಮೆ ಮಾಡುವುದು, ಸಮಷ್ಠಿಯ ಸಂಪನ್ಮೂಲದಲ್ಲಿ ಸರ್ವರಿಗೂ ಸಮಪಾಲು ಇರುವುದು, ಜನರ ಬೇಕುಬೇಡಗಳಿಗೆ ಅನುಸಾರ ಮುಂದಿನ ಬದುಕನ್ನು ಕಟ್ಟಿಕೊಳ್ಳುವುದು ಇತ್ಯಾದಿಗಳು ಪ್ರತ್ಯೇಕ ರಾಜ್ಯದೊಂದಿಗೆ ಜೋತುಕೊಂಡ ಆಶಯಗಳು. ಈ ಎಲ್ಲ ಆಶಯಗಳನ್ನು ಈಡೇರಿಸುವ ರೀತಿಯಲ್ಲಿ ಕರ್ನಾಟಕದ ಅರ್ಥ ವ್ಯವಸ್ಥೆಯನ್ನು ಕಟ್ಟಿಕೊಳ್ಳಲಾಗಿದೆಯೇ? ಕಟ್ಟಿಕೊಳ್ಳದಿದ್ದರೆ ಯಾಕೆ ಕಟ್ಟಿಕೊಂಡಿಲ್ಲ? ಮತ್ತು ಪ್ರತ್ಯೇಕವಾಗಿ ಕಟ್ಟಿಕೊಳ್ಳದಿರುವುದರಿಂದ ಆಗಿರುವ ಲಾಭನಷ್ಟಗಳೇನು? ಇತ್ಯಾದಿ ಪ್ರಶ್ನೆಗಳಿಗೆ ಹಿಂದಿನ ಅಧ್ಯಾಯಗಳಲ್ಲಿ ಉತ್ತರಿಸಲಾಗಿದೆ. ಎಲ್ಲ ವಿಚಾರಗಳಲ್ಲೂ ಕನ್ನಡ ಮಾತಾಡುವ ಜನರು ಭಾರತದ ಇತರರಿಗಿಂತ ಭಿನ್ನ ಎಂದು ವಾದಿಸಿದವರು ಅರ್ಥವ್ಯವಸ್ಥೆಯನ್ನು ಕಟ್ಟಿಕೊಳ್ಳುವಾಗ ಇತರರಿಗೆ ಏನು ಸಲ್ಲುತ್ತದೋ ಅದು ತಮಗೂ ಸಲ್ಲುತ್ತದೆ ಎನ್ನುವ ನಿಲುವು ತಾಳುತ್ತಾರೆ. ಪ್ರತ್ಯೇಕ ಕರ್ನಾಟಕಕ್ಕೆ ಪ್ರತ್ಯೇಕ ಅಭಿವೃದ್ಧಿ ಮಾದರಿಯನ್ನು ಕಲ್ಪಿಸಿಕೊಳ್ಳಲು ಮಾಡಿದ ಪ್ರಯತ್ನದ ಒಂದು ಸಣ್ಣ ಸುಳಿವು ಕೂಡ ನಮಗೆ ಸಿಗುವುದಿಲ್ಲ. ಯಾಕೆ ಹೀಗಾಯಿತೆಂದು ಕಾರಣ ಹುಡುಕುತ್ತಾ ಹೋದರೆ ಎರಡು ವಿಚಾರಗಳು ಗೋಚರವಾಗುತ್ತವೆ. ಒಂದು, ಮೇಲ್ ಸ್ತರದ (ರಾಷ್ಟ್ರ ಮಟ್ಟದ) ಬಲಾಢ್ಯರು ಮುಂದಿಟ್ಟು ಯೋಜಿತ ಅಭಿವೃದ್ಧಿಯ ಸಕರಾತ್ಮಕ ಗುಣಗಳು. ಎರಡು ಸ್ಥಳೀಯ ಬಲಾಢ್ಯರ ಆದ್ಯತೆಗಳು. ಮೇಲ್ ಸ್ತರದ ಬಲಾಢ್ಯರು ಯೋಜಿತ ಅಭಿವೃದ್ಧಿಯ ಈ ಕೆಳಗಿನ ಸಕರಾತ್ಮಕ ಗುಣಗಳನ್ನು ಮುಂದಿಟ್ಟಿದ್ದರು.
ಕೃಷಿ, ಕೈಗಾರಿಕೆ, ಆರ್ಥಿಕ ಹಾಗೂ ಸಾಮಾಜಿಕ ಮೂಲಸೌಕರ್ಯಗಳ ಮೇಲೆ ವಿನಿಯೋಜಿಸುವಷ್ಟು ಖಾಸಗಿ ಬಂಡವಾಳ ಬಲಗೊಂಡಿಲ್ಲ. ಈ ಕ್ಷೇತ್ರಗಳು ಬಲಗೊಳ್ಳದಿದ್ದರೆ ಯಾವುದೇ ಅಭಿವೃದ್ಧಿ ಸಾಧ್ಯವಿಲ್ಲ. ಆದುದರಿಂದ ಈ ಎಲ್ಲ ಕ್ಷೇತ್ರಗಳಲ್ಲಿ ಸಾರ್ವಜನಿಕ ಸಂಪನ್ಮೂಲಗಳನ್ನು ಪ್ರಭುತ್ವ ಧಾರಾಳವಾಗಿ ವಿನಿಯೋಜಿಸಬೇಕು. ಈ ಕ್ಷೇತ್ರಗಳು ಬಲಗೊಳ್ಳುವುದರಿಂದ ಬೇಡಿಕೆ ಮತ್ತು ಪೂರೈಕೆ ನಡುವಿನ ಅಂತರ ಕಡಿಮೆಯಾಗುತ್ತದೆ. ಭೂಮಿ, ಬಂಡವಾಳ ಇದ್ದವರು ತಮ್ಮ ಆಸ್ತಿಪಾಸ್ತಿಗಳನ್ನು ಬಳಸಿಕೊಂಡು ಇನ್ನೂ ಹೆಚ್ಚಿನ ಆದಾಯ ಗಳಿಸಬಹುದು. ಈ ಎರಡೂ ಇಲ್ಲದವರಿಗೆ ಉತ್ತಮ ಶಿಕ್ಷಣ, ಆರೋಗ್ಯ, ವಸತಿ ಇತ್ಯಾದಿಗಳನ್ನು ಪ್ರಭುತ್ವ ಕೊಟ್ಟು ಸಶಕ್ತರನ್ನಾಗಿಸ ಬಹುದು. ಈ ಬಗೆಯಲ್ಲಿ ಸಶಕ್ತರಾದ ಇವರು ತಮ್ಮ ದುಡಿಮೆಯಿಂದ ಆದಾಯ ಗಳಿಸಬಹುದು. ಅಥವಾ ತಾವು ಗಳಿಸಿದ ಪರಿಣತಿಯನ್ನು (ಸ್ಕಿಲ್ ನ್ನು) ವಿನಿಮಯ ಮಾಡಿಕೊಂಡು ಆದಾಯ ಗಳಿಸಬಹುದು ಈ ಎರಡು ವರ್ಗಗಳನ್ನು ಹೊರತುಪಡಿಸಿ ಇನ್ನೂ ಹಲವಾರು ಜನರಿದ್ದಾರೆ. ಅವರಿಗೆ ಚಾರಿತ್ರಿಕ ಕಾರಣಕ್ಕಾಗಿ ಅಥವಾ ವಯಸ್ಸಿನ ಕಾರಣಕ್ಕಾಗಿ ಹೊಸ ಅರ್ಥ ವ್ಯವಸ್ಥೆ ಸೃಷ್ಟಿಸುವ ಅವಕಾಶಗಳನ್ನು ಬಳಸಿಕೊಳ್ಳಲಾಗುವುದಿಲ್ಲ. ದುಡಿಯಲು ಅಸಮರ್ಥರಾದ ವಯಸ್ಸಿನವರು (ಹಿರಿಯರು ಮತ್ತು ಮಕ್ಕಳು), ಬೇಡಿಕೆಯಿಲ್ಲದ ಸ್ಕಿಲ್ ಹೊಂದಿದವರು, ಆಧುನಿಕ ಅರ್ಥ ವ್ಯವಸ್ಥೆಯಲ್ಲಿ ವಿನಿಮಯ ಮಾಡಿ ಆದಾಯ ಗಳಿಸುವ ಯಾವುದೇ ಸಂಪನ್ಮೂಲವನ್ನು ಹೊಂದಿಲ್ಲದವರು, ಭೂಮಿ, ಬಂಡವಾಳ, ಆಧುನಿಕ ಸ್ಕಿಲ್ ಇಲ್ಲದವರು ಮುಂತಾದವರು ಈ ಸಾಲಿನಲ್ಲಿ ಬರುತ್ತಾರೆ. ಇಂತವರ ಬದುಕನ್ನು ಸುಧಾರಿಸಲು ಅಗತ್ಯವಿರುವ ಸಂಪನ್ಮೂಲಗಳನ್ನು ಪ್ರಭುತ್ವವೇ ವಿನಿಯೋಜಿಸುತ್ತದೆ. ಈ ಎಲ್ಲ ಉದ್ದೇಶಗಳ ಸಾಧನೆ ಯೋಜಿತ ಅಭಿವೃದ್ಧಿಯಿಂದ ಮಾತ್ರ ಸಾಧ್ಯ ಎಂದು ಮೇಲ್ ಸ್ತರದ ಬಲಾಢ್ಯರು ನಂಬಿದ್ದರು ಮತ್ತು ಉಳಿದವರನ್ನೂ ನಂಬಿಸಿದರು. ಯೋಜಿತ ಅಭಿವೃದ್ಧಿಯ ಪಟ್ಟಿ ಮಾಡಿದ ಸಕರಾತ್ಮಕ ಗುಣಗಳು ಸಾಕಾರಗೊಳ್ಳುತ್ತಿದ್ದರೆ ಸಮಸ್ಯೆ ಇರಲಿಲ್ಲ. ಆದರೆ ಆ ರೀತಿ ಆಗಲಿಲ್ಲ. ಯೋಜಿತ ಅಭಿವೃದ್ಧಿಯ ಕೆಲವೇ ಕೆಲವು ಉದ್ದೇಶಗಳು ಈಡೇರಿದರೆ ಅರ್ಧಕರ್ಧ ಉದ್ದೇಶಗಳು ಈಡೇರಲಿಲ್ಲ.
ಕೃಷಿ, ಕೈಗಾರಿಕೆ ಮತ್ತು ಸೇವಾ ವಲಯಗಳ ಉತ್ಪಾದನೆ ಹೆಚ್ಚಿಸುವ ದೃಷ್ಟಿಯಿಂದ ನೀರಾವರಿ, ವಿದ್ಯುತ್, ಆರ್ಥಿಕ ಹಾಗೂ ಸಾಮಾಜಿಕ ಮುಲಸೌಕರ್ಯಗಳ ಮೇಲೆ ರಾಜ್ಯದ ಸಂಪನ್ಮೂಲಗಳ ಶೇಕಡಾ ಎಂಬತ್ತಕ್ಕಿಂತಲೂ ಹೆಚ್ಚನ್ನು ವಿನಿಯೋಜಿಸಲಾಗಿದೆ. ಆಗಾಧ ಪ್ರಮಾಣದ ಸಂಪನ್ಮೂಲಗಳ ವಿನಿಯೋಜನೆಯ ನಂತರವೂ ಒಟ್ಟು ಬಿತ್ತನೆಯಾಗುವ ಪ್ರದೇಶದ ನಾಲ್ಕನೇ ಮೂರರಷ್ಟು ಭಾಗಕ್ಕೆ ನೀರಾವರಿ ವ್ಯವಸ್ಥೆ ಇಲ್ಲ. ಅಂದರೆ ಐದಾರು ದಶಕಗಳಲ್ಲಿ ಪ್ರತಿ ಯೋಜನೆಯಲ್ಲೂ ನೀರಾವರಿ ಮೇಲೆ ಸುರಿದ ಕೋಟಿಗಟ್ಟಲೆ ಹಣ ರಾಜ್ಯದ ಕೇವಲ ಕಾಲಂಶ ಕೃಷಿಕರ ನೀರಿನ ಸಮಸ್ಯೆಯನ್ನು ಪರಿಹರಿಸಿದೆ. ಉಳಿದ ಕೃಷಿಕರು (ಮುಕ್ಕಾಲು ಭಾಗ) ಇಂದು ಕೂಡ ತಮ್ಮ ಕೃಷಿಗೆ ಪ್ರಕೃತಿಯನ್ನೇ ನಂಬಬೇಕಾಗಿದೆ. ಈ ಕಾಲಂಶ ಭಾಗಕ್ಕೆ ಆಗಿರುವ ನೀರಾವರಿಯ ಲಾಭವನ್ನು ಪಡೆಯಬೇಕಾದರೆ ಭೂಮಿ ಬೇಕು. ನೀರಾವರಿ ಪ್ರದೇಶದಲ್ಲಿ ಎಲ್ಲದರಲ್ಲೂ ಸಮ ಪ್ರಮಾಣದ ಭೂಮಿ ಇದ್ದರೆ ನೀರಾವರಿ ಲಾಭ ಎಲ್ಲರಿಗೂ ಸಮ ಪ್ರಮಾಣದಲ್ಲಿ ದೊರೆಯುತ್ತದೆ. ಆದರೆ ರಾಜ್ಯದ ಭೂ ಒಡೆತನ ಇಂದು ಕೂಡ ಅಸಮಾನವಾಗಿದೆ. ಮೂರು ಭೂಸುಧಾರಣೆಗಳ ನಂತರವೂ ಶೇ. 25ರಷ್ಟಿರುವ ಮಧ್ಯಮ ಮತ್ತು ದೊಡ್ಡ ಭೂಮಾಲಿಕರ ಸ್ವಾಧೀನ ರಾಜ್ಯದ ಒಟ್ಟು ಕೃಷಿ ಭೂಮಿಯ ಮೂರನೇ ಎರಡರಷ್ಟು (ಶೇ.64) ಭೂಮಿ ಇದೆ. ಶೇಕಡಾ 33ರಷ್ಟು ಕುಟುಂಬಗಳಲ್ಲಿ ಏನೇನೂ ಭೂಮಿ ಇಲ್ಲ. ಶೇ. 48ರಷ್ಟು ಕುಟುಂಬಗಳು ಒಂದು ಎಕರೆಯ ಅಸುಪಾಸಿನಲ್ಲಿ ಭೂಮಿ ಹೊಂದಿವೆ. ಈ ಎಲ್ಲ ಅಂಕಿಅಂಶಗಳ ಆಧಾರದಲ್ಲಿ ತೀರ್ಮಾನಿಸುವುದಾದರೆ ನೀರಾವರಿ ಮೇಲೆ ಸುರಿದ ಕೋಟಿಗಟ್ಟಲೆ ಹಣದ ಲಾಭವನ್ನು ರಾಜ್ಯದ ಕೆಲವೇ ಕೆಲವು ಮಧ್ಯಮ ಮತ್ತು ದೊಡ್ಡ ಭೂಮಾಲಿಕರು ಪಡೆಯುತ್ತಿದ್ದಾರೆ. ಉಳಿದವರು ಹೆಚ್ಚೆಂದರೆ ಈ ಭೂಮಾಲೀಕರಲ್ಲಿ ದುಡಿದು ದಿನಕೂಲಿ ಗಳಿಸಬಹುದು. ಆದರೆ ರಾಜ್ಯದ ಬಹುತೇಕ ಭಾಗಗಳಲ್ಲಿ ಕೃಷಿ ಕೂಲಿ ಇನ್ನೂ ಕೂಡ ನೂರು ರುಪಾಯಿ ದಾಟಿಲ್ಲ. ರಾಜ್ಯದ ಬಹುತೇಕ ಪ್ರದೇಶಗಳಲ್ಲಿ ಇಂದು ಕೂಡ ಕೃಷಿ ಕೂಲಿ ನಲ್ವತ್ತು ರುಪಾಯಿಗಳ ಅನುಪಾಸಿನಲ್ಲಿದೆ. ಈ ಅಲ್ಪಪ್ರಮಾಣದ ಕೂಲಿ ಕೂಡ ಪುರುಷ ಮತ್ತು ಮಹಿಳೆಯರಿಗೆ ಸಮ ಪ್ರಮಾಣದಲ್ಲಿ ಸಿಗುವುದಿಲ್ಲ. ಮಹಿಳೆಯರು ಎಲ್ಲ ಕಡೆ ಪುರುಷರಿಗಿಂತ ಕಡಿಮೆ ಮೊತ್ತವನ್ನು ಪಡೆಯಬೇಕಾಗಿದೆ.
ವಿದ್ಯುತ್, ಆರ್ಥಿಕ ಹಾಗೂ ಸಾಮಾಜಿಕ ಮೂಲಸೌಕರ್ಯಗಳನ್ನು ಕೃಷಿಯೇತರ ಚಟುವಟಿಕೆಗಳನ್ನು (ಕೈಗಾರಿಕೆ ಮತ್ತು ಸೇವಾ ವಲಯಗಳನ್ನು) ಹೆಚ್ಚಿಸುವ ದೃಷ್ಟಿಯಿಂದ ಅಭಿವೃದ್ಧಿ ಪಡಿಸಲಾಗುತ್ತಿದೆ. ನೀರಾವರಿ ನಂತರ ಅಗಾಧ ಪ್ರಮಾಣದ ಸಾರ್ವಜನಿಕ ಸಂಪನ್ಮೂಲಗಳನ್ನು ಈ ಮೂರು ಕ್ಷೇತ್ರಗಳ ಮೇಲೆ ಮಾಡಲಾಗಿದೆ. ನೀರಾವರಿ ಮೇಲೆ ಮಾಡಿದ ವಿನಿಯೋಜನೆಯ ಲಾಭ ಪಡೆಯಬೇಕಾದರೆ ಭೂಮಿ ಹೇಗೆ ಬೇಕೋ ಅದೇ ರೀತಿಯಲ್ಲಿ ಕೃಷಿಯೇತರ ಚಟುವಟಿಕೆಗಳ ಅಭಿವೃದ್ಧಿಗೆ ಮಾಡಿದ ವಿನಿಯೋಜನೆಯ ಲಾಭ ಪಡೆಯಬೇಕಾದರೆ ಬಂಡವಾಳ ಬೇಕು. ಎರಡು ಮೂಲಗಳಿಂದ ನಮ್ಮಲ್ಲಿ ಬಂಡವಾಳ ಸಂಗ್ರಹವಾಗುತ್ತಿದೆ ವ್ಯಾಪಾರ ಮತ್ತು ಕೃಷಿ ಮೂಲಗಳಿಂದ ತಾಲ್ಲೂಕು ಹಾಗೂ ಜಿಲ್ಲಾ ಕೇಂದ್ರಗಳಲ್ಲಿ ವ್ಯಾಪಾರಿ ಸಮುದಾಯಗಳು ಬಂಡವಾಳ ಹೂಡಿದ್ದಾರೆ. ದೊಡ್ಡ ಮತ್ತು ಮಧ್ಯಮ ಕೃಷಿಕರು ತಮ್ಮ ಕೃಷಿಯಿಂದ ದೊರೆತ ಮಿಗತೆ ಮೊತ್ತವನ್ನು ಸರಕು ಮತ್ತು ಸೇವೆಗಳ ಚಿಲ್ಲರೆ ಮತ್ತು ಸಗಟು ವ್ಯಾಪಾರಗಳಲ್ಲಿ ವಿನಿಯೋಜಿಸಿದ್ದಾರೆ. ಸಣ್ಣ ಮಧ್ಯಮ ಮತ್ತು ದೊಡ್ಡ ಉದ್ದಿಮೆಗಳಲ್ಲಿ ವಿನಿಯೋಜಿಸಿದ್ದಾರೆ. ಬಂಡವಾಳ ಹೂಡಿದರೆ ದೊಡ್ಡ ಕೃಷಿಕರು ಸಣ್ಣ ಪ್ರಮಾಣದಲ್ಲಿ ಬಂಡವಾಳ ಹೂಡಿದ್ದಾರೆ. ಐಟಿ, ಬಿಟಿ ಉದ್ದಿಮೆಗಳು ಬಂದ ನಂತರ ಸಾಂಪ್ರದಾಯಿಕ ಬಂಡವಾಳ ಮೂಲಗಳನ್ನು ಹೊರತುಪಡಿಸಿದ ಮೂಲಗಳಿಂದಲೂ ಉದ್ದಿಮೆಗಳು ಹುಟ್ಟಿಕೊಂಡಿವೆ. ಕೃಷಿಯೇತರ ವಲಯ ಎರಡು ಬಗೆಯ ಉದ್ಯೋಗಗಳನ್ನು ಸೃಷಿ ಮಾಡುತ್ತದೆ. ಒಂದು ಸಂಘಟಿತ ವಲಯದ ಮತ್ತೊಂದು ಅಸಂಘಟಿತ ವಲಯದ ಅಯೋಗ ಶೇಕಡಾ ತೊಂಬತ್ತಕ್ಕಿಂತಲೂ ಹೆಚ್ಚಿನ ಉದ್ಯೋಗಗಳು ಅಸಂಘಟಿತ ವಲಯದಲ್ಲಿದೆ. ಸಂಘಟಿತ ವಲಯದ ಉದ್ಯೋಗಗಳಲ್ಲಿ ಆರೋಗ್ಯ, ಶಿಕ್ಷಣ, ಸಾರಿಗೆ, ವಸತಿ ಇತ್ಯಾದಿಗಳನ್ನು ಬಂಡವಾಳಿಗರೇ ಒದಗಿಸುತ್ತಾರೆ ಅಥವಾ ಉದ್ಯೋಗಿಗಳೇ ಖರೀದಿಸುವಷ್ಟು ಹೆಚ್ಚಿನ ಸಂಬಳ ಕೊಡುತ್ತಾರೆ. ಅಸಂಘಟಿತ ವಲಯಗಳಲ್ಲಿ ಮೇಲಿನ ಸವಲತ್ತುಗಳನ್ನು ಉದ್ದಿಮೆದಾರರು ಒದಗಿಸುವುದಿಲ್ಲ ಹಾಗೆಂದು ಉದ್ಯೋಗಿಗಳು ಖರೀದಿಸುವಷ್ಟು ಸಂಬಳ ಕೂಡ ಕೊಡುವುದಿಲ್ಲ. ಅಂದರೆ ಅಸಂಘಟಿತ ವಲಯದ ಉದ್ಯೋಗಿಗಳು ಮೂರು ಹಿತ್ತಿನ ಊಟಕ್ಕೆ ಬೇಕಾಗುವಷ್ಟು ಕೂಲಿ ಪಡೆಯುತ್ತಾರೆ. ವಸತಿ, ಶಿಕ್ಷಣ, ಆರೋಗ್ಯ ಸಾರಿಗೆ ಇತ್ಯಾದಿಗಳನ್ನೆಲ್ಲ ಅವರು ತಮ್ಮ ಕನಿಷ್ಠ ಕೂಲಿಯಿಂದ ಭರಿಸಿಕೊಳ್ಳಬೇಕು. ಇವರಿಗೆ ಕೃಷಿ ಕಾರ್ಮಿಕರಿಂದ ಸ್ವಲ್ಪ ಹೆಚ್ಚು ಕೂಲಿ ದೊರಕಬಹುದು. ಆದರೆ ಇವರ ಜೀವನದ ಗುಣಮಟ್ಟವಂತೂ ಊಹಿಸಲಾರದಷ್ಟು ನಿಕೃಷ್ಟವಾಗಿದೆ. ಕೊಳಗೇರಿಯಲ್ಲಿ ವಸತಿ, ಸರಕಾರಿ ಶಾಲೆ ಮತ್ತು ಆಸ್ಪತ್ರೆಯಲ್ಲಿ ಶಿಕ್ಷಣ ಮತ್ತು ಆರೋಗ್ಯ. ಸರಕಾರಿ ಬಸ್ಸಲ್ಲಿ ಪ್ರಯಾಣ ಅಂದರೆ ಇಲ್ಲೂ ಕೃಷಿ ಕ್ಷೇತ್ರದಂತೆ ಬಂಡವಾಳ ಇದ್ದವರು ಮತ್ತು ಆಧುನಿಕ ಸ್ಕಿಲ್ ಇದ್ದವರು ಯೋಜನೆಗಳ ಹೆಚ್ಚಿನ ಲಾಭ ಪಡೆದಿದ್ದಾರೆ.
ಭೂಮಿ, ಬಂಡವಾಳ ಇಲ್ಲದವರಿಗೂ ಯೋಜಿತ ಅಭಿವೃದ್ಧಿ ಉತ್ತಮ ಬದುಕು ನೀಡಬಹುದಿತ್ತು. ಹಾಗೆ ನೋಡಿದರೆ ಇದು ಭೂಮಿ ಅಥವಾ ಬಂಡವಾಳವನ್ನು ಮರುವಿತರಣೆ ಮಾಡುವಷ್ಟು ಕಷ್ಟದ ಕೆಲಸವಲ್ಲ. ತುಂಬಾ ಸುಲಭದ ಕೆಲಸ. ಭೌತಿಕ (ನೀರಾವರಿ, ವಿದ್ಯುತ್, ರಸ್ತೆ ಬಂದರು, ವಿಮಾನ ನಿಲ್ದಾಣ ಇತ್ಯಾದಿ) ಸವಲತ್ತುಗಳನ್ನು ಸುಧಾರಿಸಲು ಮಾಡಿದಷ್ಟೇ ವಿನಿಯೋಜನೆಯನ್ನು ಸಾಮಾಜಿಕ ಮೂಲಸೌಕರ್ಯಗಳನ್ನು ಸುಧಾರಿಸಲು ಮಾಡಬೇಕಿತ್ತು. ಶಾಲೆ, ಕಾಲೇಜು, ತಾಂತ್ರಿಕ ಶಿಕ್ಷಣ ಸಂಸ್ಥೆ, ಮೆಡಿಕಲ್ ಶಿಕ್ಷಣ ಸಂಸ್ಥೆ, ಆಸ್ಪತ್ರೆ, ವಸತಿ, ಸೌಕರ್ಯ, ಕುಡಿಯುವ ನೀರು, ಶುಚಿತ್ವ ಇತ್ಯಾದಿಗಳನ್ನು ಅಭಿವೃದ್ಧಿ ಪಡಿಸಲು ದೊಡ್ಡ ಪ್ರಮಾಣದ ಸಾರ್ವಜನಿಕ ಸಂಪನ್ಮೂಲ ವಿನಿಯೋಜಿಸಬೇಕಿತ್ತು. ಸಮಾಜದ ಎಲ್ಲ ವರ್ಗದ ಜನರಿಗೆ ಅವರವರ ಆಸಕ್ತಿ ಹಾಗೂ ಅಭಿರುಚಿಗಳನ್ನು ಗಣನೆಗೆ ತೆಗೆದುಕೊಂಡು ಒಂದೇ ಗುಣಮಟ್ಟದ ಶಿಕ್ಷಣವನ್ನು ಯೋಜಿತ ಅಭಿವೃದ್ಧಿ ಕೊಡಬೇಕಿತ್ತು. ಸಮಾಜದ ಎಲ್ಲರಿಗೂ ಗುಣಮಟ್ಟದ ಆರೋಗ್ಯ ಸೌಕರ್ಯ ಉಚಿತವಾಗಿ ಅಥವಾ ಕೈಗೆಟಕುವ ಬೆಲೆಯಲ್ಲಿ ಸಿಗಬೇಕಿತ್ತು. ವಸತಿ, ಕುಡಿಯುವ ನೀರು, ಶುಚಿತ್ವ ಇತ್ಯಾದಿಗಳು ಆರೋಗ್ಯ ಅಥವಾ ಶಿಕ್ಷದಷ್ಟೇ ಮಹತ್ವವೆಂದು ಪರಿಗಣಿಸಬೇಕಿತ್ತು. ಸಾಮಾಜಿಕ ಮೂಲಸೌಕರ್ಯಗಳು ಈ ಬಗೆಯಲ್ಲಿ ಕಟ್ಟಿಕೊಳ್ಳುತ್ತಿದ್ದರೆ ಭೂಮಿ ಅಥವಾ ಬಂಡವಾಳ ಇಲ್ಲದವರು ಕೂಡ ಡಾಕ್ಟರು, ಎಂಜೀನಿಯರ್, ಮೆನೇಜರ್ ಆಗುತ್ತಿದ್ದರು. ಭೂಮಿ ಮತ್ತು ಬಂಡವಾಳಗಳು ಸೃಷ್ಟಿಸುವ ಉದ್ಯೋಗಗಳನ್ನು ಪಡೆಯುತ್ತಿದ್ದರು. ಸಾಮಾಜಿಕ ಮೂಲಸೌಕರ್ಯಗಳು ಕೈಗೆಟುಕುವ ಬೆಲೆಯಲ್ಲಿ ಪೂರೈಕೆಯಾದರೆ ಸಂಘಟಿತ ಮತ್ತು ಅಸಂಘಟಿತ ವಲಯಗಳ ವ್ಯತ್ಯಾಸಗಳು ಬದುಕಿನ ಗುಣಮಟ್ಟದ ಮೇಲೆ ವಿಶೇಷ ಪ್ರಭಾವ ಬೀರುವುದಿಲ್ಲ. ಆದರೆ ಯೋಜಿತ ಅಭಿವೃದ್ಧಿಯಲ್ಲಿ ಭೌತಿಕ ಸವಲತ್ತುಗಳನ್ನು ಸೃಷ್ಟಿಸಲು ನೀಡಿದ ಆದ್ಯತೆಯ ಒಂದಂಶವನ್ನು ಕೂಡ ಸಾಮಾಜಿಕ ಮೂಲಸೌಕರ್ಯಗಳನ್ನು ಅಭಿವೃದ್ಧಿ ಪಡಿಸಲು ನೀಡಲಿಲ್ಲ. ಸಾಮಾಜಿಕ ಮೂಲಸೌಕರ್ಯಗಳನ್ನು ಅಭಿವೃದ್ಧಿ ಪಡಿಸುವ ಜವಾಬ್ದಾರಿಯನ್ನು ಖಾಸಗಿ ಬಂಡವಾಳಕ್ಕೆ, ಮಠಮಂದಿರಗಳಿಗೆ ಬಿಡಲಾಯಿತು. ಇದರಿಂದ ದುಡ್ಡಿದವರು ಮಾತ್ರ ಉತ್ತಮ ಆರೋಗ್ಯ ಶಿಕ್ಷಣ, ವಸತಿ, ಶುಚಿತ್ವ ಇತ್ಯಾದಿಗಳನ್ನು ಪಡೆಯುವಂತಾಯಿತು. ಅನಾನುಕೂಲಸ್ಥರು ಗುಣಮಟ್ಟದ ಶಿಕ್ಷಣ, ಆರೋಗ್ಯ ವಸತಿ ಸವಲತ್ತುಗಳಿಂದ ವಂಚಿತರಾದರು. ಅಂದರೆ ಯೋಜಿತ ಅಭಿವೃದ್ಧಿ ಲಾಭವನ್ನು ಭೂಮಿ, ಬಂಡವಾಳ ಇದ್ದವರು ಜತೆಗೆ ಆಧುನಿಕ ಸ್ಕಿಲ್ ಇದ್ದವರು ಕೂಡ ಪಡೆದರು. ಆದರೆ ಈ ಮೂರರಲ್ಲಿ ಯಾವುದಾದರೂ ಒಂದನ್ನೂ ಹೊಂದಿದ್ದವರು ಯೋಜಿತ ಅಭಿವೃದ್ಧಿಯಿಂದ ಏನೇನೂ? ಲಾಭ ಪಡೆಯಲಿಲ್ಲ.
ಯಾಕೆ ಹೀಗಾಯಿತು? ಎನ್ನುವ ಪ್ರಶ್ನೆಗೆ ಎರಡನೇ ಅಧ್ಯಾಯದಲ್ಲಿ ಉತ್ತರಿಸಿದ್ದೇನೆ. ಬದಲೀ ಆರ್ಥಿಕ ವ್ಯವಸ್ಥೆಯನ್ನು ಮುಂದಿಟ್ಟು ಏಕೀಕರಣ ಚಳವಳಿ ನಡೆದಿಲ್ಲ. ಪ್ರತ್ಯೇಕ ಚರಿತ್ರೆ, ಸಂಸ್ಕೃತಿ. ಭಾಷೆ, ಆಚಾರವಿಚಾರ, ಉಡುಗೆತೊಡುಗೆ ಮುಂತಾದವುಗಳನ್ನು ಮುಂದಿಟ್ಟುಕೊಂಡು ಏಕೀಕರಣ ಚಳವಳಿ ನಡೆದಿದೆ. ಏಕೀಕೃತ ಕರ್ನಾಟಕದೊಳಗೆ ಸೇರಬೇಕಾದ ಪ್ರದೇಶಗಳ ಬಗ್ಗೆ ಚರ್ಚೆ ನಡಿದಿದೆ. ಆದರೆ ಏಕೀಕೃತ ಕರ್ನಾಟಕದೊಳಗೆ ಸೇರುವ ಭೂಮಿಯನ್ನು ಕನ್ನಡಿಗರು ಹೇಗೆ ಹಂಚಿಕೊಳ್ಳಬೇಕೆಂದು ಚರ್ಚೆ ನಡೆದಿಲ್ಲ. ಭೂಮಾಲಿಕ ಕನ್ನಡಿಗ ಮತ್ತು ಗೇಣಿದಾರ ಕನ್ನಡಿಗನ ಸಂಬಂಧ ಹೇಗಿರಬೇಕೆಂದು ಚರ್ಚೆ ನಡೆದಿಲ್ಲ. ಎರಡು ಹೊತ್ತಿನ ಊಟಕ್ಕಾಗಿ ಮುಂಜಾನೆಯಿಂದ ಸಂಜೆ ತನಕ ದುಡಿಯುವ ಕನ್ನಡಿಗ ಮತ್ತು ದುಡಿಸುವ ಕನ್ನಡಿಗನ ನಡುವಿನ ಸಂಬಂಧ ಹೇಗಿರಬೇಕೆಂದು ದೊಡ್ಡ ಮಟ್ಟಿನ ಚರ್ಚೆ ನಡೆದಿಲ್ಲ. ಏಕೀಕೃತ ಕರ್ನಾಟಕದಲ್ಲಿ ಬಂದು ಹೋದ ಭೂಸುಧಾರಣ ಮಸೂದೆಗಳು ಕರ್ನಾಟಕವನ್ನು ಕಟ್ಟಿಕೊಳ್ಳುವಾಗ ಹುಟ್ಟಿದ ಕೂಸಲ್ಲ. ಕರ್ನಾಟಕ ಮತ್ತು ದೇಶದ ಇತರ ಪ್ರದೇಶಗಳಲ್ಲಿ ನಡೆದ ಭೂಸುಧಾರಣೆಗಳು ದೇಶ ಕಟ್ಟಿಕೊಳ್ಳುವಾಗ ಹುಟ್ಟಿದ ಕೂಸು. ಹೀಗೆ ಹೇಳಿದ ಕೂಡಲೇ ದಿನಕರ ದೇಸಾಯಿಯವರ ನೇತೃತ್ವದಲ್ಲಿ (ಉತ್ತರ ಕನ್ನಡ ಜಿಲ್ಲೆಯಲ್ಲಿ) ನಡೆದ ಭೂಹೋರಾಟದ ಉದಾಹರಣೆಯನ್ನು ನೀಡಬಹುದು. ಕಾಗೋಡು ಚಳವಳಿಯ ಹುಟ್ಟು ಕೂಡ ಏಕೀಕರಣ ಪೂರ್ವದಲ್ಲೇ ಇದೆ ಎಂದು ವಾದಿಸಬಹುದು. ನೆರೆಯ ಕೇರಳದ ಎಡಪಂಥೀಯ ಚಳವಳಿಗಳಿಂದ ಪ್ರಭಾವಿತರಾಗಿ ದಕ್ಷಿಣ ಕನ್ನಡ ಜಿಲ್ಲೆಯ ಗೇಣಿದಾರರು ನಡೆಸಿದ ಪ್ರತಿಭಟನೆಗಳ ಉದಾಹರಣೆ ಕೊಡಬಹುದು. ಆದರೆ ಈ ಎಲ್ಲ ಪ್ರದೇಶಗಳಲ್ಲಿ ಸಾವಿರಾರು ಎಕರೆ ಭೂಮಿಯನ್ನು ಹೊಂದಿದ್ದ ಜಾಗೀರುದಾರರಾಗಲಿ, ಜೋಡಿದಾರರಾಗಲಿ, ಇನಾಂದಾರರಾಗಲಿ ಅಥವಾ ಜಮೀನುದಾರು ಇರಲಿಲ್ಲ. ಇಲ್ಲೆಲ್ಲ ಸಣ್ಣಪುಟ್ಟ ರೈತರು ಮತ್ತು ನೂರು ಇನ್ನೂರು ಎಕರೆ ಭೂಮಿ ಇದ್ದ ಜಮೀನುದಾರರು ಇದ್ದರು. ಸಾವಿರಾರು ಎಕರೆ ಭೂಮಿ ಇದ್ದ ಜಾಗೀರುದಾರರು ಹೈದರಾಬಾದ್ ಕರ್ನಾಟಕ ಪ್ರದೇಶದಲ್ಲಿ ಇದ್ದರು. ಆದರೆ ಅಲ್ಲೆಲ್ಲ ದೊಡ್ಡಮಟ್ಟಿನ ಗೇಣಿದಾರರ ಹೋರಾಟ ನಡೆಯಲಿಲ್ಲ. ಬಾಂಬೆ ಕರ್ನಾಟಕ ಪ್ರಾಂತದಲ್ಲೂ ಸಾವಿರಾರು ಎಕರೆ ಭೂಮಿ ಹೊಂದಿದ್ದ ಸಂಸ್ಥಾನಗಳು ಇದ್ದವು, ಇನಾಂದಾರರು / ಜಮೀನುದಾರರು ಇದ್ದರು. ಬಾಂಬೆ ಪ್ರಾಂತದ ಸಂಸ್ಥಾನಗಳಲ್ಲಿ ಮತ್ತು ಇನಾಂ ಭೂಮಿ ಕೃಷಿ ಮಾಡುತ್ತಿದ ಗೇಣಿದಾರರು ತಮ್ಮನ್ನು ಶೋಷಿಸುತ್ತಿದ್ದ ಭೂಮಾಲಿಕರ ವಿರುದ್ಧ ಪ್ರತಿಭಟಿಸಿದ್ದಾರೆ. ಆದರೆ ಹಲವು ಬಾರಿ ಈ ಪ್ರತಿಭಟನೆಗಳು ಒಂದೋ ಸ್ವತಂತ್ರ ಅಥವಾ ಏಕೀಕರಣ ಹೋರಾಟ ಹೆಸರಿನೊಂದಿಗೆ ಅಥವಾ ಬ್ರಾಹ್ಮಣೇತರ ಚಳುವಳಿಯ ಹೆಸರಿನೊಂದಿಗೆ ತಳಕು ಹಾಕಿಕೊಂಡಿದ್ದವು. ಇದರಿಂದಾಗಿ ಅವುಗಳ ಗೇಣಿದಾರರ ಪ್ರತ್ಯೇಕ ಹೋರಾಟಗಳಾಗಿ ಮುಂಚೂಣಿಗೆ ಬರಲಿಲ್ಲ. ಅಷ್ಟೇ ಅಲ್ಲ ಅವುಗಳು ಏಕೀಕರಣ ಚಳವಳಿಯ ಅಜಂಡಾಗಳನ್ನು ರೂಪಿಸಲಿಲ್ಲ. ಏಕೀಕೃತ ಕರ್ನಾಟಕದಲ್ಲಿನ ಭೂಮಿ ಪ್ರಶ್ನೆಯನ್ನು ಹೇಗೆ ನಿಭಾಯಿಸಬೇಕನ್ನುವ ಕನಿಷ್ಠ ಸೂಚನೆಯನ್ನು ಕೂಡ ಅವುಗಳು ನೀಡಲಿಲ್ಲ.
ಏಕೀಕರಣ ಪೂರ್ವ ಭೂಸಂಬಂಧಗಳನ್ನು ಯಥಾರೂಪದಲ್ಲಿಟ್ಟುಕೊಂಡು ಯೋಜಿತ ಅಭಿವೃದ್ಧಿಯ ಆದ್ಯತೆಯನ್ನು ನಿರ್ಧರಿಸಲಾಗಿದೆ. ಈ ಸಂದರ್ಭದಲ್ಲಿ ಕೇಂದ್ರ ಮತ್ತು ರಾಜ್ಯದಲ್ಲಿ ಕಾಂಗ್ರೇಸ್ ಪಕ್ಷ ಅಧಿಕಾರದಲ್ಲಿ ಇತ್ತು ಸ್ಥಳೀಯ ಭೂಮಾಲಿಕರು ಮತ್ತು ಬಂಡವಾಳಿಗರು ಕರ್ನಾಟಕದ ಕಾಂಗ್ರೇಸ್ ಪಕ್ಷದಲ್ಲಿ ದೊಡ್ಡ ಸಂಖ್ಯೆಯಲ್ಲಿದ್ದರು. ಪಕ್ಷ ರಾಜಕೀಯಕ್ಕಾಗಿ ತಮ್ಮ ಸಮುದಾಯಗಳನ್ನು ಇವರು ಧಾರಾಳವಾಗಿ ಉಪಯೋಗಿಸಿಕೊಳ್ಳುತ್ತಿದ್ದರು. ಸಮುದಾಯ ಸಂಘಟನೆಗಳನ್ನು ಮಾಡಿಕೊಳ್ಳುವುದು. ಸಮುದಾಯದ ಯುವಕರಿಗೆ ಶಿಕ್ಷಣ ಸಂಸ್ಥೆಗಳನ್ನು ತೆರೆಯುವುದು, ಬ್ಯಾಂಕ್ ಗಳನ್ನು ಸ್ಥಾಪಿಸುವುದು, ಸಾರ್ವಜನಿಕ ಸಂಪನ್ಮೂಲಗಳನ್ನು ಸಮುದಾಯದ ಏಳಿಗೆಗೆ ಬಳಸುವುದು ಇತ್ಯಾದಿ ಕೆಲಸಗಳ ಮೂಲಕ ಇವರು ತಮ್ಮ ಸಮುದಾಯದ ಬೆಂಬಲ ಪಡೆಯುತ್ತಿದ್ದರು. ಮೇಲ್ ಸ್ತರದ ಸಮುದಾಯಗಳ ಬಲಾಢ್ಯರು ತಮ್ಮ ರಾಜಕೀಯ ಬಲವರ್ಧನೆಗೆ ಬಳಸಿದ ಮಾರ್ಗವನ್ನೇ ತಳಸ್ತರದ ಸಮುದಾಯಗಳ ಬಲಾಢ್ಯರು ಅನುಸರಿಸಿದರು. ಇಂತಹ ರಾಜಕೀಯ ಎರಡು ಬಗೆಯ ಬೆಳವಣಿಗೆಗಳಿಗೆ ಎಡೆಮಾಡಿದ. ಒಂದು ಜಾತಿ / ಧರ್ಮಗಳು ರಾಜಕೀಯ ಪ್ರಕ್ರಿಯೆ ಮೂಲ ದ್ರವ್ಯಗಳೆನ್ನುವ ಚಿತ್ರಣ ಮೂಡಿಸಿದೆ. ಎರಡು, ಜಾತಿ / ಧರ್ಮದ ನೆಲೆಯಲ್ಲಿ ರಾಜಕೀಯದ ಮೂಲಕ ಆಯಾಯ ಸಮುದಾಯದ ಬಲಾಢ್ಯರು ಮಾತ್ರ ತಮ್ಮ ಆರ್ಥಿಕ ಆಸಕ್ತಿಗಳನ್ನು ಉಳಿಸಿಕೊಳ್ಳುತ್ತಿದ್ದಾರೆ. ಎಲ್ಲ ಸಮುದಾಯಗಳ ತಳಸ್ತರದ ಜನರು ಭೂಮಿ, ಬಂಡವಾಳ ಮತ್ತು ಆಧುನಿಕ ಸ್ಕಿಲ್ ಇಲ್ಲದೆ ನರಕಸದೃಶ್ಯ ಜೀವನ ಸಾಗಿಸುತ್ತಿದ್ದಾರೆ. ಎಲ್ಲ ಸಮುದಾಯಗಳ ಮೇಲ್ ವರ್ಗಗಳು ಒಂದಾಗಿ ಹೇಗೆ ತಮ್ಮ ಆಸಕ್ತಿಗೆ ಪೂರಕವಾದ ಅರ್ಥ ವ್ಯವಸ್ಥೆಯನ್ನು ಕಟ್ಟಿಕೊಳ್ಳುತ್ತಿದ್ದಾರೋ ಅದೇ ರೀತಿಯಲ್ಲಿ ಎಲ್ಲ ಸಮುದಾಯಗಳ ತಳಸ್ತರದ ಜನರು ಒಂದಾಗಿ ತಮ್ಮ ಆಸಕ್ತಿಗಳನ್ನು ರಕ್ಷಿಸುವ ರಾಜಕೀಯ ಮಾಡಲು ಸಾಧ್ಯವಾಗುತ್ತಿಲ್ಲ.
ಸಾಂಸ್ಕೃತಿಕ ಸರಕುಗಳು ಜನರನ್ನು ಒಗ್ಗೂಡಿಸುತ್ತವೆ. ಆದರೆ ಒಗ್ಗೂಡಿದ ಜನರು ಸತತ ಒಂದಾಗಿರಲು ಸಾಂಸ್ಕೃತಿಕ ಸರಕುಗಳು ಸಾಕಾಗುವುದಿಲ್ಲ. ಮೂರು ಹೊತ್ತಿನ ಊಟ, ತಲೆ ಮೇಲೊಂದು ಸೂರು ಶಿಕ್ಷಣ, ಆರೋಗ್ಯ ನಮಗೂ ನಾಳೆ ಒಂದು ಒಳ್ಳೆಯ ಬದುಕಿದೆ ಎಂದು ಕನಸು ಕಾಣಲು ಅವಕಾಶ ಮಾಡಿಕೊಡುವ ವರ್ತಮಾನದ ಬದುಕು ಇತ್ಯಾದಿಗಳೆಲ್ಲ ಒಕ್ಕೂಟ ಮುಂದುವರಿಯಲು ಬೇಕು. ಆದರೆ ಪ್ರತ್ಯೇಕ ಸಂಸ್ಕೃತಿ. ಚರಿತ್ರೆ, ಭಾಷೆ ಇತ್ಯಾದಿಗಳನ್ನು ಬಳಸಿಕೊಂಡು ಕಟ್ಟಿಕೊಂಡ ಪ್ರತ್ಯೇಕ ಈ ಎಲ್ಲವನ್ನು ಕೂಡಲು ವಿಫಲವಾಯಿತು. ಆದುದರಿಂದಲೇ ದೇಶದ ಹಲವೆಡೆ ಪ್ರತ್ಯೇಕ ರಾಜ್ಯದ ಕೂಗುಗಳು ಪುನಃ ಕೇಳಲಾರಂಭಿಸಿದೆ. ಕರ್ನಾಟಕದಲ್ಲೂ ಪ್ರತ್ಯೇಕತೆಯ ಕೂಗು ಆಗೊಮ್ಮೆ ಈಗೊಮ್ಮೆ ಕೇಳಿಬರುತ್ತಿದೆ. ಕುಂಠಿತ ಅಭಿವೃದ್ಧಿಯ ನೆಲೆಯಲ್ಲಿ ಪ್ರತ್ಯೇಕ ರಾಜ್ಯದ ಕೂಗು ಕರ್ನಾಟಕದ ಎರಡು ಭಾಗಗಳಲ್ಲಿ ತುಂಬಾ ಜೋರಾಗಿತ್ತು. ಕರ್ನಾಟಕದ ಭಾಗವಾಗಿದ್ದುಕೊಂಡು ಅಭಿವೃದ್ಧಿ ಸಾಧ್ಯವಿಲ್ಲವೆಂದು ಕೊಡಗು ಮತ್ತು ಉತ್ತರ ಕರ್ನಾಟಕಗಳು ತೊಂಬತ್ತರ ಈ ವರದಿಯಿಂದಾಗಿ ದಶಕದಿಂದಲೇ ಪ್ರತ್ಯೇಕ ರಾಜ್ಯದ ಬೇಡಿಕೆಯನ್ನು ಮುಂದಿಟ್ಟಿದವು. ಕರ್ನಾಟಕ ಸರಕಾರ ಹೊರತಂದು ಎರಡು ವರದಿಗಳು ಇವರ ಪ್ರತ್ಯೇಕೆಯ ಬೇಡಿಕೆಯನ್ನು ತಕ್ಷಣಕ್ಕೆ ಕಡಿಮೆಗೊಳಿಸಿವೆ. 1999ರಲ್ಲಿ ಕರ್ನಾಟಕ ಸರಕಾರ ಸಿದ್ಧಪಡಿಸಿದ ಮಾನವ ಅಭಿವೃದ್ಧಿ ವರದಿ ಕೊಡಗಿನ ಪ್ರತ್ಯೇಕ ರಾಜ್ಯದ ಬೇಡಿಕೆಯನ್ನು ತಣ್ಣಗಾಗಿಸಿದೆ. ಆ ವರದಿ ಪ್ರಕಾರ ಕೊಡಗು ಇಡೀ ರಾಜ್ಯದಲ್ಲೇ ಉತ್ತಮ ಮಾನವ ಅಭಿವೃದ್ಧಿಯನ್ನು ಸಾಧಿಸಿದ ಪ್ರದೇಶ. ಕುಂಠಿತ ಅಭಿವೃದ್ಧಿಯ ನೆಪವೊಡ್ಡಿ ಪ್ರತ್ಯೇಕ ರಾಜ್ಯದ ಬೇಡಿಕೆಯನ್ನು ಮುಂದಿಡುವ ಸಾಧ್ಯತೆಯೇ ಕೊಡಗರಿಗೆ ಇಲ್ಲದಾಯಿತು. ತೊಂಬತ್ತರ ಮಾನವ ಅಭಿವೃದ್ಧಿ ವರದಿ ಕೊಡಗಿಗೆ ಮಾಡಿದನ್ನೇ 2೦೦2ರಲ್ಲಿ ಹೊರಬಂದ ಪೈಪವರ್ ಕಮಿಟಿ ಫಾರ್ ರಿಡ್ರೆಸಲ್ ಆಫ್ ರೀಜನಲ್ ಇಂಬೇಲನ್ಸಸ್ ವರದಿ ಉತ್ತರ ಕರ್ನಾಟಕಕ್ಕೆ ಮಾಡಿದೆ. ದಕ್ಷಿಣ ಕರ್ನಾಟಕಕ್ಕೆ ಹೋಲಿಸಿದರೆ ಹೆಚ್ಚು ಸಂಖ್ಯೆಯ ಹಿಂದುಳಿದ ತಾಲ್ಲೂಕು ಉತ್ತರ ಕರ್ನಾಟಕದಲ್ಲಿಯೇ ಹೊರತು ಉತ್ತರ ಕರ್ನಾಟಕ ಇಡಿಯಾಗಿ ಹಿಂದುಳಿದಿಲ್ಲ ಎಂದು ಈ ವರದಿ ಹೇಳಿದೆ. ಹೀಗಿರುವಾಗ ಇಡೀ ಉತ್ತರ ಕರ್ನಾಟಕವೇ ಹಿಂದುಳಿದಿದೆ ಆದುದರಿಂದ ಪ್ರತ್ಯೇಕ ರಾಜ್ಯ ಕೂಡಿ ಎನ್ನುವ ವಾದವನ್ನು ಯಾರು ಕೇಳುತ್ತಾರೆ. ಈ ವರದಿಗಳು ಕುಂಠಿತ ಅಭಿವೃದ್ಧಿ ಸಮಸ್ಯೆಯನ್ನು ತಾತ್ಕಾಲಿಕವಾಗಿ ಪರಿಹರಿಸಿವೆ. ದೂರಗಾಮಿ ಪರಿಹಾರ ಬೇಕಾದರೆ ಇಂತಹ ಗಿಮಿಕ್‌ಗಳನ್ನು ಬಿಟ್ಟು ರಾಜ್ಯದ ಸಂಪನ್ಮೂಲಗಳಲ್ಲಿ ಪ್ರತಿಯೊಬ್ಬರಿಗೂ ಸಮಪಾಲು ಇರುವಂತ ನಮ್ಮ ಅರ್ಥ ವ್ಯವಸ್ಥೆಯನ್ನು ಪುನರ್ ಸಂಘಟಿಸಿಕೊಳ್ಳಬೇಕಾಗಿದೆ.
ಯೋಜಿತ ಅಭಿವೃದ್ಧಿ ಭೂಮಾಲಿಕರು ಮತ್ತು ಬಂಡವಾಳಿಗರಿಗೆ ಕೊಡಬೇಕಾದ ಮನ್ನಣೆ ಕೊಡಲಿಲ್ಲ. ಉತ್ಪಾದನೆಯಲ್ಲಿ ಮಹತ್ವದ ಪಾತ್ರ ವಹಿಸುವ ಭೂಮಾಲಿಕರು ಮತ್ತು ಬಂಡವಾಳಿಗರಿಗೆ ಮಣೆ ಹಾಕದೆ ತಳಸ್ತರದ ಜನರನ್ನು ಉದ್ದಾರ ಮಾಡುವ ಕಾಯಕಕ್ಕೆ ಯೋಜಿತ ಅಭಿವೃದ್ಧಿ ಆದ್ಯತೆ ನೀಡಿದೆ. ಆದುದರಿಂದ ಭೂಮಾಲಿಕರು ಮತ್ತು ಬಂಡವಾಳಿಗರು ಉತ್ಪಾದನೆಯಲ್ಲಿ ಸಕ್ರಿಯವಾಗಿ ಪಾಲುಗೊಳ್ಳಲಿಲ್ಲ. ಇದರಿಂದಾಗಿ ನಮ್ಮ ಅಭಿವೃದ್ದಿ ಕುಂಠಿತವಾಯಿತು. ಮುಕ್ತ ಮಾರುಕಟ್ಟೆ ಅಭಿವೃದ್ದಿ ಜಾರಿಗೆ ಬಂದಿದೆ. ಈ ಪುಸ್ತಕದ ಅಧ್ಯಾಯಗಳಲ್ಲಿ ಮಂಡಿಸಿದ ಅಂಕಿ-ಅಂಶಗಳು ಮತ್ತು ವಾದಗಳು ಮೇಲಿನ ತೀರ್ಮಾನಗಳನ್ನು ಪ್ರಶ್ನಿಸುತ್ತಿವೆ. ಯೋಜಿತ ಅಭಿವೃದ್ಧಿಯಲ್ಲಿ ಅತೀ ಹೆಚ್ಚಿನ ಲಾಭ ಪಡೆದವರು ಭೂಮಾಲಿಕರು ಮತ್ತು ಬಂಡವಾಳಿಗರು. ಆರ್ಥಿಕ ಹಾಗೂ ಸಾಮಾಜಿಕ ಮೂಲ ಸೌಕರ್ಯಗಳ ಹೆಚ್ಚಿನ ಬಳಕೆಯನ್ನು ಮಾಡಿದವರು ಕೂಡ ಭೂಮಾಲಿಕರು ಮತ್ತು ಬಂಡವಾಳಿಗರು ಇವರೊಂದಿಗೆ ಆಧುನಿಕ ಸ್ಕಿಲ್ ಪಡೆದವರು ಕೂಡ ಯೋಜನೆಗಳ ಅಲ್ಪಸ್ವಲ್ಪ ಲಾಭ ಪಡೆದಿದ್ದಾರೆ. ಈ ಮೂರರಲ್ಲಿ ಒಂದೂ ಇಲ್ಲದವರು ಏನೇನೂ ಲಾಭ ಪಡೆದಿಲ್ಲ. ವಾಸ್ತವ ಸ್ಥಿತಿ ಹೀಗಿದ್ದರೂ ಬಲಾಢ್ಯರು ತಮಗೇ ಅನ್ಯಾಯವಾಗಿದೆಯೆಂದು ಯೋಜಿತ ಅಭಿವೃದ್ಧಿ ಮಾದರಿಯನ್ನು ಬದಲಾಯಿಸಿಕೊಳ್ಳಲು ಒತ್ತಡ ಹೇರಿದ್ದಾರೆ. ಇಡೀ ಬೆಳವಣಿಗೆ ತಳಸ್ತರದ ಜನರಿಗೆ ಹೋಗುವುದನ್ನು ನಮ್ಮ ಮೇಲ್‌ವರ್ಗ ಸಹಿಸುವುದಿಲ್ಲ. ಸಾರ್ವಜನಿಕ ಸಂಪನ್ಮೂಲ ಎಲ್ಲರಿಗು ಸೇರಿದ್ದು ತಳಸ್ತರದ ಜನರಿಗೂ ಇದರಲ್ಲಿ ಪಾಲಿದೆ ಎನ್ನುವ ಆಲೋಚನೆಗಳು ಮೇಲ್‌ವರ್ಗದವರ ಕಲ್ಪನೆಗೆ ಮೀರಿದ್ದು. ಎಲ್ಲವೂ ತಮಗೇ ಸೇರಿದ್ದು. ತಾವು ಮಾತ್ರ ಹಕ್ಕುದಾರರು ಇತ್ಯಾದಿಗಳು ಮಾತ್ರ ಅವರ ದೃಷ್ಟಿಕೋನದ ಭಾಗವಾಗಿದೆ. ಅಲ್ಪಸ್ವಲ್ಪ ತಳಸ್ತರದ ಪರವಾಗಿದ್ದ ಯೋಜಿತ ಅಭಿವೃದ್ಧಿಯನ್ನು ಕಳಚಿ ಹಾಕಿ ಶೋಷಣೆಗೆ ಮತ್ತು ಸಂಪತ್ತಿನ ಶೇಖರಣೆಗೆ ಯಾವುದೇ ಲಂಗು ಲಗಾಮಿಲ್ಲದ ಮುಕ್ತ ಮಾರುಕಟ್ಟೆ ಅಭಿವೃದ್ಧಿ ಮಾದರಿ ಮಾಡಬಹುದಾದ ಮತ್ತು ಮಾಡುತ್ತಿರುವ ಅನಾಹುತಗಳಿಗೆ ಎಲ್ಲರು ಮೂಕಪ್ರೇಕ್ಷಕರಾಗಬೇಕಾಗಿದೆ.
 
 

ಕೋಷ್ಟಕ–1
ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು :  1956-1974 (ಕೋಟಿ ರೂಪಾಯಿಗಳಲ್ಲಿ)
	ಕ್ರ.ಸಂ
	ವಿವರಗಳು
	ಎರಡನೇ ಪ.ವಾ 1956-61
	ಮೂರನೇ ಪ.ವಾ.
1961-66
	ವಾರ್ಷಿಕ ಯೋಜನೆಗಳು
	ನಾಲ್ಕನೇ ಪ.ವಾ.
1969-74

	
	
	
	
	1967
	1968
	1969
	

	01
	ಕೃಷಿ, ಅರಣ್ಯ, ಪಶು, ಹೈನು ಮೀನುಗಾರಿಕೆ ಇತ್ಯಾದಿ
	12.49
(08.60)
	26.95
(10.94)
	07.84
(14.77)
	08.15
(13.52)
	07.65
(14.90)
	47.65
(13.61)

	02.
	ಸಹಕಾರ, ಗ್ರಾಮೀಣಾಭಿವೃದ್ಧಿ ಪಂಚಾಯತ್ ಇತ್ಯಾದಿ
	13.61
(09.37)
	21.21
(08.61)
	03.37
(06.35)
	02.74
(04.54)
	01.80
(03.50)
	11.25
(03.21)

	03.
	ಸಣ್ಣ ಮಧ್ಯಮ, ದೊಡ್ಡ ನೀರಾವರಿ ವಿದ್ಯುತ್
	64.47
(44.42)
	120.57
(48.97)
	27.66
(52.11)
	35.10
(58.25)
	29.57
(57.61)
	209.50
(59.85)

	04.
 
 
	ಗುಡಿ, ಸಣ್ಣ, ಮಧ್ಯಮ, ಬೃಹತ್ ಕೈಗಾರಿಕೆ, ಖನಿಜ ಇತ್ಯಾದಿ
	11.79
(08.12)
	15.74
(06.39)
	01.81
(03.41)
	03.19
(05.29)
	01.64
(03.21)
	18.00
(05.14)

	05.
	ಭೂ, ಜಲ, ವಾಯು ಸಾರಿಗೆ ಮತ್ತು ಪ್ರವಾಸೋದ್ಯಮ
	10.02
(06.90)
	12.89
(05.23)
	04.65
(08.76)
	03.41
(05.65)
	02.45
(04.77)
	12.50
(03.57)

	06
	ಶಿಕ್ಷಣ, ಆರೋಗ್ಯ, ವಸತಿ ನೀರು ಇತ್ಯಾದಿ
	28.09
(19.35)
	42.56
(17.28)
	06.58
(12.39)
	06.43
(10.67)
	06.79
(13.23)
	43.00
(12.28)

	07
	ದಲಿತ, ಬುಡಕಟ್ಟು, ಹಿಂದುಳಿದ ಕಾರ್ಮಿಕ ಕಲ್ಯಾಣ ಇತ್ಯಾದಿ
	04.30
(02.96)
	05.72
(02.32)
	00.92
(01.73)
	00.99
(01.64)
	01.16
(02.26)
	07.00
(02.00)

	08
	ಸ್ಟ್ಯಾಟಿಸ್ಟಿಕ್ಸ್ ಪಬ್ಲಿಸಿಟಿ ಇತ್ಯಾದಿಗಳು
	00.36
	00.56
	00.24
	00.24
	00.25
	11.00

	
	ಒಟ್ಟು ಮೊತ್ತ
	145.13
(100.00)
	246.21
(100.00)
	53.07
(100.00)
	60.25
(100.00)
	51.32
(100.00)
	350.00
(100.00)


ಮೂಲ:
೦೧. ಕರ್ನಾಟಕ ಸರಕಾರ‍, ಪಂಚವಾರ್ಷಿಕ ಯೋಜನೆಗಳು– 1956-61, ಬೆಂಗಳೂರು:  ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1956.
೦೨. ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು-1961-66, ಬೆಂಗಳೂರು:  ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1961.
೦೩. ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು-1969-74, ಬೆಂಗಳೂರು:  ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1969.
ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು: ನಾಲ್ಕು-ಸಾರಾಂಶ (೨)
ಕೋಷ್ಟಕ –2
ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು –1974-2007 (ಕೋಟಿ ರೂಪಾಯಿಗಳಲ್ಲಿ)
	ಕ್ರ.ಸಂ.
	ವಿವರಗಳು
	ಐದನೇ
ಪ.ವಾ.
1994-79
	ಆರನೇ
ಪ.ವಾ.
1980-85
	ಏಳನೇ
ಪ.ವಾ.
1985-90
	ಎಂಟನೇ
ಪ.ವಾ.
1990-95
	ಒಂಬ್ಬತ್ತನೇ
ಪ.ವಾ.
1997-02
	ಹತ್ತನೇ
ಪ.ವಾ.
2002-07

	01.
	ಕೃಷಿ, ಅರಣ್ಯ, ಪಶು, ಹೈನು ಮೀನುಗಾರಿಕೆ ಇತ್ಯಾದಿ
	162.00
	211.35
	362.77
	913.00
	994.00
	2769.91

	
	
	(12.00)
	(08.93)
	(06.22)
	(07.42)
	(04.26)
	(05.45)

	02.
	ಸಹಕಾರ, ಗ್ರಾಮೀಣಾಬಿವೃದ್ಧಿ ಪಂಚಾಯತ್ಸ್ ಇತ್ಯಾದಿ
	54.00
	105.15
	403.95
	433.00
	1270.69
	2600.64

	
	
	(04.00)
	(04.44)
	(06.92)
	(03.52)
	(05.41)
	(05.11)

	03.
	ಸಣ್ಣ ಮಧ್ಯಮ, ದೊಡ್ಡ ನೀರಾವರಿ ವಿದ್ಯುತ್
	678.00
	1114.55
	2673.86
	5425.00
	9915.00
	19196.22

	
	
	(50.22)
	(48.12)
	(45.86)
	(44.10)
	(42.37)
	(37.85)

	04.
	ಗುಡಿ, ಸಣ್ಣ, ಮಧ್ಯಮ, ಬೃಹತ್ ಕೈಗಾರಿಕೆ, ಖನಿಜ ಇತ್ಯಾದಿ
	54.00
	164.00
	454.88
	984.00
	1026.00
	2561.08

	
	
	(04.00)
	(06.93)
	(07.80)
	(08.00)
	(04.38)
	(05.04)

	05.
	ಭೂ, ಜಲ, ವಾಯು ಸಾರಿಗೆ ಮತ್ತು ಪ್ರವಾಸೋದ್ಯಮ
	70.00
	150.00
	395.50
	549.06
	1820.00
	5742.08

	
	
	(05.18)
	(06.34)
	 (06.78)
	(04.46)
	(07.78)
	(11.29)

	06.
	ಶಿಕ್ಷಣ, ಆರೋಗ್ಯ ವಸತಿ ನೀರು ಇತ್ಯಾದಿ
	293.00
	448.50
	1520.30
	 2776.25
	7564.00
	16463.21

	
	
	(21.73)
	(18.96)
	(26.07)
	(22.57)
	(32.32)
	(32.37)

	07.
 
 
 
	ದಲಿತ, ಬುಡಕಟ್ಟು, ಹಿಂದುಳಿದ ಕಾರ್ಮಿಕ ಕಲ್ಯಾಣ ಇತ್ಯಾದಿ
	34.00
	161.95
	….
	254.29
	1325.00
	2194.92

	
	
	(02.51)
	(06.84)
	….
	(02.89)
	(05.66)
	(04.32)

	08.
	ಸ್ಪೆಷಲ್ ಏರಿಯಾ ಡೆವಲಪ್‌ಮೆಂಟ್
	….
	…..
	….
	575.00
	63.28
	748.00

	
	
	….
	…..
	…..
	(04.67)
	(00.28)
	(01.47)

	09.
	ಸ್ಟ್ಯಾಟಿಸ್ಟಿಕ್ಸ್, ರಿಸರ್ಚ್ ಪರಿಸರ, ಪ್ರಚಾರ ಇತ್ಯಾದಿ
	05.00
	09.50
	20.74
	151.00
	230.00
	165.56

	 
	ಒಟ್ಟು ಮೊತ್ತ
	1350.00
100.00
	2365.00
100.00
	5830.00
100.00
	12300.00
100.00
	23400.00
100.00
	50850.00
100.00


ಮೂಲ:  01. ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು -1974-79, ಬೆಂಗಳೂರು: ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1974.
2. ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು- 1980-85, ಬೆಂಗಳೂರು, ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1980.
3. ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು- 1985-90, ಬೆಂಗಳೂರು; ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1985
4. ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು-1990-95, ಬೆಂಗಳೂರು, ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1990
5. ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು-1997-02, ಬೆಂಗಳೂರು, ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1997
6. ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು-2002-07, ಬೆಂಗಳೂರು, ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 2002
 
ಕೋಷ್ಟಕ –3
ಪಂಚವಾರ್ಷಿಕ ಯೋಜನೆಗಳಿಂದ ಭೂಮಿ, ಬಂಡವಾಳ ಮತ್ತು ಆಧುನಿಕ ಸ್ಕಿಲ್ ಇದ್ದವರು ಮತ್ತು
ಇಲ್ಲದವರಿಗೆ ದಕ್ಕಿದ ಪಾಲು (ಕೋಟಿ ರೂಪಾಯಿಗಳಲ್ಲಿ
	ಕ್ರ.ಸಂ
	ವಿವರಗಳು
	ಎರಡನೇ
ಪ.ವಾ.
1956-61
ಕೋ.ರು.
	 
%
	ಮೂರನೇ
ಪ.ವಾ.
1961-66
ಕೋ.ರು.
	%
	ನಾಲ್ಕನೇ
ಪ.ವಾ.
1966-74
ಕೋ.ರು.
	%
	ಐದನೇ
ಪ.ವಾ.
1974-79
ಕೋ.ರು.
	%

	01.
	ಭೂಮಾಲಿಕರ ಪಾಲು
	52.52
	36.18
	86.46
	34.58
	179.05
	51.15
	590.00
	43.70

	02.
	ಬಂಡವಾಳಿಗರ ಪಾಲು
	11.79
	8.13
	15.87
	06.34
	18.25
	05.21
	54.00
	04.00

	
	ಒಟ್ಟು
	64.31
	44.31
	102.33
	40.92
	197.30
	56.36
	644.00
	47.70

	03.
	ಮೂಲ ಸೌಕರ್ಯಗಳು
	
	
	
	
	
	
	
	

	
	ಅ. ಆರ್ಥಿಕ ಮೂಲಸೌಕರ್ಯ
	36.74
	25.31
	83.35
	33.34
	99.75
	28.50
	375.00
	27.77

	
	ಆ.ಸಾಮಾಜಿಕ ಮೂಲ ಸೌಕರ್ಯ
	29.55
	20.36
	42.56
	17.02
	43.00
	17.28
	293.00
	21.70

	
	ಇ .ಅಭಿವೃದ್ಧಿ ಆಡಳಿತ ಮೂಲ ಸೌಕರ್ಯ
	10.22
	07.04
	16.04
	06.41
	01.85
	00.52
	04.00
	00.29

	
	ಒಟ್ಟು
	76.51
	52.71
	141.95
	56.77
	144.60
	41.30
	672.00
	49.76

	04.
	ಬಡವರ, ದೀನ ದಲಿತರ ಪಾಲು
	04.31
	02.96
	05.72
	02.28
	08.10
	02.31
	34.00
	02.51

	 
	ಒಟ್ಟು
	145.13
	100.00
	250.00
	100.00
	 350.00
	100.00
	1350.00
	100.00


 
ಮೂಲ: 1.ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು-1956-61, ಬೆಂಗಳೂರು:  ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1956-2.
2.ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು -1961-66, ಬೆಂಗಳೂರು, ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1961.
3. ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು-1969.74, ಬೆಂಗಳೂರು ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್,1969
4. ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನಗಳು-1974-79, ಬೆಂಗಳೂರು ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1974
 
ಕೋಷ್ಟಕ–04
ಪಂಚವಾರ್ಷಿಕ ಯೋಜನೆಗಳೀಂದ ಭೂಮಿ, ಬಂಡವಾಳ ಮತ್ತು ಆಧುನಿಕ ಸ್ಕಿಲ್ ಇದ್ದವರು
ಮತ್ತು ಇಲ್ಲದವರಿಗೆ ದಕ್ಕಿದ ಪಾಲು (ಕೋಟಿ ರೂಪಾಯಿಗಳಲ್ಲಿ)
	ವಿವರಗಳು
	ಆರನೇ
ಪ.ವಾ.
1980-85
ಕೋ.ರು.
	%
	ಏಳನೇ
ಪ.ವಾ.
1985-90
ಕೋ.ರು.
	%
	ಎಂಟನೇ
ಪ.ವಾ.
1990-95
ಕೋ.ರು.
	%
	ಒಂಬತ್ತನೇ
ಪ.ವಾ.
1997-2002
ಕೋ.ರು.
	%
	ಹತ್ತನೇ
ಪ.ವಾ. 2002-2007
ಕೋ.ರು.
	%

	1.ಭೂಮಾಲಿಕರ ಪಾಲು
	856.15
	36.20
	1382.08
	25.12
	3593.32
	30.78
	9367.61
	40.03
	20559.44
	40.43

	2. ಬಂಡವಾಳಿಗರ ಪಾಲು
	168.00
	7.104
	54.88
	08.25
	1053.01
	09.20
	1026.00
	04.38
	1771.08
	03.48

	ಒಟ್ಟು
	1024.15
	43.50
	1836.96
	33.37
	41646.33
	39.98
	10393.61
	44.41
	22330.52
	43.91

	3. ಮೂಲ ಸೌಕರ್ಯಗಳು
	
	

	ಅ.ಆರ್ಥಿಕ ಮೂಲಸೌಕರ್ಯ
	733.35
	31.00
	1824.46
	33.17
	 771.96
	32.31
	5830.36
	24.91
	9883.34
	19.43

	ಆ.ಸಾಮಾಜಿಕ ಮೂಲಸೌಕರ್ಯ
	443.05
	18.73
	1520.30
	27.64
	2776.25
	23.78
	5851.03
	25.00
	14362.32
	28.24

	ಇ.ಅಭಿವೃದ್ಧಿ ಆಡಳಿತ ಸೌಕರ್ಯ
	002.50
	00.10
	002.38
	00.04
	…
	…..
	……
	…..
	2078.79
	04.08

	ಒಟ್ಟು
	1178.90
	49.83
	3347.14
	60.85
	6548.21
	56.09
	11681.39
	49.91
	 
	 26324.79

	4. ಬಡವರ, ದೀನ ದಲಿತರ ಪಾಲು
	161.95
	06.84
	315.90
	5.74
	 479.29
	04.10
	1325.00
	05.66
	2194.90
	04.31

	ಒಟ್ಟು(1+2+ 3+4)
	2365.00
	100.00
	5500.00
	100.00
	11673.83
	100.00
	23400.00
	100.00
	50850.00
	100.00


 
ಕೋಷ್ಟಕ–5
ಪಂಚವಾರ್ಷಿಕ ಯೋಜನೆಗಳಿಂದ ಭೂಮಿ, ಬಂಡವಾಳ ಮತ್ತು
ಆಧುನಿಕ ಸ್ಕಿಲ್ ಇಲ್ಲದವರಿಗೆ ದಕ್ಕಿದ ಪಾಲು (ಕೋಟಿ ರೂಪಾಯಿಗಳಲ್ಲಿ)
	ವಿವರಗಳು
	ಎರಡನೇ
ಪ.ವಾ
1956-61
ಕೋ.ರು
	%
	ಮೂರನೇ
ಪ.ವಾ
1961-66
ಕೋ.ರು
	%
	ನಾಲ್ಕನೇ
ಪ.ವಾ
1969-74
ಕೋ.ರು
	%
	ಐದನೇ
ಪ.ವಾ
1974-79
ಕೋ.ರು
	%

	1. ಭೂಮಾಲಿಕರಿಂದ ಬರಬಹುದಾದ ಪಾಲು (ಶೇ.10)
	05.25
	03.61
	08.64
	03.45
	17.90
	05.11
	59.00
	04.37

	2.ಬಂಡವಾಳಿಗರಿಂದ ಬರಬಹುದಾದ ಪಾಲು (ಶೇ.10)
	01.17
	00.81
	01.58
	00.63
	01.82
	00.52
	05.40
	00.40

	ಒಟ್ಟು (1+2)  
	06.42
	04.42
	10.22
	04.08
	19.72
	05.63
	64.40
	04.77

	3. ಆರ್ಥಿಕ ಮೂಲಸೌಕರ್ಯಗಳ ಕೊಡುಗೆ (ಶೇ.20)
	07.34
	05.06
	16.65
	06.66
	19.95
	05.70
	75.00
	05.55

	4. ಸಾಮಾಜಿಕ ಮೂಲಸೌಕರ್ಯಗಳ ಕೊಡುಗೆ (ಶೇ.30)
	08.86
	06.10
	12.76
	05.10
	12.90
	03.68
	97.90
	06.51

	5. ಆಡಳಿತ ಅಭಿವೃದ್ದಿ ಮೂಲ ಸೌಕರ್ಯಗಳ (ಶೇ.40)
	04.08
	02.81
	06.41
	02.56
	00.74
	00.20
	01.60
	00.11

	ಒಟ್ಟು (3+4+5)
	20.28
	13.97
	35.82
	14.32
	33.59
	09.58
	174.50
	12.27

	6. ಯೋಜನೆಯ ನೇರ ಕೊಡುಗೆ
	 04.31
	02.96
	05.72
	02.28
	08.10
	02.31
	34.00
	02.51

	ಒಟ್ಟು(1+2+3+4+5+6)
	31.01
	21.35
	51.76
	20.68
	61.41
	17.52
	272.90
	19.45

	7. ಭೂಮಿ / ಬಂಡವಾಳ / ಆಧುನಿಕ ಸ್ಕಿಲ್ ಇದ್ದವರ ಪಾಲು
	114.12
	78.65
	198.24
	79.32
	288.59
	82.48
	1077.10
	80.55

	8. ಯೋಜನೆಯ ಒಟ್ಟು ವಿನಿಯೋಜನೆ
	145.13
	100.00
	250.00
	100.00
	350.00
	100.00
	1350.00
	100.00


ಮೂಲ: 1. ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು-1956-61, ಬೆಂಗಳೂರು: ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್. 1956
2. ಕರ್ನಾಟಕ ಸರಕಾರ‍, ಪಂಚವಾರ್ಷಿಕ ಯೋಜನೆಗಳು-1961-66, ಬೆಂಗಳೂರು: ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1961
3. ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು-1969-74, ಬೆಂಗಳೂರು; ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್. 1969
4. ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು-1974-79, ಬೆಂಗಳೂರು: ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1974.
 
ಕೋಷ್ಟಕ –6
ಪಂಚವಾರ್ಷಿಕ ಯೋಜನೆಗಳಿಂದ ಭೂಮಿ, ಬಂಡವಾಳ ಮತ್ತು ಆಧುನಿಕ ಸ್ಕಿಲ್ ಇಲ್ಲದವರಿಗೆ
ದಕ್ಕಿದ ಪಾಲು (ಕೋಟಿ ರೂಪಾಯಿಗಳಲ್ಲಿ)
	ವಿವರಗಳು
	ಆರನೇ
ಪ.ವಾ
1980-1985
ಕೋ.ರು.
	%
	ಏಳನೇ
ಪ.ವಾ
1985-1990
ಕೋ.ರು.
	%
	ಎಂಟನೇಪ.ವಾ
1990-
1995
ಕೋ.ರು.
	%
	ಒಂಭತ್ತನೇ ಪ.ವಾ
1997-2002
ಕೋ.ರು.
	%
	ಹತ್ತನೇ
ಪ.ವಾ
2002-07
ಕೋ.ರು.
	%

	1. ಭೂಮಾಲಿಕ ರಿಂದ ಬರಬಹುದಾದ ಪಾಲು (ಶೇ.10)
	85.61
	03.62
	138.20
	02.51
	359.33
	03.07
	936.76
	04.00
	2055.94
	04.04

	2. ಬಂಡವಾಳಿಗ ರಿಂದ ಬರಬಹುದಾದ ಪಾಲು (ಶೇ.10)
	16.80
	01.68
	45.48
	00.82
	05.30
	00.92
	102.60
	00.43
	177.10
	00.34

	ಒಟ್ಟು (1+2)
	102.41
	04.33
	03.33
 
	464.63
	03.99
	1039.36
	04.43
	2233.05
	04.36
	

	3. ಆರ್ಥಿಕ ಮೂಲ ಸೌಕರ್ಯಗಳ ಕೊಡುಗೆ (ಶೇ.20)
	146.67
	06.20
	364.89
	06.63
	754.39
	06.46
	1166.07
	04.98
	1976.66
	03.88

	4. ಸಾಮಾಜಿಕ ಮೂಲಸೌಕರ್ಯಗಳ ಕೊಡುಗೆ (ಶೇ.30)
	132.91
	05.61
	456.09
	08.29
	832.87
	07.13
	1755.30
	07.50
	4308.69
	08.47

	5. ಆಡಳಿತ ಅಭಿವೃದ್ಧಿ ಮೂಲಸೌಕರ್ಯಗಳ ಕೊಡುಗೆ
	001.00
	00.04
	00.95
	00.01
	….
	….
	…..
	….
	831.51
	01.63

	ಒಟ್ಟು (3+4+5)
	280.58
	11.85
	821.93
	14.94
	1587.26
	13.59
	2921.37
	12.48
	7116.86
	13.98

	6. ಯೋಜನೆಯ ನೇರ ಕೊಡುಗೆ
	161.95
	06.84
	315.90
	05.74
	479.29
	04.10
	1325.00
	05.66
	2194.90
	04.31

	ಒಟ್ಟು  (1+2+3+4+5+6)
	544.94
	23.02
	1321.51
	24.01
	2531.18
	21.68
	5285.73
	22.57
	11544.81
	22.67

	7. ಭೂಮಿ / ಬಂಡವಾಳ / ಆಧುನಿಕ ಸ್ಕಿಲ್ ಇದ್ದವರ ಪಾಲು
	1820.06
	76.98
	4178.49
	75.99
	9142.65
	78.32
	18114.27
	77.43
	39305.19
	77.33

	8. ಯೋಜನೆಯ ಒಟ್ಟು ವಿನಿಯೋಜನೆ
	2365.00
	100.00
	5500.00
	100.00
	11673.83
	100.00
	23400.00
	100.00
	50850.00
	100.00


 
ಮೂಲ: 1.ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು – 1980-85, ಬೆಂಗಳೂರು ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1980
2.ಕರ್ನಾಟಕ ಸರಕಾರ‍, ಪಂಚವಾರ್ಷಿಕ ಯೋಜನೆಗಳು- 1985-90, ಬೆಂಗಳೂರು ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1985
3.ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು- 1990-95, ಬೆಂಗಳೂರು ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1990
4.ಕರ್ನಾಟಕ ಸರಕಾರ, ಪಂಚವಾರ್ಷಿಕ ಯೋಜನೆಗಳು- 1997-02, ಬೆಂಗಳೂರು ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, 1997
5. ಕರ್ನಾಟಕ ಸರಕಾರ‍, ಪಂಚವಾರ್ಷಿಕ ಯೋಜನೆಗಳು- 2002-07, ಬೆಂಗಳೂರು ಪ್ಲಾನಿಂಗ್ ಡಿಪಾರ್ಟ್‌ಮೆಂಟ್, ೨೦೦೨
 
ಕೋಷ್ಟಕ–7
ಪಂಚವಾರ್ಷಿಕ ಯೋಜನೆಗಳ ಕೆಲವು ಸಾಧನೆಗಳು
	ಜಿಲ್ಲೆಗಳು
	ಶಿಕ್ಷಣ ಸಂಸ್ಥೆಗಳು
	ಆಸ್ಪತ್ರೆಗಳು
	ನೀರಾವರಿಯಾದ ಪ್ರದೇಶಗಳು

	
	1968-69
	2003-04
	1960-61
	2003-04
	1957-58
	2000-01

	ಬೆಂಗಳೂರು
	756
	4421
	122
	192
	10.90
	19.40

	ಬೆಂಗಳೂರು ರೂರಲ್
	2753
	3135
	….
	125
	..
	..

	ಬೆಳಗಾಂ
	2145
	4101
	53
	190
	05.90
	40.70

	ಬಳ್ಳಾರಿ
	1204
	1817
	40
	105
	03.50
	32.90

	ಬೀದರ್
	741
	1551
	17
	67
	02.70
	10.20

	ಬಿಜಾಪುರ
	2058
	3831
	44
	151
	01.80
	26.40

	ಚಿಕ್ಕಮಗಳೂರು
	1285
	1932
	88
	108
	03.30
	08.70

	ಚಿತ್ರದುರ್ಗ
	1746
	3008
	77
	168
	07.30
	24.60

	ದಕ್ಷಿಣ ಕನ್ನಡ
	1716
	2826
	72
	180
	24.70
	44.50

	ಧಾರವಾಡ
	2004
	1998
	52
	100
	05.00
	17.30

	ಗುಲ್ಬರ್ಗಾ
	1621
	2939
	31
	173
	01.40
	13.70

	ಹಾಸನ
	1918
	3202
	94
	159
	15.70
	21.70

	ಕೊಡಗು
	395
	610
	48
	55
	06.80
	02.10

	ಕೋಲಾರ
	2246
	4334
	96
	150
	17.00
	18.80

	ಮಂಡ್ಯ
	1527
	2423
	68
	131
	26.00
	43.80

	ಮೈಸೂರು
	2320
	3793
	120
	248
	11.70
	29.50

	ರಾಯಚೂರು
	1450
	2732
	26
	128
	01.20
	29.50

	ಶಿವಮೊಗ್ಗ
	1937
	2993
	88
	182
	41.50
	61.40

	ತುಮಕೂರು
	2679
	4471
	70
	152
	9.60
	19.20

	ಉತ್ತರ ಕನ್ನಡ
	1553
	2518
	42
	111
	20.50
	22.10

	ಕರ್ನಾಟಕ
	34049
	60916
	1248
	2965
	07.48
	24.80


ಸೂಚನೆ:  1. ಶಿಕ್ಷಣ ಸಂಸ್ಥೆಗಳು=  ಪ್ರಾಥಮಿಕ ಮತ್ತು ಪ್ರೌಢಶಾಲೆಗಳು
೨. ಗದಗವನ್ನು ಧಾರವಾಡಕ್ಕೆ ಸೇರಿಸಲಾಗಿದೆ. ದಾವಣಗೆರೆಯ ಅರ್ಧಕ್ಕಿಂತ ಸ್ವಲ್ಪ ಕಡಿಮೆಯನ್ನು ಚಿತ್ರದುರ್ಗ ಮತು ಉಳಿದಿರುವುದನ್ನು ಶಿವಮೊಗ್ಗಕ್ಕೆ ಸೇರಿಸಲಾಗಿದೆ. ಬಾಗಲಕೋಟೆಯನ್ನು ಬಿಜಾಪುರಕ್ಕೆ ಉಡುಪಿಯನ್ನು ದಕ್ಷಿಣ ಕನ್ನಡಕ್ಕೆ ಮತ್ತು ಚಾಮರಾಜನಗರವನ್ನು ಮೈಸೂರಿಗೆ ಸೇರಿಸಲಾಗಿದೆ.
ಮೂಲ: ಕರ್ನಾಟಕ ಸರಕಾರ ಹ್ಯೂಮನ್ ಡೆವಲಪ್‌ಮೆಂಟ್ ಇನ್ ಕರ್ನಾಟಕ 1999, ಬೆಂಗಳೂರು ಪ್ಲಾನಿಂಗ್ ಆಂಡ್ ಸ್ಟಟಸ್ಟಿಕ್ಸ್ ವಿಭಾಗ, 1999
ಕರ್ನಾಟಕ ಸರಕಾರ ಹ್ಯೂಮನ್ ಡೆವಲಪ್‌ಮೆಂಟ್ ಇನ್ ಕರ್ನಾಟಕ 2005, ಬೆಂಗಳೂರು ಪ್ಲಾನಿಂಗ್ ಆಂಡ್ ಸ್ಟಟಸ್ಟಿಕ್ಸ್ ವಿಭಾಗ, 2006
ಕರ್ನಾಟಕ ಸರಕಾರ, ಹೈಪವರ ಕಮಿಟಿ ಫಾರ್ ರೀಜನಲ್ ಇಂಬೇಲೆನ್ಸ್‌ನ್, ಬೆಂಗಳೂರು–2002
ಕರ್ನಾಟಕದ ಪಂಚವಾರ್ಷಿಕ ಯೋಜನೆಗಳು: ನಾಲ್ಕು-ಸಾರಾಂಶ (೩)
ಕೋಷ್ಟಕ–8
ಪಂಚವಾರ್ಷಿಕ ಯೋಜನೆಗಳ ಕೆಲವು ಸಾಧನೆಗಳು
	ಪ್ರದೇಶ
	ಆರೋಗ್ಯ
	ರಸ್ತೆಗಳು
	ನೀರಾವರಿ
	ವಾಹನಗಳು
	ಕೈಗಾರಿಕೆಗಳು
	ಪ್ರಾಥಮಿಕ ಶಾಲೆಗಳು

	 
	1959
	2001
	1959
	1999
	1958
	2001
	1959
	2001
	1957
	1999
	1999
	2000

	ದಕ್ಷಿಣ ಕರ್ನಾಟಕ
	77
	85
	32.17
	82.98
	16.50
	25.60
	190
	8793
	63.47
	72.60
	99
	102

	ಉತ್ತರ ಕರ್ನಾಟಕ
	26
	61
	15.53
	58.08
	3.20
	24.30
	84
	3992
	36.53
	27.40
	91
	84

	ಕರ್ನಾಟಕ
	54
	75
	23.09
	70.00
	7.48
	24.80
	114
	6742
	100.00
	100.00
	96
	94


ಸೂಚನೆ : ಆರೋಗ್ಯ- ತಲಾ ಒಂದು ಲಕ್ಷ ಜನಸಂಖ್ಯೆಗೆ ಲಭ್ಯವಿರುವ ಆಸ್ಪತ್ರೆ ಬೆಡಗಳ ಸಂಖ್ಯೆ ರಸೆಗಳು- ಪ್ರತಿ 100 ಚದರ ಕಿ.ಮೀ. ಪ್ರದೇಶದಲ್ಲಿರುವ ರಸ್ತೆಯ:ಉದ್ದ
ಕಿ.ಮೀ…ಒಟ್ಟು ಬಿತ್ತನೆಯಾದ ಪ್ರದೇಶದಲ್ಲಿ ನೀರಾವರಿ ಇರುವ ಪ್ರದೇಶದ ಶೇಕಡವಾರು ಲೆಕ್ಕ ವಾಹನಗಳು – ಪ್ರತಿ ಒಂದು ಲಕ್ಷ ಜನ ಸಂಖ್ಯೆಗೆ ಇರುವ ಒಟ್ಟು ವಾಹನಗಳು, ಕೈಗಾರಿಕೆಗಳು – ರಾಜ್ಯದ ಒಟ್ಟು ಕೈಗಾರಿಕೆಗಳನ್ನು ಪ್ರದೇಶಗಳ ಪಾಲು, ಪ್ರಾಥಮಿಕ ಶಾಲೆಗಳು ತಲಾ ಒಂದು ಲಕ್ಷ ಜನಸಂಖ್ಯೆಗೆ ಇರುವ ಪ್ರಾಥಮಿಕ ಶಾಲೆಗಳ ಸಂಖ್ಯೆ.
ಮೂಲ: ಕರ್ನಾಟಕ ಸರಕಾರ, ಹೈಪವರ್ ಕಮಿಟಿ ಫಾರ್ ಇಂಬೇಲೆನ್ಸ್‌ನ್, ಬೆಂಗಳೂರು-2002
 
ಕೋಷ್ಟಕ–9
ದೊಡ್ಡ ಮಧ್ಯಮ ಮತ್ತು ಸಣ್ಣ ನೀರಾವರಿ ಯೋಜನೆಗಳಿಂದ ನೀರು ಪಡೆದ ಭೂಮಿ ಪ್ರಮಾಣ  )ಹೆಕ್ಟೇರುಗಳಲ್ಲಿ )
	ಜಿಲ್ಲೆ
	ದೊಡ್ಡ ಮತ್ತು ಮಧ್ಯಮ
	ಸಣ್ಣ
ನೀರಾವರಿ
	ಒಟ್ಟು
ದೊಡ್ಡ ಮಧ್ಯಮ ಮತ್ತು ಸಣ್ಣ
	ಒಟ್ಟು ಬಿತ್ತನೆಯಾದುದರಲ್ಲಿ
ನೀರಾವರಿಯುಳ್ಳ ಪ್ರದೇಶ (%)

	 
	1997-98
	1997-98
	1997-98
	2000-01
	1997-98
	2000-01

	ಬೆಂ.ವಿಭಾಗ ಒಟ್ಟು
	129278
	414109
	543387
	582490
	24.31
	25.00

	ಬೆಂಗಳೂರು
	…
	16752
	16752
	21663
	24.35
	26.02

	ಬೆಂ.ಗ್ರಾಮೀಣ
	6217
	47179
	53396
	52520
	19.44
	17.59

	ಚಿತ್ರದುರ್ಗ
	50502
	71844
	122346
	64924
	12.71
	15.53

	ದಾವಣಗೆರೆ
	…
	76854
	76854
	132354
	33.82
	34.40

	ಕೋಲಾರ
	…
	….
	….
	63375
	21.21
	18.80

	ಶಿವಮೊಗ್ಗ
	72289
	101788
	174077
	134246
	60.27
	61.40

	ತುಮಕೂರು
	270
	99692
	99692
	113408
	18.27
	19.20

	ಮೈ.ವಿಭಾಗ
	231702
	243106
	474718
	479698
	26.48
	26.50

	ಚಾ.ರಾ.ನಗರ
	102992
	43963
	146955
	46795
	27.00
	30.29

	ಚಿ.ಮಗಳೂರು
	4867
	22916
	27783
	160811
	08.93
	08.70

	ದ.ಕನ್ನಡ
	…
	99380
	99380
	68673
	51.30
	51.63

	ಹಾಸನ
	27356
	51270
	78626
	79045
	20.73
	21.70

	ಕೊಡಗು
	1708
	1023
	2731
	3021
	02.18
	02.10

	ಮಂಡ್ಯ
	94779
	24464
	119243
	108022
	46.98
	43.80

	ಮೈಸೂರು
	…
	…
	120620
	114016
	30.50
	29.24

	ಉಡುಪಿ
	…
	….
	….
	35865
	34.19
	35.28

	ಬೆಳಗಾಂ ವಿಭಾಗ
	189829
	606239
	796068
	878173
	25.57
	27.00

	ಬಾಗಲಕೋಟೆ
	….
	….
	……
	189844
	40.88
	42.42

	ಬೆಳಗಾಂ
	65982
	249824
	315806
	346831
	38.00
	40.70

	ಬಿಜಾಪುರ
	65476
	220323
	285799
	133669
	15.26
	17.23

	ಧಾರವಾಡ
	58371
	111184
	169555
	43569
	12.10
	13.14

	ಗದಗ
	….
	…..
	65764
	64613
	17.54
	17.47

	ಹಾವೇರಿ
	…
	….
	73699
	75253
	20.43
	20.79

	ಉ.ಕನ್ನಡ
	…
	24908
	24908
	24394
	22.62
	22.10

	ಗುಲ್ಬರ್ಗ ವಿಭಾಗ
	352669
	195819
	548488
	607308
	19.40
	21.20

	ಬಳ್ಳಾರಿ
	98686
	66814
	165500
	160210
	30.40
	32.90

	ಬೀದರ್
	211
	32806
	33027
	38041
	09.79
	10.20

	ಗುಲ್ಬರ್ಗ
	94923
	31755
	126678
	157527
	14.02
	13.70

	ಕೊಪ್ಪಳ
	158849
	64434
	223283
	106901
	27.18
	30.55

	ರಾಯಚೂರು
	….
	….
	….
	144629
	23.65
	28.72

	ದ.ಕರ್ನಾಟಕ
	542498
	802058
	1344556
	1485481
	22.73
	24.30

	ಉ.ಕರ್ನಾಟಕ
	360980
	657125
	1018105
	1062188
	25.26
	25.60

	ಕರ್ನಾಟಕ
	903478
	1459183
	2362661
	2547669
	23.76
	24.80


ಮೂಲ: ಕರ್ನಾಟಕ ಸರಕಾರ, ಹೈಪವರ್ ಕಮಿಟಿ ಫಾರ್ ರೆಡ್ರೆಸಲ್ ಆಫ್ ರೀಜನಲ್ ಇಂಬ್ಯಾಲೇನ್ಸ್‌ಸ್, ಬೆಂಗಳೂರು, 2002
 
ಕೋಷ್ಟಕ–10
ವಸಾಹತ್ತೋತರ ಕರ್ನಾಟಕದ ಆಹಾರ ಮತ್ತು ವಾಣಿಜ್ಯ ಬೆಳೆಗಳ ಪ್ರಮಾಣ
ಲಕ್ಷ ಟನ್ನುಗಳಲ್ಲಿ) 1989-90)
	ಬೆಳೆಗಳು
	1960-61
	1970-71
	1980-81
	1989-90

	ಆಹಾರ ಬೆಳೆಗಳು
	39.30
	57.56
	62.02
	74.06

	ವಾಣಿಜ್ಯ ಬೆಳೆಗಳು
	88.75
	161.60
	223.02
	344.46

	ಎಣ್ಣೆ ಕಾಳುಗಳು
	05.10
	08.75
	05.50
	15.32

	ಕಬ್ಬು
	51.84
	81.06
	121.27
	190.00

	ಅಡಿಕೆ
	00.32
	00.56
	00.78
	00.92

	ಹತ್ತಿ
	03.82
	05.70
	05.97
	09.77

	ತೆಂಗು
	27.16
	64.61
	88.70
	127.45

	ಕಾಫಿ
	00.51
	00.92
	00.80
	01.00


ಸೂಚನೆ : * =  ತೆಂಗಿನ ಕಾಯಿಗಳು ಕೋಟಿಗಳಲ್ಲಿ
ಮೂಲ:  ಕರ್ನಾಟಕ ಸರಕಾರ, ಎಂಟನೇ ಪಂಚವಾರ್ಷಿಕ ಯೋಜನೆ-1990-95, ವಾಲ್ಯೂಮ್-1,
ಬೆಂಗಳೂರು.1990
 
ಕೋಷ್ಟಕ –11
ವಸಾಹತ್ತೋತರ ಕರ್ನಾಟಕದ ವಿವಿಧ ಬಳಕೆದಾರರು ಬಳಸುವ ವಿದ್ಯುತ್ ಪ್ರಮಾಣ
(ಮಿಲಿಯ ಯುನಿಟ್‌ಗಳಲ್ಲಿ %)
	ಬಳಕೆದಾರರು
	1970-71
	1980-81
	1988-89

	ಗೃಹಬಳಕೆ (ಎ.ಇ.ಹೆಚ್.ಸೇರಿ)
	7.35
	13.42
	16.23

	ವಾಣಿಜ್ಯ ದೀಪಗಳು
	3.00
	2.56
	2.18

	ಸಾರ್ವಜನಿಕ ಬೀದಿ ದೀಪಗಳು
	1.81
	1.37
	1.51

	ನೀರಾವರಿ ಪಂಪ್‌ಸೆಟ್ಟುಗಳು
	6.07
	7.41
	30.16

	ಲೋ-ಟೆನ್ಸ್‌ನ್ ಕೈಗಾರಿಕೆಗಳು
	8.13
	9.43
	7.33

	ಹೈ-ಟೆನ್ಸ್‌ನ್ ಕೈಗಾರಿಕೆಗಳೂ
	68.18
	65.03
	42.09

	ಇತರ
	5.47
	0.78
	0.50

	ಒಟ್ಟು
	100.00
	100.00
	100.00


ಸೂಚನೆ: =  ಸಾರ್ವಜನಿಕ ನೀರು ಪೂರೈಕೆಗೆ ಬಳಕೆಯಾದ ವಿದ್ಯುತ್ ಕೂಡ ಸೇರಿದೆ.
ಮೂಲ:  ಕರ್ನಾಟಕ ಸರಕಾರ, ಎಂಟನೇ ಪಂಚವಾರ್ಷಿಕ ಯೋಜನೆ- 1990-95,
ವಾಲ್ಯೂಮ್-1, ಬೆಂಗಳೂರು, 1990

ಕೋಷ್ಟಕ–12
ವಸಾಹತ್ತೋತರ ಕರ್ನಾಟಕದ ವಿವಿಧ ರಸ್ತೆಗಳ ಉದ್ದಗಳು (ಕಿ.ಮೀ.ಗಳಲ್ಲಿ 2001)
	ವಿಭಾಗ
	ರಾಷ್ಟ್ರೀಯ
ಹೆದ್ದಾರಿ
	ರಾಜ್ಯ
ಹೆದ್ದಾರಿ
	ಮು.ಜಿಲ್ಲಾ
ರಸ್ತೆಗಳು
	ಇತರ ಜಿಲ್ಲಾ
ರಸ್ತೆಗಳು
	ಗ್ರಾಮೀಣ
ರಸ್ತೆಗಳು
	ಟಿಡಿಬಿ ರಸ್ತೆಗಳು
	ನೀರಾವರಿ ಇ.ರಸ್ತೆ
	ಅರಣ್ಯ ಇ.ರಸ್ತೆ
	ಒಟ್ಟು ರಸ್ತೆಗಳು

	ಬೆಂಗಳೂರು ವಿಭಾಗ
	1233
	2619
	8035
	625
	10950
	11170
	3090
	338
	38050

	ಮೈಸೂರು ವಿಭಾಗ
	911
	2418
	8239
	560
	14070
	8646
	2272
	1624
	38740

	ಬೆಳಗಾಂ ವಿಭಾಗ
	1008
	2836
	7390
	190
	12779
	7602
	1684
	596
	34086

	ಗುಲ್ಬರ್ಗ ವಿಭಾಗ
	381
	2148
	4583
	259
	7210
	3963
	2371
	24
	30939

	ಉತ್ತರ ಕರ್ನಾಟಕ
	1390
	4984
	11973
	449
	19989
	11565
	4055
	620
	55025

	ದಕ್ಷಿಣ ಕರ್ನಾಟಕ
	2134
	5037
	16274
	1185
	25020
	19816
	5362
	1962
	76790

	ಕರ್ನಾಟಕ
	3524
	10021
	28247
	1634
	45009
	31381
	9417
	2582
	131815


ಮೂಲ ಕರ್ನಾಟಕ ಸರಕಾರ, ಹೈಪವರ್ ಕಮಿಟಿ ಫಾರ್ ರಿಡ್ರೆಸಲ್ ಆಫ್ ರೀಜನಲ್ ಇಂಬೇಲನ್ಸ್‌ಸ್, ಬೆಂಗಳೂರು 2002, ಕಮಿಟಿ ಮೇಲಿನ ಅಂಕಿ ಅಂಶಗಳನ್ನು ಈ ಕೆಳಗಿನ ಮೂಲದಿಂದ ಪಡೆದಿದೆ. ಸಿ.ಆರ್.ರಮೇಶ್, ಸೆಕ್ಟರಲ್ ಪೇಪರ್ ಆನ್ ಡೆವಲಪ್‌ಮೆಂಟ್ ಆಫ್ ರೋಡ್ಸ್ ಇನ್ ಕರ್ನಾಟಕ ಮತ್ತು ಕರ್ನಾಟಕ ಸರಕಾರ ಕರ್ನಾಟಕ ಎಟ್ ಎ ಗ್ಲೇನ್ಸ್.
 
ಕೋಷ್ಟಕ–13
ಕರ್ನಾಟಕದಲ್ಲಿರುವ ಕೊಳೆಗೇರಿಯ ಮತ್ತು ಕೃಷಿಕೂಲಿ
	ಜಿಲ್ಲೆಗಳು
	ಕೊಳೆಗೇರಿಯಲ್ಲಿರುವ ಜನರು
	ಕೃಷಿಕೂಲಿ (ರೂ.ಗಳಲ್ಲಿ)

	
	1995-96
	1993-94
	2003-04

	
	ಕೊಳೆಗೇರಿ
	ಜನಸಂಖ್ಯೆ
	ಪುರುಷ
	ಮಹಿಳೆ
	ಪುರುಷ
	ಮಹಿಳೆ

	ಬೆಂಗಳೂರು
	339
	5,04,821
	29.50
	26.00
	81.95
	68.38

	ಬೆಂಗಳೂರು ರೂರಲ್
	61
	30,216
	28.30
	19.10
	62.99
	35.86

	ಬೆಳಗಾಂ
	76
	90,127
	20.90
	15.00
	50.62
	34.90

	ಬಳ್ಳಾರಿ
	127
	81,435
	15.60
	12.90
	51.56
	35.69

	ಬೀದರ್
	69
	54,766
	24.60
	16.00
	74.44
	30.00

	ಬಿಜಾಪುರ
	161
	2,11,087
	21.90
	14.40
	82.89
	37.33

	ಚಿಕ್ಕಮಗಳೂರು
	74
	68,166
	26.80
	21.40
	60.81
	41.69

	ಚಿತ್ರದುರ್ಗ
	48
	20,681
	19.80
	14.00
	46.94
	36.11

	ದಕ್ಷಿಣ ಕನ್ನಡ
	30
	7,381
	32.90
	21.60
	75.00
	50.00

	ಧಾರವಾಡ
	152
	1,12,585
	13.60
	10.40
	63.08
	37.09

	ಗುಲ್ಬರ್ಗಾ
	110
	1,05,345
	21,60
	12.00
	55.67
	30.36

	ಹಾಸನ
	55
	34,008
	17.50
	14.90
	45.63
	30.56

	ಕೊಡಗು
	69
	53,646
	29.90
	26.20
	51.33
	60.00

	ಕೋಲಾರ
	03
	844
	28.00
	18.60
	49.72
	42.22

	ಮಂಡ್ಯ
	96
	59,962
	36.50
	25.40
	64.97
	32.94

	ಮೈಸೂರು
	59
	32,611
	26.70
	16.70
	57.22
	47.22

	ರಾಯಚೂರು
	118
	1,09,060
	19.70
	13.40
	55.24
	33.09

	ಶಿವಮೊಗ್ಗ
	111
	78,049
	21.80
	17.90
	57.20
	39.67

	ತುಮಕೂರು
	77
	54,342
	24.60
	19.20
	53.33
	35.00

	ಉತ್ತರ ಕನ್ನಡ
	36
	7,571
	26.80
	21.00
	70.32
	61.06

	ಕರ್ನಾಟಕ
	1871
	17,16,702
	22.10
	15.80
	58.00
	38.00


ಮೂಲ: ಕರ್ನಾಟಕ ಸರಕಾರ, ಹ್ಯೂಮನ್ ಡೆವಲಪ್‌ಮೆಂಟ್ ಇನ್ ಕರ್ನಾಟಕ 1999, ಬೆಂಗಳೂರು: ಪ್ಲಾನಿಂಗ್ ಆಂಡ್ ಸ್ಟ್ಯಾಟಿಸ್ಟಿಕ್ಸ್ ವಿಭಾಗ, 1999 ಕರ್ನಾಟಕ ಸರಕಾರ, ಹ್ಯೂಮನ್ ಡೆವಲಪ್‌ಮೆಂಟ್ ರಿಪೋರ್ಟ್ 2005, ಬೆಂಗಳೂರು: ಪ್ಲಾನಿಂಗ್ ಆಂಡ್ ಸ್ಟ್ಯಾಟಿಸ್ಟಿಕ್ಸ್ ವಿಭಾಗ, 2006
 
ಕೋಷ್ಟಕ– 14
1961, 1971 ಮತ್ತು 1981ರಲ್ಲಿ ಕರ್ನಾಟಕದಲ್ಲಿದ್ದ ಕೃಷಿಕರು ಮತ್ತು ಕೃಷಿ ಕಾರ್ಮಿಕರ ಸಂಖ್ಯೆ
	ವಿವರ
	1961
	1971
	1981
	1961-1971
ಬದಲಾವಣೆ
(%)
	1971-1981
ಬದಲಾವಣೆ
(%)

	ಕೃಷಿಕರು
	58,06,664
	40,72,879
	52,22,032
	-29.85
	28.20

	ಕೃಷಿ ಕಾರ್ಮಿಕರು
	17,61,110
	27,17,537
	36,55,197
	54.30
	34.50

	ಒಟ್ಟು ಜನಸಂಖ್ಯೆ
	2,35,86,772
	2,92,99,014
	3,71,35,714
	24.20
	26.70


ಮೂಲ:  ಚಂದ್ರಶೇಖರ್ ದಾಮ್ಲೆ ಅವರ “ಲ್ಯಾಂಡ್ ರಿಫಾರ್ಮ್ಸ್ ಲೆಜಿಸ್ಲೇಷನ್ ಇನ್ ಕರ್ನಾಟಕ: ಮಿಥ್ ಆಂಡ್ ರಿಯಾಲಿಟಿ,’ (ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲೆ…24(33), ಆಗಸ್ಟ್ 1989, ಪು.1896-1906) ಲೇಖನದಿಂದ ಪಡೆಯಲಾಗಿದೆ. ಲೇಖಕರು ಈ ಅಂಕಿ-ಅಂಶಗಳನ್ನು ಈ ಕೆಳಗಿನ ಮೂಲದಿಂದ ಪಡೆದಿದ್ದಾರೆ. 1. ಸೆನ್ಸಸ್ ಆಫ್ ಇಂಡಿಯಾ, 1961, ವಾಲ್ಯಾಮ್ 11, ಮೈಸೂರು, ಪಾರ್ಟ್ 1-ಎ, ಜನರಲ್ ರಿಪೋರ್ಟ್, ಪು 687, 2. ಸೆನ್ಸಸ್ ಆಪ್ ಇಂಡಿಯಾ, 1971, ಸಿರೀಸ್ 1, ಪಾರ್ಟ್ 2– ಬಿ, ಜನರಲ್ ಎಕಾನಮಿಕ್ ಟೆಬ್‌ಲ್ಸ್ ಪು 42-45 ಮತ್ತು 03, ಸೆನ್ಸಸ್ ಆಫ್ ಇಂಡಿಯಾ, 1981, ಸಿರೀಸ್ 1, ಪಾಟ್–2– ಬಿ.ಜನರಲ್ ಎಕಾನಮಿಕ್ ಟೇಬ್‌ಲ್ಸ್.ಪು 174-233.
 
ಕೋಷ್ಟಕ–15
1974ರ ಭೂಸುಧಾರಣೆ ಮಸೂದೆಯ ಪರಿಣಾಮಗಳು
	ಪ್ರದೇಶ / ಜಿಲ್ಲೆಗಳು
	ಗೇಣಿದಾರರ
ಸಂಖ್ಯೆ
1957ರಲ್ಲಿ
	ಗೇಣಿದಾರರ
ಸಂಖ್ಯೆ
1971ರಲ್ಲಿ
 
	1957ಕ್ಕೆ
ಹೋಲಿಸಿ
1971ರ
ಗೇಣಿದಾರರು
(%)
	1979ರ ತನಕ
ಡಿಕ್ಲರೇಶನ್
ಹಾಕಿದ
ಗೇಣಿದಾರರು
	ಗೇಣಿದಾರರ
ಪರ ಆದ
ತೀರ್ಪುಗಳ
ಸಂಖ್ಯೆ
	1974ರ ಭೂಸುಧಾರಣೆ ಯಶಸ್ಸು

	
	
	
	
	
	
	1957ರಲ್ಲಿದ್ದ
ಗೇಣಿದಾರರಿಗೆ
ಹೋಲಿಸಿ(%)
	1987ರವರೆಗೆ
ಇತ್ಯರ್ಥವಾದ
ಡಿಕ್ಲರೇಶನ್ ಪರಿಗಣಿಸಿ(%)

	ಕರಾವಳಿ ಕರ್ನಾಟಕ

	ದಕ್ಷಿಣ ಕನ್ನಡ
	4,90,571
	70,591
	14.39
	1,76,235
	1,36,880
	27.90
	77.67

	ಉತ್ತರ ಕನ್ನಡ
	1,81,239
	72,456
	39.98
	98,976
	80,968
	44.67
	81.80

	ಮಲೆನಾಡು ಪ್ರದೇಶ

	ಚಿಕ್ಕಮಗಳೂರು
	35,154
	7,515
	21.38
	19,533
	11,132
	31.66
	57.00

	ಹಾಸನ
	18,474
	5,769
	31.23
	29,236
	13,882
	75.14
	47.33

	ಕೊಡಗು
	23,071
	530
	02.30
	3,760
	1.052
	04.56
	28.00

	ಶಿವಮೊಗ್ಗ
	1,11,780
	31,688
	28.35
	59,568
	33,149
	29.65
	55.60

	ಉತ್ತರ ಕರ್ನಾಟಕ

	ಬೆಳಗಾಂ
	2,27,845
	47,511
	20.85
	70,300
	51,042
	22.40
	72.60

	ಬೀದರ್
	32,405
	2.446
	07.50
	6,091
	1,647
	05.08
	27.04

	ಬಿಜಾಪುರ
	1,00,009
	24,353
	24.35
	41,597
	24,291
	24.29
	58.40

	ಧಾರವಾಡ
	1,42,306
	49,021
	34.45
	60,733
	37,407
	26.28
	61.60

	ಗುಲ್ಬರ್ಗಾ
	86,989
	22,952
	25.97
	61,265
	10,933
	12.56
	17.84

	ರಾಯಚೂರು
	41,179
	8,477
	20.59
	21,754
	4,796
	11.65
	22.05

	ದಕ್ಷಿಣ ಕರ್ನಾಟಕ

	ಬೆಂಗಳೂರು
	69,302
	12,184
	17.58
	50,626
	21,781
	31.43
	43.02

	ಬಳ್ಳಾರಿ
	44,841
	7,504
	16.73
	18,066
	6,618
	14.76
	36.63

	ಚಿತ್ರದುರ್ಗ
	33,054
	2,620
	07.92
	7,452
	2,544
	07.70
	34.13

	ಕೋಲಾರ
	38,590
	13,078
	33.89
	24,669
	12,776
	33.10
	51.79

	ಮಂಡ್ಯ
	20,228
	4,218
	20.85
	14,833
	8,282
	40.94
	55.83

	ಮೈಸೂರು
	75,646
	9,720
	12.85
	36,692
	20.707
	27.37
	56.43

	ತುಮಕೂರು
	40,471
	4,769
	11.78
	14,309
	5,532
	13.67
	38.66

	ಕರ್ನಾಟಕ ರಾಜ್ಯ   
	21,90
	8,15,785
	4,85,419
	26,77
	59.50
	18,13,154
	3,97,402


ಮೂಲ: ಚಂದ್ರಶೇಖರ್ ದಾಮ್ಲೆ ಅವರ “ಲೇಂಡ್ ರಿಫೋರ್ಮ್ಸ್ ಲೆಜಿಸ್ಲೇಷನ್ ಇನ್ ಕರ್ನಾಟಕ: ಮಿಥ್ ಆಂಡ್ ರಿಯಾಲಿಟಿ,’ (ಎಕನಾಮಿಕ್ ಅಂಡ್ ಪೊಲಿಟಿಕಲ್ ವೀಕ್ಲಿ, 24(33), ಆಗೋಸ್ಟ್ 1989, ಪು 1896-1906) ಲೇಖನದಿಂದ ಪಡೆಯಲಾಗಿದೆ. ಲೇಖಕರು 1957ರ ಅಂಕಿಅಂಶಗಳನ್ನು ಸೆನ್ಸಸ್ ಆಫ್ ಇಂಡಿಯಾ, 1961, ವಾಲ್ಯೂಮ್ 11, ಮೈಸೂರು ಪಾರ್ಟ್ 1-ಎ, ಜನರಲ್ ರಿಪೋರ್ಟ್ (ಚಾಪ್ಟರ್10), ಪು.671ರಿಂದ ಪಡೆದಿದ್ದಾರೆ. 1971ರ ಅಂಕಿ–ಅಂಶಗಳನ್ನು ಸೆನ್ಸಸ್ ಆಫ್ ಅಗ್ರಿಕಲ್ಚರಲ್ ಹೋಲ್ಡಿಂಗ್ಸ್ ಇನ್ ಕರ್ನಾಟಕ 1970-71, 1974 ರಿಪೋರ್ಟ್‌ನಿಂದ ಪಡೆದಿದ್ದಾರೆ.
ಭೂಸುಧಾರಣೆಯ ಪ್ರಗತಿ ಕುರಿತ ಅಂಕಿ-ಅಂಶಗಳನ್ನು ಅವರು ಮಂಥ್ಲಿ ರಿಪೋರ್ಟ್ ಆಫ್ ಲೇಂಢ್ ರಿಫೋರ್ಮ್ಸ್ ಪ್ರೋಗ್ರೆಸ್ ಇನ್ ದಿ ಕರ್ನಾಟಕ ಸ್ಟೇಟ್ ಆಪ್‌ಟುದ ಎಂಡ್ ಆಫ್ ಆಗೋಸ್ಟ್ 1987, ರೆವಿನ್ಯೂ ಇಲಾಖೆ, ಬೆಂಗಳೂರು ಇಲ್ಲಿಂದ ಪಡೆದಿದ್ದಾರೆ.
 
ಕೋಷ್ಟಕ – 16
ಕರ್ನಾಟಕದ ಮೂಲ ಸೌಕರ್ಯಗಳ ಕೊರತೆ  (ಶೇಕಡವಾರು)
	ಕ್ರ.ಸಂ.
	ಕ್ಷೇತ್ರ / ವಲಯಗಳು
	ದ.ಕರ್ನಾಟಕ
	ಉ.ಕರ್ನಾಟಕ
	ಕರ್ನಾಟಕ

	ಶಿಕ್ಷಣ ಕ್ಷೇತ್ರ

	01.
	ಅಗತ್ಯವಿರುವಷ್ಟು ಕೊಠಡಿಗಳಿಲ್ಲದ ಪ್ರೈಮರಿ ಶಾಲೆಗಳು
	86
	85
	85

	02.
	ಅಗತ್ಯವಿರುವಷ್ಟು ಕೊಠಡಿಗಳಿಲ್ಲದ ಹೈಯರ್ ಪ್ರೈಮರಿ ಶಾಲೆಗಳು
	43
	46
	44

	03
	ಅಗತ್ಯವಿರುವಷ್ಟು ಟೀಚರ್‌ಗಳಿಲ್ಲದ ಪ್ರೈಮರಿ ಶಾಲೆಗಳೂ
	10
	12
	11

	04.
	ಅಗತ್ಯವಿರುವಷ್ಟು ಟೀಚರ್‌ಗಳಿಲ್ಲದ ಹೈಯರ್ ಪ್ರೈಮರಿ ಶಾಲೆಗಳು
	10
	12
	11

	05.
	ಈ ಕೆಳಗಿನ ಮೂಲಸೌಕರ್ಯಗಳ ಕೊರತೆ ಇರುವ ಪ್ರೈಮರಿ ಶಾಲೆಗಳು
	
	
	

	
	ಅ. ಕುಡಿಯುವ ನೀರು
	65
	76
	70

	
	ಆ. ಶೌಚಾಲಯ
	84
	90
	87

	
	ಇ. ವಿದ್ಯುತ್  ಸಂಪರ್ಕ
	82
	84
	83

	06.

